
                          Прадмова. 
 
   Пачынаючы з  90-х гадоў 20 стагоддзя  
індустрыяльныя прыярытэты рэгіянальнага развіцця на 
постсавецкай прасторы былі згублены. Але прычыны не 
толькі ў змене грамадска-палітычнага курса. У многім 
сама гэта змена была абумоўлена сусветным крызісам 
індустрыяльнай мадэлі развіцця. Прамысловыя сектары 
эканомікі краін былога СССР ужо не давалі той 
“ дэльты”, якая дазваляла б фінансаваць дзяржаўную 
машыну міжрэгіянальнага і міжгаліновага 
пераразмеркавання рэсурсаў. Старыя цэнтралізаваныя  
механізмы рэгіянальнага кіравання і планавання былі 
разбураны, а новыя так і не сфармаваліся. У гэты ж 
самы час Захад здзейсніў скачок наперад, прыняўшы 
мадэль інавацыйнага развіцця, прыйшоўшую на змену 
індустрыяльнай. Важнейшай задачай у вобласці 
рэгіянальнай палітыкі стала фарміраванне 
інстытуцыянальных механізмаў і інфраструктур 
інавацыйнай эканомікі на кожным узроўні – 
наднацыянальным, дзяржаўным, рэгіянальным, 
лакальным.  
   Інавацыйная, або “ эканоміка ведаў”, абапіраецца 
ўжо не на прыродныя рэсурсы, а на чалавечы капітал і 
таму ставіць перад рэгіянальнай палітыкай пытанні аб 
фармаванні асяроддзя для аднаўлення і развіцця 
людскіх і прыродных рэсурсаў. Пры гэтым істотна 
ўзрастае роля гуманітарнага фактару ў забеспячэнні 
эканамічнага росту. Паскоранымі тэмпамі ствараюцца 
інфраструктуры, забяспечваючыя экалагізацыю  
гаспадарчай дзейнасці, інфарматызацыю упраўленчых 
працэсаў і капіталізацыю людскіх рэсурсаў. 

Папярэдні падыход да тэрыторыі як аб’екта 
прамысловага асваення і эксплуатацыі, уласцівы 

індустрыяльнай фазе развіцця, ужо не працуе. 
Рэгіянальная палітыка ўсё больш набывае характар 
прасторавага развіцця, які патрабуе такога часовага 
маштабу аналізу, які забяспечыў бы максімальна 
дакладнае і ўзважанае стратэгічнае пазіцыянаванне. 
   Пры гэтым насельніцтву тэрыторыі неабходна 
даць магчымасць удзельнічаць у прыняцці рашэнняў, 
якія вызначаюць яго жыццё.      
   Канкрэтны механізм пабудовы камунікацыйных 
структур павінен улічваць асаблівасці сацыякультурнага 
і палітычнага асяроддзя рэгіёна і забяспечваць 
далучэнне грамадскасці, прафесійных супольнасцяў, 
бізнесу і ўлады. 
   Важнейшай праблемай сучаснай беларускай 
рэчаіснасці, ускладняючай прагрэсіўныя пераўтварэнні 
грамадства, з’яўляецца адарванасць народа ад улады, а 
ўлады ад адказнасці. Павышэнне даверу насельніцтва 
ўладным структурам і, адначасова, рост эфектыўнасці 
сістэмы кіравання могуць быць дасягнуты праз 
правядзенне адкрытай інфармацыйнай палітыкі, асновай 
якой павінен стаць сацыяльна-эканамічны маніторынг, 
арганізацыя якога мэтазгодна не толькі на 
рэспубліканскім, але і на рэгіянальным і мясцовым 
узроўнях.  
   У апошнія гады, на жаль, ў беларускім 
грамадстве страчаны арыенціры, дазваляючыя 
ацэньваць накірункі і вынікі сацыяльна-эканамічнага 
развіцця. Сёння выкарыстоўваюцца розныя 
макраэканамічныя, мікрабытавыя, сацыяльна-
гуманістычныя, а, нярэдка, і проста эмацыйныя  
крытэрыі ацэнкі. У такіх умовах асабліва складана даць 
адназначную ацэнку становішчу ў рэгіёне, накірунку 
рэгіянальнага развіцця, эфектыўнасці рэгіянальнай 
палітыкі. 

   Зараз для вымярэння сацыяльнай эфектыўнасці, 
для колькаснай ацэнкі прагрэсу, дасягнутага 
грамадствам, выкарыстоўваюцца самыя розныя 
паказчыкі: 
- эканамічныя (узровень вытворчасці валавога 

прадукту, узровень рэальных даходаў і 
спажывецкіх расходаў насельніцтва і інш.); 

- сацыяльна-бытавыя (забяспечанасць жыллём, 
аўтамабілямі і інш.); 

- сацыяльна-дэмаграфічныя (нараджальнасць, 
прырост, сальда міграцыі, узровень здароўя, 
працягласць жыцця насельніцтва); 

- сацыяльна-гуманістычныя (свабода, роўнасць, 
братэрства і інш.)    

   У той або іншай ступені кожны з гэтых 
паказчыкаў характарызуе узровень грамадскага 
развіцця, але ні адзін з іх не з’яўляецца 
абагульняючым. Каб знайсці такі паказчык, хутчэй за 
ўсё неабходна ісці не толькі ад тэарэтычных 
гуманістычных абстракцый, макраэканамічных і 
мікрабытавых крытэрыяў, а ад звычайнага здаровага 
сэнсу, ад агульнаграмадскіх тэндэнцый, якія 
праяўляюцца ва ўкладзе жыцця і вобразе думак 
простага чалавека. 
   Наяўнасць такога паказчыка дазваляе атрымаць  
інструмент для ацэнкі дзейнасці органаў улады, 
адказных за распрацоўку і ажыццяўленне рэгіянальнай 
сацыяльна-эканамічнай палітыкі.  Калі паспрабаваць 
знайсці кароткае вызначэнне такога стану, то будзе 
зразумела, што людзі хочуць дабрабыту. Менавіта 
дабрабыт адлюстроўвае ступень задавальнення  
матэрыяльных і культурных запатрабаванняў людзей і 
выражаецца ў колькасці і якасці спажываемых 
чалавекам даброт і паслуг. 

   Прапанаваны стратэгічны план развіцця 
Шклоўскага раёна задуманы як распрацоўка, адкрытая 
для далейшага абнаўлення. У першую чаргу – гэта 
спроба пошуку прызначэння рэгіёну, уваходзячая ў 
працэдуру стратэгічнага планавання. Дадзеная  
распрацоўка не ўтрымлівае дэтальных указанняў 
(заданняў) каму, што, колькі, і для каго вырабляць. 
Тым больш не з’яўляецца выніковай, таму што не 
ўтрымлівае раздзелаў па ўсіх галінах вытворчасці і 
сферах эканомікі. Яна з’яўляецца намерам дзеянняў па 
дасягненню прапанаваных мэтаў. 
   Слова стратэгічны ў дадзеным выпадку азначае 
важкасць, падкрэсліваючы той факт, што план не 
з’яўляецца ўсеабдымным, а датычыцца толькі 
стратэгічна важкіх праблем, для вырашэння якіх 
прапаноўваюцца найбольш неабходныя дзеянні. 
   Стратэгічны план развіцця Шклоўскага раёна мае 
перспектыву стаць той дамовай, на падставе якой 
розныя галіны ўлады, дзелавыя колы, грамадскія 
арганізацыі і асобныя грамадзяне бяруць на сябе 
абавязкі па сумесных дзеяннях па рэалізацыі прынятых 
найбольш важкіх (стратэгічных) праектаў і 
мерапрыемстваў.    
   Мы мяркуем, што ў аснове грамадскай дамовы, 
якая так неабходна як краіне, так і рэгіёнам, ляжыць 
пастаянны перамоўны працэс паміж суб’ектамі 
грамадства, бо ні дзяржава, ні бізнес, ні грамадскасць 
не могуць паасобку пераадолець сацыяльную 
несправядлівасць і канфлікты.  
   Спецыфічныя для савецкай эпохі сілавыя і 
ідэалагічныя сродкі мабілізацыі людскіх рэсурсаў, 
перанесеныя ў наш час пасля невялікага рэтушавання, 
з’яўляюцца своеасаблівым тормазам развіцця 
грамадства. Больш таго, яны не спрыяюць 

замацаванню высокакваліфікаваных кадраў ў рэгіёнах, 
на якія і павінен ускладацца увесь цяжар адказнасці за 
будучыню Радзімы. Нездарма, у апошнія гады 
назіраецца ўсё ўзрастаючы працэс адтоку спецыялістаў 
розных галін вытворчасці і упраўлення ў буйныя 
гарады Беларусі, у краіны блізкага і далёкага замежжа.  
   Такое рэгіянальнае развіццё ў яго старой мадэлі, 
дзе некалі планаваліся маштабныя дзяржаўныя 
інвестыцыі ў новае прамысловае і сацыяльнае 
будаўніцтва, без уліку сацыяльна-эканамічных 
магчымасцяў регіёну, бесперспектыўна нават з  
культурна-гістарычнага пункту гледжання. 

  Дзяржаўная рэгіянальная палітыка павінна 
стымуляваць пераход да інавацыйнай мадэлі развіцця і 
прыдаваць новы культурны і геаэканамічны сэнс 
рэгіянальным праектам і ініцыятывам. Яе асноўная  
задача – забяспечыць канцэнтрацыю рэсурсаў па 
прыярытэтных накірунках і стварыць умовы для 
развіцця рэгіёна, міжрэгіянальнай кааперацыі і 
стратэгічнага партнёрства ўлады, бізнесу і грамадскіх 
інстытутаў. Для гэтага неабходна укараніць новыя 
інавацыйныя тэхналогіі кіравання развіццём 
тэрыторый, працуючыя на павышэнне 
канкурэнтаздольнасці рэгіёнаў і краіны ў цэлым.    

Панацэя для беларускіх рэгіёнаў, 
або аб карысці стратэгічнага 

планавання. 
 

Час паказаў, што беларуская мадэль эканамічнага 
развіцця апынулася недастаткова падрыхтаванай да 
рэалій сучаснага рынкавага жыцця. У Рэспубліцы 
Беларусь рост аб'ёмаў вытворчасці адбываецца на 
аснове выкарыстання шмат у чым састарэлага 
абсталявання пры нізкім узроўні аплаты працы 
работнікаў. Эканамічнае развіццё па такой схеме 
атрымала азначэнне "бяднеючага эканамічнага росту", 
які ў прынцыпе не можа забяспечыць інтэнсіўнага 
нарошчвання нацыянальнага багацця. Разам з  
адсутнасцю рэальнай матывацыі  да падвышэння  
прадукцыйнасці працы ў грамадзян рэспублікі, 
абмежаваным уплывам прыватнай уласнасці на ход 
грамадскага развіцця, ігнараваннем ролі вольнага 
цэнаўтварэння ў падвышэнні канкурэнтаздольнасці 
суб'ектаў гаспадарання і асобных тавараў эканамічныя  
перспектывы нашай краіны становяцца ўсё больш 
прывіднымі. 

Забеспячэнне ўстойлівага эканамічнага развіцця  
Беларусі з'яўляецца адной з галоўных праблем 
дзяржавы, рашэнне якой на макраўзроўні магчыма праз 
эфектыўную эканамічную палітыку - эканамічна 
абгрунтаваныя межы дэфіцыту дзяржбюджэту і 
дзярждоўгу, падтрыманне ўзроўня коштаў, абменнага 
курсу валют, знешнеэканамічная раўнавага. А так як 
нашы малыя, сярэднія гарады і сельскагаспадарчыя 
раёны па-ранейшаму застаюцца эканамічна 
праблемнымі, таму на рэгіянальным узроўні гэтая 
праблема павінна рашацца шляхам забеспячэння  

высокай ступені занятасці, сумернасці эканамічнага 
росту і прыбыткаў насельніцтва, стварэння ўмоў для 
канкурэнтаздольнасці рэгіёна.  

Працэс развіцця рэгіёнаў з'яўляецца 
шматмерным, але і адносным - гэта не толькі 
колькасныя змены ў жыцці людзей - гэта пераход на 
больш высокі сацыяльна-гаспадарчы ўзровень. Для 
дасягнення высокага ўзроўня развіцця і дабрабыту ў 
регіёнах неабходныя вызначаныя ўмовы, але залежыць 
ён не толькі ад дзяржавы, але і ад саміх жыхароў 
рэгіёна, якія рэалізуюць усвядомлена абраную 
рэгіянальную палітыку развіцця. 

Такім чынам, сучасная палітыка рэгіянальнага 
развіцця ставіць сваёй галоўнай мэтай падвышэнне  
ўзроўню дабрабыту насельніцтва праз рост 
эфектыўнасці і канкурэнтаздольнасці эканомікі шляхам 
стварэння ўмоў больш эфектыўнага выкарыстання  
мясцовых рэсурсаў. 

У аснове рэгіянальнай палітыкі дзяржавы 
павінны ляжаць рознаўзроўневыя мэты: 
-стварэнне і ўдасканаленне адзінай эканамічнай 
прасторы, забеспячэнне эканамічнай, сацыяльнай, 
прававой і арганізацыйнай базы дзяржаўнасці; 
-адноснае нівеляванне ўзроўняў сацыяльна-
эканамічнага развіцця рэгіёнаў; 
-прыярытэтнае развіццё рэгіёнаў, якія маюць 
стратэгічнае значэнне для краіны; 
-максімальна эфектыўнае выкарыстанне рэсурсавага 
патэнцыялу рэгіёнаў; 
-рашэнне экалагічных праблем у рэгіёнах. 

Адной з форм правядзення рэгіянальнай палітыкі 
з'яўляецца стратэгічнае планаванне рэгіянальнага 
развіцця. Аб'ектыўныя перадумовы рэгіянальнага 
планавання: сацыяльна-эканамічныя ўмовы, выкліканыя 

тэрытарыяльным падзелам працы; асаблівасці 
прыроднага  асяроддзя; адміністрацыйна-прававыя 
асаблівасці дадзенай тэрыторыі. Стратэгічнае 
планаванне патрабуе вывучэнні асноў эканомікі рэгіёна, 
яго спецыялізацыі ў агульнарэспубліканскім падзеле 
працы, абгрунтаванні напрамкаў і перспектыў развіцця 
для выпрацоўкі эканамічнай і сацыяльнай палітыкі. Бо 
без бачання перспектывы немагчыма прымаць 
кіраўнічыя рашэнні. 

У сваю чаргу, арганізацыя кіравання ў раёне 
ўяўляе вузлавую праблему спалучэння тэрытарыяльнага 
і галіновага пачаткаў, аб'ектыўным носьбітам якіх 
з'яўляецца кожнае прадпрыемства рэгіёна. У той жа час 
нельга ўяўляць галіновы і тэрытарыяльны аспекты 
кіравання як асобныя часткі чагосьці цэлага - гэта 
адзіны комплекс, але з сукупнасцю асаблівасцяў 
тэхналагічнага парадку. Развіццё інфраструктуры і 
кааперацыі таму і патрабуюць уліку тэрытарыяльных 
аспектаў і інтарэсаў, што пры галіновым падыходзе да 
арганізацыі кіравання народнай гаспадаркай 
прадпрыемствы могуць ізалявацца ад тэрыторыі, на 
якой яны знаходзяцца. А побач могуць знаходзіцца 
вытворчасці іншых галін, з якімі выгодна кааперавацца 
або ўсталёўваць гаспадарчыя сувязі. У такім выпадку і 
ўзнікае праблема комплекснага кіравання рэгіёнам. 

Складанасць адносін і ў тым, што 
тэрытарыяльнае кіраванне паўстала раней, чым 
галіновае і менавіта органы тэрытарыяльнага кіравання 
з'яўляюцца і павінны з'яўляцца цэнтрам для правядзення 
дзяржаўнай і рэгіянальнай палітыкі. 

Сутнасць тэрытарыяльнага пачатку ў кіраванні 
рэгіёнам у адзінстве комплексу узаемазвязанных і 
ўзаемазалежных эканамічных, сацыяльных, культурных 
і іншых працэсаў, якія адбываюцца на дадзенай 

тэрыторыі. А мэтай кіравання рэгіёнам з'яўляецца 
падвышэнне эфектыўнасці функцыянавання  
эканамічнай сістэмы рэгіёна і на гэтай аснове – 
павышэнне матэрыяльных і культурных умоў жыцця  
насельніцтва рэгіёна. 

Такім чынам, кожны аб'ект кіравання находзіцца 
пад уздзеяннем як галіновага, так і рэгіянальнага органа 
кіравання і эфектыўнасць дзяржаўнага кіравання  
залежыць ад правільнай яго арганізацыі, неабходным 
элементам якога з'яўляецца рацыянальнае 
ўзаемадзеянне галіновых і тэрытарыяльных пачаткаў у 
кіраванні. 

Прадпрымаемыя ў апошні час шэрагам 
адмыслоўцаў спробы распрацаваць праграмы і 
канцэпцыі рэгіянальнага развіцця прыводзяць у 
большасці выпадкаў да капіявання  праграм, 
распрацаваных для вялікіх гарадоў і тэрыторый 
Рэспублікі Беларусь. Рэалізацыя падобных праграм  
можа прывесці да даволі сур 'ёзных выдаткаў, паколькі 
пры гэтым ігнаруюцца лакальныя асаблівасці выявы 
жыцця, асяроддзевая своеасаблівасць, спецыфіка 
развіцця невялікіх гарадоў і раёнаў. 

Раён, як тэрытарыяльная адзінка, уяўляе сабой 
сукупнасць  характэрных элементаў, якая валодае іх 
адзінствам, узаемаўвязаннасцю  і цэласнасцю, як 
заканамерным вынікам  развіцця дадзенай тэрыторыі.  

У той жа час, своеасаблівасць прыродных, 
эканамічных і дэмаграфічных умоў вызначае спецыфіку 
эканомікі кожнага раёна: яго спецыялізацыю, галіновую 
структуру, узровень сацыяльна-эканамічнага развіцця. 

З іншага боку, раённыя сацыяльна-эканамічныя  
комплексы з'яўляюцца часткай нацыянальнай эканомікі 
і, як складаная сістэма мноства аб'ектаў, дынамічна 
развіваючыся ў сукупнасці, павінны забяспечыць 

паступальнае развіццё ўсёй дзяржавы. Але склаўшаяся  
сістэма дзяржаўнага кіравання ў Рэспубліцы Беларусь 
арыентавана ў большай ступені на цэнтралізаваныя  
метады ў сувязі з адсутнасцю дастаткова эфектыўнага 
механізму ўзгаднення  эканамічных інтарэсаў дзяржавы, 
мясцовых улад і суб'ектаў гаспадарання. Пры гэтым, 
актыўнае ўмяшанне дзяржавы ў эканамічную палітыку 
рэгіёнаў, як правіла, не спрыяе максімізацыі 
выкарыстання ўнутраных матэрыяльных, працоўных і 
фінансавых рэсурсаў раёна, росту эканамічнай 
актыўнасці насельніцтва. 

Праграма развіцця рэгіёна - як стратэгічны план - 
павінна арыентавацца на задавальненне патрэбнасцяў у 
першую чаргу мясцовага насельніцтва, служыць 
фактарам стабілізацыі сацыяльна-эканамічных адносін і 
закранаць усе сферы жыццядзейнасці: адукацыю, 
медыцыну, спорт, культуру, грамадскае жыццё і 
грамадскі парадак. Улады малых раёнаў цалкам змогуць 
рэальна падвысіць узровень жыцця сваіх грамадзян, калі 
здолеюць адаптаваць наяўныя методыкі планавання да 
пэўных умоў і спецыфікі рынкавых адносін. 

Шклоўскі раён мае свае характэрныя 
эканамічныя, сацыяльныя, экалагічныя і палітычныя  
кампаненты стратэгічнага планавання, якія ляжаць у 
аснове будучай выявы раёна.  

Распрацоўка стратэгіі рэгіянальнага развіцця 
ўяўляе сабою складаны і многаэтапны працэс, які 
ўключае ў сябе SWOT-аналіз сітуацыі (моцных і слабых 
бакоў) у рэгіёне, пастаноўку мэт, пошук 
альтэрнатыўных рашэнняў, ацэнку наступстваў, 
рэкамендацыю праектаў і іх выкананне, маніторынг. 

У сваю чаргу, гэту кнігу ўспрымаць як гатовую 
стратэгічную праграмму развіцця пэўнага раёна будзе 
не зусім правільна. Аўтары спрабавалі, у першую чаргу, 

прааналізаваць  склаўшуюся сітуацыю, зрабіць 
вызначаныя абагульненні і прапануюць не толькі сваё 
бачанне перспектывы, але і вызначаныя пэўныя дзеянні 
па рашэнню праблем рэгіянальнага характару.  

Мы спадзяемся на актыўны ўдзел жыхароў 
Шклоўскага раёна ў распрацоўцы яшчэ больш 
дэтальнага плану развіцця нашага рэгіёна. Несумнеўна, 
развіццё грамадскай свядомасці  глабальна дапаможа 
нам хутчэй пераадолець усе бар 'еры пераходу да новай 
мадэлі незалежнай, развітой і эканамічна 
добраўпарадкаванай дзяржавы. Зрэшты, аб гэтым не раз 
гаварыў і наш прэзідэнт. 

Шклоўскі  раён 
як аб'ект стратэгічнага планавання. 

 
Рэгіянальная палітыка мае два вымярэнні: 

унутрырэгіянальнае і міжрэгіянальнае. З прычыны таго, 
што міжрэгіянальная палітыка з'яўляецца прэрагатывай 
цэнтральнай улады, унутрырэгіянальная палітыка 
праводзіцца мясцовай уладай. Сярод масы інструментаў  
регіянальнай палітыкі варта вылучыць 
адміністрацыйныя, інфармацыйныя і эканамічныя, але ж  
найважнейшым складнікам рэгіянальнай стратэгіі 
з’яўляецца планаванне сацыяльна-эканамічнага развіцця 
рэгіёна. 

У РБ распрацавана і прынята Нацыянальная  
стратэгія ўстойлівага сацыяльна-эканамічнага развіцця 
Рэспублікі Беларусь да 2020 года, якая ляжыць у аснове 
джяржаўнага регіянальнага прагназавання і планавання. 

Як мы ведаем, грамадства не можа перастаць  
вырабляць выгоды і паслугі, таму што не можа спыніць 
іх спажыванне. Таму функцыянаванне нацыянальнай 
эканомікі павінна быць бесперапынным, што і ляжыць у 
аснове працэсу ўзнаўлення, асноўнымі элементамі якога 
выступаюць: 
-узнаўленне матэрыяльных выгод; 
-узнаўленне такіх асноўных фактараў вытворчасці, як 
працоўная сіла і капітал; 
-узнаўленне асяроддзя  пасялення чалавека; 
-узнаўленне вытворчых адносін, звязаных з выпускам 
выгод і паслуг. 

Нацыянальная эканоміка арыентуецца на 
вытворчасць вызначаных аб 'ёмаў выгод і паслуг пры 

адпаведнай іх структуры, таму рэгіянальная эканоміка 
аб'ектыўна ўкрапвана ў эканоміку дзяржаўную і 
развіваецца, як мы ўжо казалі, паводле дзяржаўных 
стратэгічных планаў. 

Лічыцца, што аб'ектыўнымі фактарамі, якія  
стрымліваюць эканамічны рост Беларусі, з'яўляюцца: 
абмежаванасць уласнай сыравіннай і паліўна-
энергетычнай базы; высокая рэсурсаёмістасць 
эканомікі; моцная яе залежнасць ад паставак сыравіны,  
матэрыялаў, камплектуючых вырабаў, а таксама 
неразвітасць рынкавай інфраструктуры. 

У дадзеным ракурсе перспектывы асобных 
рэгіёнаў нават больш пераважныя, чым дзяржавы ў 
цэлым за кошт мабілізацыі ўнутраных рэзерваў 
эканамічнага і сацыяльнага плану. Наша задача - 
выявіць іх і выкарыстаць у якасці  дадатковых фактараў 
развіцця рэгіёна. 

Стратэгіі развіцця рэгіёна ўласцівы шэраг  
функцый, якія выяўляюцца ў  сістэматызацыі, 
актывізацыі і інтэграцыі асноўных працэсаў, якія 
забяспечваюць развіццё раёна. Інструментамі рэалізацыі 
функцый з'яўляюцца інфармацыя, рэгуляванне, 
каардынацыя, рэклама і кантроль праводзімых  
мерапрыемстваў.  

Найважныя кампаненты рэгіянальнай палітыкі: 
падтрымка эканамічнаму развіццю, кіраванне рынкам 
працы, развіццё грамадскай і тэхнічнай інфраструктуры 
раёна, пошук і прыцягненне фінансавых сродкаў з мэтай 
рэалізацыі грамадскіх задач, падтрымка адукацыі, аховы 
здароўя, рацыянальнае выкарыстанне прыродных 
рэсурсаў і ахова асяроддзя пасялення, развіццё 
культуры і захаванне культурнай спадчыны. 

Існуе шэраг знешніх і ўнутраных фактараў 
эканамічнага росту тэрыторый. Пры гэтым нельга 

ігнараваць знешнія фактары - міжнародны падзел працы 
і такі палітычны складнік знешніх адносін для  
Шклоўскага раёна, як нарошчванне экспартнага 
патэнцыялу, асабліва з уводам у эксплуатацыю завода 
газетнай паперы, што у многім будзе вызначаць твар 
эканомікі раёна ўжо ў бліжэйшыя гады. 

Унутраныя фактары эканамічнага росту ў 
большасці выпадкаў якраз і паддаюцца рэгуляванню на 
мікраўзроўні - яны ў вызначанай ступені падуладныя 
мясцоваму кіраўніцтву. Для Шклоўскага раёна можна 
вылучыць шэраг фактараў, ад ступені кіравальнасці якіх 
і будзе залежыць перспектыва раёна. 

Найважны фактар - чалавечы капітал - 
насельніцтва і працоўныя рэсурсы. Менавіта развіццё 
чалавечага капіталу ляжыць у аснове і з'яўляецца 
галоўным сродкам дасягнення устойлівага эканамічнага 
росту раёна. 

Нельга недаацэньваць прыродна-рэсурсавы 
фактар. Вядома, тэрыторыя Шклоўскага раёна не 
валодае эканамічна значнымі мінеральна-сыравіннымі і 
паліўна-энергетычнымі рэсурсамі. Можна, вядома, 
планаваць выкарыстанне энергіі р.Днепр шляхам 
будаўніцтва электрастанцыі, але гэта, хутчэй, праблема 
дзяржавы, а не рэгіянальных улад. У той жа час раён 
валодае  вельмі ўрадлівымі зямельнымі ўгоддзямі, 
вялікімі  запасамі лясных рэсурсаў. 

Інавацыйны (на шматлікіх прадпрыемствах 
магчымая рэалізацыя дасягненняў навукова-тэхнічнага 
прагрэсу) і вытворчы патэнцыялы Шклоўскага раёна 
дазваляюць стварыць новую тэхніка-тэхналагічную базу 
для пашырэння экспарту і, нават, для пераходу да 
асобных складнікаў постіндустрыяльнага грамадства. 

Інвестыцыі з'яўляюцца і фактарам, і асноўнай 
умовай для забеспячэння пашыранага ўзнаўлення. У 

сваю чаргу пашыранае ўзнаўленне з'яўляецца вынікам 
пераходу эканомікі на самафінансаванне, што пакуль 
недасяжна для прамысловых прадпрыемстваў і 
сельскагаспадарчых арганізацый Шклоўскага раёна. 
Сёння нават прастое аднаўленне патрабуе вызначанага 
ўзроўню інвестыцый і шматлікія службоўцы 
памыляюцца ў ацэнцы перспектыў раёна, прымаючы 
нулявую адзнаку рэнтабельнасці за старт да новых 
вышынь. 

Вельмі значным фактарам для маштабу раённай 
эканомікі з'яўляецца ёмістасць унутранага рынку для 
збыту мясцовай прадукцыі. Пры гэтым плацежаздольны 
попыт насельніцтва і узровень канкурэнтаздольнасці 
вырабляемай прадукцыі - ці не рэзерв у развіцці 
эканомікі? 

На жаль, Шклоўскі раён не валодае ўсімі 
фактарамі падвышэння канкурэнтаздольнасці рэгіёна і, 
у першую чаргу, такімі як: 
1. Выгоднае геаграфічнае становішча; 
2. Высокі ўзровень развіцця вытворчага і інавацыйнага 
патэнцыялу; 
3. Спрыяльныя ўмовы для вядзення сельскагаспадарчай 
вытворчасці; 
4. Наяўнасць падрыхтаванага гісторыка-культурніцкага 
асяроддзя і адпаведнай інфраструктуры для развіцця 
турызму, адпачынку і рэкрэацыйнай дзейнасці.  

Шклоўскі раён, як адміністрацыйна-
тэрытарыяльная адзінка, сфармаваўся ва  умовах 
камандна-адміністрацыйнай сістэмы кіравання і 
перавагі дзяржаўнай і калгасна-кааператыўнай форм 
уласнасці. Пры гэтым адміністрацыйнае кіраванне 
Шклоўскім раёнам больш прыстасавана для рашэння 
сельскагаспадарчых задач. Пры пераходзе да рынкавай 
эканомікі першасную роль будзе ў раёне мець  

камунальная ўласнасць, што выкліча неабходнасць 
карэннай структурнай перабудовы для функцыянавання 
на прынцыпах самафінансавання. Традыцыйнае ж 
ігнараванне  пераваг прыватнай уласнасці заканамерна 
прывядзе да далейшага паніжэння сацыяльна-
эканамічнага патэнцыялу раёна.У той жа час, як мы ўжо 
адзначалі, каардынацыя галін эканомікі на розных 
узроўнях і складае прэрагатыву раённага кіраўніцтва. 

На працягу апошніх сарака гадоў у раёне 
сфармавалася ўстойлівая сацыяльна-эканамічная  
прастора (тэрытарыяльныя змены ў сувязі з утварэннем 
Дрыбінскага раёна не прынцыповыя) з двума сістэмамі 
кіравання - дзяржаўная ў горадзе і сельская сістэма з 
вызначанымі элементамі самакіравання. Характэрная 
асаблівасць г.Шклова, зрэшты як і большасці іншых 
беларускіх райцэнтраў, актыўны ўдзел жыхароў вёсак у 
вытворчай дзейнасці горада і, адначасова,  
інфраструктура горада, арыентаваная на абслугоўванне 
сельскіх жыхароў і гаспадарак раёна. Больш таго, у 
апошні час назіраецца ўсё большы ўдзел гарадскіх 
жыхароў у аплачваемай  працы на сяле. 

Нягледзячы на адносную блізкасць да абласнога 
цэнтра, Шклоўскі раён  пакуль з’яўляецца тыповым 
перыферыйным сельскагаспадарчым раёнам 
Магілёўскай вобласці, што адчуваецца ў першую чаргу 
праз дыспрапорцыі ва ўзроўні сацыяльна-эканамічнага 
развіцця  ў параўнанні з г.Магілёвам. 

Кіраванне Шклоўскім раёнам здзяйсняецца 
пераважна 4 метадамі: адміністратыўна-
арганізацыйным, эканамічным, сацыяльна-
псіхалагічным і ідэялагічным. Пры гэтым вялікая частка 
метадаў кіравання носіць прымусовы характар, што 
штучна стрымлівае развіццё грамадскай супольнасці. І 
не дзіўна, бо дзяржава аказвае  значны  ўплыў на 

сацыяльна-эканамічнае развіццё раёна: крэдытаванне 
прамысловых і сельскагаспадарчых прадпрыемстваў, 
субсідыі і субвенцыі, як для прадпрыемстваў, так  і для  
мясцовых органаў улады, дзяржаўныя інвестыцыі ў 
новае будаўніцтва і абнаўленне асноўных сродкаў, 
падатковыя палёгкі, крэдытаванне будаўніцтва жылля, 
дзяржаўная замова на сельскагаспадарчую прадукцыю, 
фінансаванне праграм занятасці, прафесійнай 
падрыхтоўкі і перападрыхтоўкі беспрацоўных.  

У той жа час  заканамерна паставіць пытанне аб 
ступені рэальнага ўплыву мясцовых улад на развіццё 
тэрыторыі, на стварэнне сацыяльнай інфраструктуры. 
На жаль, у дадзеным выпадку вызначаючымі з'яўляюцца 
як аб'ектыўныя, так і суб'ектыўныя фактары: з аднаго 
боку, недахоп фінансавых рэсурсаў, абмяжоўваючы 
інвестыцыйную актыўнасць мясцовых улад, і які 
з'яўляецца вынікам непрадуманага размеркавання 
бюджэтных сродкаў па регіёнах, а з іншай, адсутнасць 
палітычнай волі заканадаўчых органаў краіны на змену, 
у прыватнасці, падатковай, крэдытнай і бюджэтнай 
палітыкі дзяржавы.  
  Такім чынам, абмежаванасць паўнамоцтваў 
мясцовай улады, дэлегаваных цэнтрам, і слабая  
фінансавая база для самастойнага развіцця і ёсць 
галоўны тормаз перспектыў Шклоўскага раёна.  

Зрэшты, кіраўніцтву Шклоўскага раёна на 
адсутнасць увагі з боку цэнтральнай улады да 
перспектыў рэгіёну грашыць не трэба. Як раз сотні 
мільярдаў рублёў і ўліваюцца ў эканоміку раёна за кошт 
іншых тэрыторый вобласці. Справа, хутчэй, у іншым – у 
эфектыўнасці выкарыстання атрыманых сродкаў. 
Напрыклад: пры рашэнні глабальных праблем 
аграпрамысловага комплексу адначасова большасць 
сельскіх населеных пунктаў асуджаны на выміранне. 

Больш таго, прадуктыўнасць земляў, як і раней, не 
забяспечваецца сістэмнымі мерапрыемствамі, а ў 
развіцці прадпрымальніцтва на сяле раеннаму 
кіраўніцтву няма патрэбы. 

Чаму ж тады мясцовымі ўладамі не 
выкарыстоўваецца такі эфектыўны механізм кіраўніцтва 
тэрыторый як самакіраванне? Справа у тым, што сам 
факт падвышэння эфектыўнасці самакіравання  
тэрытарыяльным развіццём патрабуе дэцэнтралізацыі 
ўлады і ўзмацнення адказнасці мясцовай адміністрацыі 
перад насельніцтвам раёна, што мяркуе актыўную 
дэмакратызацыю грамадства і адпрэчвае аўтарытарызм і 
дыктатуру ў кіраванні дзяржавай. А выключэнне гэтых 
атрыбутаў таталітарнай сістэмы толькі на рэгіянальным 
узроўні нелагічна і, практычна, немагчыма без  
прынцыповых змен у дзяржаўным  ладзе. 

Мясцовае самакіраванне - гэта толькі форма 
арганізацыі і дзейнасці выканаўчых і распарадчых 
органаў для рашэння праблем мясцовага значэння  
зыходзячы з агульнадзяржаўных інтарэсаў і інтарэсаў 
мясцовага насельніцтва. І, на жаль, у сучасным выглядзе 
мясцовае самакіраванне даволі слаба рэалізуе нават свае 
заканадаўча аформленыя функцыі, а сельскія Саветы 
становяцца ўсё больш фармальнымі органамі кіравання, 
ды і дэмаграфічны і эканамічны патэнцыял сельскай 
мясцовасці паўсюдна недастатковы для рашэння  
элементарных патрэб мясцовага насельніцтва. 

У сваю чаргу, у цэлым у Рэспубліцы Беларусь да 
пераходу на самакіраванне найболей паспелі ў 
сацыяльна-эканамічным дачыненні вялікія гарады. 
Шклоўскі раён, як і большасць сельскіх раёнаў, не 
валодае дастатковым бюджэтам для рашэння на 
належным узроўні сацыяльных, камунальных і 
вытворчых праблем, звязаных з забеспячэннем годнага 

пражывання як сталых, так і дзяцей на сваёй тэрыторыі. 
Парадаксальна, але агромністы апарат прадстаўнічай і 
выканаўчай улады, як у абласным цэнтры, так і на 
мясцовым узроўні, далёка не лепшай выявай уплывае на 
эфектыўнасць кіравання раёнам. У нас жа парой 
марнатравяцца вялікія сродкі на тыя структуры, у якіх 
людзі нават не зацікаўлены ў выніку сваёй дзейнасці. 

Для кардынальнай змены сітуацыі ў лепшы бок  
неабходна правядзенне дэмакратычных рэформ шляхам 
дэцэнтралізацыі і падзелу кампетэнцыі дзяржавы і 
тэрытарыальных органаў кіравання, што падвысіць 
ролю нізавых адзінак і прывядзе да скарачэння верхніх 
эшалонаў улады, дублюючых адзін аднаго. Важны 
падыход -  калег іяльнае рашэнне праблем. Але 
эфектыўнасць сумесных высілкаў магчымая толькі пры 
гатоўнасці да іх беларускай дзяржавы і грамадства, 
хай нават на рэг іянальным узроўні. 

Сукупнасць негатыўных наступстваў 
дзяржаўнай палітыкі і недастатковы ўзровень 
магчымасцяў уплыву на сітуацыю з боку мясцовых улад 
таксама шмат у чым вызначаюць 
канкурэнтаздольнасць Шклоўскага раёна. Які ж выхад? 
Гэта, першым чынам, стымуляванне эканамічнай 
актыўнасці суб'ектаў гаспадарання і індывідуальнага 
прадпрымальніцтва, падвышэнне ўзроўня  
канкурэнтаздольнасці і інавацыйнага складніка 
эканомікі раёна, што прывядзе да гарантаванай 
занятасці насельніцтва і росту яго прыбыткаў.  

Раённая тэрыторыя павінна захаваць 2 узроўні 
кіравання: раённы ўзровень,  які мае  усталяваўшыяся 
традыцыі фармавання прадстаўнічых органаў з 
досведам прыцягнення насельніцтва на рашэнне 
мясцовых праблем, і кіраванне горадам і сельскімі 
тэрыторыямі. 

Па-свойму праблемным у цяперашні час 
з'яўляецца пытанне рэфармаванння  тэрытарыяльнага 
кіравання сельскай мясцовасцю. Функцыі сельскіх 
Саветаў  недастатковыя для забяспячэння нармалёвага 
функцыянавання іх тэрыторый і павінны поўнасцю 
быць  пераведзены на самакіраванне з магчымасцю 
фармавання ўласных бюджэтаў. Для Шклоўскага раёна 
рацыянальна захаванне на першапачатковым этапе 12 
сельскіх самакіравальных тэрыторый у межах наяўных 
сельскіх Саветаў і самакіраванне у г .Шклове, як 
асобнай тэрытарыяльнай адзінкі. 

Сітуацыя цалкам паспела для пашырэння кола 
рашаемых праблем менавіта на терытарыяльным   
узроўні, але для гэтага неабходна мець адпаведную 
фінансавую базу. Але ж калі мясцовыя органы ўлады не 
маюць дастатковых фінансавых рэсурсаў, тады іх 
законныя паўнамоцтвы бессэнсоўныя. 

Зыходзячы з агульнай эканамічнай сітуацыі, 
Шклоўскі раён у цяперашні  час у прынцыпе не можа 
быць донарам беларускай эканомікі без канцэптуальнай 
перабудовы сістэмы кіравання, стварэння сучаснай 
тэхнічнай базы, пашырэння прыватнай формы 
ўласнасці і  развіцця прадпрымальніцтва.  

У сваю чаргу, Шклоўскі раён мае вызначаны 
эканамічны патэнцыял - характэрнай асаблівасцю, як 
гэта не парадаксальна, сучаснага стану эканомікі раёна 
з'яўляецца празмернасць вытворчых магутнасцяў. У 
гэтым жа выяўляецца і неэфектыўнасць  дзяржаўнай 
палітыкі, якая тармозіць насычэнне рынку за кошт  
мясцовых рэсурсаў і штучна  стрымлівае прымальныя 
кошты таваравытворцаў. У дадзеным ракурсе 
праводзімая ў раёне рэарганізацыя шматлікіх 
прадпрыемстваў, іх аб'яднанне, як у прамысловасці, так  
і ў сельскай гаспадарцы - гэта своеасаблівы камуфляж 

праблем, а не іх рашэнне. І чым даўжэй дзяржава 
(адміністрацыя раёна) будзе кіраваць эканомікай 
адміністрацыйнымі метадамі, тым глыбей будучы 
крызіс і цяжэй яго наступствы для насельніцтва раёна. А   
крызісныя з'явы для Шклоўскага раёна павінны ў 
вызначанай ступені выявіцца ўжо ў 2008 году, але 
асабліва складаным для насельніцтва апынецца 2009 
год, калі будуць замарожаны рэальныя даходы фізічных 
асоб  і яшчэ больш узмоцнены дзяржаўны кантроль за 
рэальным сектарам эканомікі. 
  Стратэгія развіцця раёна павінна грунтавацца на 
рэальна ажыццявімых праектах, якія дазваляюць 
выкарыстаць матывацыю эканамічнай актыўнасці 
насельніцтва ў якасці дадатковага рэсурсу развіцця 
рэгіёна. 

Стратэгічны план развіцця рэгіёна - гэта 
своеасаблівы "інкубатар" будучыні грамадства. Нахіл у 
бок першачарговасці рашэння эканамічных праблем, 
вызначаемых дзяржавай,  можа вызваць ужо ў 
бліжэйшы час запаволенне развіцця нашага грамадства, 
неадэкватнае выдаткам рэсурсаў.   

 Развіццё само па сабе фенаменальна і з'яўляецца 
вельмі выключнай з'явай, цалкам залежачай ад 
актыўнасці пэўных людзей, здольных увасобіць у рэаліі 
гармонію грамадства. Дырыжорства ў эканоміцы і ёсць 
галоўнае зло перспектывы.  Камандна-бюракратычная  
сістэма кіравання цалкам можа прывесці эканоміку 
рэгіёна да банкруцтва, бо яна эфектыўна толькі ў 
вобласці рэсурсава-сыравіннага імпарту. 
Адміністрацыйны рэсурс сам па сабе прымітыўны і 
службоўцы вымушаны ісці на падтасоўку вынікаў 
гаспадарчай дзейнасці для апраўдання ўласнай 
значнасці. Зрэшты, гэтая сістэма ўжываецца не толькі ў 
эканоміцы. Зазначым, што хвала чынавенству вельмі 

рэдкая, якую бы краіну або эпоху мы не ўзялі. Але 
барацьба з бюракратызмам (кампанія не адначасовая, не 
спантаная) павінна насіць цывілізаваны характар, ва 
ўсякім разе атрымоўваць ухвалу і падтрымку 
насельніцтва. 
Для забеспячэння ўстойлівага развіцця раёна неабходна 
ўлічваць наступныя патрабаванні: 
-экалаг ічная дапушчальнасць; 
-эканамічная рэальнасць; 
-грамадская падтрымка; 
-тэхнічная забяспечанасць; 
-палітычная магчымасць рэалізацыі. 

Натуральна, неабходна ўлічваць цэлы комплекс 
фактараў, якія спрыяюць рег іянальнаму прагрэсу. Пры 
гэтым агульнадзяржаўныя і рэг іянальныя інтарэсы не 
павінны ўступаць у супярэчнасць і мець эфектыўны 
механізм дасягнення і рэгулявання. Дзяржава павінна 
ствараць умовы для паніжэння рэг іянальных 
адрозненняў ва ўзроўні жыцця насельніцтва і ў 
сацыяльна-эканамічным развіцці, таму дзяржаўная 
рэг іянальная палітыка павінна займаць першараднае 
значэнне. Стымуляванне гаспадарчай актыўнасці не 
павінна руйнаваць самабытнасць жыццёвага ўкладу, 
грамадзянскую і культурную самасвядомасць жыхароў. 

Бюджэт. 
 

Эканамічную аснову рэгіянальнага развіцця 
складаюць мясцовыя бюджэты, якія грунтуюцца на 
замацаваных крыніцах прыбыткаў. Як правіла, 
мясцовыя бюджэты фармуюцца з перавышэннем 
выдаткаў над прыбыткамі. Сам па сабе дэфіцыт 
бюджэту не можа быць чымсьці надзвычай негатыўным 
для развіцця эканомікі раёна. Але калі раён толькі 35% 
прыбытковай часткі бюджэту забяспечвае за кошт 
уласных крыніц, а дэфіцыт бюджэту дасягае 
фантастычных памераў, то гэта ўжо следства цэлага  
шэрагу  чыннікаў. Да іх можна аднесці: нізкі ўзровень 
грамадскай вытворчасці, непрапарцыйныя прыбыткам 
выдаткі на  рэалізацыю сацыяльных праграм, рост 
ценявой эканомікі. Адмысловае ж значэнне для 
павелічэння падатковай базы маюць стан вытворчасці 
прамысловых і сельскагаспадарчых прадпрыемстваў, а 
таксам  ўзровень развіцця малога бізнэсу. Больш таго, 
дзяржаўнае субсідзіраванне нерэнтабельных 
вытворчасцяў (а ў Шклоўскім раёне практычна няма 
прадпрыемстваў, здольных за ўласныя сродкі весці 
пашыранае ўзнаўленне) спрыяе  росту 
неканкурэнтаздольнасці мясцовых вытворчасцяў. 

Адзін з найважнейшых рэгіянальных  
дэстабілізуючых фактараў - гэта парушэнне фі-
нансавага забяспячэнні тэрыторый.  У большай ступені 
гэта адлюстроўваецца на галінах сацыяльнай сферы, 
якая з'яўляецца своеасаблівым стабілізатарам мясцовай 
эканомікі. Пераацаніць жа значэнне паўнавартасна 
сфармаванага мясцовага бюджэту немагчыма. 

Прыбыткі раённага бюджэту Шклоўскага раёна 
фармуюцца за кошт падатковых прыбыткаў - 33%, 
непадатковых прыбыткаў - 1.4%, бязвыплатных 

паступленняў - 65%, і іншых прыбыткаў. Адзначаецца 
вялікі рост за апошнія гады бязвыплатных паступленняў 
з Фонду фінансавай падтрымкі адміністрацыйна-
тэрытарыяльных адзінак і субвенцый з вышэйстаячых 
бюджэтаў. Па падрахунках 2006 года замест 
запланаваных 15.9 млрд. рублёў фактычна дзяржавай 
бязвыплатна вылучана 39.7 млрд. рублёў. З прычыны 
таго, што наш раён находзіцца ў стане перманентнага 
эксперыменту і цэлага каскаду святаў і гулянняў, 
дзяржаўныя выдаткі на падтрыманне іміджу "малой 
сталіцы" Беларусі будуць расці.  

Здзіўляе ж тая зацятасць улад, з якой штогод 
плануецца ў прыбытковай частцы аб'ем 
адміністрацыйных штрафаў і эканамічных санкцый - 
прыкладная сума ў 370 млн. рублёў. З зайздроснай 
упартасцю гэтыя грошы ў суб'ектаў гаспадарання і 
фізічных асоб у дадзеным аб'ёме канфіскоўваюцца. Пры 
гэтым нельга ўсе грахі спісваць на прадузятасць 
падатковай службы. Як  раз “налагавікі” сваім 
дачыненнем да службовых абавязкаў выклікаюць 
пачуццё павагі. Але падатковыя санкцыі - гэта толькі 
25% ад усёй сумы вынятак. Можа ўжо дастаткова  
ваяваць з уласнай эканомікай і сваім народам, які гэтую 
ўладу і ўтрымоўвае?  Можа карысней нашым 
службоўцам больш цесна працаваць з падатковай 
інспекцыяй у пытаннях выяўлення чыннікаў паніжэння  
асобных плацяжоў у бюджэт і  створанай запазычанасці. 
У адваротным выпадку ўстойлівае меркаванне, што 
пошук парушальнікаў вельмі заблытанага падатковага 
заканадаўства значна эфектыўней, чым развіццё 
рэальнага сектара і прадпрымальніцтва на падуладнай 
тэрыторыі, мае права жыць. 

Аднымі з асноўных крыніц фармавання  
прыбыткаў бюджэту раёна з'яўляюцца: падаткі на 

даходы і прыбытак - 13% ад прыбытковай часткі; 
падаткі на тавары і паслугі - 14%; падатак на маёмасць - 
6%. З другога боку, як мы бачым, яны ў структуры 
прыбытковай часткі бюджэту займаюць адносна 
нязначнае месца. Таму  ці не ў росце эфектыўнасці 
грамадскай вытворчасці заклад дабрабыту  асобна 
ўзятага раёна? Вельмі сціпла заяўляе аб сабе малы 
бізнэс раёна, але яшчэ “больш” уражлівымі выглядаюць 
прыбыткі ад прадпрымальніцкай дзейнасці дзяржаўнай 
маёмасці, якія не дасягаюць нават 1% у прыбытковай 
частцы бюджэту. 
 Асноўныя паступленні ў бюджэт раёна ў 2006 г. 
забяспечвалі прамысловыя прадпрыемствы (21% 
прыбыткаў), сельскагаспадарчыя арганізацыі (20%), 
спажывецкая кааперацыя (12%), абслугоўваючыя 
прадпрыемствы (13%), малы бізнэс (3.6%).  

Шклоўскі раён, як ужо было сказана вышэй, на 
65% датуецца з абласнога і рэспубліканскага бюджэтаў. 
Гэтак вельмі нізкі ўзровень самафінансавання пэўна 
вызначаецца ўзроўнем вытворчасці, слабой 
эфектыўнасцю гаспадарання, але і вялікімі выдаткамі на 
утрыманне адміністрацыйнага апарата і неабходнасцю  
падтрымання агульнага парадку праз дадатковае 
фінансаванне  жыллёва-камунальнай гаспадаркі. Нельга 
сказаць, што райвыканкам не прымае мер па 
прыцягненні дадатковых прыбыткаў, але выклікае 
здзіўленне стабільнае, з года ў год, памяншэнне 
прыбыткаў ад рэалізацыі дзяржаўнай маёмасці (у 
актыве раённых улад толькі рэалізацыя канфіската і 
жылых памяшканняў). Хутчэй усяго, што нашы 
чыноўнікі сур 'ёзна прыватызацыю дзяржуласнасці, як 
крыніцу бюджэтных паступленняў, не ўспрымаюць. У 
раёне маецца шэраг нявыкарыстаных аб'ектаў 
камунальнай уласнасці, якія неабходна далучыць у 

гаспадарчае абарачэнне з мэтай папаўнення прыбыткаў 
раённага бюджэту. У той жа час, у прыбытковай частцы 
бюджэту на 2007 г. запланаваны прыбыткі ад рэалізацыі 
маёмасці, знаходзячайся ў дзяржаўнай уласнасці, у 
памеры 434 тысяч рублёў. Так будзем прыватызоўваць 
дзяржуласнасць або не?  

Як паказчык нізкай эфектыўнасці эканомікі раёна 
- невысокая доля ПДВ (21%) у падатковых прыбытках у 
цэлым. З іншага боку, у РБ ПДВ даўно страціў сваё 
прызначэнне - стрымліванне пакупальніцкага попыту 
насельніцтва. Але пры стварыўшайся эканамічнай 
сітуацыі роля ПДВ у фармаванні бюджэту раёна і 
павінна падаць. Спробы дзяржавы рашаць свае 
праблемы за кошт падаткаплацельшчыка ствараюць 
пажыўны асяродак для шэрай эканомікі, яшчэ больш  
зніжаючы канкурэнтаздольнасць мясцовых тавараў. 
Класічны выхад са становішча - паніжэнне падатковай 
нагрузкі на рэальны сектар эканомікі і адначасовае 
змяншэнне выдаткаў на утрыманне дзяржапарата. На 
жаль, у Шклоўскім раёне на фоне разнастайных зліццяў-
пераўтварэнняў гаспадарчых суб'ектаў, колькасць 
працаўнікоў кіравання істотна не памяншаецца. Больш 
таго, у прамысловасці за апошнія 15 год колькасць 
рабочых у структуры занятых паменшылася на 5% і 
складае толькі 80% пры адначасовым росце колькасці 
персанала кіравання. 

Аналіз прыбытковай і расходнай частак бюджэту 
паказвае адноснае "замарожванне" прыбыткаў раёна на 
ўзроўні 11-12 млрд. рублёў, у той час, як расходная  
частка мае тэндэнцыю да бурнага росту і дасягае 50 
млрд. рублёў у год. Як мы бачым на графіку 1, запла-
наваны аб 'ём выдаткаў бюджэту ў 33.5 млрд. руб. на 
2007 год яўна не ўпісваецца ў тэндэнцыі апошніх гадоў. 
Можна з вялікай доляй ўпэўненасці выказаць здагадку, 

што крывой расходнай часткі бюджэту будзе 
прыдадзена больш вертыкальнае становішча.  
Чыннік вельмі уважлівы - падрыхтоўка Шклоўскага 
раёна да правядзення свята беларускай пісьмовасці. 
Самаўпэўненасць службоўцаў у дзяржаўнай дапамозе, 
іх беспакаранасць за ігнараванне мясцовых 
магчымасцяў, дробныя "свавольствы" з бюджэтнымі 
грашыма прывялі ўжо да таго, што г.Шклоў у 
параўнанні з побач размешчанымі раённымі цэнтрамі не 
такі ўжо прыгожы і акуратны. Калі г.п.п. Бялынічы і 
Круглае за кошт уласных рэзерваў і мабілізацыі 
ўнутраных рэсурсаў ператварыліся ў "малюначкі", то 
наша раённае чынавенства  жыве былымі заслугамі і 
ўжо не ў стане адэкватна ўспрымаць такое салодкае для 
прэзідэнта слова як "парадак". Нават у знакавыя для 
ўлады святы горад не так чысты і не гэтак актыўны ў іх 
правядзенні, як у першыя гады цяперашняй улады. 

Графік 1. Дынаміка прыбытковай і расходнай часткі 
бюджэту Шклоўскага раёна (млрд. руб.) 

Тым не менш, бюджэт Шклоўскага раёна 

стабільна мае сацыяльна накіраваны характар - больш 
70% усіх сродкаў накіроўваюцца ў невытворчую сферу: 
на медыцыну, адукацыю, культуру, фізкультуру, турызм 
і спорт, будаўніцтва жылля, дарог і камунікацый, 
сацыяльна-бытавых аб'ектаў, на выплаты пенсій і 
дапамог  маламаёмасным і стварэнне новых працоўных 
месцаў.  

Падаецца, што бюджэтная сфера раёна з улікам 
дадатковага фінансавання ў дастатковай меры 
забяспечана фінансавымі сродкамі для прытрымлівання  
прынятых сацыяльных стандартаў, а выдаткі на 
зарплату і па іншых сацыяльна абароненых артыкулах 
фінансуюцца своечасова і ў поўным аб'ёме.  

У той жа час асобныя артыкулы выдаткаў на 
культуру і адукацыю фінансуюцца па рэшткавым 
прынцыпе, што адлюстроўваецца на стане матэрыяльна-
тэхнічнай базы, якая з кожным годам старэе, а частка 
аб'ектаў адукацыі і культуры проста скасаваныя. 
Зрэшты, гэтая праца падносіцца як аптымізацыя  
дзеючай сеткі ўстаноў з мэтай эканоміі бюджэтных 
сродкаў. Можа рацыянальней гэтыя праблемы ўсе ж 
рашаць на стадыі планавання? Тут важны навуковы 
падыход да фармавання метадалогіі выканання  
бюджэту. Здольнасць прагназаваць бюджэт, асабліва яго 
расходную частку, дазволіць пазбягаць сацыяльнай 
напружанасці, памылак у працэсе выканання бюджэту. 

У сваю чаргу, за кошт раённага бюджэту 
забяспечваецца выплата зарплаты, прычым адносна 
немалой, працаўнікам УКП "Жылкамгас" і цэлага 
шэрагу сельскагаспадарчых прадпрыемстваў.  

І ў той жа час ужо сёння можна прагназаваць  
вялікія праблемы з паступленнем падатковых плацяжоў 

у 2007 году з большасці прамысловых прадпрыемстваў 
раёна. Вялікая крэдыторская запазычанасць і аб'ёмы 
кароткатэрміновага банкаўскага крэдыту ставяць пад 
сумненне плацежаздольнасць нават такіх паспяховых 
прадпрыемстваў, як "Шклоўскі камбікормавы завод", 
"Шклоўскі масларобчы завод", не гаворачы ўжо аб 
ільнозаводзе і папяровай фабрыцы. 

Адмысловай уваг і патрабуюць бюджэты 
сельвыканкамаў - яны складаюць мізэрную долю ў 
расходнай частцы і не касаваць іх трэба, а развіваць. 
Кожны выканкам сельскага Савета павінен  мець свой, 
хай і невялікі, бюджэт на фінансаванне апарата, 
добраўпарадкаванне вёсак, асвятленне вуліц, 
утрыманне могілак  і масу іншых мерапрыемстваў 
мясцовага значэння, які ён можа больш рацыянальна 
выкарыстаць, чым у выпадку цэнтралізацыі гэтых 
сродкаў. 

Дарэчы, цэнтралізацыя цэлага шэрагу напрамкаў 
у працы сельсаветаў прывяла да скарачэння на вёсцы 
больш 20 працоўных месцаў і шматлікія са  звольненых 
спецыялістаў так і непрацаўладкаваліся, а клопаты па 
іх забяспячэнню аўтаматычна засталіся за дзяржавай. 

                       Эканоміка. 
 

Эканоміка - гэта вельмі складаны, нават на 
ўзроўні раёна, саманаладны механізм. Грамадства стала 
мяняецца, а таму ніякіх універсальных адказаў на 
эканамічныя пытанні быць не можа. На жаль, рэдкі 
сельскі раён Беларусі валодае устойлівай эканомікай і 
здольнасцю да самаразвіцця. 

Сёння ў эканоміцы раёна дамінуюць 
сельскагаспадарчая і прамысловая вытворчасць. Вельмі 
актуальным для раёна з'яўляецца развіццё сферы паслуг. 
У той жа час захапленне нарошчваннем аб'ёмаў сэрвісу 
толькі за кошт гандлю, хоць і мае перспектыву, вядзе да 
аднабокага развіцця невытворчай сферы. 

Шматлікія праблемныя пытанні комплекснага 
развіцця Шклоўскага раёна характэрны для ўсёй 
беларускай дзяржавы і носяць паўсюдны характар. 
Дарэчы, многія з іх  ў прынцыпе не маюць мясцовага 
рашэння і патрабуюць карэнных змен заканадаўчай 
базы і палітычнай волі кіраўніцтва краінай.  

Якія ж стаяць задачы па стварэнні умоў для 
эканамічнага росту рэгіёна, фармаванню перадумоў для 
падвышэння жыццёвага ўзроўня насельніцтва? Перш 
разгледзім сацыяльна-эканамічнае становішча 
Шклоўскага раёна на сучасны момант. 

Неабходна адзначыць пэўныя станоўчыя  зрухі ў 
эканоміцы раёна.  ў апошнія гады: расце аб'ём валавой 
прадукцыі, закупы сельскагаспадарчай сыравіны, 
прадуктыўнасць жывёлы, вырасла рэальная заработная 
плата, што спрыяла пашырэнню унутранага 
спажывецкага попыту, павелічэнню таваразвароту і 
рэалізацыі платных паслуг. Расце выкарыстанне 
інвестыцый, у пэўнай меры удасканальваецца і 
мадэрнізуецца прамысловая вытворчасць, робяцца 

спробы фінансавага аздараўлення эканомікі і 
правядзення яе структурнай перабудовы,  развіваецца 
невытворчая сфера.            

Табл. 1.   ПАКАЗЧЫКІ САЦЫЯЛЬНА-ЭКАНАМІЧНАГА               

РАЗВІЦЦЯ РАЁНА за 2006 год. 
 

млн. руб. у  працэнтах  
 да 2005 года 

у  % 2005  
да 2004г. 

Прадукцыя 
прамысловасці,  

Усяго:    62769    111,7             117,7 
У т. л. арганізацыі 
падпарадкаваныя  
рэспубліканскім  органам   
дзяржаўнага кіравання   112,4  

Арганізацыі 
падпарадкаваныя 
мясцовым  Саветам  
дэпутатаў і распарадчым 
органам     134,0  

Юрыдычныя асобы без 
ведамаснай 
падпарадкаванасці               30,3  

Вытворчасць 
спажывецкіх тавараў 10919         114,3 110,7 

 харчовыя 
нехарчовыя 

7485 
3434 

        123,5 
          98,4 

120,3 
97,8 

у  т. л. арганізацыі, 
падпарадкаваныя  
рэспубліканскім органам  
дзяржаўнага кіравання          103,6  

арганізацыі , 
падпарадкаваныя 
мясцовым Саветам 
дэпутатаў, выканаўчым і 
распарадчым органам 

    137,8  

юрыдычныя асобы без 
ведамаснай 
падпарадкаванасці 

   87,2  

Экспарт тавараў   108,4  

млн. руб. у  працэнтах  

 да 2005 года 
у  % 2005  
да 2004г. 

Імпарт тавараў   170,1  

Рознічны тавараабарот 
праз усе каналы 
рэалізацыі  82043,6          125,1     123,3 
Платные  паслугі  праз  
усе каналы рэалізацыі  

         

          117,2 
     112,3 

Налічаная сярэднямесячная 
заработная плата аднаго 
працаўніка,    
намінальная,  тыс. руб.   455,2           127,2       148,1 
рэальная      -         118,9   133,9 

Характэрным для Шклоўскага раёна з'яўляецца 
больш вялікая эфектыўнасць прадпрыемстваў 
камунальнай уласнасці ў параўнанні з рэспубліканскай. 
Вядома, праблемы буйных прадпрыемстваў нашмат 
складаней вырашыць на мясцовым узроўні. Аднак у 
карысць рэгіянальнага кіравання гавораць паказчыкі 
росту вытворчасці прамысловай прадукцыі і 
спажывецкіх тавараў, якія прыкметна вышэй 
арганізацый, падпарадкаваных рэспубліканскім органам 
дзяржаўнага кіравання. У той жа час насцярожвае 
рэзкае падзенне аб'ёму вытворчасці юрыдычнымі 
асобамі без ведамаснай падпарадкаванасці, а прасцей 
гаворачы, малога бізнэса. Парадаксальнасць сітуацыі ў 
тым, што дослед сусветнай эканомікі паказвае  як раз на 
перспектыву зваротных суадносін - доля 
прадпрыемстваў малога і сярэдняга бізнеса ў 
вытворчасці тавараў і паслуг павінна расці ў агульным 
аб’ёме вытворчасці. У дадзеным выпадку мясцовыя 
ўлады свядома ідуць на паніжэнне эфектыўнасці 
мясцовых рэсурсаў, але, з іншага боку, гэта – значны 
рэзерв будучай эканомікі. 
  Аднак ёсць і падставы для трывогі - паніжэнне 
эфектыўнасці і тэмпаў росту аб’емаў вытворчасці ўсіх 

прадпрыемстваў і галін. Па выніках  2006 г. выручка ад 
рэалізацыі прадукцыі, тавараў і паслуг прадпрыемстваў 
і арганізацый павялічылася больш чым на 25%, а такі 
важнейшы макраэканамічны паказчык, як 
рэнтабельнасць рэалізаванай прадукцыі, склаў  усяго 
толькі 3.3%. Пры гэтым удзельная вага стратных 
арганізацый паводле статыстычных дадзеных складае 
ўсяго толькі 4.8%.  

Паніжэнне эфектыўнасці гаспадарання мясцовых 
таваравытворцаў з адначасовым ростам аб'ёмаў 
вытворчасці увачавідкі паказвае графік 2. Пры гэтым 
прамысловыя прадпрыемствы стабільна вышлі на 
"нулявую" адзнаку рэнтабельнасці - а аб'ёмы 
атрымліваемых прыбыткаў ў апошнія гады 
недастатковыя нават для забеспячэння простага 
ўзнаўлення. Можна ў дадзенай сітуацыі выказаць 
здагадку, што шклоўскія прадпрыемствы 
рэспубліканскай уласнасці даволі шырока карыстаюцца 
фінансавымі рэсурсамі адпаведных ведамстваў. 
 

 
 
 
 
 
 
 
 
 

 
 
 
Графік 2. Дынаміка валавой прадукцыі і ўзроўня рэнтабельнасці  
прадукцыі промысловасці і сельскай гаспадаркі ў перыяд 1990-2006 
гг. 

Не лепш становішча з эканомікай у 
сельскагаспадарчых прадпрыемствах раёна. Падзенне 
рэнтабельнасці на працягу апошніх 17 гадоў у некалькі 
разоў, няўстойлівая дынаміка прыбытковасці у 2004-
2006 гг. адлюстроўваюць комплекс праблем 
суб'ектыўнага парадку і прадказваюць ўстойлівае 
паніжэнне фінансавага становішча аграпрамысловага 
комплексу раёна ў цэлым і ў бліжэйшыя гады.  

Неабходна звярнуць увагу на ўзровень 
прамежкавага спажывання ў раёне, які складае каля  
60%, што таксама з'яўляецца паказчыкам нізкай 
эфектыўнасці раённай эканомікі. 

Паказчыкі тэмпаў росту выручкі ад рэалізацыі, 
сабекошты реалізаванай прадукцыі, прыбыткі ад 
рэалізацыі тавараў і паслуг па галінах эканомікі 
характарызуюцца наступнымі дадзенымі: 

 2006 г. у % да  2005 г. 
 
 выручка ад  

рэалізацыі  
прадукцыі  

Сабекошт 
 рэалізаванай 
 прадукцыі 

Прыбытак ад 
рэалізаванай 
прадукцыі 

Усяго  125,5 127,2        231,1 

у тым ліку: 
прамысловасць 120,5 122,7                      19,6 
сельская 
гаспадарка 124,8 126,8        260,0 
транспарт 165,1 166,5         128,0 

гандаль 121,3 145,5                   7,0 
матэрыяльна-
тэхнічнае 
забяспячэнне і збыт 126,9 135,0        143,8 

           ЖКГ        147,0 126,7                     - 

 
 Абнадзейліва выглядае карціна з апераджальным 
ростам прыбытку ад реалізацыі прадукцыі з дынамікай 
выручкі ад рэалізацыі і сабекошту рэалізаванай 

прадукцыі. На жаль, гэтая тэндэнцыя характэрная толькі 
ў апошнія 2 гады прадпрыемствам сельскай гаспадаркі, 
матэрыяльнага забеспячэння і транспарта. Але асабліва 
удручаючая сітуацыя ў прамысловасці, гандлі і 
грамадскім харчаванні. І аб якой перспектыве эканомікі 
раёна наогул можна гаварыць, калі па ўсіх галінах 
народнай гаспадаркі тэмпы прыросту сабекошту 
рэалізаванай прадукцыі нашмат перавышаюць тэмпы 
росту яе рэалізацыі? Ці не ў гэтым чыннік  
"замарожвання" прыбытковай часткі бюджэту? 
  Больш таго, неграшовая форма разлікаў у 
аплачанай выручцы ад реалізацыі склала ў 2006 г. 
больш 22%, што наогул ставіць пад сумненне 
здольнасць асобных адмыслоўцаў-галіноўцаў і 
працаўнікоў выканаўчай улады да аналізу і 
рацыянальнаму выбару напрамкаў у рэалізацыі 
асноўных эканамічных параметраў. Можна, вядома, 
спаслацца на той факт, што дадзеную статыстыку 
псуюць прадпрымальніцкія структуры (бартэр у іх 
разліках перавышае 25%), але справа хутчэй ва ўмовах 
існавання малога бізнэсу, чым у наўмыснасці дзеянняў 
прадпрымальнікаў. 

Дадзеныя аб рэнтабельнасці рэалізаваных 
тавараў,  паслуг і рэнтабельнасці продажаў (%) па 
галінах эканомікі прыведзены ў наступнай табліцы:                                                                                                                        

  
Рэнтабельнасць 
рэалізаваных тавараў,  
прадукцыі, работ, 
паслуг 

Рэнтабельнасць 
продажу 

 

2005 г. 2006 г. 2005 г. 2006 г. 

Усяго 1,8 3,3 1,2 2,3 
у тым ліку: 
прамысловасць 2,6 0,4 2,1 0 ,3 
Сельская 
гаспадарка 3,2 6,6 2,5 5,2 

Рэнтабельнасць 
рэалізаваных тавараў,  
прадукцыі, работ, 
паслуг 

Рэнтабельнасць 
продажу 

 

2005 г. 2006 г. 2005 г. 2006 г. 

будаўніцтва - 99,5 - 41,6 
транспарт 6,1 4,7 4,9 3,8 
гандаль і 
грамадскае  
харчаванне 5,6 0,3 0,8 0,0 
матэрыяльна-
тэхнічнае 
забяспячэнне і 
збыт 5,1 5,5 2,3 2,6 
жыллёва-
камунальная  
гаспадарка -10,4 5,0 -9,9 4,1 

 
Як мы бачым, адносна прыкметныя зрухі на 

працягу апошніх двух гадоў адбыліся ў аграрным 
сектары эканомікі раёна і некалькі палепшылі сваё 
становішча арганізацыі забяспячэння. Насцярожвае 
падзенне эфектыўнасці працы прамысловасці, 
транспарта, па-ранейшаму праблемным застаецца 
жыллёва-камунальная гаспадарка. Большасць 
прыбытковых прадпрыемстваў і арганізацый маюць 
узровень рэнтабельнасці не вышэй 5% і толькі ў 3% 
прадпрыемстваў узровень рэнтабельнасці перавышае 
50%. Яўныя дадатныя зрухі ў сельскай гаспадарцы - 
каля 20% сельскагаспадарчых прадпрыемстваў пры 
захаванні тэмпаў росту грашовай выручкі і пры ўмове 
"замарожвання" сабекошту рэалізуемай прадукцыі ў 
бліжэйшыя гады маюць перспектыву выхаду на 
самафінансаванне. 

Сістэма рынкавых каштоўнасцяў, якой мы 
грэбавалі да апошняга часу, і ў нашай эканоміцы на 
першы план паставіць фінансава-эканамічную 
эфектыўнасць вытворчасці.  Здаецца, што кіраўніцтва 

раёна і прадпрыемстваў да гэтай пары не вельмі 
клапаціліся аб эканамічным баку перспектыў развіцця 
раёна. Бо рэальна ўжо па выніках 2007 года, калі 
своечасова не прыняць меры па паніжэнні выдаткаў 
вытворчасці, у цэлым па раёне чакаецца атрыманне 
страт. Аб якім пашыраным узнаўленні сёння можна 
гаварыць, калі прадпрыемствы раёна ў 2007 г. не 
дасягнуць нават крытычнага ўзроўня рэнтабельнасці і 
галоўнай крыніцай развіцця эканомікі раёна па-
ранейшаму будуць пазыковыя сродкі. Але ж паказчык  
крытычнай рэнтабельнасці - гэта мінімальны ўзровень 
рэнтабельнасці прадукцыі, неабходны для забеспячэння  
простага ўзнаўлення за кошт уласных сродкаў. Так што 
і на простае ўзнаўленне прадпрыемствам Шклоўскага 
раёну патрэбны пазыкі. 

Насцярожвае таксама нізкі ўзровень 
навукаёмістасці  вытворчасці прадукцыі прамысловых 
прадпрыемстваў, нават з улікам будуемага завода 
газетнай паперы.  

Нізкая эфектыўнасць гаспадарчай дзейнасці не 
дазваляе прадпрыемствам абнаўляць асноўныя фонды, 
папаўняць запасы зваротных сродкаў для забеспячэння  
бесперапыннасці вытворчасці. Асноўнай крыніцай 
папаўнення адваротных сродкаў таксама з’яўляюцца  
пазыковыя рэсурсы. 

Мы стала дэкларуем дачыненне беларускай 
эканомікі да рынкавых адносін, але забываем пры 
гэтым, што рынак - гэта не толькі кааперацыя, але і 
канкурэнцыя. Рынак - гэта спаборніцтва форм 
уласнасці, якое спрыяе банкруцтву неэфектыўных і 
інэртных форм гаспадарання, замацоўвае гнуткія, якія 
адпавядаюць умовам  рынку.  Рынак - гэта ломка 
савецкіх стэрэатыпаў не толькі ў арганізацыі 
вытворчасці, але і ў перабудове ўлады, гэта новыя 

правілы з перавагай выканання, гэта надмагілле над 
карумпаванасцю і хабарніцтвам  службоўцаў. З іншага 
боку, цэнтралізацыя рынку, якая ўпарта навязваецца 
суб'ектам гаспадарання - гэты левабаковы рух у 
сучасных умовах. 

Галоўнымі умовамі развіцця рэгіёна павінны 
быць прынцыпы прыватнай уласнасці і інтэнсіўнага 
спосаба гаспадарання, якія ляжаць у аснове бурнага 
тварэння грамадзкага багацця і неабмежаванага 
прагрэсу. У дадзеным ракурсе прыватызацыя 
дзяржуласнасці не толькі шлях да гаспадара, але і 
найважнейшы складнік парадыгмы грамадскага 
развіцця краіны. Зрэшты, гэтую тэму мы ўжо 
абмяркоўвалі ў раздзеле "бюджэт". 

Камандна-бюракратычная ж сістэма дзяржавы і 
асобна ўзятага рэгіёна цалкам можа прывесці ўсю  
эканоміку да банкруцтва. 

У эканоміцы адсутнічае абагульняючы паказчык, 
па якім можна вызначыць  эканамічны стан рэгіёна або 
прадпрыемства. Можа гэта і добра, бо наша жыццё 
таксама нельга вымерыць аднабакова. Але ж у 
эканоміцы ёсць агульназразумелыя рэчы, на падставе 
якіх можна зрабіць бясспрэчныя высновы. 
Паказальнымі ў дадзенай сітуацыі з’яўляюцца 
суадносіны крэдыторскай і дэбіторскай запазычанасці, 
якія стабільна перасягнулі ўзровень 2:1, што з'яўляецца 
грозным прадвеснікам банкруцтва ўсёй эканомікі раёна. 
Прычым, тэмпы росту пратэрмінаванай крэдыторскай 
запазычанасці маюць устойлівую тэндэнцыю  да 
павелічэння.  

І зараз мы павінны закрануць вельмі дэлікатнае 
пытанне, якое тычыцца прыбыткаў насельніцтва. 
Справа ў тым, што кіраўніцтва прадпрыемстваў 
непасрэдна не стасуе прыбытак прадпрыемстваў і 

ўзровень заработнай платы. Больш таго, пры росце 
зарплаты стратныя прадпрыемствы адначасова 
дапускаюць зніжэнне, а то і адсутнасць прыбытку па 
выніках працы. 

Трэба ведаць, што рост заработнай платы сёння  
магчымы толькі за кошт пераразмеркавання дададзенага 
прадукта ў бок наёмных працаўнікоў пры паніжэнні 
прыбытку прадпрыемстваў. Да таго ж доля фонду 
зарплаты і сацыяльных адлічэнняў у вартасці валавой 
прадукцыі таксама мае свае межы. Таму нельга 
сілкаваць адмысловых ілюзій з нагоды перспектыў 
асабістага дабрабыту як работадаўцам, так і наёмным 
працаўнікам. Дарэчы, далейшае паніжэнне прыбытку 
прадпрыемстваў будзе ўспрынята і працаўнікамі, яго 
абслугоўваючымі, і грамадствам у цэлым даволі 
індыфірэнтна. На жаль, кошт дадзенай перспектывы 
вельмі дарагі - знос асноўных фондаў, адной з крыніц 
папаўнення якіх з'яўляецца і прыбытак, сёння складае 
не меней 50%. Фактычна праз рост зарплаты праядаецца 
будучыня наступных пакаленняў шклаўчан. 

Згодна статыстычных дадзеных, рэальная  
заработная плата ў народнагаспадарчым комплексе 
раёна за 2006 г. узрасла да адпаведнага перыяду 
мінулага года  на 18.1%, а рост вытворчасці не 
перавысіў 10%. Пры гэтым значны рост заработнай 
платы чамусці назіраўся ў працаўнікоў фінансаў, 
крэдыту і страхавання – аж на 38%, працаўнікоў АПК, 
гандлю і грамадскага харчавання - на 36%. Найбольшую 
зарплату ў раёне традыцыйна атрымоўваюць працаўнікі 
тых жа фінансавай сферы, страхавання і дзяржаўнага 
кіравання (330-360 даляраў ЗША у месяц). Астатнія  
катэгорыі працаўнікоў не такія "багатыя". Для 
нагляднасці возьмем суадносіны заработнай платы за 
адзін месяц 2006 года па галінах эканомікі. 

Графік 3. Адхіленне сярэднемесячнай заработнай платы па галінах 
эканомікі ад сярэдняй па раёне ў лістападзе 2006 г.: тысяч рублёў. 

 
Ёсць і яшчэ адзін негатыўны бок дадзенага 

працэсу ў камандна-адміністрацыйнай эканоміцы - 
неабходнасць рэалізацыі планаў па росце зарплаты без  
уліку вытворчых паказчыкаў, што ў выніку вельмі 
негатыўна адаб'ецца на выдатках вытворчасці. Але ж 
менавіта здольнасць эфектыўна кіраваць выдаткамі 
вытворчасці адрознівае высокаэфектыўную эканоміку 
ад нізкаэфектыўнай. Заработная плата - катэгорыя 
эканамічная і яе дынаміка павінна вызначацца не 
рашэннем райвыканкама, а цэлым шэрагам  паказчыкаў, 
уключаючы аб'ём вытворчасці і прыбыткі ад рэалізацыі, 
што якраз і з’яўляецца найвялікшай праблемай для  
шклоўшчыны. Такім чынам, мы па ранейшаму 
знаходзімся ў зачараваным коле росту “ агульнага 
дабрабыту” пры паступовым спіралепадобным падзенні 
эканомікі раёна. 

Асабліва надзённай з’яўляецца праблема росту 
зарплаты працаўнікоў нізкарэнтабельных 
прадпрыемстваў, што робіць іх яшчэ меней 
эфектыўнымі. Бо вырашаць адначасова дадатна некалькі 

праблем: рост зарплаты, паніжэнне сабекошту, 
павелічэнне рэнтабельнасці, а апасродкавана і праблему 
занятасці насельніцтва, і максімізаваць тэмпы росту 
вытворчасці - алагічна. 

Найболей праблемныя прадпрыемствы па 
выплаце зарплаты: УКП "Жылкамгас", ААТ "Шклоўскі 
льнозавод", ААТ "Ардацкае", але ж гэта толькі горшыя 
з горшых. 

Ёсць у мясцовай улады і даволі арыгінальны 
выхад з падобнага становішча. З бюджэту раёна 
выдадзена арганізацыям АПК на выплату заработнай 
платы бюджэтных пазык на суму 983 млн. рублёў з 
тэрмінам пагашэння ў 2006 г.; у тым ліку ЗАТ 
"Вадвянскае" - 65.2 млн. рублёў, "Светлае" - 67.3, "Ніва" 
- 147, ААТ "Новагарадзішчанскае" - 63, "Ардацкае" - 
129.4, РУСП "Эксперыментальная база "Спартак" - 
223.6, ААТ "Шклоўскі льнозавод" - 256, "Шклоўская 
льносемстанцыя" 31.5 млн. рублёў. Вернута імі 12.1 
млн. рублёў, або 1.2% ад агульнай сумы выдадзеных  
бюджэтных пазык. 

Натуральна, у сувязі з невыкананнем 
сельскагаспадарчымі арганізацыямі абавязкаў па 
звароце бюджэтных пазык фінансавым упраўленнем 
аблвыканкама праведзена спісанне сродкаў за кошт 
раённага бюджэту, што вядзе за сабой недафінансаванне 
мерапрыемстваў, прадугледжаных у бюджэце раёна 
(культура, ахова здароўя і адукацыя). Так, у 2006 году ў 
пагашэнне запазычанасці па пазыках спісана 243 млн. 
рублёў. І на 30 снежня 2006 г. пратэрмінаваная   
запазычанасць  па   заработнай    плаце   2006 г. у раёне 
адсутнічала. Але ці ведаюць пра гэта шэраговыя 
працаўнікі бюджэтных устаноў, якія маюць вельмі 
нізкую зарплату? 

У аснове росту зарплаты павінна ляжаць 
высокая прадукцыйнасць працы - толькі забяспечыўшы 
вытворчасць валавой прадукцыі на 1 працаўніка да 40 
млн. руб. у год, можна разлічваць на 700-750 тысяч 
рублёў у месяц. Само сабою зразумела, што сістэма 
прэміявання таксама павінна максімальна абапірацца 
на выкарыстанне кожным працаўніком резерваў 
павелічэння вытворчасці. 

Пакуль жа зарплата асноўнай масы працаўнікоў 
Шклоўскага раёна вельмі нізкая. І не можа быць 
квітнеючай дзяржава, у якім большасць насельніцтва 
мае нізкія даходы. 

Адносная таннасць працоўнай сілы пры яе 
нядрэнных якасных параметрах з’яўляецца адной з  
найважных канкурэнтных пераваг нашай эканомікі, 
якая, дарэчы, знікае літаральна на вачах. Такім чынам, 
нізкая зарплата працоўных Шклоўскага раена – гэта 
вынік дзяржаўнай палітыкі ў дачыненні да сваіх 
грамадзян. Але ж грамадзяне хочуць жыць болей 
заможна і прыстойна. Не здзіўляйцеся, калі першае ж 
выпрабаванне рынкавай эканомікай ліквідуе усе 
кампаненты ўраўнілаўкі, у тым ліку і дырэктыўна 
вызначаны ўзровень зарплаты, і прывядзе да 
фантастычнага расслаення насельніцтва па прыбытках і 
росту беспрацоўя. Зрэшты, магчымы негатыў ад уступу 
ў нармалёвыя эканамічныя адносіны суб'ектаў 
гаспадарання і фізічных асоб закладзены камандна-
адміністрацыйнай сістэмай яшчэ з 1917 года і жывы 
дагэтуль. 

Даўгачасны аналіз дынамікі і структуры 
прыбыткаў насельніцтва Шклоўскага раёна паказвае 
ўстойлівы рост заработнай платы ў грашовых 
прыбытках хатніх гаспадарак: яна павялічваецца з 2004 
г. і ў 2006 г. яе доля склала больш 60%. Падавалася б, 



 45 

варта радавацца такой дынаміцы. Насамрэч, гэтае 
наступства адміністрацыйнага павелічэння зарплат. Ці 
захаваецца дадзеная тэндэнцыя ў 2007 і ў 2008 гг. яшчэ 
пытанне, ва ўсякім разе, мы прагназуем вялізныя 
праблемы для адміністрацыі раёна ў забеспячэнні 
павялічэння заработнай платы ў рэальным сектары 
эканомікі раёна. Прычым, замарожванне зарплаты 
павінна крануць амаль усіх працаўнікоў прамысловасці 
(на першым этапе працоўныя завода газетнай паперы 
будуць мець значную перавагу ў асабістых прыбытках 
перад астатнімі працоўнымі раёна), пад вялікім 
пытаннем і рост фонду аплаты працы ў 
сельскагаспадарчых прадпрыемствах. 
На графіку  №4 паказана памесячная дынаміка змены 
рэальнай зарплаты па Шклоўскім раёне ў 2005-2006 гг. 
у параўнанні з папярэднімі гадамі.  

Графік 4. Дынаміка рэальнай заработнай платы па 
Шклоўскім раёне ў 2005-2006 гг., (у % да адпаведнага 
месяца папярэдняга года). 

Як мы бачым, перманентнае паніжэнне тэмпаў 
росту рэальнай зарплаты ў Шклоўскім раёне стала 
адзначацца яшчэ з сакавіка 2005 года. У 2007 годзе 

тэмпы росту зарплаты будуць адпавядаць эканамічнаму 
росту вытворчасці, што вельмі балюча адаб’ ецца на 
дабрабыту працаўнікоў. Ці зноў будзем займацца 
прыпіскамі, каб  толькі больш дбайна выглядаць перад 
кіраўніцтвам вобласці і краіны?  

Застаецца па-ранейшаму нізкім узровень 
зарплаты ў працаўнікоў сельскагаспадарчай 
вытворчасці - 374,6 тыс. рублёў, або на 21,6% ніжэй  
сярэднераённага ўзроўня, у працаўнікоў гандлю і 
грамадскага сілкавання - 407,5 тыс. рублёў, або на 
14,7% ніжэй сярэднераённага ўзроўня, у працаўнікоў 
культуры - 419,9 тыс. рублёў, або на 12,2% ніжэй  
сярэднераённага узроўня. На прамысловых 
прадпрыемствах раёна сярэдняя зарплата вышэй на 
10%, чым у сярэднім па раёне, але насцярожвае яе 
дыферэнцыяцыя ад  230 тыс. рублёў на прадпрыемствах 
будаўнічых матэрыялаў да  1020 тыс. рублёў на 
прадпрыемствах дзяржпрыёмкі. Дарэчы, і сярод 
арганізацый сельскагаспадарчай вытворчасці назіраецца 
дыферэнцыяванне сярэднемесячнай заработнай платы 
ад 200 тыс. рублёў і да 610 тыс. рублёў. Больш таго, 
практыка налічэння зарплаты ў сельскагаспадарчых 
прадпрыемствах набывае ўсё больш валюнтарысцкі 
характар, бо шматлікія кіраўнікі аднаасобна рашаюць, 
колькі плаціць кожнаму працаўніку. Падобныя 
эксперыменты з даходамі сваіх працаўнікоў могуць 
мець даволі жаласныя вынікі ўжо ў недалёкім будучым - 
матывацыйны складнік працы пакуль жыццё не 
адмяняла. 

З прычыны таго, што больш 70% нашых жыхароў 
мае грашовы прыбытак ад зарплаты і больш 50% сем'яў 
маюць у сваім складзе пенсіянераў, мы робім выснову 
аб вялікіх праблемах нават у захаванні росту рэальных 
прыбыткаў у бліжэйшыя 2-3 гады. Пры тым роля 

пенсіянераў, як фактара забеспячэння стабільнасці ў 
нашым грамадстве, працягвае быць вызначальнай.  Што 
можна прадказаць з вялікай доляй верагоднасці - у 
бліжэйшыя гады абвальнага падзення прыбыткаў 
насельніцтва Шклоўскага раёна ўсётакі не прадбачыцца. 

Зрэшты, рэальна сацыяльна-эканамічная 
сітуацыя ў раёне можа і палепшыцца, а таксама можа 
вырасці сукупны прыбытак насельніцтва, але толькі за 
кошт " ізгояў" рэг іянальнай палітыкі - працаўнікоў 
малога бізнэсу. Менавіта прадпрымальнікі патэнцыйна 
могуць згуляць ролю стабілізатара сацыяльнай і 
эканамічнай складнікаў грамадства. Не чапайце іх, не 
мяшайце ім, палюбіце бізнэсмэнаў і залаты дождж ад 
іх прадпрымальніцкага таленту дапаможа выжыць 
нашым людзям. 

Актуальным для эканомікі Шклоўскага раёна 
з'яўляецца энергазахаванне, у тым ліку і за кошт 
прыцягнення ў энергетыку мясцовых рэсурсаў. У 
сучасных умовах гаспадарання выкарыстанне 
энергетычных рэсурсаў з'яўляецца вызначальным для  
шматлікіх вытворчасцяў. Энергазахаванне цалкам 
можна лічыць адным з найважных крыніц фінансавання  
прадпрыемстваў. На жаль, не на належным узроўні 
гэтыя праблемы рашаюцца ў ААТ "Шклоўскі 
ільнозавод", ПУП "Шклоўскі ККП", у большасці 
аграпрамысловых прадпрыемстваў. Нашмат складаней 
сітуацыя з энергазатратамі ў ААТ "Папяровая фабрыка 
"Спартак" – дзе у сабекоштах выпускаемай прадукцыі 
энерганосьбіты складаюць больш 20%. 

Варта ўлічыць, што на кацельнях раёна маецца 
абсталяванне завышанай магутнасці і актуальна 
праграма замены гэтых катлоў на меней магутныя. 
Вельмі нізкаэфектыўна працуюць цэнтральныя кацельні 
ў сельскай мясцовасці.  

Нараўне з памяншэннем удзельнага выдатку 
энергазатрат усё большае значэнне атрымліваюць 
мясцовыя віды паліва: дровы і дрэўныя адыходы, торф, 
салома. На тэрыторыі Магілёўскай вобласці ёсць 
станоўчы дослед маштабнага выкарыстання пілавіння і 
дрэўных адыходаў (Бабруйск, Асіповічы) у сучасных 
умовах. Ва ўсякім разе заслугоўвае ўвагі прапанова 
выкарыстання на кожнай газавай кацельні  хоць бы 
аднаго катла на мясцовым паліве. Аб маштабах 
праблемы гаворыць аб'ём патрэбнасці эканомікі 
Шклоўскага раёна ў дзелавой драўніне і дровах - больш 
22000 кубічных метраў. 

У сваю чаргу, аналітыкі даволі скептычна 
ставяцца да ідэі павелічэння выкарыстання торфу ў 
энергетыцы краіны - асноўныя запасы торфу 
знаходзяцца на сельскагаспадарчых або экалагічна 
важных землях. 

Шматлікія чыноўнікі спадзяюцца на эканомію  
энергетычных рэсурсаў хатнімі гаспадаркамі. 
Грамадзяне нашай краіны, у адрозненне ад большасці 
тэрыторый і прадпрыемстваў, даўно ўжо жывуць па 
рынкавых прынцыпах і сталі эканомнымі ў сілу 
адпаведных акалічнасцяў. Яны эканомяць на ежы, 
вопратцы, задавальненнях, на бензіне, на паслугах ЖКГ 
і, вядома ж, на энергетыцы. У маштабах дзяржавы 
эканомія хатніх гаспадарак проста смешная, эканоміць 
трэба прадпрыемствам Беларусі.  

Але ёсць і прыклады перакладу цяжару кошту 
энэргетычных рэсурсаў на плечы спажыўцоў. Паводле 
Ўказу Прэзідэнта РБ №130 загадваецца перадача 
ўладальнікам лінейных збудаванняў (электралініі, 
нафта- і газапровады) зямель ляснога фонду, занятых 
прасекамі ў межах ахоўных зон. Раней за гэтыя землі 
лясгасы не выплачвалі падаткі або арэндную плату. 

Такое рашэнне прэзідэнта дазволіць атрымаць за кошт 
плацяжоў за зямлю штогод у бюджэт больш 17 млрд. 
рублёў. Дзе гарантыя, што гэтыя плацяжы не будуць 
перакладзены на кашалёк грамадзян? 

І зноў аб прыватнай уласнасці. У рынкавай 
эканоміцы ў скарачэнні выдаткаў зацікаўлен сам 
уласнік. Вось і атрымоўваецца, што менавіта эканомія, 
якая шмат у чым вызначае эфектыўнасць прыватнага 
сектара і ёсць галоўны фактар эканамічнай бяспекі 
краіны. Пагадзіцеся, што чалавек ніколі не будзе 
эканоміць тавары і паслуг і, за якія ён не плаціць па 
рынкавых коштах з асабістых прыбыткаў. Выходзіць, 
што прыватная ўласнасць і рынкавыя адносіны і ёсць 
аснова эфектыўнай дзяржавы.  

У апошні час даволі часта абмяркоўваецца 
праект будаўніцтва АС на тэрыторыі Беларусі. Пакінем 
рашэнне гэтага пытання за навукоўцамі, аднак  
насцярожвае той факт, што яшчэ ў 1988-1989 гг. на 
тэрыторыі рэспублікі не маглі знайсці месца для  
пахавання радыёактыўнай прадукцыі. Што ж тады 
гаварыць аб размяшчэнні такога небяспечнага аб'екта, 
як атамная станцыя. Больш таго, па разліках аналітыкаў 
элементарнае памяншэнне энергаёмістасці нашай 
прадукцыі ў 3 разы дасць той жа эфект, але дазволіць 
зэканоміць 5 млрд. даляраў ЗША на будаўніцтве АС. 
Можа гэтыя грошы выкарыстаць у якасці інвестыцый 
больш рацыянальна? 

                           ФІНАНСЫ. 
 
  Фінансы з'яўляюцца асновай функцыянавання  і 
найболей эфектыўным інструментам рэгулявання любой 
паспяховай эканомікі. Акцэнтуючы ўвагу на сацыяльнай 
накіраванасці дзяржаўнай палітыкі кіраўніцтва нашай 
краіны, мякка кажучы, уводзіць насельніцтва краіны ў 
прыемную памылку. Кожная дзяржава сёння ў 
вызначанай ступені фармуе сацыяльны складнік сваёй 
палітыкі. У краінах з  рынкавай эканомікай яна больш 
эфектыўная і відавочная ("швецкі" сацыялізм, нямецкая  
мадэль), а вось краіны трансфармацыйнай эканомікі, да 
якой адносіцца і наша дзяржава,  маюць пакуль вялікія 
фінансавыя цяжкасці ў яе рэалізацыі. Праблема для  
Беларусі - штучнае адрыньванне народа ад актыўнага 
кіравання дзяржавай праз высокі ўзровень дзяржаўнай 
маёмасці ў эканоміцы. Малазразумелы для электарата 
"рынак каштоўных папер", які мяркуе валоданне 
ўласнасцю ў выглядзе акцый і магчымасцю імі 
распараджацца па асабістаму разуменню, як раз і 
з'яўляецца адным з самых эфектыўных інструментаў 
фармавання аптымальных вытворча-фінансавых 
адносін. Свядомае ігнараванне другаснага рынку 
каштоўных папер (вольная рэалізацыя акцый суб'ектамі 
гаспадарання і насельніцтвам), як найболей значнага 
фактару развіцця эканомікі, дазваляе ўсумніцца ў 
прыстойнасці нашых службоўцаў, якія фармуюць 
фінансавую палітыку краіны. З дадзенага пункта 
погляду дзяржаўная палітыка кіраўніцтва Беларусі 
з'яўляецца контрпрадуктыўнай і антынароднай. Зрэшты, 
гэта пытанні не толькі да мясцовага кіраўніцтва. 

Неабходна зазначыць, што правесці рэальны 
аналіз вытворча-фінансавай дейнасці прадпрыемстваў і 
арганізацый раёна немагчыма з-за адсутнасці пэўных 

дадзеных. Ствараецца ўражанне, што і сама ўлада не 
валодае сітуацыяй з-за масавасці скажэння  
статыстычнай справаздачнасці з боку суб'ектаў 
гаспадарання. Але несправядлівыя, на наш погляд, і 
абвінавачванні ў адрас службоўцаў райвыканкама і 
спецыялістаў прадпрыемстваў і гаспадарак з нагоды 
прыпісак. Справа нават не ў гучных прэзідэнцкіх  
"выкрыццях" - любая аўтарытарная сістэма патрабуе 
сталага пацверджання сваёй заможнасці праз 
статыстыку. Мы парой забываем, што жывем у трэцім 
тысячагоддзі і для ўсіх развітых краін, рэалізуючых 
прынцыпы рынкавай эканомікі, даўно праблемы 
харчавання і вопраткі проста не існуюць. Наша ж 
кіраўніцтва пастаянна "корміць" народ і лічыць 
дасягненні ў эканоміцы выключна  сваёй заслугай. 
Народ у сваёй масе не разумее, што якраз ён у прамым 
сэнсе корміць усю раць службоўцаў, якая гэтым жа 
народам і папіхае. Вось чаму сістэма прыпісак мае сваю  
вертыкаль, якая пачынаецца ад Прэзідэнта краіны, які, 
дарэчы, таксама справядліва патрабуе рэалізацыі 
вызначаных ім рубяжоў. Зрэшты, нам важны хутчэй 
тэндэнцыі ў эканоміцы раёна і, у першую чаргу, 
вытворча-гаспадарчай дзейнасці, чым скрупулёзнае 
даследаванне паказчыкаў.  З-за адсутнасці доступу да 
статыстыкі аналіз вытворча-гаспадарчай дзейнасці 
суб'ектаў гаспадарання раёна праведзены за перыяд са 
студзеня па снежань 2006 года на падставе дадзеных 
перыядычнага друку. 

Выручка ад рэалізацыі прадукцыі і паслуг 
арганізацый раёна за гэты перыяд у бягучых цэнах 
склала 166323 млн. рублёў, або на 25,5% больш, чым у 
2005 г. пры росце спажывецкіх коштаў за гэты перыяд 
на 7%. У 2006 г. арганізацыямі раёна было атрымана 
6979 млн. рублёў прыбытку да падаткаабкладання, або 

на 59,1% больш, чым у 2005 г. Чысты прыбытак за гэты 
перыяд склаў 5556 млн. рублёў, што больш узроўня 
студзеня-лістапада 2005 г. у 2,3 разу. Прыбытак ад 
рэалізацыі тавараў і паслуг склаў 3764  млн. рублёў і 
павялічыўся ў параўнанні з 2005 г. у 2,3 разу.  

Па асноўных галінах эканомікі чысты прыбытак  
(страта)  арганізацый характарызуюцца наступнымі 
дадзенымі:                                                                      

                                                                                                                
5 арганізацый раёна, або 11,6% ад агульнага  ліку, 
стратныя, з іх 4 прамысловых і адно транспартнае 
прадпрыемства. Сума іх чыстай страты па ўсіх галінах 
эканомікі склала  2326 млн. рублёў. Такім чынам, 
азначальны прагрэс у паніжэнні стратнасці вытворчасці 
за мінулы перыяд усё ж быў дасягнуты - страты знізіліся  
на паўмільярда рублёў. На жаль, два прамысловых 
прадпрыемства мелі страты, якія перавышаюць 
мільярдную мяжу. 
 
 
 
 

 
           Чысты  прыбытак 

 

2006 г. 
(млн. рублёў) 

2006г. у% 
да 2005г. 

Усяго 5556 226,9 

У тым ліку: прамысловасць          -1043 - 
сельская гаспадарка  6100 155,7 
Будаўніцтва 143 - 

транспарт  183 181,2 

гандаль і  грамадскае харчаванне   144 156,5 
матэрыяльна-тэхнічнае забяспячэнне і
збыт 24 200,0 
жыллёва-камунальная гаспадарка 5 - 

Сярод масы паказчыкаў, якія характарызуюць 
фінансавы стан асобнага прадпрыемства і галіны ў 
цэлым, адмысловую відавочнасць мае дынаміка 
дэбіторскай і крэдыторскай запазычанасці, а таксама іх 
суадносіны. Характэрным для эканомікі Шклоўскага 
раёна стаў непрапарцыйны рост крэдыторскай 
запазычанасці ў параўнанні з ростам дэбіторскай 
(перавышэнне крэдыторскай запазычанасці над 
дэбіторскай у 2 разу з'яўляецца адным з найважных 
індыкатараў банкруцтва прадпрыемства). 
Дадзеныя аб дынаміцы дэбіторскай і крэдыторскай 
запазычанасцяў па асноўных  галінах эканомікі ў 2006 
годзе прыведзены ніжэй:    
 
 

 Сума 
чыстага 
прыбытку  
прыбытков

ых 
арганізацы
й, млн.  
руб. 

 

Доля 
прыбытковых 
арганізацый у  
агульнай 
колькасці 

арганізацый, % 

Сума чыстых 
страт 

стратных 
арганізацый, 
млн.  руб. 

 

Доля 
стратных 

арганізацый у  
агульнай колькасці 
арганізацый,  % 

Усяго 7882 88,4 2326            11,6 

у  тым  ліку : 
прамысловасць 1261 66,7 2304               33,6 
Сельская 
гаспадарка 6100 100,0           - - 
будаўніцтва 143 100,0           - - 
транспарт 205 75,0 22               25,0 
гандаль і 
грамадскае 
харчаванне  144 100,0           -                - 
Матэрыяльна-
тэхнічнае 
забяспячэнне і 
збыт     24 100,0           - - 
ЖКГ 5 100,0           - - 

Дынаміка дэбіторскай запазычанасці ў 2005-2006 гг. 
(млн. руб.) 

дэбіторская запазычанасць усяго
пратэрмінованая дэбіторская  запазычанасць
дэбіторская запазычанасць, пратэрмінованая звыш 3-х месяцаў

 
Вядома, рост дэбіторскай запазычанасці ў вызначанай 
сітуацыі магчыма разглядаць як станоўчую з'яву, 
звязаную, у тым ліку, і з заваёвай новых рынкаў. Але 

Дэбіторская запазычанасць (млн. рублёў)  

на 01 .01 на 01.04 на 01.07 на 01.10 на 01.12  
Снежань   
у   % да  
студзеня 

Усяго 
13612 18914 23619  26715   25336 186 

 у  тым ліку : 
 прамысловасць 4595 6031 7184 7200 7851 171 
сельская 
гаспадарка 5090 8572 13099 14738 12986 255 

транспарт 278                175 297 963 621 223 
гандаль і 
грамадскае 
харчаванне  1232 1329 1850 1785 1612 131 
жыллёва-
камунальная 
гаспадарка  2400 2711 1122 1882 1996 83 

для прамысловых прадпрыемстваў, якія і так у 
фінансавым сэнсе "дыхаюць на ладан", замарожванне 
абаротных сродкаў смерці падобна. Зрэшты, падобнае 
становішча характэрна для ўсіх галін народнай 
гаспадаркі і спецыялістам раённага звяна акцэнтаваць 
увагу ў працы з прадпрыемствамі неабходна менавіта на 
стан дэбіторскай запазычанасці.  

Для сельскагаспадарчых прадпрыемстваў, якія  
маюць сезонны характар вытворчасці, рост дэбіторскай 
запазычанасці да канца года цалкам вытлумачальны, але 
прадпрыемствы прамысловасці, гандлю і харчавання, 
транспартныя прадпрыемствы павінны распрацаваць 
адмысловыя праграмы маніторынгу дынамікі 
дэбіторскай запазычанасці і змагацца за кожны рубель, 
за кожную адзінку пастаўленай, але неаплачанай 
прадукцыі. Наогул, аналіз стану крэдыторскай і 
дэбіторскай запазычанасцяў, дакладней, неадэкватнасць 
тэмпаў іх змены па перыядах і ў цэлым, наводзіць на 
думку аб своеасаблівай дабрачыннай дзейнасці 
шклоўскіх таваравытворцаў у дачыненні да сваіх 
партнёраў. 

                     Крэдыторская запазычанасць  

на 01.01 на 01.04 на 01.07 на 01.10 на 01.12 снежань у  %
 да студзеня 

Усяго 53766 55447 65275 75908 71065 132 
у  тым ліку
прамысловасць 9294 10973 11327 11449 10586 114 
сельская 
гаспадарка 36128 35125 43446 53613 49883 138 
транспарт 494 499 750 1210 894 181 
гандаль, 
грамадскае 
харчаванне 5368 5568 6314 6471 6435 120 
жыллёва-
камунальная 
гаспадарка 2384 2707 3245 2969 

 

126 

 
 
 



 56 

 
Дынаміка крэдыторскай запазычанасці ў 2005-2006 гг. 

(млн. руб.) 

крэдыторская запазычанасць, усяго
пратэрміновая крэдыторская запазычанасць
кредиторская задолженность , просроченная свыше 3-х месяцев

 
Факт падобнага стану запазычанасці яшчэ 

гаворыць і аб праблемах, якія выходзяць за межы асобна 
ўзятага раёна.  У той жа час, спадзяванне толькі на 
знешнія фактары, якія негатыўна ўплываюць на 
фінансавую сітуацыю ў раёне, не спрыяе задзейнічанню  
унутраных  рэзерваў для выпраўлення сітуацыі і, у 
першую чаргу, магчымасцяў малога бізнэсу.                                                     

Ёсць некалькі чыннікаў склаўшайся сітуацыі, але, 
мабыць, галоўныя з іх: цэнавыя  дыспрапорцыі, 
спароджаныя шмат у чым дзяржаўным рэгуляваннем 
эканомікі і затратны механізм цэнаўтварэння, які не 
дазваляе ў поўнай меры выкарыстаць кан'юнктуру 
рынку. Нельга скідаць з рахункаў і яшчэ даволі высокі 
рэальны ўзровень інфляцыі, штучнае стрымліванне 
дэвальвацыі беларускага рубля. Выкарыстанне таннай і 
кваліфікаванай працоўнай сілы, падавалася б, дазваляе 
мець сёння шклоўскім прадпрыемствам перавагі на 
любым з рынкаў. На жаль, іх прадукцыя  
неканкурэнтаздольна як па якасці, так і па кошце. 
Больш таго, імгненная выгада ад рэалізацыі рэсурсаў 
раёна (лес, сельскагаспадарчая сыравіна) вядзе да 

стратэгічных пралікаў і эфектыўнасць знешнегандлёвай 
палітыкі прадпрыемстваў раёна па гэтым чынніку 
вельмі прывідная. 
  Індыкатарам фінансавага стану прадпрыемства, 
якое функцыянуе як суб'ект гаспадарання, можа 
служыць яго здольнасць несці выдаткі, звязаныя з 
плацяжамі па падатках, са зваротам крэдытаў і адсоткаў 
за іх карыстанне, утрыманнем кіраўнічых структур. 
Мабыць, адным з характэрных паказчыкаў "здароўя" 
фінансаў раёна з'яўляецца плацежаздольнасць 
прадпрыемстваў, якая на працягу 2006 года ў цэлым па 
раёне рэзка узрасла. З'ява, прама скажам, не занадта 
прагназуемая для цяперашняга стану эканомікі раёна. 
Справа ў тым, што падобная сітуацыя забяспечана за 
кошт арганізацый сельскай гаспадаркі і  гандлю. А вось 
прамысловыя прадпрыемствы, транспарт і арганізацыі 
матэрыяльна-тэхнічнага забеспячэння сваю   
плацежаздольнасць прыкметна пагоршылі.  

 Яшчэ адным паказчыкам, але ўжо не на карысць  
эфектыўнасці дзеючай вытворчасці, з'яўляецца 
пратэрмінаваная крэдыторская запазычанасць  па   
крэдытах    банкаў    і    пазыкам,  якая  на 1 снежня 2006 
г.  склала 1837 млн. рублёў і павялічылася ў параўнанні 
з 1 студзеня 2006 г. у 2,2 разу. 

Па асноўных галінах эканомікі пратэрмінаваная  
запазычанасць па крэдытах банкаў і пазыкам 
прыведзеная ў табліцы: 

 

 
На 1 снежня 2006 г. ,  

 млн. руб. 
У  %  да 

1 студзеня 2006 г. 

Усяго               1837 224,6 
у тым ліку:  
прамысловасць               1579 207,2 
 сельская 
гаспадарка                258 у 4,6 р. 

 
на 01.01 на 01.04 на 01.07 на 01.10 на 01.11  на 01.12 

Грашовыя сродкі на 
рахунках 
арганізацый у  % да  
пратэрмінованай   
крэдыторскай 
запазычанасці 23,5 15,8 12,2 87,5 69,6 82,8 
Із іх: 
прамысловасць 48,3 24,7 24,8 30,0 28,4 36,0 
Сельская 
гаспадарка 16,5 12,1 3,7 129,5 101,7 119,3 
транспарт   у  5,4 р. 10,8 34,3 66,7 30,5 31,7 
гандаль і  
грамадскае 
харчаванне 16,9 16,3 33,0 47,2 33,8 33,7 
матэрыяльна-
тэхнічнае 
забяспячэнне і збыт 10,0 22,2 38,1 121,1 0,0 0,0 
жыллёва-
камунальная 
 гаспадарка 3,2 14,0 6,7 3,5 4,1 3,9 

Такім чынам, бачны дабрабыт 
сельскагаспадарчых прадпрыемстваў шмат у чым 
забяспечаны беспрынцыповасцю банкаўскай сістэмы і 
непаваротлівасцю яе кліентаў.  

Пратэрмінаваная дэбіторская запазычанасць на 1 
снежня 2006 года склала 4995 млн. рублёў, або ў 2.7 
разу больш пратэрмінаванай крэдыторскай 
запазычанасці. У агульным  аб'ёме пратэрмінаванай 
дэбіторскай запазычанасці на долю  прамысловасці 
прыходзілася 38,7%, сельскай гаспадаркі - 30,2%, 
жыллёва-камунальнай  гаспадаркі - 18,7%, гандлю  і 
грамадскага харчавання - 11,5%. А на запазычанасць 
звыш трох месяцаў прыходзілася 68,1% ад агульнай 
суммы пратэрмінаванай дэбіторскай запазычанасці. І 
сапраўды дабрачыннасць нейкая. 

Што датычыцца ўзаемных даўгоў у выніку 
знешнегандлёвай дзейнасці, то знешняя  
пратэрмінаваная     крэдыторская     запазычанасць    у 
параўнанні з  1 студзенем  2006 г. зменшылася на 26,1%, 
а знешняя пратэрмінаваная дэбіторская запазычанасць 
павялічылася на 11,1%. Пры гэтым знешняя 
пратэрмінаваная крэдыторская запазычанасць 
перавысіла знешнюю пратэрмінаваную дэбіторскую 
запазычанасць на  198 млн.  рублёў, або  ў 4,3 разу, што 
з'яўляецца вельмі трывожнай прыкметай для нашых 
прадпрыемстваў - такім чынам нядоўга страціць нават 
самых надзейных  партнераў у міжнародным бізнэсе. Бо 
адна з галоўных задач прадпрыемстваў-экспарцёраў 
раёна - умацавацца на замежных рынках і мець 
рэпутацыю надзейнага эканамічнага партнёра. 

                 Знешнеэканамічная дзейнасць. 
 

Знешнеэканамічная дзейнасць (ЗЭД) на 
рэгіянальным узроўні мае не толькі эканамічны сэнс, 
але з'яўляецца і магутным сацыяльным стабілізуючым 
фактарам. І з гэтага пункта гледжання развіццё ЗЭД 
павінна стаць прыярытэтным не толькі для 
прадпрыемстваў, але і кіраўніцтва раёна. Наколькі 
эфектыўнай будзе гэтая палітыка, настолькі і 
паспяховай чакаецца эканоміка раёна ў цэлым. 

 Дынаміка ЗЭД прадпрыемстваў раёна 
вызначаецца зменай аб'ёмаў экспартна-імпартных 
аперацый. Знешнегандлёвае абарачэнне Шклоўскага 
раёна на працягу апошніх гадоў стабільна перавышае 10 
млн. даляраў ЗША. У 2006 г. ён склаў 14.3 млн. даляраў 
ЗША, пры гэтым  экспарт узрос на 16%, а вось імпарт 
павялічыўся ў 1.7 разу. Галоўны чыннік перавышэння  
тэмпаў імпарту над экспартам - інтэнсіўны імпарт 
сыравіны, у тым ліку і энерганосьбітаў. Гандаль за 
межамі рэспублікі здзяйсняюць больш 10 суб'ектаў 
гаспадарання раёна з 15 краінамі свету. Тавары 
пастаўляліся на рынкі 9 краін, імпартавалася прадукцыя 
з 12 краін. Асноўнымі гандлёвымі партнёрамі раёна 
з'яўляюцца: РФ (77% ад усяго аб'ёму таваразвароту), 
Літва (7.2%), Вугоршчына (7.2%), Нямеччына (3.6%), 
Латвія (3.5%) і іншыя краіны. Характэрна, што агульнае 
абарачэнне з краінамі па-за СНД павялічылась ў 
параўнанні з 2005 г. на 18%. Аснову экспартных 
паставак раёна (43.5%) складаюць жывая жывёла і 
прадукцыя жывёлагадоўлі. З прамысловых тавараў: 
папяровая маса з драўніны, папера, кардон, актыўна 
нарошчваецца аб'ем экспарту тэкстылю і тэкстыльных 
вырабаў. У структуры імпарту таксама пераважаюць 
жывыя жывёлы і прадукцыя жывёлагадоўлі (49%). 

Сальда знешняга гандлю станоўчае. Бартэрныя аперацыі 
ў 2006 г. не здзяйсняліся. У цэлым жа доля Шклоўскага 
раёна ў гандлёвым балансе Магілёўскай вобласці 
складае: у экспарце - 1%, імпарце - 0,3%. 

Знешнеэканамічныя адносіны для  
прадпрыемстваў Шклоўскага раёна павінны стаць 
прыярытэтнымі, у тым ліку і з пункта погляду 
магчымых прамых замежных інвестыцый у рэальны 
сектар эканомікі. У прынцыпе, кожнае прадпрыемства 
сваю вытворчую палітыку  павінна суадносіць менавіта 
з перспектывай знешняга гандлю з заходнімі краінамі, 
што дазволіць у перспектыве мець сучаснае 
абсталяванне і тэхналог іі. Мы павінны гандляваць 
гатовымі вырабамі, а не паўфабрыкатамі. У дадзеным 
ракурсе звяртае на сябе ўвагу, пачынаючы з 2004 года, 
рэзкі рост экспарту драўніны, нарыхтаванай у 
Шклоўскім раёне. Масавая высечка лясоў як 
беларускімі, так і замежнымі нарыхтоўшчыкамі 
(пасрэдніцтва не ў разлік) стварыла вызначаныя 
цяжкасці для задавальнення патрэб мясцовым 
гаспадаркам і прывяло да значных не запланаваных 
раней матэрыяльных выдаткаў. У сваю чаргу, мы ўжо 
прагназавалі, што інтэнсіўная высечка дзелавой 
драўніны іглічных парод прывядзе ў самай бліжэйшай 
будучыні да росту транспартных выдаткаў на яе 
дастаўку з іншых рэг іёнаў рэспублікі і нават СНД і 
зачыненню шэрагу дрэваапрацоўчых вытворчасцяў (і 
замежнага ў тым ліку, што і адбылося), а таксама 
падаражэнню піламатэрыялаў для ўнутраных 
спажыўцоў. У дадзенай сітуацыі ізноў пабудаваны на 
тэрыторыі раёна завод для вытворчасці газетнай 
паперы можа апынуцца эканамічна не выгадным і 
стаць чарговым праблемным прамысловым аб'ектам 
мясцовага значэння. На ўзроўні ўрада неабходна ў 

бліжэйшы час вызначыць сыравінную базу для гэтага 
завода ў межах Магілёўскай, Віцебскай, Смаленскай і 
Бранскай (наколькі гэта магчыма) абласцей з мэтай 
вытворчасці высокорэнтабельнай  прадукцыі.  

У сваю чаргу, здзіўляе малы аб'ём 
знешнегандлёвых аперацый з краінамі-суседзямі і 
цэлым шэрагам развітых дзяржаў, якія зацікаўлены ў 
экалагічна чыстай беларускай прадукцыі. Ці не пара 
пераступіць палітычныя бар 'еры і наладзіць больш 
прадуктыўнае  міжрэгіянальнае супрацоўніцтва з 
прадпрыемствамі Ўкраіны, Польшчы, Чэхіі і іншых 
краін? 

Ніжэй прыводзяцца дадзеныя аб стане 
знешнеэканамічнай дзейнасці прадпрыемстваў раёна, як 
найважнейшага складніка эканомікі любога рэгіёна. 

 
 

Дынаміка экспарту і імпарту у 2005 і 2006 гг. у % да 
снежня 2004 г. 

З агульнага аб'ёму знешнегандлёвага абарачэння  
на долю краін СНД прыходзілася 77,9%, у тым ліку 
Расіі-77,6%, краін па-за СНД-22,1%. Экспарт у краіны 
СНД склаў 85,7% агульнага яго аб'ёму, у тым ліку ў 
Расію-85,6%, у краіны па-за СНД-14,3%. Імпарт з краін 
СНД  склаў 42,2%, у тым ліку з Расіі 41,1% агульнага 
яго аб'ёму; з краін па-за СНД 57,8%. 
 Арыентацыя прадпрыемстваў раёна ў 
знешнеэканамічнай дзейнасці на краіны СНД і, першым 
чынам, на РФ не зусім прадуктыўная. Нядзіўна, што 
пры росце таваразвароту з Расіяй (у далярах ЗША) на 
15,9%, у тым ліку экспарту - на 19,1%, імпарт 
скараціўся на 7,9%. Экспартную палітыку неабходна 
арыентыраваць на далёкае замежжа, але, зноў жа, якасць 
прадукцыі не дазваляе мець больш надзейных  
эканамічных партнёраў. Пераарыентацыя  
знешнегандлёвых аперацый на рынкі развітых дзяржаў - 
працэс заканамерны і ў будучыні павінен забяспечыць 
пашырэнне экспарту ў далёкае замежжа.  

Вынікі знешнеэканамічнай дзейнасці 
прадпрыемстваў раёна можна прызнаць вельмі 
паспяховымі - станоўчае сальда    складае 8970,9 тыс. 
даляраў. Асаблівасць жа ўзаемаадносін з Расіяй - гэта 
перавышэнне аб'ёму экспарту (10030,2 тыс. даляраў) над 
імпартам (1059,3 тыс. даляраў) у 9.5 разоў. Дарэчы, 
спажываемыя электраэнергія і ГЗМ  расійскага 
паходжання ў знешнегандлёвым абарачэнні не 
ўлічваюцца. 

Экспартныя пастаўкі здзяйсняліся ў 29 рэгіёнаў 
РФ, увозіліся тавары з 11 регіёнаў. Сярод іх найбольшая  
ўдзельная вага ў аб'ёме  экспарту  ў Расію ў  Смаленскай  
вобласці  (47,2%), Пскоўскай (12,2%), Маскоўскай 
(5,6%), Ліпецкай (4,9%), г. Масквы (3,9%),  Калужскай 
(3,8%), Бранскай (3,3%). Як адной з недапрацовак  

аддзелаў маркетынгу прадпрыемстваў можна лічыць 
нізкі аб'ём экспарту ў г.Маскву, якая мае практычна 
неабмежаваны рынак для усіх галін вытворчасці.  

Імпарт са Смаленскай вобласці склаў 31,1% 
агульнага аб'ёму імпарту з Расіі, Калужскай-21,1%,     
Маскоўскай-17,6%, г. Санкт-Пецярбурга-17,2%, г. 
Масквы-9,1%. 

 
Знешнегандлёвае абарачэнне Шклоўскага раёна 

у студзені-лістападзе 2005 г. і 2006 г.  
(тысяч даляраў ЗША). 

У той жа час варта зазначыць, што рост экспарту 

ў Расію  адбыўся, першым чынам, у выніку павелічэнні   
вартаснага аб'ёму паставак  тэкстылю і тэкстыльных 
вырабаў (у 2,2 разу), папяровай масы з драўніны, 
паперы, кардона і вырабаў з іх (на 21,8%), жывых жывёл  
і прадукцыі жывёлагадоўлі (на 10,8%).  

Разам з тым аб'ём імпарту з Расіі скараціўся на 
7,9%. Гэта звязана з тым, што пастаўкі з Расіі папяровай 
масы з драўніны, паперы,  кардона і вырабаў з іх, доля  
якіх у аб'ёме імпарту з Расіі ў 2005 г. складала 77%, 
скараціліся на 18,2%. 

Увогуле ў аб'ёме гандлю з  краінамі СНД на долю  
Расіі прыходзіцца 99,6%, Украіны - 0,3%, Малдовы - 
0,1%.  

У цэлым з краінамі СНД сальда знешняга гандлю  
станоўчае  ў памеры 8964,5 тыс. даляраў. 

Агульнае абарачэнне з краінамі па-за СНД склаў 
3162,4 тыс.   даляраў і ўзрос у параўнанні з 2005 г. на 
17,9%. Экспарт склаўся ў аб'ёме 1673,8 тыс. даляраў  і 
знізіўся на 29,1%, імпарт склаў 1488,6 тыс. даляраў і 
ўзрос у 4,6 раз. На Вугоршчыну   прыходзілася 35,8% 
таваразвароту з краінамі па-за СНД,  Літву - 33,8%, 
Латвію- 17,6%, Нямеччыну - 9,4%.   
 Ёсць і даволі сур 'ёзныя падводныя камяні ў 
знешнегандлёвай дзейнасці мясцовых прадпрыемстваў - 
доля аб'ёму экспартных аперацый на ўмовах пастаўкі 
тавараў пасля перепрацоўкі склала 12,5% і аб'ём такога 
экспарту скараціўся на 26,1%. Доля ж аб'ёму імпартных 
паставак на ўмовах пастаўкі тавараў на перапрацоўку 
склала 29,5%, а аб'ём такога імпарту скараціўся на 2,2%. 

Пры гэтым у таварнай структуры найбольшую 
ўдзельную вагу займалі сыравіна, матэрыялы і 
камплектуючыя - 52,2% у агульным аб'ёме экспарту і 
40,1% - імпарту. Сальда гандлю імі таксама дадатнае - 
5092,4 тыс. даляраў ЗША. 

І зусім ужо дыскрадытуючы наш узровень 
прамысловага развіцця паказчык - вываз 
інвестыцыйных тавараў склаў 1,1 тыс. даляраў, увоз - 
1498,3 тыс. даляраў ЗША (58,2% у аб'ёме імпарту). Ці 
не ў гэтым галоўная праблема эканомікі ў цэлым - 

стварэнне сучаснай  вытворчасці, якая і забяспечыла бы 
дастатковы для пашыранага ўзнаўлення ўзровень 
знешнегандлёвых абарачэнняў? 

Экспарт спажывецкіх тавараў перавысіў іх 
імпарт на 5554,5 тыс. даляраў ЗША (харчовых тавараў - 
на 5084,9 тыс. даляраў, нехарчовых - на 469,6 тыс. 
даляраў) і павялічыўся ў параўнанні з 2005 г. на 15,9%. 
Імпарт спажывецкіх тавараў скараціўся за гэты перыяд 
на 64%. Падобны стан экспарту і імпарту спажывецкіх 
тавараў можна лічыць здавальняючым, але кідаецца ў 
вочы яўны перакос у суадносінах харчовых і 
прамысловых тавараў. Зрэшты, падобную сітуацыю мы 
ўжо разглядалі. 

 
Экспарт і імпарт па асноўных групах тавараў 

(тыс. даляраў ЗША). 
 

Экспарт Імпарт 

 
2005 г. 2006 г. 

2006 г. 
 у  % да    
 2005 г. 

 
2005 г. 

2006 г. 
2006 г. 
 у  % да    
 2005 г. 

Усяго па раёну  
10815,1 

11724,2 108,4 
1513,9 

2574,5     
170,1 

э іх: 
жывыя жывёлы і  
прадукцыя 
жывёлагадоўлі 4601,1 5099,2 110,8 - 1261,4 - 
папяровая  маса  із  
драўніны,  
 папера, кардон  і  
вырабы   з іх 3411,0 4138,8 121,3 996,6 815,2 81,8 
тэкстыль і 
тэкстыльныя  
вырабы 695,2 1755,5 252,5 14,2 70,9  у  5 р. 
драўніна і вырабы 
з 
 драўніны, 
драўляны вугаль 2097,7 710,1 33,9 - -     - 



 67 

Экспарт Імпарт 

 
2005 г. 2006 г. 

2006 г. 
 у  % да    
 2005 г. 

 
2005 г. 

2006 г. 
2006 г. 
 у  % да    
 2005 г. 

Прадукты 
расліннага  
Паходжання - 19,4 - 104,8 26,2       25,0 
машыны, 
гуказапісваючая  
і гукаузнаўняльная
аппаратура 5,5 1,2 21,8 338,6 298,0   88,0 
прадукцыя 
хімічнай і  
звязанай з ёй  
галіной 
прамысловасці - - - 1,6 42,6 у  26,6 р. 

 
 
 

Таварная структура экспарту і імпарту ў 2006 г. 
у % да выніку 
экспарт 

 

Бумажная масса из 

древесины, бумага,  
картон и изделия 

из  них 
35,3

Древесина и  

изделия из нее,  
древесный уголь 

6 ,1

Текстиль и 

текстильные 
изделия

 15,0

Прочие

 0 ,1

Живые животные
и продукция 

животноводства   
43,5

імпарт

Машины, звуко-
записывающая

 и звуковос-
производящая 
аппаратура

1 1,6

Прочие

7,7

Бумажная масса из 
древесины, бумага, 
картон и  изделия 

из них
31,7

Живые животные
 и продукция 

животноводства

49,0

 
 
 

Аснову экспартных паставак раёна (43,5%) 
складаюць жывыя    жывёлы і прадукцыя жывёлагадоўлі 
- іх прададзена за межы рэспублікі ў 2006 г. на 5099,2 
тыс. даляраў, або на 10,8% больш, чым за 2005 г. Другое 
месца ў аб'ёме экспартных паставак (35,3%) займае  
папяровая маса з драўніны, папера, кардон і вырабы з іх 
- прададзена за межы республікі ў 2006 г. на 4138,8 тыс. 
даляраў, або на 21,3% больш, чым за 2005 г.  У 2006 г.  
актыўна нарошчваўся аб'ем  экспарту тэкстылю і 
тэкстыльных вырабаў (у 2,5 раз). У структуры імпарту 
пераважаюць жывыя жывёлы і прадукцыя 
жывёлагадоўлі (49%). Вялікая ўдзельная вага ў 
структуры імпартных паставак займаюць папяровая 
маса з драўніны, папера, кардон і вырабы з іх (31,7%),  
машыны, гуказапісвальная і звуковоспроизводящая 
апаратура (11,6%). Актыўна нарошчваецца імпарт 
тэкстылю і тэкстыльных вырабаў (у 5 разоў), прадукцыі 
хімічнай і звязаных з ёй галін прамысловасці (у 26,6 
разу). 

Кан'юнктура рынку сельскагаспадарчай 
прадукцыі будзе ў бліжэйшыя гады спрыяць экспарту 
жывых жывёлін  і мясных туш буйной рагатай 
жывёлы, што неабходна выкарыстаць у сваіх мэтах. 
Рэальна, у выпадку рашэння шэрагу палітычных 
пытанняў на ўзроўні кіраўніцтва краіны, пашырэнне 
экспарту і іншых відаў мяса-малочнай прадукцыі на 
рынкі краін далёкага замежжа. Аднак актывізацыя 
знешнегандлёвай дзейнасці сельскагаспадарчых  і 
перапрацоўчых прадпрыемстваў стрымліваецца 
недастатковай канкурэнтаздольнасцю нашай 
прадукцыі і неразвітасцю сістэмы прасоўвання 
тавараў на знешні рынак.  

Структура экспарту, якая склалася ў апошнія  
гады, абумоўлена  нізкім узроўнем тэхналог ій, 
практычнай адсутнасцю інавацыйных складнікаў 
вытворчасці, невялікім аб'ёмам прадукцыі,  
пастаўляемай на знешнія рынкі, якая адказвае 
сучасным патрабаванням. Такім чынам, 
канкурэнтаздольнасць нашых тавараў у вялікай ступені 
абумоўлена тэхналаг ічным узроўнем вытворчасці, а 
некаторыя віды малочнай прадукцыі экспартуюцца па 
коштах, якія не пакрываюць выдаткі на іх 
вытворчасць. У цэлым экспарт малочнай прадукцыі для  
дзяржавы стратны і яго нарошчванне будзе значна 
пагаршаць эканамічнае становішча ў краіне. Тым не 
менш, зніжаць экспартны складнік для  
прадпрыемстваў Шклоўскага раёна эканамічна смерці 
падобна. 

                       Прамысловасць. 
 

Шклоўскі раён у Магілёўскай вобласці сярод 
іншых рэгіёнаў валодае найменшым эканамічным 
патэнцыялам - на яго долю прыходзіцца нешматлікім 
болей 1% у агульным  аб’еме прамысловай прадукцыі 
вобласці, таму без знешняга фінансавання  
інвестыцыйнай дзейнасці кардынальных зрухаў 
практычна ва ўсіх галінах прамысловасці шклоўшчыны 
дасягнуць не атрымаецца. Прыкметны рост вартасці 
асноўных сродкаў прамысловых прадпрыемстваў у 
апошнія гады насамрэч з'яўляецца вынікам 
пераацэньвання асноўных фондаў, а ў рэчаіснасці для 
ўсіх прамысловых прадпрыемстваў характэрны 
прагрэсуючы фізічны і маральны знос асноўных 
сродкаў і, асабліва, іх актыўнай часткі. Прычым, тэмпы 
зносу больш чым  ў 2 разу перавышаюць абнаўленне 
асноўных фондаў.  

На тэрыторыі Шклоўскага раёна размешчана 11 
прадпрыемстваў: цэлюлозна-папяровай, 
дрэваапрацоўчай, першаснай апрацоўкі ільну,  
будаўнічых матэрыялаў, харчовай і кааператыўнай 
прамысловасці. Найболей буйнымі прадпрыемствамі, 
якія аказваюць вызначальны ўплыў на эканоміку раёна, 
з'яўляюцца: ААТ "Папяровая фабрыка "Спартак" 
(удзельная вага ў аб'ёме прамысловай вытворчасці раёна 
25%); "Шклоўскі масларобчы завод" (23%), Шклоўскі 
камбікормавы завод" (18%), КУПП "Камбінат 
кааператыўнай прамысловасці" Шклоўскага РАСТ 
(12%), РУПП "Выпраўленчая ўстанова №17" (12%), 
"Шклоўскі ільнозавод" (6%).  У горадзе зараз вядзецца 
будаўніцтва новага завода газетнай паперы. 

На тэрыторыі раёна таксама размяшчаецца 
ДРБУ-175, у абслугоўванні якога знаходзіцца 335км 
дарог, у тым ліку 180 км з асфальта-бетонавым 
пакрыццём. 

У 2006 г. аб'ём вырабленай прадукцыі ў бягучых 
коштах па прадпрыемствах раёна склаў больш 62 млрд. 
рублёў, што больш у параўнанні з 2005 г. у супастаўных 
коштах на 11.7%. За 2006 г. спажывецкіх тавараў  
выраблена амаль на 11 млрд. руб., або на 14.3% больш у 
параўнанні з 2005 годам. Харчовых тавараў выраблена 
больш да ўзроўня 2005 г. на 23%, а вось нехарчовых 
тавараў менш на 1.5%. 

У 2006 годзе ў параўнанні з 2005  дасягнуты або 
перавышаны  аб'ёмы  выпуску па 21 з 54 найважнейшых 
відаў прадукцыі. Прырост вытворчасці ў 2006 годзе 
атрымалі прадпрыемствы  ўсіх галін, за выключэннем 
прадпрыемстваў лясной, дрэваапрацоўчай і цэлюлозна-
папяровай прамысловасці. Павялічылі выпуск 
прадукцыі 7 прамысловых прадпрыемстваў, або 63% 
агульнага іх ліку. Асабліва ўражвае прырост 
вытворчасці будаўнічых матэрыялаў, высокія тэмпы 
вытворчасці захоўвае камбікормавы завод, 
прадпрыемствы лёгкай і харчовай прамысловасці. 
Удзельная вага іх прадукцыі ў прыросце па раёне склала 
93,7%, супраць 99,6% у 2005 годзе.    Значна павысілі 
выпуск прадукцыі: ААТ "Папяровая фабрыка "Спартак" 
на 9%, ППУП "Шклоўскі камбінат кааператыўнай 
прамысловасці" на 11,5%, ААТ "Шклоўскі 
камбікормавы завод" на 18,5%.  

Істотна павялічана вытворчасць таварнага бетону 
(у 24 разы), будаўнічага раствора (у 12 разоў), 
камбікорму (на 24%), тары кардоннай транспартнай (на 
18%), неарміраванных бетонавых вырабаў (на 15%), 

ільновалакна (на 11%), паперы (на 10%), кардона (на 
4%). 

Знізілі  выпуск  спажывецкіх  тавараў  у 
параўнанні з   2005 годам  4 прадпрыемствы раёна, або 
37% агульнага іх ліку. Рэзка скарацілась вытворчасць 
блокаў аконных (на 97%), блокаў дзвярных (на 82%), 
сеткі сталёвай (на 80%), цвікоў драцяных (на 36%). 
Вельмі істотна знізілі выпуск прадукцыі ПВУП 
"Шклоўскі агракамбінат" на 16,5%, ЗТАА "Шклоў-
Форэст ЛТД" на 70%, а КПУП "Тайга" у 2006 годзе 
наогул не працавала. Удзельная вага прадукцыі гэтых 
прадпрыемстваў у аб'ёме вытворчасці склаў 3,3%. Імі 
недададзена прадукцыі на 3263 млн. рублёў. 

Трэба сказаць, што выніковая праца некаторых 
нашых прадпрыемстваў сёння з'яўляецца прадуктам 
тэхнічнага пераўзбраення, граматнай, прадуманай 
стратэгіі ў дачыненні асартыменту і якасці прадукцыі і 
збытавай палітыкі. 
 
Галіновая структура прамысловай вытворчасці 

раёна  ў 2006 годзе, у  % 
да агульнага  аб’ёма. 

Мукомольно-
крупяная и 

комбикормовая

 15,4

Пищевая

 33,1

Лёгкая

11,5

Промышленность  
с троительных 
материалов

 3,0

Лес ная, 
деревообраба-
тывающая и 
целлюлозно -
бумажная

 37,0

Змена аб'ёмаў выпуску прамысловай прадукцыі ў 
супастаўных коштах па галінах прадстаўлена дадзенымі, 
прыведзенымі ў табліцы: 

 2006г. 
 (у  бягучых 
коштах), 
млн. руб. 

2006 г.  
у  % да 
2005 г. 

2005 г.  
у  % да 
2004 г. 

Прамысловасць - усяго  62769 111,7 117,7 
У тым ліку  па галінах вытворчасці: 
лясная, дрэваперапрацоўчая 
и цэлюлозна-папяровая 23231 94,4 122,8 

будаўнічых матэрыялаў 
        
1863 у  5,2 р. 219,6 

лёгкая  7242 115,3 107,8 

харчовая  20762 124,8 115,9 
мукамольна-крупяная і 
камбікормавая  9671 118,5 110,0 

Нягледзячы на тое, што прадпрыемствы 
Шклоўскага раёна валодаюць значным патэнцыялам 
выпуску наменклатуры прадукцыі, неабходна 
працягваць маштабную рэканструкцыю вытворчасці, 
накіраваную на выпуск запатрабаваных часам новых 
вырабаў. З усіх тэхналог ій, якія ўкаранёныя ў апошнія 
гады і зараз выкарыстоўваюцца, амаль на 80% 
пераважна традыцыйныя. Удзельная вага новай 
прадукцыі ў аб'ёме прамысловай вытворчасці  па раёне 
ў 2006 годзе склала толькі 3%, а доля  сертыфікаванай 
прадукцыі - 23%. Зразумела, што пры такім існуючым  
нізкім тэхніка-тэхналаг ічным узроўні нашым 
прадпрыемствам цяжка забяспечыць вытворчасць 
прадукцыі, канкурэнтаздольнай не толькі на заходніх, 
але і расійскіх рынках. Нездарма ж запасы гатовай 
прадукцыі растуць з года ў год. Таксама неабходна 
звярнуць увагу на дапаможнае абсталяванне якое не 
адказвае сучасным патрабаванням і тэрміновую 
неабходнасць замены яго новым, высокапрадукцыйным. 

Удзельная вага асноўных груп тавараў 

у агульным аб'ёме вытворчасці спажывецкіх 
тавараў па раёне, 

у % да выніку. 
 

2005 г. 

62,5

26,710,8

 
2006 г. 

68,6

23,9
 7,5

 
        харчовыя тавары (без коштаў алкагольных напояў) 
          нехарчовыя тавары (без тавараў лёгкай прамысловасці) 

          тавары лёгкай прамысловасці 
 
Удзельная  вага  харчовай  групы  ў агульным  

аб'ёме вытворчасці  спажывецкіх  тавараў  склала ў 2006 
годзе 69% (у 2005 годзе - 62,5%),  іх выраблена  больш 
чым у 2005 годзе на 1422 млн. рублёў (на 23,5%). 
Павялічыўся выпуск натуральнамалочнай прадукцыі (на 

36,5%), кандытарскіх  вырабаў  (на 36,4%), хлеба і 
хлебабулачных вырабаў (на 5,8%). Павелічэнне выпуску 
адбылося за кошт прадпрыемстваў, падпарадкаваных 
мясцоваму кіраўніцтву. Нехарчовых тавараў выраблена 
менш леташняга  на 56 млн. рублёў, або на 1,6%. 
 

Змена аб'ёмаў выпуску спажывецкіх тавараў 
(млн.  руб.) па асноўных групах характарызуецца 
наступнымі дадзенымі: 
  
 

 2006 г. 
 

2006 г.  
у % да 
2005 г. 

2005 г.  
у % да 
2004 г. 

Спажывецкія тавары – усяго 10919     114,3 110,7 
У тым ліку : 
харчовыя  тавары  7485     123,5 120,3 
нехарчовыя  тавары 3434      98,4 97,8 
 з іх тавары лёгкай 
прамысловасці 822      84,7 72,7 
 
Вытворчасць асобных спажывецкіх тавараў: 
 

 Выраблена  
за 2006 г. 

2006 г.  
у  % да 
2005 г. 

2005 г. у   % 
да 2004 г. 

Сурвэткі папяровыя, тыс. пачак 278 97,5 118,3 
Папера туалетная, тыс. рулонаў 2532 83,2 64,9 
Швейные вырабы, тыс. шт. 190 122,6 73,8 
Абутак, тыс. пар 48 126,3 58,5 
Цэльнамалочная прадукцыя, тон 7254 136,5 108,8 
Хлеб і хлебабулачные вырабы, тон 

2557 105,8 115,0 
Кандытарскія вырабы, тон 60 136,4 69,8 

 
 

У той жа час запасы гатовай прадукцыі ў цэлым 
па раёне на 1 студзеня 2007 г. у бягучых коштах склалі 
1463 млн. рублёў і ў параўнанні з іх наяўнасцю     на 1 
студзеня   2006 г. павялічыліся ў супастаўных коштах на 

7,3%. Суадносіны  запасаў  гатовай  прадукцыі  і  
сярэднемесячнага аб'ёму  вытворчасці  ў  фактычных  
коштах  у  2006  году  склала 30% (у  2005  году - 
32,3%). Значна больш, чым у сярэднім па раёне, 
склаліся суадносіны запасаў гатовай прадукцыі і 
сярэднемесячнага аб'ёму вытворчасці ў лёгкай (68,3%), 
мукамольна-крупяной і камбікормавай (63,2%), у 
лясной, дрэваапрацоўчай і цэлюлозна-папяровай (33%) 
галінах.  

Трэба адзначыць, што ў прамысловасці раёна 
намеціліся станоўчыя зрухі у павышэнні 
прадукцыйнасці працы у цэлым. Сярэдняя колькасць 
прамыслова-вытворчага персанала па раёне ў 2006 годзе 
ў параўнанні з 2005 годам паменшылася на 12%, а 
прадукцыйнасць працы ўзрасла на 27%. Пры гэтым, пры 
павелічэнні колькасці персанала ў лёгкай і харчовай 
прамысловасці на 15%, прадукцыйнасць працы 
павялічылася ўсяго толькі на 0.1% і 7.9% адпаведна. Ці 
не ў гэтым таксама праблемы нашых прадпрыемстваў?  
У той жа час радуюць рэзкім ростам прадукцыйнасці 
працы вытворчасць будаўнічых матэрыялаў (у 3.9 раза), 
прадпрыемствы лясной, дрэваапрацоўчай і цэлюлозна-
папяровай прамысловасці (на 36.3%), нядрэнны 
паказчык у камбікормавага завода (на 15%). 

У Шклоўскім раёне ў апошнія гады яўна 
выяўляецца наступная тэндэнцыя - у структуры 
прамыслова-вытворчага персанала доля рабочых 
знізілася да 80% (на 5%), і, натуральна, павялічылася 
доля спецыялістаў і кіраўнікоў. Наколькі прадуктыўны 
гэты працэс пакажа самая бліжэйшая будучыня. Для 
прадпрыемстваў прамысловасці Шклоўскага раёна ў 
апошнія гады характэрна зніжэнне агульнай колькасці 
працаўнікоў. Як та не вяжыцца сцвярджэнне беларускіх 
улад аб сацыяльнай арыентаванасці іх дзеянняў з 

падобнай сітуацыяй у эканоміцы местачковага маштабу. 
Больш таго, на прадпрыемствах дзяржаўнай формы 
ўласнасці (36% агульнага ліку прадпрыемстваў) 
сярэднеспіскавая колькасць прамыслова-вытворчага 
персанала знізілася на 43,1%, замежнай уласнасці - на 
59,3%, а вось на прадпрыемствах прыватнай формы 
ўласнасці  павялічылася на 5,9%. Рынкавыя адносіны 
даўно ўжо пакараюць эканамічныя прасторы нашай 
краіны, толькі прымячаць станоўчасць дадзенага 
працэсу пакуль не прынята. 

І яшчэ аб адным боку жыцця шклоўскіх 
працаўнікоў. Сёння ні ў якім разе нельга дапускаць 
зачынення прадпрыемстваў, і нават на прыватызуючых 
прадпрыемствах максімальна захоўваць працоўныя  
месцы. Лёс працаўнікоў зачыненых прадпрыемстваў 
шклоўшчыны цалкам залежыць ад мясцовых 
службоўцаў і іх непрадукцыйнае, бессаромнае 
дачыненне да будучыні кармільцаў сем'яў - праява 
снабізму, які імгненна выпароўваецца са стратай 
свайго паста. На самай жа справе трэба максімальна 
задзейнічаць унутраныя рэзервы на кожным  
прадпрыемстве для падтрымання вызначанага ўзроўня 
сацыяльнай стабільнасці ў раёне. На жаль, сыты 
службовец вельмі далёкі ад патрэб беспрацоўнага, які 
жыве на 40 000 рублеў дзяржаўнай дапамогі ў месяц. 

   Індэксы змены аб 'ёмаў вытворчасці прамысловай 
прадукцыі па формах маёмасці. 
 

 Колькасць  
прадпрыемстваў 

2006 г. 
у % да 
2005 г. 

Удзельная вага 
у агульным 

аб’ ёме 
вытворчасці 

Прамысловасць – усяго            11 
     
111,7      100 

Дзяржаўная маёмасць             4 
     
143,8      12,0 

У тым ліку: 
рэспубліканская 
маёмасць             2 121,3        9,0 
камунальная маёмасць             2 у 3,4 р.        3,0 
Прыватная маёмасць             6 115,6         86,0 
У тым ліку: маёмасць  
недзяржаўных 
юрыдычных асоб             2 104,5         4,8 
смешаная маёмасць 
без замежнага ўдзелу             4 116,4         81,2 
З іх акцыянерныя 
таварыствы  
з доляй дзяржаўнай 
маёмасці да 50%             1 100,0         2,8 
Замежная маёмасць             1 30,3          2,0 
 

 Аналізуючы вышэйпрыведзеныя дадзеныя па 
формах маёмасці можна прыйсці да высновы, што ў 
Шклоўскім раёне дзяржаўная маемасць 
выкарыстоўваецца больш прадукцыйна, чым 
прыватная. Асабліва ўражвае рост прадукцыйнасці 
працы  на прадпрыемствах камульнай маёмасці. Але 
гэта не зусім так. Практычна вялікіх прыватных 
прадпрыемстваў у Шклоўскім раёне проста не існуе. 
Усе акцыянерныя таварыствы фактычна з’яўляюцца 
дзяржаўнымі прадпрыемствамі, бо іх вытворчая 

палітыка падпарадкавана патрэбам дзяржаўных 
устаноў. Больш таго, усе кадравая змены на ўзроўні 
кіраўніцтва і галоўных спецыялістаў узгадняюцца з 
мясцовым кіраўніцтвам. Яшчэ год назад мы 
прагназавалі, што замежнае прадпрыемства “Форэст 
ЛТД” прыкметна знізіць сваю вытворчасць або зусім 
прыпыне дзейнасць. Што, уласна кажучы, і здарылась. 
Нашы замежныя партнеры пераацанілі свае 
магчымасці і мясцовую рэсурсную базу. У далейшым  
гэта прадпрыемства на тэррыторыі Шклоўскага раёна 
без перапрафілявання сваей дзейнасці будзе існаваць 
фармальна. 

СЕЛЬСКАЯ ГАСПАДАРКА. 
 

Гісторыя нашай дзяржавы самай цеснай выявай 
звязана з развіццём сельскагаспадарчай вытворчасці. Не 
выключэнне і роля сучасных аграрных адносін у 
станаўленні суверэннай Беларусі, хоць паступова яны 
перастаюць быць прадметам дыскусій - неяк само 
сабою, без адмысловага супраціву з боку насельніцтва, 
мы цвёрда сталі на "савецкія" рэйкі арганізацыі 
сельскага жыцця. Але нельга забываць, што аграрны 
сектар - найболей уязвімы ў эканоміцы большасці 
развіваючыхся дзяржаў і патрабуе рацыянальных 
падыходаў у ацэнцы і азначэнні базісных пазіцый у 
сваім развіцці. Неабходна адзначыць, што кіраўніцтва 
нашай краіны аграпрамысловаму комплексу аказвае 
істотную фінансавую падтрымку, што шмат у чым 
прадвызначае лідзіручае становішча беларускіх 
вытворцаў сельскагаспадарчай прадукцыі сярод краін 
СНД па большасці паказчыкаў. Немалаважны ў 
дадзеным выпадку і псіхалагічны аспект, прычым, не 
толькі для прыхільнікаў рэжыму - культура 
земляробства на беларускіх палях у параўнанні з  
расійскімі, украінскімі і, нават, прыбалтыйскімі 
суседзямі выклікае пачуццё гонару за нашых сялян і 
з'яўляецца для шматлікіх службоўцаў і грамадзян 
безумоўным пацверджаннем правільнасці абранай 
дзяржавай аграрнай палітыкі. Яшчэ мацнейшы аргумент 
- сёння беларускія сяляне сваей працай вырашаюць 
харчовую бяспеку краіны і ў бліжэйшыя гады, пры 
захаванні наяўных падыходаў, турбавацца  з нагоды 
забеспячэння прылаўкаў крам айчыннымі прадуктамі 
харчавання не прыйдзецца.  

Тым не менш, сучаснаму этапу развіцця сельскай 
гаспадаркі ўласцівы комплекс характэрных праблем, 

якія патрабуюць прыняцця рашэнняў прынцыповага 
характару. Недастатковае фінансаванне АПК на працягу 
працяглага перыяду, змушаная трансфармацыя 
амартызацыйных адлічэнняў у абаротныя сродкі 
прывялі да зносу асноўных фондаў сельскагаспадарчых 
прадпрыемстваў да 70-90%, рэзка скараціліся закупы 
сродкаў хімізавання, прышлі ва упадак меліярацыйныя  
сістэмы, паменшылася пагалоўе асноўнага статка. 
Інвестыцыі ў сельскую гаспадарку ў большасці 
выпадкаў працягваюць насіць неінавацыйны характар, а 
нераўнамернасць паступлення сродкаў і палітыка 
адначасовага падвышэння коштаў на 
сельскагаспадарчыя рэсурсы істотна зніжаюць рэальны 
аб'ём паступаючых ад дзяржавы датацый. Сёння, у тым 
ліку і для АПК Шклоўскага раёна, характэрна 
накапленне даўгоў і апераджальны рост крэдыторскай 
запазычанасці, якая перавышае дэбіторскую ў асобных 
гаспадарках у некалькі разоў. 

У сваю чаргу, апеляцыя да росту некаторых 
натуральных паказчыкаў, у прыватнасці, ураджаю 
збожжа, надоям малака, як да заспакаяльнага аргументу, 
не зусім карэктная - рыначная эканоміка сапраўды 
"прымусіць" любую гаспадарчую структуру  паважаць 
яе законы і прытрымлівацца іх. А вось ужо таму 
дасягненне вынікаў любым коштам, што зараз 
назіраецца - гэта праяўленне, хутчэй, папулізму, чым 
рацыянальнасці і дакладны шлях да далейшага 
пагаршэння фінансавых вынікаў.  
  Неабходна прызнаць (падабаецца гэта вялізнаму 
войску сяльчан і службоўцаў або не), што галоўная бяда 
нашай сельскай гаспадаркі -  гэтае захаванне калгасна-
саўгаснай сістемы арганізацыі вытворчасці і 
конъюнктурнасць дзеянняў уладных структур усіх 
узроўняў, што заканамерна прывяло да дэградацыі ролі 

чалавечай асобы ў сельскагаспадарчай вытворчасці. 
Такія рэцыдывы савецкай спадчыны, як фактычнае 
адхіленне сялянства ад уласнасці, у першую чаргу на 
зямлю, ад кіравання сельскагаспадарчай вытворчасцю, 
адхіленне ад права распараджэння вырабленай 
прадукцыяй, цяжкая фізічная праца без належнай 
узнагароды, адсутнасць механізму ўдасканалення  
гаспадарчых адносін шмат у чым спрыяюць нарастанню  
крызісных з'яў. Па сутнасці наша краіна і ёсць 
своеасаблівы рэтра-калгас на чале з "бацькам", які на 
планёрках штодзенна стымулюе сваіх падначаленых. 

Зямля ў нашай дзяржаве з'яўляецца ўсенародным 
набыткам. Мы гэтак прызвычаіліся з дадзеным 
словазлучэннем, што яшчэ доўгія гады будзем 
неадэкватна ўспрымаць паняцце "кулак", а фермерства 
як патэнцыйны аб'ект для раскулачвання. Але зямля 
сама па сабе занадта дрэнны вытворца неабходнага 
аб'ёму прадуктаў харчавання і патрабуе ўкладанні 
працы і капіталу. Тут толькі ўласнік гарантуе такі аб'ём 
інвестыцый у зямлю, які  забяспечыць захаванне і 
паляпшэнне яе прадукцыйнасці. Таму ўзровень 
эканамічнага развіцця нашай краіны і яе палітычны лад 
напрамую залежаць ад размеркавання зямельнай 
уласнасці і абароненасці ўласніка зямлі і нерухомасці. 
Як асноўны сродак вытворчасці, зямля павінна быць 
нечай, за яе хтосьці павінен несці зацікаўленую 
адказнасць. Гэта сёння беларусы пакуль 
недаацэньваюць зямлю як аб'ект куплі-продажы, але 
заўтра землі Беларусі будуць залатымі. Вось тады мы і 
схамянемся, бо за нашымі плячыма зямля ўсе ж 
прыватызуецца, пры тым не самая горшая. 

Адказнасць ўладальніка за эфектыўнае 
выкарыстанне сродкаў вытворчасці на парадак  вышэй 
прызначаных уладамі часовых распарадчыкаў 

дзяржаўнай маемасцю. Вечныя калгасныя праблемы 
"ваеннага" характару - штабы пасяўной кампаніі, бітва 
за ўраджай, працоўны фронт - штогод з красавіка па 
лістапад становяцца галаўным болем усяго грамадства. 
Крамы ў гэты час працуюць ці ледзь не кругласутачна, 
спіртное прадаецца з абмежаваннямі, харчаванне 
механізатара - увага да яго больш, чым да  рэстараннага 
бізнэсу. Але ж калі прыгледзецца, то непаваротлівасць 
камандна-адміністрацыйнай сістэмы, яе зацыкленасць 
на валавых паказчыках, ігнараванне асноўных 
эканамічных законаў не дазваляе чыноўнічаму апарату 
эфектыўна выкарыстаць нават адміністрацыйны рэсурс 
для рашэння аграрных праблем. 

Іншая справа фермеры. Так, праблемы існуюць, 
ёсць прэтэнзіі да асартыменту і аб’ёму вытворчасці, 
нарошчванню ўрадлівасці глеб, сацыяльнай 
абароненасці наёмных працаўнікоў. Спішам вызначаны 
круг праблем на цяжкасці "дзяцінства" гэтага бізнэсу на 
сяле. Але відавочнасць пераваг фермерства ў наяўнасці - 
ён нашмат меней праблематычны для грамадзтва, чым 
калгасная сістэма арганізацыі вытворчасці. 

Вядома, нельга зводзіць усе праблемы ў 
аграрным сектары толькі да ўласнасці на зямлю, ёсць 
шэраг іншых не меней важных напрамкаў, але, усётакі, 
селянін павінен працаваць у прамым сэнсе на сваёй 
зямлі. Зрэшты, любы грамадзянін павінен мець 
магчымасць купіць зямлю (або фабрыку?). Можа і 
Радзіму любіць будзем мацней, і фундатары будуць да 
нас лаяльней. 

Аграпрамысловы комплекс раёна з'яўляецца 
адной з найважных галін, як па аб'ёме вытворчасці, так і 
перспектыве развіцця раёна ў цэлым. Твар сельскай 
гаспадаркі Шклоўскага раёна вызначае буйнатаварная 

вытворчасць, у карыстанні якога знаходзіцца 95% усіх 
сельскагаспадарчых угоддзяў раёна. 

Сельская гаспадарка Шклоўскага раёна 
спецыялізуецца на мяса-малочнай жывёлагадоўлі, 
вытворчасці зерневых і зернебабовых культур, сеяных 
траў, алейных культур, караняплодаў, ільну, бульбы і 
кукурузы. Сельскагаспадарчай вытворчасцю займаюцца 
17 буйнатаварных вытворчасцяў і 43 фермерскіх 
гаспадаркі. У сярэднім на адну гаспадарку прыходзіцца 
4343 га сельгасугоддзяў і 3331 га раллі, на адну 
фермерскую гаспадарку - 151 га зямлі.  

Уся пасяўная плошча складае 72755 га, з іх ралля 
- 56638 га. За сельскагаспадарчымі прадпрыемствамі 
замацавана 58039 га, або 79%. Прысядзібныя гаспадаркі 
насельніцтва і фермерскія гаспадаркі займаюць 14716 га 
або 21 % усіх зямельных угоддзяў, у тым ліку 
фермерскія гаспадаркі займаюць 5884 га або 7.3 %. 
Разаранасць раёна складае 55.4 %. 

Яшчэ некалькі гадоў назад у раёне 
функцыянавала 29 калгасаў і саўгасаў. У апошнія гады 
праведзена ўзбуйненне 7 сельскагаспадарчых 
прадпрыемстваў з крытычным узроўнем эканомікі, 
частка сельгаспрадпрыемстваў ператворана ў 
акцыянерныя таварыствы, частка перададзена 
фермерам. Удакладнена спецыялізацыя гаспадарак у 
раслінаводстве і жывёлагадоўлі, вызначаны гаспадаркі-
інтэгратары (комплексы па адкорму свінняў і БРЖ). 

Некалькі гадоў назад ва ўласнасць раёна 
перададзена 5 абслугоўваючых сельскую гаспадарку 
прадпрыемстваў: ААТ "Шклоўскі масларобны завод", 
"Шклоўская сельгасхімія", "Шклоўская  
райаграпрамтэхніка", "Шклоўскі райаграпрамснаб", 
"Агратэхсфера".  Чатыры апошнія з іх аб 'ядналіся ў адно 

прадпрыемства - ААТ "Шклоўскі аграсервіс", які ў 
цяперашні час выконвае ўсе іх функцыі. 

Нельга адназначна даць характарыстыку ўзроўню 
развіцця сельскагаспадарчай вытворчасці Шклоўскага 
раёна. Несумнеўна, што перспектывы аграрнікаў цесна 
звязаны з рашэннем праблем агульнадзяржаўнага 
маштабу. Пры гэтым варта ўлічваць шэраг прынцыпова 
важных характарыстык сельскагаспадарчай 
вытворчасці, якія аказваюць істотны ўплыў на ўвесь 
гаспадарчы механізм рэгіёна. Кожная галіна АПК 
валодае спецыфічнай функцыянальнай мэтай: адны 
непасрэдна атрымоўваюць прадукцыю жывёлагадоўлі і 
раслінаводства, іншыя заняты яе перапрацоўкай у 
прадукты канчатковага спажывання, трэція  
пастаўляюць іх спажыўцу, чацвёртыя выконваюць 
функцыі сэрвісу, нарэшце, пятыя забяспечваюць усю 
сістэму вытворчасці сродкамі працы. Увесь 
вышэйадзначаны ланцужок, у тым ліку і забеспячэнне 
прамысловымі сродкамі працы, прадстаўлены ў 
Шклоўскім раёне. Асаблівасць АПК таксама ў тым, што 
яго прадпрыемства ўзаемазлучаныя пераважна 
паслядоўна: кожнае з'яўляецца спажыўцом рэсурсаў, 
вырабленых на папярэдняй стадыі вытворчага цыклу і 
адначасова - вытворцам рэсурсаў, прызначаных для  
спажывання на наступнай. Кожнае прадпрыемства 
адначасова выступае як прадавец створаных тавараў і як 
пакупнік вытворчых рэсурсаў. Падобная 
ўзаемазвязанасць вытворчасцяў ляжыць у аснове 
"кластарнага" тыпу эканомікі, які вельмі станоўча 
ўплывае на эффектыўнасць эканомікі, што, несумнеўна, 
можна занесці ў актыў аграпрамысловага комплексу 
краіны і раёна. 

Галаўным жа болем раённага начальства 
з'яўляецца стан эканомікі "адсталых"гаспадарак, якіх не 

меншае год ад года. У сваю чаргу, традыцыйна 
праблемныя гаспадаркі раёна патрабуюць дадатковых 
глыбокіх даследаванняў стану гаспадарання і 
сацыяльных перспектыў. Напрамкі аналіза гаспадарчай 
дзейнасці ўключаюць маніторынг асноўных глебавых 
паказчыкаў, захаванне сучасных патрабаванняў да 
тэхналогій, дынаміку фондазабяспячэння і 
фондааддачы, ступень забяспечанасці працоўнай сілай. 
Уяўныя дробныя праблемы для такіх гаспадарак 
насамрэч могуць згуляць вырашальнае значэнне ў 
дасягненні станоўчых эканамічных вынікаў. Напрыклад: 
выдаткі на дастаўку прадукцыі самавывазам 
нарыхтоўчымі арганізацыямі кампенсуюцца. Але, як 
паказала практыка, у недастатковай меры і з'яўляюцца 
для іх адным са спосабаў паніжэння сабекошту 
нарыхтовак сельгаспрадукцыі. Некампенсаваныя ж 
выдаткі кладуцца на вытворцу. 

З іншага боку, сельгаспрадпрыемствы не ў 
поўнай меры арыентаваны на задавальненне ўнутраных 
патрэбнасцяў насельніцтва, якое пражывае на тэрыторыі 
раёна - у гэтым праглядаецца не толькі складанасць 
арганізацыі фірмовага гандлю, але і перспектыва 
удушэння спажыўкааперацыяй з дапамогай 
адміністрацыі раёна любых канкурэнтаў.      

Практычна ўсё гаспадаркі раёна не маюць  
магчымасці самастойна весці пашыранае ўзнаўленне. 
Прыбытак ад рэалізацыі прадукцыі мізэрны пры 
адначасовым бесперапынным росце коштаў на 
прамысловую прадукцыю і паслугі. 

Асаблівую трывогу павінен  выклікаць рост 
зносу асноўных сродкаў (па раёне 70-90%), які нашмат 
апярэджвае тэмпы іх абнаўлення. Будаўніцтва 
аграмястэчкаў, якое стала для Шклоўскага раёна адным 
з інвестыцыйных напрамкаў,  таксама ўносіць сваю 

долю ў паніжэнне эфектыўнасці капіталаўкладанняў у 
сельгасвытворчасць за кошт парушэння структуры 
асноўных фондаў у карысць будынкаў, зніжаючы і так  
малую долю актыўнай часткі асноўных фондаў. 

Распачатыя спробы рэанімацыі стратных 
сельскагаспадарчых прадпрыемстваў шляхам іх 
далучэння да прыбытковых гаспадарак, іншым 
структурам або да прамысловых прадпрыемстваў з  
мэтай прыцягнення інвестыцый з адначасовым 
надаваннем палёгак на набыццё тэхнікі і запчастак і 
адтэрміноўку аплаты па крэдытах банка, па плацяжах у 
Фонд сацыяльнай абароны, па мытных плацяжах на 
пачатковым этапе рэфармавання стратных гаспадарак, 
несумнеўна, дасць і ўжо дае станоўчы вынік. Больш 
таго, пераразмяркаванне прыбыткаў прамысловых 
прадпрыемстваў у карысць сельскагаспадарчых філіялаў 
дазволіць рэзка падвысіць у іх зарплату працаўнікам, 
безбалюча для сельгаспрадпрыемстваў рашыць 
праблемы з папаўненнем абаротных сродкаў, у 
вызначанай ступені зніжаючы вынікі негатыўнага 
ўздзеяння дыспарытэту коштаў. Аднак нельга забываць, 
што запазычанасці стратных гаспадарак павінны быць 
згашаныя на працягу 2009-2013гг. Вялікім цяжарам на 
фундатара лягуць і лізінгавыя плацяжы за 
сельскагаспадарчую тэхніку, набытую ў апошнія гады.  

А вось такі "аграпрыем", як прастое ўзбуйненне 
гаспадарак шляхам  іх зліцця ў бліжэйшым будучым 
прывядзе не толькі да паніжэння аб'ёму вытворчасці, 
але і да рэзкага пагаршэння фінансавых паказчыкаў. 
Яшчэ некалькі гадоў назад з 29 сельгазарганізацый 
раёна 20 было стратнымі. Замест таго, каб выкарыстаць 
сучасныя метады аздараўлення  вытворчасці, раённае 
кіраўніцтва проста аб'яднала гэтыя нерэнтабельныя 
гаспадаркі паміж сабой і даклала аб скарачэнні на 35% 

агульнай колькасці стратных гаспадарак у раёне. У сілу 
комплексу чыннікаў “ аздараўленне калгасаў" падобнай 
выявай і ў нашым раёне не мае адміністрацыйнага 
рашэння. "Далучэнне" нават да такога моцнага партнёра 
як Шклоўскае аддзяленне Беларусбанка круглянскай 
гаспадаркі "Цяцерына" і ў дадатак  саўгаса "Гарадзец" 
можа паставіць нават банкаўскую ўстанову ў цяжкае 
фінансавае становішча. Мы прагназуем узмацненне 
жорсткасці фінансавай палітыкі да "падапечных" 
вытворчасцяў з боку "РУП "Аблгаз" і ААТ "Амкадор", 
што можа адбіцца, у першую чаргу, на зарплаце 
працаўнікоў іх філіялаў.  

У той жа час падобныя эксперыменты, у першую 
чаргу з людзьмі, вельмі балюча сказваюцца на 
дабрабыце і лёсе былых працаўнікоў “падвопытных” 
гаспадарак. Хто адкажа за лёс працаўнікоў калгаса 
"Зара"? Далучыўшы яго да калгасу "Перамога", 
адначасова знішчылі вытворчасць у вв. Бушлякі, 
Барсукі, Каменныя Лавы, Старая Вадва. Пакінутая без 
працоўных месцаў тэрыторыя, на якой перш пражывала 
не меней 1000 чалавек. І які вынік? "Аб'яднанае" 
гаспадарка ЗАТ "Вадвянскае" за апошнія гады знізіла 
аб'ём рэалізацыі прадукцыі на 7%, сабекошт прадукцыі 
павялічыўся на 50%, страты ад рэалізацыі падвоіліся. 
Грашовая выручка за 2006 г. склала   1.1 млрд. рублёў, а 
страты ад рэалізацыі- 2.1 млрд. руб. У гэты ж час  даўгі 
"таварыства" узраслі да 4 млрд. руб. або ў 2 разы. Вёска 
Старая Вадва, некалі адзін з самых ажыўленых 
населеных пунктаў раёна, ператварылася ў інкубатар 
злачыннасці, моладзь пакідае родную вёску, галеча ў 
нармалёвых сем'ях стала не такой ужо рэдкай з'явай. Аб 
якой мэтазгоднасці,  эфектыўнасці і перспектыве 
падобных дзеянняў улад можна гаварыць? Але ж маецца 

канкрэтовы ініцыятар дадзенага працэсу, і тое, што ён 
не панёс ніякага пакарання, вядома даставерна. 

Больш таго, кандыдат у дэпутаты Палаты 
Прадстаўнікоў У.Канаплеў яшчэ ў 2004 годзе абяцаў 
выбаршчыкам з в.С.Вадва самым сур ’езным чынам 
вырашыць іх праблемы ў абмен на галасы. Дарэчы, 
якраз пасля яго візіту у Вадву і пачалася ліквідацыя  
працоўных месцаў. А за абяцанкі ж, Уладзімір 
Мікалаевіч, адказваць трэба справай. 

 Падобная сітуацыя характэрна і для іншых 
гаспадарак, што ўжо кажа аб сістэме, якая не мае 
перспектывы ў прынцыпе. 

Праблема аб'яднаных гаспадарак і ў стварэнні 
сыравінных баз  для вытворчасці жывелагадоўчай 
прадукцыі. Нельга занадта спрошчана разглядаць 
праблемы забеспячэння вытворчасці праз пашырэнне 
зямельных угоддзяў, бо ў адсталых гаспадарках 
жывёлагадоўля, як правіла, мае нізкі ўзровень развіцця, 
а землі малую прадуктыўнасць. З іншага боку, практыка 
аб'яднання гаспадарак павінна дазваляць вывад з 
сельскагаспадарчага абарачэння малапрадуктыўных 
зямель, якія не забяспечваюць рэнтабельнага вядзення  
раслінаводства, або трансфармаваць іх у іншыя ўгоддзі. 
Як паказалі два апошнія гады, нельга скідваць з 
рахункаў аб'ёмы рэалізацыі збожжа, значэнне якога ў 
апошнія гады ў фармаванні фондаў прадпрыемстваў 
пачало падаць. У цэлым гэта працэс заканамерны, але 
40% свірнавай вагі ўраджая зерневых абавязкова 
павінна забяспечваць гадавую патрэбнасць у камбікарме 
ў кожнай гаспадарцы, што і ляжа ў аснову 
функцыянавання гаспадарак на прынцыпах 
самафінансавання.  

На жаль, сельская гаспадарка працягвае 
фактычна заставацца донарам для развіцця іншых галін 

народнай гаспадаркі, у першую чаргу прамысловасці. 
Да таго ж нельга выпускаць з віду і тое, што 
сельскагаспадарчыя прадпрыемствы ў сваёй большасці 
працягваюць выконваць функцыі прадпрыемстваў 
камунальнай гаспадаркі і органаў сацыяльнага 
забеспячэння на сяле. Спробы сыйсці ад падобнага роду 
выдаткаў, у тым ліку і з дапамогай дзяржавы, пакуль 
беспаспяховыя. Аднак шляхам перадачы іншым 
структурам цэлага кола абавязкаў перад насельніцтвам  
дазволіла б знізіць выдаткі ў кожнай гаспадарцы на 8-
12%. На жаль,  будаўніцтва аграмястэчкаў можа толькі 
пагоршыць дадзеную праблему, а паняцце 
"эфектыўнасць сельскай гаспадаркі" і зусім страціць 
свой эканамічны сэнс. 

Яшчэ адна праблема перспектыў для сельскай 
гаспадаркі - яго функцыянаванне ва ўмовах рынкавай 
эканомікі, якое, у выпадку ўваходжання РБ у Сусветную 
гандлевую арганізацыю (СГА), можа мець 
катастрафічныя наступствы для ўсяго АПК раёна з-за 
высокага сабекошту прадукцыі, яе нізкай якасці, 
высокай матэрыяла - і энергаёмістасці.  

Што не паддаецца разуменню, дык гэта 
непахіснае прытрымліванне старым падыходам у 
арганізацыі сельскагаспадарчай вытворчасці з боку 
раённага кіраўніцтва. Кіраўнікі гаспадарак "прывыклі" 
да дадзенай сітуацыі, ім нават выгадна калектыўная  
адказнасць (сумесна з раённым начальствам), яны ў 
любы момант могуць сыйсці і ад адказнасці і ад 
кіраўніцтва гаспадаркай. Сялянам дзецца няма куды. 
Але ж, хай нават і фармальна, наяўная нарматыўная база 
не супярэчыць удасканальванню АПК раёна, ухіленню  
абязлічкі сродкаў вытворчасці, набліжэнні працаўнікоў 
да вынікаў іх працы. Пры гэтым як раз на раённым 

узроўні і неабходна рэалізоўваць дадзеныя  
мерапрыемствы, у тым ліку і ў моцных гаспадарках.  

Народ павінен ведаць сваіх герояў у справе  
ліквідацыі ранейшага ўкладу жыцця. І прычыніцца 
дзяржаўнай неабходнасцю ў знішчэнні малых вёсак ці  
наўрад  атрымаецца. Мала таго, што жылыя хаты ў такіх 
"неперспектыўных" сёлах прадаюцца за бесцань, так  
яшчэ пахадзіць трэба, каб іх аформіць. І за гэта вялікае 
дзякуй цяперашняй уладзе. 

Пытанні рэфармавання вескі ўзнікаюць перад 
беларускім грамадствам з зайздроснай сталасцю ўжо 
больш сотні гадоў. Спачатку сам народ спрабаваў 
арганізаваць сваё жыццё, потым апынулася, што гэты 
працэс пад сілу толькі бацечку-цару. Праўда, бальшавікі 
паставілі пад сумненне рашэнне Аляксандра 
Вызваліцеля, які ліквідаваў прыгоннае права, і 
ліквідавалі саму царскую ўладу і разам з ёй уладу сялян 
над зямлёй. Але ж ёсць  дослед заходніх краін, дзе існуе 
праблема перавытворчасці прадукцыі сельскай 
гаспадаркі, і ёсць дослед барацьбы  ўжо з гэтай 
праблемай. 

Аграрныя ператварэнні, а час іх абавязкова 
прыйдзе, неабходна праводзіць з улікам аб'ектыўнай 
рэальнасці, прыродных і эканамічных умоў. За гэтымі, 
агульнымі па сутнасці, паняццямі, стаіць рацыянальнае 
выкарыстанне ўсіх рэсурсаў: зямельных, працоўных, 
матэрыяльных і фінансавых. 

На жаль, захапленне гігантаманіяй у сельскай 
гаспадарцы яшчэ з часоў савецкіх, калі былі пабудаваны 
адносна буйныя жывёлагадоўчыя комплексы ў калгасах 
ім. Фрунзе, ім. Кірава, атрымала нечаканы працяг у наш 
час шматмільярднымі інвестыцыямі ў рэканструкцыю і 
будаўніцтва новых жывёлагадоўчых памяшканняў. 

Узнікае жаданне нагадаць, што спецыялізацыя і 
канцэнтрацыя вытворчасці мае сваёй  мэтай 
стварэнне замкнёнага тэхналаг ічнага цыклу ад 
вытворчасці сыравіны да яго перапрацоўкі і збыту 
прадукцыі. Менавіта ў такім варыянце 
буйнамаштабная вытворчасць разглядаеца як спосаб 
самафінансавання і самаінвеставання. Немалаважны і 
фактар  камфортнасті жыцця (і не толькі ў 
аграмястэчках) і працы сельскіх працаўнікоў, які не 
павінен саступать гарадскім умовам. 

У арганізацыі забеспячэння сельскагаспадарчай 
вытворчасці неабходна таксама ўлічыць магчымасці 
асабістых прысядзібных гаспадарак (АПГ) і не толькі 
сельскага, але і гарадскога насельніцтва, жыхароў 
далучаных гаспадарак да прамысловых 
прадпрыемстваў, што запатрабуе змены падыходаў да 
планавання паступлення сельскагаспадарчай прадукцыі 
на ўнутраны і знешні рынкі харчавання. 

У цэлым жа развіццё сельскай гаспадаркі раёна  
можа праходзіць у трох напрамках: 
тэхналаг ічнае; 
арганізацыйнае; 
канцэптуальнае (рашэнне прымаецца на ўзроўні ўрада). 

Разгледзім падрабязней кожнае з іх. Падавалася  
б, што новага сёння можна сказаць аб тэхналогіях? Але 
элементарны аналіз сельскагаспадарчай вытворчасці 
сведчыць аб масавым парушэнні фундаментальных 
патрабаванняў эфектыўнага вядзення аграрнай 
гаспадаркі: адсутнасць севазваротаў, несвоечасовасць 
пад’ему зябліва, недастатковае выкарыстанне 
пажніўных пасеваў, паўсюднае парушэнне тэхналогіі 
апрацоўкі сельскагаспадарчых культур, нарыхтоўкі і 
выкарыстання арганічных угнаенняў, няякасныя кармы, 
праблемы з  размяшчэннем і захаванасцю пагалоўя  

жывелы. І гэта не банальнае канстатаванне фактаў. 
Ухіленне толькі гэтых   праблем, нават без прыцягнення  
дадатковых рэсурсаў, дазволіць падвоіць ураджайнасць 
асобных культур і тым самым  вырашыць частку 
эканамічных цяжкасцяў у раслінаводстве і 
жывёлагадоўлі.  

Арганізацыйны ўзровень у працэсе рэфармавання  
АПК з'яўляецца вызначальным - на гэтым узроўні  
павінна адбыцца ператварэнне наяўных вытворча-
эканамічных адносін на сяле. Сёння ў раёне можна 
вылучыць 3 тыпы сельскагаспадарчых аб'ектаў у 
залежнасці ад маштабнасці вытворчасці, наяўнасці 
асноўных фондаў і магчымасці трансфармацыі ў розныя 
арганізацыйна-прававыя формы: 
буйнамаштабная вытворчасць (сельскагаспадарчыя 
прадпрыемствы); 
фермерскія гаспадаркі; 
асабістыя прысядзібныя гаспадаркі (АПГ). 

Характэрнай асаблівасцю дадзеных тыпаў 
гаспадарання з'яўляецца ступень іх далучанасці да 
рынкавых адносін і кошт, які мы аплочваем за 
ігнараванне эканамічных законаў развіцця грамадства. 

Буйнамаштабныя гаспадаркі - юрыдычныя асобы 
розных арганізацыйна-прававых форм, створаныя на 
базе калгасаў і саўгасаў - у большасці сваей не маюць 
фінансава-гаспадарчай самастойнасці, працуюць ва 
ўмовах дзяржаўнай замовы і  гарантаваных рынкаў 
збыту. Менавіта яны маюць нармаваны доступ да 
матэрыяльных рэсурсаў і маштабную фінансавую 
дапамогу дзяржавы, што ў асноўным і вызначае іх 
часовую жывучасць. З іншага боку, буйнамаштабная  
вытворчасць пазбаўлена манеўру ў гаспадарчай 
дзейнасці і права распараджэння асноўнымі фондамі і 
ўласнай продукцыяй. Практычна адсутнічае рынак 

матэрыяльных рэсурсаў, што вядзе да абмежавання  
камерцыйнай ініцыятывы, недастатковай матывацыі ў 
кіраўнічай і вытворчай дзейнасці і, як вынік, нізкая 
таварнасць, неканкурэнтаздольнасць прадукцыі. Але мы 
таксама павінны зазначыць, што ў апошнія гады 
намецілась ўстойлівая тэндэнцыя паніжэння долі 
буйных сельскагаспадарчых арганізацый ва ўсей 
вытворчасці. Прычым па аб'ёмах і па вартасці яна 
супастаўная з вытворчасцю прадукцыі насельніцтвам і 
фермерскімі гаспадаркамі. 

Рашаючы ў асноўным задачы забеспячэння  
харчовай бяспекі краіны за кошт развіцця пераважна 
буйнамаштабнай вытворчасці, дзяржава расходвае на 
падтрымку менавіта гэтага тыпу гаспадарак каля 20% 
кансалідаванага бюджэту, пры гэтым не маючы пэўнай 
інфармацыі аб эфектыўнасці фінансавых уліванняў у 
аграпрамысловы комплекс. У той жа час адаптацыя  
буйных гаспадарак да рынкавых умоў, у тым ліку і праз 
увядзенне інстытута прыватнай уласнасці ў аграрных 
адносінах, будзе спрыяць развіццю новых камерцыйных 
схем замкнёнай вытворчасці, аптымізацыі яго 
структуры, спецыялізацыі і рацыянальнай кааперацыі, і, 
як вынік, паніжэнню фінансавай нагрузкі на грамадства. 
З арганізацыйна-прававых форм пераважней адкрытыя 
акцыянерныя таварыствы (ААТ) з перспектывай іх 
уваходжання ў холдынгі і фінансава-прамысловыя 
групы (ФПГ) і магчымасцю дадатковага прыцягнення  
фінансавых рэсурсаў, у тым ліку і замежных. Зрэшты, 
Захад маштабна ўкладваць грошы ў беларускую 
сельскую гаспадарку  наўрад ці мае намер. Не ў яго 
інтарэсах гадаваць канкурэнта на рынку харчавання 
нават у маштабах аднаго раёна. 

Важным рэзервам у павелічэнні эфектыўнасці 
сельскагаспадарчай вытворчасці раёна з'яўляецца 

павелічэнне таварнасці раслінаводства праз рост 
вытворчасці збожжа, пашырэння пасеваў алейных 
культур і бульбы. Практычна недаследаваным 
з'яўляецца перспектыва  садоўніцтва, а тая ж Расія мае 
бязмежны рынак для любой пладовай прадукцыі. 

Будучыня сельскагаспадарчай вытворчасці ў яго 
інтэнсіфікацыі - забеспячэнні росту  вытворчасці 
прадукцыі за кошт выкарыстання дасягненняў НТП і 
дадатковых укладанняў сродкаў вытворчасці і працы на 
адзінку плошчы. Шклоўскі раён даўно славіцца адносна 
добрымі ураджаямі ўсіх культур і высокімі паказчыкамі 
ў жывёлагадоўлі  менавіта дзякуючы ўкараненню  
інтэнсіўных тэхналогій. Выкарыстанне гатункаў 
інтэнсіўнага тыпу, размяшчэнне пасеваў па лепшых 
папярэдніках, дбайная падрыхтоўка глебы, ужыванне 
інтэграванай абароны раслін у раслінаводстве, 
выкарыстанне высокапрадуктыўных парод, якаснае 
кармленне жывелы, укараненне паточна-цэхавой 
сістэмы вытворчасці і ўзнаўлення пагалоўя ў 
жывёлагадоўлі гаворыць аб перспектыве пераважна 
інтэнсіўнага тыпу развіцця некаторых гаспадарак раёна.  

Для паўсяместнага ўкаранення інтэнсіўных 
тэхналог ій ў бліжэйшы час трэба распрацаваць 
рэальную мадэль устойлівага развіцця кожнага 
прадпрыемства з улікам збалансаванасці эканамічнага 
развіцця раёна. У дадзеным ракурсе стварэнне 
сыравінных зон - адна з праблем раёна ў плане 
размяшчэння асобных культур, з мэтай канцэнтрацыі 
вытворчасці ва ўмовах іх рэнтабельнай рэалізацыі і 
перапрацоўкі. 

У раёне ідзе інтэнсіўны перавод вытворчасці 
малака на прамысловую аснову. У гаспадарках раёна 
ўжо маецца 11 ферм з новымі тэхналогіямі размяшчэння  
жывелы. Яны дейнічаюць у ЗАТ "Ніва", РУПП 

"Эксперыментальная база "Спартак"", ААТ 
"Александрыйскае", ЗАТ "Вадвянскае", ЗАТ "Вялікія 
Славені", ААТ "Ардацкае". Жывёла пераведзена на 
беспрывязнае утрыманне з даеннем у даільнай зале. У 
сваю чаргу, гэта дало вызначаны станоўчы вынік - удой 
на адну фуражную карову ў 2006 году павялічыўся на 
614 кг і склаў 4210 кг. Палепшылась якасць 
вырабляемага малака. 

На жаль, паралельна з гэтым працэсам, 
ліквідуюцца малыя фермы па гадоўлі маладняка і 
малочна-таварныя фермы. Гэта адназначна вядзе да 
павелічэння сабекошту прадукцыі. І дадзеную сітуацыю 
нельга разглядаць як часовыя выдаткі рэфармавання - 
аднавіць кінутыя фермы ці наўрад атрымаецца, а 
кампенсацыя аб 'ёму вытворчасці малых ферм за кошт 
канцэнтрацыі вытворчасці будзе каштаваць занадта 
дорага, пры гэтым доля амартызацыйных адлікаў у 
сабекошты прадукцыі жывёлагадоўлі можа перавысіць 
усе разумныя межы. Само сабой зразумела, што аб 
фактычным напаўненні амартызацыйных фондаў не 
можа быць і размовы, бо амартызацыйныя адлічэнні ў 
грашовым ратунку трансфармуюцца ў абаротныя сродкі 
і выкарыстоўваюцца на бягучае спажыванне. І дзяржаве 
прыйдзецца зноў павялічваць аб'ём фінансавай дапамогі 
АПК, урэзваючы іншыя напрамкі выдаткаў бюджэту. 

Апошнія гады для АПК у цэлым 
характарызуюцца сталым падаражэннем імпартуемых у 
рэспубліку матэрыяльных і энергетычных рэсурсаў, што 
адбілася на павышэнні коштаў на выкарыстоўваючыя ў 
сельскагаспадарчай вытворчасці тэхніку, паліва, 
угнаенні, ядахімікаты і іншую прадукцыю. У сваю 
чаргу, рэалізуемыя дзяржавай мерапрыемствы па 
падтрымцы сельгасвытворцаў: субсідыі, авансаванне 
закупляемай дзяржавай прадукцыі, палёгкавыя 

грашовыя і таварныя крэдыты, пастаўка тэхнікі па 
лізінгу дазволілі істотна абнавіць машынна-трактарны 
парк раёна і ў большасці выпадкаў вытрымліваць 
техналогіі вытворчасці асноўных сельскагаспадарчых 
культур. 
  Так што на першы погляд і не вызначыш, ці мае 
перспектыву сфармаваная сістэма арганізацыі 
сельгасвытворчасці, што ў ёй станоўча, а што як раз і 
патрабуе рэфармавання. 

У апошні час на ўзроўні ўрада ўсё часцей 
падымаецца пытанне эфектыўнага вядзення  
сельскагаспадарчай вытворчасці. Няўжо лёд крануўся і 
для беларускай вёскі? На жаль, гэта далека не так. 
Зрэшты, падобная слоўная эквілібрыстыка была 
характэрна савецкай сістэме яшчэ з 60-х гадоў мінулага 
стагоддзя. Падавалася б, побач дослед даволі 
эфектыўнага гаспадарання мясцовых фермераў, якія 
першапачаткова вызнаюць рынкавыя прынцыпы і 
працуюць на ўзроўні самаакупнасці. У той жа час 
раённае кіраўніцтва пакуль не можа перамагчы тую 
коснасць і неразуменне з боку кіраўнікоў і спецыялістаў 
гаспадарак у арганізацыі эфектыўнай вытворчасці і 
прымусіць іх думаць у "гасразліковым" напрамку. З 
аднаго боку, самі ж адбілі ахвоту да руплівасці ў 
гаспадарнікаў праз пагоню за валавай вытворчасцю; па-
другое, дзяржуласнасць не заахвочвае вольнасць у сваім 
выкарыстанні, хай нават і карысную для дзяржавы. А да 
вызначальнай ролі прыватнай уласнасці ў сваім 
разуменні не дарасло не толькі кіраўніцтва дзяржавы, 
але і мясцовыя "князькі". Вось і атрымліваецца 
наступная карціна: укараненне гасразліку ідзе павольна, 
тэмпы росту зарплаты значна апярэджваюць тэмпы 
росту вытворчасці прадукцыі. І побач - традыцыйнае 
запалохванне: калі кіраўнік не ў стане бачыць 

перспектыву сваёй гаспадаркі з эканамічнага пункта 
погляду, то ён павінен шукаць сабе новую працу. 

”Калі гаспадарка працуе з мінусавой 
рэнтабельнасцю, то і зарплата яго кіраўніцтва і ўсіх 
работнікаў, якія так працуюць, павінна мінусавацца”  
(Г.М . Лаўранкоў). Паважаны Генадзь Міхайлавіч! 
Апусціцеся на зямлю: для шматлікіх кіраўнікоў 
"калгасаў" зарплата даўно ўжо стала толькі дадатковым 
прыбыткам і праваахоўныя органы аб гэтым выдатна 
дасведчаныя. Закрануўшы ж зарплату шэраговых 
працаўнікоў сяла, вы атрымаеце даўно запраграмаваны 
вамі ж вынік - чарговы масавы зыход вяскоўцаў у іншыя  
галіны. І не дапамогуць ніякія палацы з прыродным 
газам. 

Што ўвогуле тычыцца зарплаты, то, на жаль, у 
сельскай гаспадарцы зніжаецца яе матывуючая роля. 
Большасць сялян спрабуе падвысіць свой прыбытак  
усімі магчымымі спосабамі, у тым ліку дадатковай 
працай, прадпрымальніцтвам і працай без афіцыйнага 
афармлення. Зараз на сяле прагрэсуе даволі небяспечная  
з’ява - немалая частка сельскага насельніцтва, у тым 
ліку і моладзь,  схільна да зніжэння сваіх патрэбнасцяў. 
Гэта можа прывесці да дэградацыі насельніцтва і 
памяншэнню прадукцыйнасці працы. Ужо зараз вельмі 
прыніжана значэнне працы ў грамадскім сектары, на 
сяле досыць прыкметна  дыферэнцыяцыя насельніцтва 
па матэрыяльным дастатку, міграцыйнае павядзенне 
вяскоўцаў арыентавана ў асноўным за мяжу і ў горад. 
Няшчасце сельскай мясцовасці і ў скрытым бесспрацоўі. 
Нонсэнс - у сельскай мясцовасці назіраецца дэфіцыт 
высокакваліфікаваных спецыялістаў, у тым ліку і 
масавых прафесій,  зарплата расце, і ў той жа час 
назіраецца вельмі высокі ўзровень беспрацоўя (да 50% 
ад працаздольнага насельніцтва). Прышоў час збіраць 

камяні - у людзей страчана вера ў будучыню сяла. І ў 
аснове - няўдалыя эксперыменты з уласнасцю і 
маштабамі вытворчасці. 

Пры ўсіх адмоўных момантах буйнамаштабнай 
вытворчасці,  усё ж неабходна і надалей рацыянальней  
выкарыстоваць яе перавагі: успрымальнасць да НТП, 
здольнасць да манеўру матэрыяльнымі рэсурсамі ў 
межах галін адной гаспадаркі, вызначаным узроўнем 
адаптацыі да рынкавых умоў, пераход да якіх у сельскай 
гаспадарцы з'яўляецца, магчыма, адным з галоўных у 
цяперашні час. А гэта працэс непазбежны хоць бы ўжо 
таму, што да рынку пераходзіць уся народная 
гаспадарка краіны. Вядома, прынцыпы рынкавай 
эканомікі патрабуюць глабальнага рашэння праблем 
АПК і не заўсёды маюць мясцовае рашэнне, таму і 
з’яўляюцца вызначальнымі для ўсяго беларускага 
народа. 

З прычыны таго, што асноўнымі перадумовамі 
стварэння і існаванні рынку з'яўляюцца канкурэнцыя, 
права ўласнасці і эканамічная воля, для ўмоў 
Шклоўскага раёна дадзены працэс можа быць вельмі 
хваравітым. З аднаго боку нізкі ўзровень развіцця 
сельскагаспадарчых прадпрыемстваў і высокі сабекошт 
рэалізуемай прадукцыі, а з другога больш танная і 
якасная прадукцыя расійскіх, украінскіх, польскіх 
вытворцаў ужо сёння можа на вольным рынку паставіць 
на калені ўсю беларускую эканоміку. Але ж шматлікія 
службоўцы ад сельскай гаспадаркі функцыянаванне 
рынку зводзяць толькі да найпростай схемы 
ўзаемадзеяння попыту і прапановы на прадукты 
харчавання, аднолькава неабходныя ўсім катэгорыям 
грамадзян нашай краіны. 

Што датычыцца фермерскіх гаспадарак, то 
Шклоўскі раён у дзевяностыя гады быў лідэрам па 

ўцягванні сялян у фермерства. У сілу розных 
акалічнасцяў з сотні тады створаных фермерскіх 
гаспадарак сёння працуе меней паловы. Зрэшты, 
некаторыя працаўнікі райвыканкама лічаць, што такім 
чынам сітуацыя з фермерскімі гаспадаркамі 
стабілізавалась - не кожны фермер змог вытрымаць 
складанасць  вядзення гаспадарак, абумоўленую 
існуючай нарматыўнай базай, якая не спрыяе да 
развіцця гэтага сектары на сяле. Праўда, мы чамусьці не 
бачым яўных пераваг фермерства - максімальнае  
задзейнічанне мясцовых рэсурсаў, што прыкметна 
зніжае сабекошт прадукцыі і падвышае яе 
канкурэнтаздольнасць. Зрэшты, пацярпелі ў першую 
чаргу фермеры, не паспеўшыя стварыць матэрыяльную 
базу ў моц розных абставін і тым самым былі 
асуджаныя на ліквідаванне першапачаткова. 

На 1 студзеня 2007 года ў раёне зарэгістравана 43 
фермерскіх гаспадарак, за якімі замацавана 5884 га 
раллі. Сярэдні памер  фермерскай гаспадаркі склаў  151 
гектар. У структуры пасяўных плошчаў раёна 
фермерскія гаспадаркі займаюць 7.3%. Асноўная  
спецыялізацыя – раслінаводства: вырошчванне 
зерневых і зернабабовых культур, вытворчасць насення  
і гародніны. У 2006 году была спынена дзейнасць 6 
фермерскіх гаспадарак, ізноў створаных няма. 
Фермерскімі гаспадаркамі ў 2006 году  выраблена 9655 
тон збожжа,  5897 бульбы, 268 ільновалакна, або 
адпаведна  9%, 7%  і 35% ад агульнага аб'ёму 
вытворчасці ў раёне. Доля аб'ёмаў пастаўкі збожжа для  
дзяржаўных патрэб складае болей 10% ад агульных 
аб'ёмаў  паставак раёна. Ураджайнасць зерневых у 
фермераў дасягае 36 ц/га, бульбы - больш 180 ц/га. У 
цэлым паказчыкі фермерскіх гаспадарак вышэй, чым у 
буйнатаварнай вытворчасці. 

На жаль, фермеры мала займаюцца 
жывёлагадоўляй (8 гаспадарак) і ў большасці 
фермерскіх гаспадарак з-за насычанасці севазваротаў 
зерневымі культурамі і абмежаванага ўнясенні 
арганічных угнаенняў назіраецца глебастамленне. 
Зрэшты, прадукцыйнасць жывёлы на фермерскім 
падворку таксама, на 10-26%, вышэй, чым у сярэднім па 
сельскагаспадарчых арганізацыях  раёна. 

Памеры фермерскіх гаспадарак маюць  
тэндэнцыю да пашырэння, а фермерская гаспадарка 
"Новы быт" (Ю.У.Канавалаў) ужо мае больш 1000 га, па 
500 і больш гектараў апрацоўваюць фермеры 
Ў.І.Маліноўскі, А.П.Арашкоў, А.П.Бодак. 

Улічваючы, што асноўная маса фермераў выйшла 
з сельскай мясцовасці дарэчы правесці паралель 
фермерскіх гаспадарак з асабістымі падворкамі. Дужая 
сялянская гаспадарка, займаючыся сельскагаспадарчай 
працай, фактычна з'яўляецца своеасаблівай стартавай 
пляцоўкай да больш дасканалай арганізацыйнай формы 
з асобнымі прыкметамі юрыдычнай асобы. Калі селянін, 
валодаючы ўласнасцю на рухомую і нерухомую 
маёмасць,  на тыя жа працоўныя рукі,  гарантуе толькі 
сабе і сваёй сям'і вызначаны ўзровень самазабяспячэння  
(у структуры прыбыткаў селяніна прысядзібная 
гаспадарка займае другое месца пасля зарплаты), 
фермерская гаспадарка шырэй ўплывае на жыццё 
грамадства. Або мы гэтага пакуль не разумеем? 

Узровень рэнтабельнасці рэалізаванай прадукцыі 
і паслуг фермерскіх гаспадарак раёна досыць высокі і 
значна перавышае ўзровень рэнтабельнасці 
сельскагаспадарчых прадпрыемстваў. Нават мясцовыя 
службоўцы прызнаюць, што фермерскія гаспадаркі 
Шклоўскага раёна больш высокапрадукцыйныя, 
фінансава заможныя, кіруюць імі кваліфікаваныя, 

ініцыятыўныя кіраўнікі. Асабліва ярка гэтыя якасці 
выяўляюцца з ростам памераў гаспадарак і аб'ёмаў 
вытворчасці. Аддайце ўсю сельскагаспадарчую 
вытворчасць і перапрацоўку фермерам, сыйдзіце ад 
кіравання сельскай гаспадаркай, зрэшты, як і ўсімі 
іншымі галінамі, і мы атрымаем квітнеючы рэгіён. І 
тады сельская гаспадарка Шклоўскага раёна зможа 
забяспечыць прадуктамі харчавання рэгіён з 
насельніцтвам у 140 тысяч насельніцтва. Слабо? 

У той жа час прысядзібныя ўчасткі, як аснова 
індывідуальнай сельскагаспадарчай вытворчасці, 
займаюць 16% зямлі і даюць амаль 40% валавога 
сельскагаспадарчага прадукта. Разам з тым нават гэты 
сектар пацярпеў ад палітыкі ўмяшання службоўцаў, 
знізіўшы аб'ёмы вытворчасці ў апошнія гады больш за  
20%. 

Але ж прадукцыя асабістых дапаможных 
гаспадарак якраз і характарызуецца нізкай матэрыяла- і  
энергаёмістасцю і, падавалася б, менавіта гэты сектар 
неабходна развіваць мясцоваму кіраўніцтву. Пры гэтым 
увесь працэс складаецца ў прыёмцы і аплаце гатовай 
прадукцыі, не трэба хвалявацца аб шматлікіх 
сацыяльных складніках: зарплата, жыллё, а таксама аб 
энерганосьбітах. Тым не менш, закупы 
сельскагаспадарчай прадукцыі, вырабляемай у 
асабістых гаспадарках, скарачаюцца. Што, зрэшты, 
заканамерна - за 2006 г . вытворчасць валавой 
прадукцыі ў сельскагаспадарчых прадпрыемствах 
павялічылася да 118.3%, у той час як ва ўсіх 
катэгорыях гаспадарак толькі да 109.4%. За 2006 г. у 
насельніцтва закуплена на 13% менш малака і на 3% 
БРЖ. Нічога дзіўнага ў гэтых лічбах няма (нават з  
улікам традыцыйных прыпісак) - калі прысядзібнай 
гаспадаркай мясцоваму кіраўніцтву сур 'ёзна не 

займацца, вынік будзе яшчэ жаласней. Як паказчык - 
наяўнасць нерацыянальна выкарыстовываемых земляў, 
вылучаных грамадзянам для вядзення асабістай 
дапаможнай гаспадаркі. Усяго ў раёне выяўлена 832 
такіх участкі агульным плошчай 766 га. Хутчэй усяго, 
колькасць такіх участкаў будзе працягваць расці. 

Патэнцыял асабістых прысядзібных гаспадарак у 
нашай мясцовасці шмат у чым таксама вызначаецца 
ступенню дапамогі з боку сельскагаспадарчых 
прадпрыемстваў або фермераў. На самай справе, не 
купляць жа на кожныя 10 двароў персанальны трактар 
або каня для разавага выкарыстання. З іншага боку, чым 
вышэй зарплата ў селяніна, тым менш значнасць для яго 
прысядзібнай гаспадаркі і, натуральна, менш сіл 
прыкладаецца для яе росквіту. Залатая ж сярэдзіна ў 
сімбіёзе інтарэсаў селяніна і магчымасцяў 
сельскагаспадарчага прадпрыемства - ці не ў стыкоўцы 
гэтых інтарэсаў і ўяўляецца пакуль роля сельскіх 
Саветаў. У дадзеным выпадку арганізацыя  
аграмястэчкаў толькі адштурхне сялян ад працы на 
зямлі і знізіць эфектыўнасць гаспадарання ў цэлым, 
хоць аграмястэчкі ў будучыні ўсё такі згуляюць 
дадатную ролю ў сацыяльным жыцці дзяржавы. Тым не 
менш, асабістая дапаможная гаспадарка патрабуе 
стымуляванне занятку сельскай працай з боку 
грамадства і атрыманне гарантаванага дастатку не ў 
меншай ступені, чым іншыя арганізацыйныя формы 
сельгасвытворцаў. Характэрная прыкмета асабістых 
дапаможных гаспадарак – вытворчасць ўсіх відаў 
сельскагаспадарчай прадукцыі выгодна нават без  
датацый, што мяркуе на пераходны перыяд да рынкавай 
эканомікі задзейнічанне менавіта гэтай крыніцы 
вытворчасці прадуктаў харчавання. Абавязак дзяржавы 

ў дадзеным выпадку - вызначыць прымальныя закупныя 
цэны і арганізаваць прыёмку тавара. 

Аналізуючы паказчыкі фермерскіх гаспадарак і 
АПГ, варта звярнуць адмысловую ўвагу на перспектыву  
прыватнай уласнасці ў сельскай гаспадарцы пры 
непазбежнасці рынкавых адносін.  

Неабходна ўлічваць, што менавіта асабістыя  
дапаможныя і фермерскія гаспадаркі выносяць цяжар 
вытворчасці такіх працаёмкіх культур, як гародніна - 
99.8%, бульба - 97.3%. Доля ў вытворчасці збожжа 
складае 16%, у вытворчасці малака - 20%, мяса - 20-
25%.  

Цікава сама па сабе дынаміка долі 
сельскагаспадарчай прадукцыі, вырабляемай 
сельскагаспадарчымі прадпрыемствамі, асабістымі і 
фермерскімі гаспадаркамі ( у %): 
 
 
 
Гады 1990 95 2000 01 02 03 04 2006 
Доля 
прад укцыі 
с/г 
прадпрыемс

тваў  84 67  65 66 67 64 66 64 
Доля 
прад укцыі 
асабістых і 
фермерскіх 
гаспадарак 16 33  35 34 33 36 34 36 

 
У той жа час дзяржаўныя службоўцы зноў 

наступаюць на граблі сялянскага падворка, ігнараванне 
праблем якога здольна пацягнуць за сабою працэс 
рассяляньвання вяскоўцаў. Бо калі сялян арыентаваць 
толькі на гарадскую выяву жыцця, як гэта рэалізуецца ў 
шматлікіх аграмястэчках, то пры гэтым можна больш 
страціць, чым набыць. Прысядзібны ўчастак перастае 
быць дадатковай крыніцай прыбытку, а ператвараецца ў 

рэкрэацыйную зону з некаторымі элементамі 
самазабеспячэння. З гаспадарчага абарачэння  
выводзіцца самая  ўрадлівая зямля, а сяляне пры гэтым 
могуць ператварыцца ў пасрэдных прадстаўнікоў 
пралетарыяту з іх адпаведнымі запытамі. 

Але ж асаблівасцю сялянства як раз з'яўляецца 
яго дваістасць - з'яўляючыся наемным  працаўніком у 
сельгаспрадпрыемстве, ён адначасова выступае ў якасці 
ўласніка маёмасці, з дапамогай якой і сваёй працоўнай 
сілы забяспечвае дадатковы прыбытак сям'і. І як мы 
бачым, дагэтуль лішкі сялянскага падворка займаюць  
даволі вялікую ўдзельную вагу ў вытворчасці прадуктаў 
харчавання нават у межах адной адміністрацыйнай 
адзінкі. Таму праца селяніна значна не толькі ў 
асабістым плане, але і ў забеспячэнні харчовай бяспекі 
краіны таксама. 

У часткі сельскіх жыхароў, якія звязваюць сваю 
будучыню з сельскагаспадарчай вытворчасцю, сёння  
ёсць магчымасць выбару месца працы: у "калгасе", у 
асабістай прысядзібнай гаспадарцы або заняцца 
фермерствам. Прадэклараваны курс дзяржавы, узяты на 
рэфармаванне АПК, падавалася бы, арыентаваны не 
толькі на эканамічную эфектыўнасць, але і на 
сацыяльную выгаду, звязаную з замацаваннем людзей 
на сяле і надзеяй на яго адраджэнне. Чаму ж у такім разе 
найболей актыўная частка сельскіх працаўнікоў ужо 
працуе ў іншых галінах? 

У першай палове 90-х гадоў мінулага стагоддзя ў 
вытворчасці сельскагаспадарчай прадукцыі раёна 
азначыўся нахіл  у бок сялянскіх падворкаў і фермерскіх 
гаспадарак. Рэзкае скарачэнне долі буйных 
сельскагаспадарчых вытворчасцяў з 84 % у 1990 г. да 
67% у 1995 г. ўсяляла надзею на перспектыву 
цывілізаванага шляху развіцця аграрнага сектара. З 

прыходам да ўлады новага кіраўніцтва заканамерным 
падавалася развіццё як раз прыватнай долі сектара 
сельскагаспадарчай вытворчасці. У той час даволі 
шырока абмяркоўвалася будучыня сельскай гаспадаркі: 
калгасы або фермеры? Сення ж ілюзіі па гэтай падставе 
паспяхова развеяны ў карысць савецкай сістэмы 
вядзення буйнатаварнай сельскай гаспадаркі. 
  На працягу 10 гадоў у Шклоўскім раёне 
захоўваюцца вызначаныя  суадносіны (65 : 35) у 
карысць вытворчасці прадпрыемствамі дзяржаўнай 
уласнасці. Гэта больш наглядна відаць на наступным 
графіку. 

Графік 5. Дынаміка долі прадукцыі 
сельскагаспадарчай вытворчасці сельскагаспадарчых 
арганізацый і долі прыватнага сектара. 

Дадзены графік вельмі карысны для мясцовага 
кіраўніцтва. Пры татальным нарошчванні дзяржаўных 
інвестыцый у буйнатаварную вытворчасць, за 
выключэннем невялікіх хістанняў, мы бачым дзіўную 
жывучасць прыватнага сектара. Падавалася б, пры 



 107 

існуючай дэмаграфічнай тэндэнцыі, узроўні прыбыткаў 
сельскіх жыхароў, міграцыі моладзі ў горад, існуючым 
узроўні  кіраўніцтва, сяло павінна дэградаваць. У сэнсе 
аб'ёмаў вытворчасці таксама. Або гэта чарговыя 
статыстычныя свавольствы аграрных службоўцаў? Ва 
ўсякім разе, валодаючы толькі 5% прадуктыўных 
зямельных угоддзяў раёна, прыватны сектар 
забяспечвае болей траціны вытворчасці 
сельскагаспадарчай прадукцыі Шклоўскага раёна. Але 
быў жа шанец у беларускага народа пайсці па 
цывілізаваным шляху развіцця аграрнага сектара 
эканомікі, болей таго, на гэты шлях мы так ступілі 
цвёрдай нагой, што дагэтуль "калгасы" пры татальнай 
падтрымцы дзяржавы не могуць спрацаваць ні больш 
эфектыўна, ні адэкватна нарасціць об’емы вытворчасці. 
У той жа час вельмі наглядна дынаміка аб'ёмаў 
вытворчасці асноўных відаў  прадуктаў  сельскай  
гаспадаркі  па ўсіх  катэгорыях  гаспадарак за апошнія  
гады. 

 
 1990 1995 2000 2001 2002 2004 2006 

Гаспадаркі ўсіх катэгорый 
Зерне (у 
вазе пасля 
перапрацоў-

кі), т 

81197 83289 74416 73072 85199 100835 102085 

Бульба, т 49868 84834 77029 69569 76809 97677 89069 
Гародніна, т 2185 17454 25021 33094 30051 39336 42545 
Ільновалак-

но, т 
558 1391 770 624 292 1243 763 

Рэалізацыя 
скаціны і 
птушкі на 
забой 

(жывая 
вага), т 

13380 7556 5210 6155 5750 5833 6344  

Малако, т 58413 47035 36842 37168 36758 41603 50900 
Сельскагаспадарчыя арганізацыі уключаючы падсобныя 

Зерне (у 80316 69129 62449 59891 68236 80245 82493 

вазе пасля 
перапрацоў-

кі), т 
Бульба, т 20844 10943 5608 3871 3480 2760 2406 

Гародніна, т 492 1201 395 151 107 251 95 
Ільновалак-

но, т 
558 1370 746 610 292 1187 495 

Рэалізацыя 
скаціны і 
птушкі на 
забой 

(жывая 
вага), т 

11387 5530 3533 4668 4061 4270 5016 

Малако, т 44290 28381 22942 23869 24126 30138 40029 
Асабістыя падсобныя гаспадаркі,уключаючы фермерскія 

Зерне у вазе 
пасля 

перапрацоў-
кі), т 

881 14160 11967 13181 16963 20590 19592 

Бульба, т 29024 73891 71421 65698 73329 94917 86663 
Гародніна, т 1693 16253 24626 32943 29944 39085 42450 
Ільновалак-

но, т 
- 21 24 14 - 56 268 

Рэалізацыя 
скаціны і 
птушкі на 
забой 

(жывая 
вага), т 

1993 2026 1677 1487 1689 1563 1328 

Малако, т 14123 18654 13900 13299 12632 11465 10871 
 
 Звярніце ўвагу на колькасныя паказчыкі - ці так  
ужо далёка сыйшлі нашы "калгаснікі" у вытворчасці 
сельскагаспадарчай прадукцыі ў параўнанні з 1990 г.? 
Хутчэй наадварот - няма ні аднаго вытворчага 
паказчыку ў карысць калгаснай сістэмы гаспадарання. 
Элементарны аналіз публікацый у мясцовым друку 
шмат чаго можа сказаць нават няўважліваму чытачу. 
Справа нават не ў прыпісках - справа ў перспектыве 
сельскага жыцця. Мы ні ў якім разе не ставім пад 
сумненне важнасць і выніковасць працы шэраговых 

працаўнікоў палёў і ферм, іх паўсядзённую гераічнасць. 
Але, спадары, прааналізуйце склад насельніцтва 
аграмястэчкаў, колькасць працаўнікоў 
сельгаспрадпрыемства на пачатак засялення новага 
жылля і сітуацыю праз некалькі гадоў. Прастое 
перамяшчэнне насельніцтва, якое імкнецца да сельскай 
працы, наўрад ці з'яўляецца мэтай аграрнай палітыкі 
дзяржавы. 
 З вызначанай доляй ўпэўненасці можна сказаць, 
што ў бліжэйшым будучым вытворчасць гародніны і 
бульбы поўнасцю ляжа на плечы фермераў і падворкаў. 
Фермеры таксама могуць "падняцца" на вытворчасці 
ўсіх выглядаў насеннага матэрыялу - калгасам проста 
няма калі гэтым займацца, ды і не абвыклі ў грамадскай 
вытворчасці пакуль думаць эканамічнымі катэгорыямі. 
Самастойна. Хоць указанне быць эканомнымі ад 
кіраўніка дзяржавы ўжо атрымана. 
      У той жа час трэба адзначыць, што у адрозненне 
ад прамысловых прадпрыемстваў сельскагаспадарчая 
вытворчасць Шклоўскага раёна мае даволі вялікую 
ўдзельную вагу ў аб'ёмах вытворчасці Магілёўскай 
вобласці такіх відаў прадукцыі, як збожжа і 
ільновалакно, нядрэнныя паказчыкі па вытворчасці 
малака і мяса. Але насцярожвае тэндэнцыя паніжэння 
долі вытворчасці бульбы і гародніны 
сельскагаспадарчымі арганізацыямі, якая заканамерна 
можа прывесці да ліквідацыі дадзеных галін. Зрэшты, 
вырошчванне агуркоў у калгасе з’яўляецца абсурдам 
апрыёры для шклоўскай зямлі. А вось бульбаводства ў 
сувязі з рэканструкцыяй крухмальнага завода ў 
Бялыніцкім раёне можа апынуцца цалкам прыбытковай 
галіной.  

   Удзельная вага Шклоўскага раёна  ў аб'ёмах 
вытворчасці  асноўных  відаў прадукцыі сельскай 
гаспадаркі  Магілёўскай вобласці (%). 
 

 1990 1995 2000 2001 2002 2003 2004 
Усе катэгорыі гаспадарак 

Зерне 7,5 10,1 10,3 9,3 9,7 10,1 9,7 
Бульба 4,6 7,2 7,2 7,3 8,8 8,5 8,3 

Ільновалакно 8,8 18,0 18,2 13,0 12,0 21,3 17,0 
Гародніна 1,9 10,7 14,2 17,7 15,5 13,8 16,4 
Мяса (у 

жывой вазе) 
6,1 6,4 5,4 6,2 5,9 6,3 5,6 

Малако 6,0 7,2 6,5 6,4 6,2 6,4 6,6 
Сельскагаспадарчыя прадпрыемствы, уключаючы падсобныя 

Зерне 7,4 9,2 9,8 9,0 9,3 9,4 9,2 
Бульба 3,6 5,7 5,3 5,1 6,8 5,2 3,1 

Ільновалакно 8,8 18,0 15,9 13,0 12,0 22,0 16,7 
Гародніна 0,7 4,1 1,4 1,0 0,6 1,3 1,0 
Мяса (у 

жывой вазе) 
6,0 6,0 5,0 6,3 5,5 6,1 5,5 

Малако 5,8 6,1 6,4 6,5 6,5 7,0 7,1 
Асабістыя падсобныя гаспадаркі, уключаючы фермерскія 
Зерне 14,0 19,0 14,4 11,0 11,5 12,7 12,1 
Бульба 5,7 7,5 7,4 7,5 8,9 8,7 8,7 

Гародніна 4,0 12,2 16,7 19,8 16,9 16,2 18,1 
Мяса (у 

жывой вазе) 
6,5 7,4 6,5 5,9 6,5 6,7 6,1 

Малако 6,7 8,3 6,7 6,1 5,9 5,2 5,6 
 

Яшчэ адна хітрасць для няўважлівага абывацеля. 
Спецыфіка разліку чыстага прыбытку ў 
сельскагаспадарчай вытворчасці дазваляе адносіць да 
прыбытковых гаспадаркі, якія маюць рэальныя, парой 
мільярдныя, страты ад рэалізацыі прадукцыі. І як  вынік, 
у сувязі з рознага роду прэферэнцыямі і палёгкамі, 
рэструктурызацыяй даўгоў, у выйгрышу аказваюцца як 
раз статыстычна стратныя гаспадаркі. Па выніках  
працы за 2004 год у раёне было 10 стратных гаспадарак. 

Па выніках  2006 года ўсе сельскагаспадарчыя 
арганізацыі спрацавалі з прыбыткам. Аднак звяртаюць 
на сябе суадносіны крэдыторскай і дэбіторскай 
запазычанасці ў сельскагаспадарчых прадпрыемствах 
раёна - крэдыторская запазычанасць у некалькі раз 
вышэй дэбіторскай (у 3.8 разы), што сцвярджае аб 
глыбокім фінансавым крызісе галіны. Праблема даўгоў 
для шматлікіх гаспадарак з'яўляецца "вечнай", і ў 
прамым сэнсе паралізуе рэалізацыю шматлікіх праграм. 
Таму найважнай задачай АПК раёна застаецца 
паляпшэнне фінансава-эканамічных паказчыкаў: 
паніжэнне сабекошту, скарачэнне выдаткаў, 
падвышэнне рэнтабельнасці. 

Вельмі важна таксама вызначыцца з  
прыярытэтамі інвестыцый па галінах 
сельскагаспадарчай вытворчасці. Ніжэй прыведзены 
графік  дынамікі ўзроўня рэнтабельнасці 
сельскагаспадарчых галін Шклоўскага раёна. Як мы 
бачым, перспектыўней рабіць  інвестыцыі як раз у 
галіну раслінаводства, а не ў так модную зараз 
жывелагадоўлю. Або праз пару дзесяцігоддзяў зноў 
будзем шукаць вінаватых у зробленым? Зрэшты, 
вінаватым будзе кіраўнік дзяржавы, які ці ледзь не 
штодня публічна мусіруе праблемы як раз 
жывелагадоўлі. А ў каго пасля гэтага хопіць адвагі 
выказаць іншую думку. Пажадана звярнуць увагу 
мясцовых службоўцаў і на той факт, што ў апошні час 
прэзідэнт усё больш робіць упор на эфектыўнасць 
вытворчасці. Перабудоўвайцеся, пакуль не позна і 
будзьце піянерамі рацыянальнага вядзення 
аграпрамысловага комплексу. 

Што тычыцца пэўна галіны раслінаводства, то 

вытворчасць збожжа па-ранейшаму з'яўляецца 
галоўным напрамкам (збожжа ўласнай вытворчасці 
танней завазнога) і крытэрыем адзнакі эфектыўнасці 
гаспадарання. Менавіта, на вытворчасці збожжа і 
неабходна ў далейшым засяродзіць максімум рэсурсаў - 
яно ў будучыні можа стаць той прадукцыяй, на якой 
будзе пабудавана вытворча-фінансавая стратэгія 
сельскагаспадарчых прадпрыемстваў. Сёння яшчэ 
выгодна павялічваць унутранае спажыванне 
раслінаводчай прадукцыі (камбікорм, выраблены ў 
гаспадарцы з выкарыстаннем уласнага збожжа мае 
сабекошт на 70 рублёў ніжэй пакупнога), што вядзе да 
нівелявання сезоннасці паступлення грашовай выручкі 
за кошт нарошчвання рэалізацыі жывёлагадоўчай 
прадукцыі. Але з цягам часу, асабліва пасля ўступленя  
Расіі ў СГА(сусветная гандлёвая арганізацыя), мы 

Узровень рэнтабельнасці сельскагаспадарчых 
галінаў раёна

можам страціць расійскі рынак малочных і мясных 
прадуктаў, а попыт на збожжа на працягу шматлікіх 
дзесяцігоддзяў стабільны і можа быць перспектыўным 
для шклоўскіх вытворцаў. Тым больш, што 
спецыялісты прагназуюць рост цэн на зерне на 
сусветных рынках. Такім чынам, вытворчасць зерня  
можа стаць ужо ў бліжэйшым будучым больш 
прыбытковым, чым нафта- і газаздабыча. 

У галіне жывёлагадоўлі ў радзе гаспадарак раёна 
рост аб'ёмаў вытворчасці малака і мяса забяспечаны за 
кошт росту прадуктыўнасці жывёлы. Неабходна аддаць 
належнае, у многім гэтаму спрыяла рэканструкцыя 
малочна-таварных ферм, перавод жывёлы на 
бяспрывязное утрыманне з даеннем у даільнай зале. У 
раёне маецца ўжо больш дзесятка ферм, на якіх 
ужываюцца новыя тэхналогіі ўтрымання жывёлы. 
Аднак, наяўны ўзровень цэн і датацый на прадукцыю 
жывёлагадоўлі ніяк не адпавядае ўзроўню выдаткаў на 
іх вытворчасць, а мясакамбінат не можа рэалізаваць 
прадукцыю з-за слабога пакупнога попыту. З іншага 
боку, масавым становіцца ператрымка жывелы на 
адкорме ў гаспадарках, асабліва свінняў, што вядзе да 
яшчэ большага павелічэння сабекошту прадукцыі і 
паніжэння эффектыўнасці мясной вытворчасці. 
Заканамерна, што ў дадзенай сітуацыі, пры склаўшыхся  
цэнах і сістэме датацый на жывёлагадоўчую 
прадукцыю, сельская гаспадарка ў цэлым без  
бюджэтнага фінансавання асуджана на дэградацыю. 
Пры тым, што і цэны ў нас далека пераўзыходзяць 
сусветныя. 

У цяперашні час не можа не турбаваць 
кіраўнікоў сельгаспрадпрыемстваў, спецыялізуючыхся  
на вытворчасці малака, перанасычанасць унутранага 
рынку малочнай прадукцыяй. А так як кожны раённы 



 115 

цэнтр мае сваё малакаперапрацоўчае прадпрыемства, 
то рэалізацыя нават самай высокаякаснай 
натуральнай прадукцыі сёння мае вызначаныя 
цяжкасці. І далейшы курс на інтэнсіфікацыю малочнай 
вытворчасці ўжо ставіць у цяжкія ўмовы не толькі 
перапрацоўку, але і вытворчасць малака. Гэты сцэнар 
развіцця трэба  прадугледжваць кіраўніцтву раёна. І 
калі пераарыентаваць вытворчасць на друг ія накірункі 
ўжо немагчыма, то можа пашукаць іншыя рынкавыя 
нішы для малочнай прадукцыі, пакуль не позна? 

Многія “малочнікі” жывуць пакуль даступным 
расійскім рынкам з прымальнымі коштамі для 
беларускіх пастаўшчыкоў. Аднак  расійскія  
таваравытворцы і перапрацоўшчыкі нарошчваюць сваю  
дзейнасць, што заканамерна прывядзе да больш 
жорсткіх патрабаванняў як да якасці, так і да кошту 
беларускага малака.  

Вось чаму фармаванне сістэмы гаспадарання ў 
рынкавых умовах, нават на прыкладзе адной групы 
тавараў, забяспечваючай развіццё і паслядоўнае 
падвышэнне эфектыўнасці аграпрамысловай 
вытворчасці, мае для беларускай рэчаіснасці 
першараднае значэнне.  

Карысным, на наш погляд, будзе невялікі 
гістарычны экскурс для характарыстыкі сучасных 
тэндэнцый у аграрным сектары раёна. Можна выказаць 
здагадку, што асобныя працэсы негатыўнага характару 
былі закладзеныя ў недалёкім мінулым жыцці 
Шклоўскага раёна і шмат у чым па інэрцыі працягваюць 
рэалізоўвацца ў ранейшым рэчышчы. Вялікае значэнне 
для цяперашняга ўзроўня вытворчасці ўсё яшчэ мае 
нізкі ўзровень інвестыцый на працягу 1991-2003 гг. у 
сельскую гаспадарку раёна, што ў літаральным сэнсе 
дагэтуль блакуе працэсы інтэнсіфікацыі ў большасці 

гаспадарак. Недабор валавай прадукцыі ў 
раслінаводстве і жывёлагадоўлі ў той перыяд, 
парушэнне дыспарытэту цэн на сельскагаспадарчую і 
прамысловую прадукцыю стварылі ў сваю  чаргу 
фінансавыя цяжкасці ў абнаўленні машынна-
трактарнага парку, у набыцці паліва і своечасовай 
выплаты зарплаты ва ўсіх катэгорыях гаспадарак АПК. 
Не будзем пераконваць адзін аднаго ў тым, што 
праблемы аграпрамысловага комплексу маюць 
даўгачасныя наступствы, а захаваўшыйся выдатковы 
характар эканомікі працягвае пагаршаць сітуацыю ў 
сельскай гаспадарцы да гэтага часу. Зверніце ўвагу: калі 
ў 80-90-х гадах мінулага стагоддзя ў структуры 
выдаткаў на вытворчасць  сельскагаспадарчай 
прадукцыі удзельная вага паліва складала 4-7%, 
зарплата - 15-25%, то сёння доля зарплаты не 
перавышае 10%, а выдаткі на паліва і амартызацыйныя  
адлічэнні на эксплуатацыю машын у асобных 
гаспадарках складаюць больш 50%. Дынаміка змен 
рэсурсаёмістасці вытворчасці паказвае на паніжэнне 
тэхнічнай эфектыўнасці вытворчасці і, натуральна, 
канкурэнтаздольнасці прадукцыі. Аб якой матывацыі ў 
дадзеным выпадку працаўнікоў, уключаючы 
адміністрацыйны апарат, можа ісці размова? Але ж 
менавіта ступень выкарыстання рэсурсаў вызначае 
тэхніка-арганізацыйны ўзровень вытворчасці. Як тады 
рэагаваць на пераможныя рэляцыі нашага ўрада (чытай: 
раённага кіраўніцтва), калі эканоміка многіх 
сельскагаспадарчых прадпрыемстваў ужо сёння  
знаходзіцца ў бяздоннай фінансавай бездані. 

Мы ўжо абвыклі да словазлучэння "дыспарытэт 
цэн". На самай справе, у 2004 г. у параўнанні з 1990-м 
суадносіны індэксаў коштаў былі ў 3.3 разы не на 
карысць аграрнай галіны. Іменна гэты фактар, як лічаць 

шматлікія спецыялісты, стаў вырашальным у рэзкім 
паніжэнні эфектыўнасці і фармаванні хранічнай 
няздольнасці сельскагаспадарчых прадпрыемстваў 
акупіць нават бягучыя выдаткі. Іх плацежаздольнасць за 
апошнія 6 гадоў пагоршылася ў некалькі разоў. 

Але раз прадпрымаемыя меры з боку дзяржавы 
не даюць жаданага выніку: адчуваецца востры недахоп 
адваротных сродкаў, што прыводзіць да значнага 
парушэння прапорцый паміж асноўным і абаротным 
капіталам і, у канчатковым выніку, адмоўна адбіваецца 
на эфектыўнасці сельскагаспадарчай вытворчасці, то 
чаму не прадпрымаюцца спробы задзейнічання іншых 
механізмаў гаспадарання? 

Усё часцей прыходзіцца чуць меркаванне, што 
падтрымліваць неабходна толькі рэнтабельныя 
вытворчасці. Цікава, але нават кіраўніцтва міністэрства 
сельскай гаспадаркі прытрымліваецца іншых пазіцый. 
Яно лічыць, што пры размеркаванні сродкаў дзяржаўнай 
падтрымкі паміж сельскагаспадарчымі 
прадпрыемствамі варта падтрымліваць любога 
вытворца. Зрэшты, сёння даволі складана вызначыць 
кола эфектыўна працуючых прадпрыемстваў, іх 
перспектыву, ды і пры канцэнтрацыі сродкаў у 
абмежаванага ліку сельскагаспадарчых прадпрыемстваў 
немагчымы ўздым эканомікі раёна ў цэлым. 

Вечная праблема "калгасаў" - умацаванне 
матэрыяльна-тэхнічнай базы, што абумоўлівае 
прыцягненне буйных інвестыцый, якія ў дзяржаўным 
маштабе ніколі не акупяцца. Дарэчы, у раёне маецца 
шэраг гаспадарак, пры стварэнні якім неабходных умоў 
яны могуць дасягнуць высокага ўзроўня аддачы ад 
інвеставаных бюджэтных сродкаў. У дадзеным выпадку 
таксама неабходна ўлічваць той патэнцыял, які быў 
назапашаны, перш - гэта ЗАТ "Вялікія Славені", ААТ 

"Александрыйскае", ЗАТ "Амкадор Шклоў", РУСП 
"Э/база "Спартак", ААТ "Новагарадзішчанскае". 

А што ж з "адсталымі" гаспадаркамі? Само 
жыццё падказала выхад - далучэнне да паспяховых 
гаспадарак, перадача іх прадпрымальнікам або 
прамысловым прадпрыемствам. Але чамусьці для 
хранічна стратных і маларэнтабельных гаспадарак не 
разглядаецца перспектыва іх структурнай рэарганізацыі. 
Пытанне складанае само па сабе. Глабальна ў цяперашні 
час сельскагаспадарчыя прадпрыемствы адчуваюць 
востры недахоп у фінансавых сродках на ўзнаўленне 
актыўнай часткі асноўных сродкаў і на папаўненне 
абаротных фондаў. У дадзенай сітуацыі неабходна 
больш поўна задзейнічаць фактары момантнага дзеяння  
і, першым чынам, абаротных сродкаў, якія 
забяспечваюць хуткую аддачу ў павышэнні 
ўраджайнасці культур, прадуктыўнасці жывёлін, у 
падвышэнні прадукцыйнасці працы. Само сабою  
зразумела, што мы не заклікаем да штогадовай змены 
галіновых напрамкаў і спецыялізацыі гаспадарак. Але 
пры цяперашніх умовах рэсурсавага забеспячэння  
сельскай гаспадаркі раёна эфектыўнасць можа быць 
дасягнутая, першым чынам, за кошт значнага зніжэння  
штогадовай апрацоўкі глебы на пасевах зерневых і 
прапашных культур і павелічэнні ўнясення ўгнаенняў да 
аптымальных доз. Так-так, зноў мы вяртаемся да самога 
эфектыўнага спосабу падвышэння ўраджайнасці. 
Гаспадаркі, якія атрымліваюць да 100 ц/га збожжа, 
даўно ўжо ўзялі на ўзбраенне гатунковыя тэхналогіі, у 
тым ліку дазаванае ўнясенне мінеральных і арганічных 
угнаенняў. Гэты дослед павінен укараняцца ў кожнай 
гаспадарцы раёна - недавер і фармальнасць у падыходах 
фармавання ўраджаяў па меншай меры недарэчныя. 

Дарэчы, аналіз дадзеных розных гадоў 
раслінаводчай галіны раёна паказвае слабую сувязь 
паміж урадлівасцю глеб і тэхналагічнай эфектыўнасцю. 
Зрэшты, нельга і абвяргаць залежнасць 
сельскагаспадарчай вытворчасці ад урадлівасці глеб. 
Але вось што павялічэнне вытворчасці ўсёй 
сельскагаспадарчай прадукцыі прама звязана з ростам 
прымянення мінеральных угнаенняў, аб гэтым гаворыць 
не толькі аналіз ужывання тукаў у раёне, але і сусветны 
дослед арганізацыі сельскай гаспадаркі. Зрэшты, сёння  
адсутнічае глыбокі аграэканамічны аналіз узроўня 
вытворчасці сельскагаспадарчай прадукцыі, дасягнуты 
на Захадзе і ў Расіі у параўнанні з беларускімі 
"поспехамі" з неабходнымі высновамі практычнага 
значэння. Фрагментарнае ж выкарыстанне тэхналогій 
развітых краін падыме узровень вытворчасці, але 
эканамічную перспектыву наўрад ці будзе мець. 

Некалькі слоў аб модзе на замежную тэхніку. Тут 
можна абыйсціся адной фразай - ужыванне 
высокапрадукцыйнай тэхнікі на палях з нізкай 
прадуктыўнасцю неэффектыўна, а старая тэхніка на 
высокапрадуктыўных палях непрацаздольная. Таму 
неабходна ва ўмовах інтэнсіфікацыі сельскагаспадарчай 
вытворчасці арыентавацца на выкарыстанне 
высокапрадукцыйнай і больш надзейнай замежнай 
тэхнікі. 

Упершыню ў гісторыі раёна ў 2006 г. 
жывёлаводы надаілі на кожную карову звыш 4000 кг 
малака. Рэзервы ў вытворчасці малака ў раёне 
ўражлівыя, але рэзервы як раз утоеныя ў адсталых 
гаспадарках. Справа тут нават не ў рэканструяваных 
фермах (з часам яшчэ будуць знойдзены вельмі 
істотныя заганы ў "сучасных" тэхналогіях) - ісці ў 
пошуках прадуктыўнасці жывёлін неабходна ўсёткі ад 

прыроды. Удой малака звыш 6000 кг на 1 галаву ў 
нашых умовах лічыцца нерэнтабельным і, мабыць, гэту 
мяжу трэба лічыць галоўнай мэтай для жывёлаводаў 
раёна на бліжэйшыя гады. Вось калі кіраўніцтва раёна і 
гаспадарак успомняць аб загубленых старых фермах. 

А пакуль спецыялісты раённага ўзроўня лічаць, 
што акупляльнасць рэканструяваных ферм і новага 
будаўніцтва выручкай ад рэалізацыі малака ў сярэднім 
складзе не больш 8 гадоў, чыстым прыбыткам - 11 
гадоў. Чакаемая рэнтабельнасць вытворчасці малака 
пры выхадзе комплексаў на праектную магутнасць - не 
меней 30%. Пажадана б ў пацверджанне гэтых дадзеных 
бачыць пераканаўчыя разлікі па эфектыўнасці 
рэалізацыі прадукцыі. Справа нават не ў памылках 
службоўцаў. Скажае праўдзівую карціну эфектыўнасці 
сельскагаспадарчай вытворчасці спецыфіка 
выкарыстання амартызацыйных адлічэнняў шляхам іх 
трансфармацыі ў абаротныя сродкі. Пры гэтым, як 
крыніца фінансавання ўзнаўлення асноўных сродкаў, 
амартызацыя выкарыстоўваецца не ў поўнай меры - у 
некаторых гаспадарках амартызацыйныя адлічэнні ў 
гадавой грашовай выручцы складаюць 25-30% ад усяго 
аб'ёму налічанай амартызацыі,  а фінансаванне 
абнаўлення асноўных фондаў робіцца за кошт крэдытаў 
банка і лізінгу. Знос жа асноўных фондаў па-ранейшаму 
высокі (па асобных пазіцыях да 100%) і нарматыў 
штогадовага абнаўлення машынна-трактарнага парку ў 
10% выконваецца дзякуючы толькі некаторым 
гаспадаркам (ААТ "Александрыйскае"). Насцярожвае і 
перавышэнне тэмпу ізносу асноўных сродкаў над 
тэмпамі іх папаўнення ў асобныя гады больш за  2 разы.  

У сельскай гаспадарцы склалася даволі 
парадаксальная сітуацыя - эканамісты лічаць, што 
інвестыцыі ў жывёлагадоўлю, асабліва ў актыўную 

частку асноўных фондаў, у десяткі разоў эфектыўней 
інвестыцый у раслінаводства. Больш таго, эканамічна 
абгрунтоўваюць скарачэнне долі раслінаводчай 
прадукцыі ў таварнай прадукцыі сельскагаспадарчых 
прадпрыемстваў, што, у сваю чаргу, вядзе (як мы ўжо 
гаварылі) да згладжвання сезоннасці ў фармаванні 
грашовай выручкі і патрэбнасці ў пазыковых 
фінансавых рэсурсах. 

Аднак такая сітуацыя магчыма як раз пры ўмове 
ідэальна развітой галіны раслінаводства. Але нізкая 
якасць кормаў, іх незбалансаванасць па шэрагу 
пажыўных рэчываў - бялок, кармавая адзінка, 
вугляводы; энергетычная каштоўнасць кармоў кажуць 
якраз аб адваротным. І калі сюды дадаць нізкія 
кандыцыі рэалізуемых жывёлін; слабую селекцыйную 
працу ў асобных гаспадарках, то час гаварыць аб вялікіх 
рэзервах, задзейнічанне якіх без дадатковога 
фінансавання можа вельмі дадатна адбіцца на 
становішчы гаспадарак.  

Не дзіўна, што створаны беларускай навукай 
генетычны патэнцыял у раслінаводстве (ураджайнасць 
зерневых культур да 90 ц/га, бульбы - да 500 ц/га) і 
жывёлагадоўлі (прадукцыйнасць кароў да 6000 кг  у год) 
на практыцы не дае запланаванага эфекту. Не дапаможа 
тут і гнуткасць мясцовага кіраўніцтва ў размеркаванні 
рэсурсаў. 

Калі ж прынцыпова падыходзіць да праблем 
АПК раёна, то  самае вялікае фінансавае пытанне для  
сельгаснікаў - пагашэнне банкаўскіх крэдытаў 
гаспадаркамі, у тым ліку і выдадзеных пад гарантыю  
райвыканкама, што шматлікія гаспадаркі не ў сілах 
пагасіць і райвыканкаму прыходзіцца выконваць 
гарантыйныя абавязальніцтвы за кошт бюджэту. Проста 
мы пакуль не прывыклі да такой пастаноўкі пытання.  

ІНВЕСТЫЦЫЙНАЯ ДЗЕЙНАСЦЬ. 
 

Спецыялісты мяркуюць, што ў недалёкім 
будучым канкурэнтаздольнасць нацыянальных эканомік  
будзе вызначаць наяўнасць у іх эфектыўных 
інавацыйных рэгіёнаў - тэрыторый, дзе канцэнтруюцца 
дзесяткі прадпрыемстваў адной або сумежных галін. Па 
дадзенай прыкмеце Шклоўскі раён нельга аднесці да 
перспектыўных. У сваю чаргу, у раёне маецца 
вызначаная дынаміка развіцця ўсіх галін 
народнагаспадарчага комплексу, выконваюцца 
практычна ўсе сацыяльна-эканамічныя параметры, 
расце грашовая выручка ад рэалізацыі прадукцыі, што, 
падавалася б і з'яўляецца перадумовай для далейшага 
развіцця нашага раёна. Аднак, асноўным тормазам, які 
стрымлівае эканамічны рост і, адпавядальна, 
інвестыцыйную актыўнасць, якраз з'яўляецца складанае 
фінансавае становішча ўсіх прадпрыемстваў рэальнага 
сектара эканомікі раёна, што не толькі ўскладняе 
выкананне бюджэту і рашэнне сацыяльных задач, але і 
ставіць непераадольны бар 'ер унутраным інвестыцыям 
прадпрыемстваў.  

Сучасныя падыходы да арганізацыі эканамічнага 
асяроддзя патрабуюць пераходу вытворчых сіл на 
"абагачаючы" эканамічны рост, што магчыма толькі 
праз інавацыйнае развіццё. Менавіта такой мадэлі пад 
сілу стварэнне неабходнага запасу трываласці для 
рэалізацыі вытворчага патэнцыялу ў эфектыўнасці і 
канкурэнтаздольнасці прадпрыемстваў. Практыка ж 
дзяржаўных органаў па нарошчванні аб'ёмаў выпуску 
тавараў без уліку інавацыйнага складніка - 
непрадуктыўна і вядзе да тармажэння ўзнаўлення  
асноўных  вытворчых фондаў.  

Нізкая эфектыўнасць гаспадарчай дзейнасці не 
дазваляе прадпрыемствам абнаўляць асноўныя фонды ў 
патрабуемых памерах, папаўняць запасы абаротных 
сродкаў для забеспячэння бесперапыннасці і 
рытмічнасці вытворчасці. Не дзіўна, што ўсе 
прадпрыемствы раёна закрэдытаваны – у дадзенай 
эканамічнай сітуацыі не ўяўляецца магчымым стварэнне 
рэзерваў без шкоды для фінансавання бягучых 
патрэбнасцяў, не кажучы ўжо аб сацыяльных праграмах. 
Вось чаму асноўнай крыніцай папаўнення абаротных 
сродкаў па-ранейшаму застаюцца  рэсурсы па пазыках. 
А што ж будзе пры прагназуемым росце коштаў на 
энерганосьбіты, які адназначна спародзіць замкнёнае 
кола ўзаемазлучаных прычын і следстваў негатыўнага 
характару?  

У Шклоўскім раёне ў апошнія гады не адзначана 
буйных аварый і спынення вытворчасці, звязаных з 
фізічным зносам абсталявання. Хутчэй, гэты працэс 
носіць утоены характар, за кошт правядзення 
капітальнага рамонту і, хай і нядосыць эфектыўнай, ма-
дэрнізацыі вытворчасці, што, зрэшты, і абумоўлівае 
"збядняючы" эканамічны рост нашых прадпрыемстваў. 
Пагадзіцеся, маючы толькі 3% новай прадукцыі ў аб'ёме 
вытворчасці не толькі Шклоўскаму раёну, але і 
асобнаму прадпрыемству на поспех разлічваць не 
прыходзіцца.  

Горш усяго з засваеннем інвестыцый справа ідзе 
ў тых суб'ектаў гаспадарання, у якіх найбольшыя 
праблемы з валавымі паказчыкамі вытворчасці і 
рэалізацыі прадукцыі. Пры гэтым вельмі абмежавана 
якраз на падобных прадпрыемствах выкарыстоўваецца 
такая крыніца капіталаўкладанняў, як амартызацыйныя  
адлічэнні, якія часцей за ўсё сыходзяць на папаўненне 

абаротных сродкаў і падтрымку бягучай дзейнасці 
прадпрыемстваў. 

Ствараецца своеасаблівае заварожанае кола - 
складанае фінансавае становішча прадпрыемства 
перашкаджае яго інвестыцыйнай дзейнасці, што не 
дазваляе яму мадэрнізаваць вытворчасць, асвоіць новую 
прадукцыю, з якой можна пашырыць рынак збыту і тым 
самым палепшыць фінансавае становішча. Але ж 
інвестыцыі - менавіта тое звяно, якое дазваляе 
рэалізаваць перспектыўныя планы і забяспечыць 
стабільнае развіццё. 

У той жа час для прыцягнення інвестыцый у 
эканоміку раёна неабходны жыццяздольныя 
инвестыцыйныя праекты з граматна распрацаванымі 
бізнэс-планамі. Бізнэс-план - гэта важнейшая ўмова, 
якая забяспечвае эканамічны поспех, але гэта і 
найважная перадумова даверу крэдытораў. На жаль, 
занадта шмат суб'ектыўных фактараў і 
адміністрацыйных бар 'ераў ляжаць на шляху 
інвестыцыйнага праекту. Важна разумець, што 
адсутнасць грашовых сродкаў у суб'екта гаспадарання  
само па сабе ўжо з'яўляецца магутным стымулам для 
пошуку крыніц фінансавання інвестыцыйнай дзейнасці. 
Справа за ўпэўненасцю фундатара ў стабільнасці ўмоў 
рэалізуемага праекту. А гэта ўжо праблема дзяржаўнага 
маштабу. 

У  2006 году на развіццё эканомікі і сацыяльнай 
сферы раёна за кошт усіх крыніц фінансавання  
скарыстана 249936  млн. рублёў інвестыцый у асноўны 
капітал, што ў сапастаўных коштах у 3,9 разоў больш  
узроўня  2005 года.  

Па арганізацыях, падпарадкаваных 
рэспубліканскім органам дзяржаўнага кіравання, аб'ём 
інвестыцый у асноўны капітал павялічыўся ў 

супастаўных коштах у параўнанні з 2005 годам у 9,4 
разы, мясцовым выканаўчым і распарадчым органам і 
якія не маюць ведамаснай падпарадкаванасці - у 2,3 
разы.   

Будаўніча-мантажныя працы займаюць у 
інвестыцыях 47,3%. У параўнанні з аналагічным 
перыядам мінулага года аб'ем іх у супастаўных коштах 
павялічыўся  ў 3,6 разы. 

Выдаткі на набыццё машын, абсталявання, 
транспартных сродкаў у 2006 году склалі 108343 млн. 
рублёў, або ў супастаўных коштах у 4,7 разоў больш, 
чым у 2005 году. Удзельная вага гэтых выдаткаў ва ўсім 
аб'ёме інвестыцый склала 43,3 % (у 2005 году - 36%). 
Інвестыцыі ў актыўную частку асноўных фондаў-гэта 
свайго роду гарантыя перспектыве і ў бліжэйшыя гады 
менавіта яны павінны пераважаць ва ўсім аб'ёме 
інвестыцый. 

Асноўныя паказчыкі выкарыстання інвестыцый, 
увод у дзеянне жылых дамоў і аб'ём падрадных работ 
прадстаўлены наступнымі дадзенымі:  

У супастаўных цэнах  

2006 г.  
(у бягучых 
цэнах),  
млн. руб. 

2006 г. у % да 
2005 г. 

 
2005 г.  у          % да 

2004 г. 

Інвестыцыі у 
асноўны капітал 249936 у 3,9 р. 285,6 
у тым ліку па 
аб’ ектах: 
вытворчага  
прызначэння 

199748 у 4,3 р. у 3,9 р. 
невытворчага  
прызначэння 

50188 283,8 166,5 
З агульнага аб’ ёма 
інвестыцыій:будаўн
іча-мантажныя   
работы 118282 у 3,6 р. 255,1 
Увод у 
эксплуатацыю 
жылля за кошт усіх 
крыніц 
фінансавання,  м2  
агульнай плошчы 9057 103,2 99,0 
у тым ліку у 
сельскіх  населеных 
пунктах 

7601 151,2 66,3 
Аб’ ём падрадных 
работ 

5871 163,9 134,5 

 
Па аб'ектах вытворчага прызначэння скарыстана  

199748  млн. рублёў, або  79,9% агульнага аб'ёму 
інвестыцый. У прамысловасць накіравана 59% 
інвестыцый вытворчага  прызначэння, у сельскую 
гаспадарку - 32,5%, транспарт - 6,2%,  у гандаль і 
грамадзкае харчаванне - 0,9%.  

У 2006 году здадзены ў эксплуатацыю  
аўтаматычныя тэлефонныя станцыі агульнай ёмістасцю  
на 1415 нумароў, лініі электраперадачы працягласцю  
58,98 км, памяшканні для ўтрымання буйной рагатай 
жывёлы на 1940  скатамест, пускавы комплекс 
вытворчасці піламатэрыялаў на 108 тыс. метраў 
кубічных у год. 

На рэканструкцыю аб'ектаў вытворчага 
прызначэння скарыстана 35178 млн. рублёў, або 17,6% 
сродкаў, накіраваных на  вытворчае будаўніцтва.  

У аб'ёме інвестыцый невытворчага прызначэння  
44,3% займае камунальная гаспадарка, 25,7% - ахова 
здароўя, фізічная культура і сацыяльнае забеспячэнне, 
19,5% - жыллёвае будаўніцтва, 5% - адукацыя. 

Раённаму кіраўніцтву, падавалася б, грэх 
скардзіцца на лёс у сітуацыі з інвестыцыямі. Але калі 
раптам сітуацыя зменіцца і залаты дождж дзяржаўных 
прэферэнцый будзе перанакіраваны ў іншыя  вобласці 
эканомікі і тэрыторыі. Ужо сёння і тэрмінова неабходна 
звярнуць ўвагу на тое, што асноўным фактарам для  
Шклоўскага раёна, які стрымлівае эканамічны рост і 
інвестыцыйную актыўнасць, застаецца нізкая 
рэнтабельнасць рэалізаванай прадукцыі 
сельскагаспадарчых і прамысловых прадпрыемстваў. 
Зрэшты, мы аб гэтым ужо казалі. 

Структура інвестыцый у асноўны капітал па 
крыніцах фінансавання. 
 
  

2006 г. У % да выніка  

выкарыстана    
(у  бягучых 
цэнах ), млн. 

руб. 

у %  к 2005 г.,     
 (у супастаўных 

цэнах) 
2006 г.  2005 г. 

Усяго інвестыцый                   249936 у  3,9 р. 100 100 
З іх за кошт: 
бюджэтных сродкаў 121328 

 
у  5,5 р. 48,5 34,4 

 у  тым ліку : 
рэспубліканскага  
бюджэта 98043 у  9 р. 39,2 16,2 
 мясцовых бюджэтаў 23285 205,5 9,3 18,2 
асабістых сродкаў 
арганізацый 27709 

 
299,3 11,1 13,9 

з іх: 
неразмеркаваны 
прыбытак  1781 

 
 

137,8 0,7 2,0 
амартызацыйны фонд 
аднаўлення асноўных 
сродкаў  25773 

 
 

у3,3 р. 10,3 11,5 
пазычаныя сродкі  
іншых арганізацый 40 

 
74,6  0,1 

крэдытаў банкаў 
(уключаючы крэдыты 
замежных банкаў) 98522 

 
 

у  3,3 р. 39,4 43,4 
з іх льготныя крэдыты  

8658 
 

111,9       3,5 10,7 
сродкі насельніцтва 1057 156,9 0,4 0,9 
сродкі пазабюджэтных 
фондаў 3 

 
-  - 

Іншыя крыніцы 1277 47,4 0,6 7,3 

Па свойму цікавы дадзеныя аб інвестыцыях у 
асноўны капітал па формах маёмасці: 

 
2006 г.  
у %  да 

 2006 г.  
(у бягучых 
цэнах),  

 млн.  руб. 
2005 г. агульнага 

выніку 

 
2005 г. у %  

да  
2004 г. 

Інвестыцыі у  
асноўны 
капітал  

249936              3,9 р. 100 285,6 

у  тым ліку : 
дзяржаўная 
маёмасць 194907            10,1 р. 78,0 220,0 
Рэспубліканс
кая 131426               10,4 р. 52,6 у  3 р. 
камунальная  63481                9,5 р. 25,4 153,1 
прыватная 
маёмасць 55029                 122,0 22,0 у  3,3 р. 
 

 
Па стане на 1 студзеня 2007 г.  у незавершаным 

будаўніцтве (без уліку індывідуальных забудоўшчыкаў і 
суб'ектаў малога прадпрымальніцтва)     знаходзілася     
123   аб'екты   вытворчага і невытворчага прызначэння, з 
іх 40,7% складалі вытворчыя аб'екты. У параўнанні з  
дадзенымі на 1 студзеня 2006 г. іх агульная колькасць 
зменшылась на 15.  Часова прыпынена і закансервавана 
будаўніцтва 54 аб'ектаў. З агульнай колькасці 
незавершаных аб'ектаў будаўніцтва 85 аб'ектаў (69,1%) 
здзяйснялася з перавышэннем нарматыўных тэрмінаў 
працягласці будаўніцтва. 

Жыллёвае будаўніцтва. 
 

У 2006 году на будаўніцтва жылых дамоў 
скарыстана 9789 млн. рублёў (3,9% агульнага аб'ёму 
інвестыцый), у тым ліку ў сельскіх населеных пунктах  
8521 млн. рублёў, або 87% інвестыцый на жыллёвае 
будаўніцтва па раёне. У параўнанні з 2005 годам   аб'ем   
інвестыцый   у   жыллёвае   будаўніцтва   ў  супастаўных 
коштах павялічыўся на 1,7%.  

Рашэннем Магілёўскага абласнога выканаўчага 
камітэта  №3-23 ад 9.02.2006 г. у 2006 годзе ў раёне 
прадугледжвалася за кошт усіх крыніц фінансавання  
ўвесці ў эксплуатацыю 8600 квадратных метраў 
агульнай плошчы жылля. 

У 2006 году ўведзены ў эксплуатацыю  жылыя  
дамы агульнай плошчай 9057 квадратных метраў, або 
105,3% да задання на 2006 год і 103,2%  да  ўзроўня 
2005 года, у тым ліку ў сельскіх населеных пунктах  
7601 кв.  метр, або 151,2 % да ўзроўня 2005 года.  

Удзельная вага жылля, уведзенага ў сельскіх 
населеных пунктах склала 83,9% у агульным аб'ёме яго 
ўводу па раёне (у 2005 году - 57,4%). 

Гарадскім жыхарам, вядома, трохі крыўдна за 
падобнае размеркаванне ўводзімага жылля. Можа, у 
вёску пераедзем? 

Доля жылля, пабудаванага за кошт крэдытаў 
банка, склала  82,6%, сродкаў насельніцтва - 17,4%. 

Увод у дзеянне жылых дамоў па крыніцах 
фінансавання характарызуецца наступнымі  дадзенымі: 

2006 г. У % да выніку 
 

уведзена,  
кв.м 

у %   да 
2005 г. 

2006 г.  
2005 г. 

Усяго: 9057 103,2 100 100 
з іх за кошт: 
уласных сродкаў 
арганізацый - - - 1,9 
сродкаў насельніцтва 1579 121,6 17,4 14,8 
крэдытаў банка 7478 102,4 82,6 83,3 

з іх льготных крэдытаў 7478 102,4 82,6 83,3 

 
Тое, што прадпрыемствы перасталі будаваць за 

свой кошт жыллё дакладная прыкмета іх рацыянальных 
адносін да ўласных фінансаў. Рэаліі жыцця такія, што і 
сельскагаспадарчыя прадпрыемствы неўзабаве 
адмовяцца ад будаўніцтва жылля, у тым ліку і за кошт 
пазыковых сродкаў. Праграма рэфармавання сяла - гэта 
дзіўная магчымасць для вяскоўцаў сфармаваць 
інфраструктуру сельскіх паселішчаў, роўнай якой у 
недалёкім будучым не прадбачыцца. 

У сельскагаспадарчых арганізацыях раёна ў 2006 
годзе прадугледжвалася будаўніцтва 82 аднакватэрных 
жылых дамоў. Заданне выканана на 100%. Агульная 
плошча ўведзеных у эксплуатацыю жылых дамоў склала 
7478 квадратных метраў. На гэтыя мэты скарыстана 
8518 млн. рублёў. 

У незавершаным будаўніцтве  на 1 студзеня 2007 
г. (без уліку індывідуальных забудоўшчыкаў і суб'ектаў 
малога прадпрымальніцтва) знаходзіўся 21 жылы дом 
агульнай плошчай 5359 квадратных метраў (на 1 
студзеня 2006 г. - 48 жылых дамоў агульнай плошчай 
5891 квадратны метр).  

Будаўнічымі і рамонтна-будаўнічымі 
арганізацыямі на  тэрыторыі  раёна  ў 2006 годзе 
выканана падрадных работ на 5871 млн. рублёў, або на 
63,9% больш, чым у 2005 году. Аб'ём рамонтных работ 



 132 

склаў 91,3% да агульнага аб 'ёму падрадных работ (у 
2005 году ўвесь аб'ём выкананых падрадных работ 
склалі рамонтныя ), у тым ліку рамонт жылых будынкаў  
2,9% (у  2005 году -5,8 %). 
 Аб'ём падрадных работ, выкананых арганізацыямі ўсіх 
форм уласнасці характызуецца наступнымі дадзенымі: 
 

2006 г.  
у бягучых 
цэнах, 
млн. руб 

у % да 2005 г. 
2005 г.у % да    

2004 г. 
 

Па арганізацыях усіх 
форм уласнасці: 5871 163,9 134,5 
у  тым ліку : 

дзяржаўная уласнасць 5102 160,1 131,5 
прыватная уласнасць 769 195,2 161,6 

 
І зноў мы назіраем вялікую эфектыўнасць арганізацый 
прыватнай формы ўласнасці. 

Прадпрымальніцтва. 
   

 Дзяржаўная палітыка, якая скіравана пераважна на 
прамую абароненасць грамадзян, заўсёды нясе ў сабе 
пралікі і рызыкі. Галоўны з іх ў такім выпадку – гэта 
выхаванне інфантыльнасці грамадзян і фармаванне 
схільнасці дзяржаўнай улады да абсалюту. 

  У той жа час зразумела, што ўзровень 
абароненасці канкрэтнага грамадзяніна ў сувязі з пралікамі 
самой падобнай сістэмы ўпраўлення з матывацыяй яе 
канкрэтных элементаў ніколі не будзе рэалізавана, хаця 
затраты на функцыянаванне такой палітыкі маюць 
тэндэнцыю да пастаяннага ўзрастання. Гістарычны досвед 
адназначна даводзіць гэта. 
   Прырода эканомікі палягае ў абмежаванасці 
рэсурсаў і неабходнасці іх найбольш эфектыўнага 
пераразмеркавання сярод людзей. І таму ў рынкавай 
эканоміцы пануе ўсведамленне таго, што дзяржаўныя 
органы павінны беражліва ставіцца да рэсурсаў 
прыватнага сектара. Падобнае разуменне выступае адным 
з найгалоўнейшых прынцыпаў праграмы развіцця малога 
бізнесу, які ў значна большай ступені мае эканамічныя 
падмуркі чым палітычныя. Эфектыўная праграма рэальна 
дапамагае суб’ектам малога бізнесу і тым самым спрыяе 
росту даверу грамадзян да дзяржаўнай улады. 

  Як сведчыць сусветны вопыт, развіццё малога 
прадпрымальніцтва – гэта магчымасць папаўнення 
бюджэту, і як след – спрыянне здароваму сацыяльнаму 
клімату ў грамадстве. 
    На жаль, на Шклоўшчыне малы бізнес на сённяшні 
дзень знаходзіцца толькі яшчэ ў “зародкавым стане” і мала 
чым адрозніваецца ад сітуацыі ў сярэднім па Беларусі.Па 
стану 2005г. у раёне было зарэгістравана 230 суб’ектаў 
малога прадпрымальніцтва (МП), што складала каля 8,7 
МП на 1000 жыхароў, з доляй занятых на МП у 7,3 % ад 
агульнай колькасці занятых. У сярэднім па Беларусі гэты 

паказчык складаў адпаведна 3 МП на 1000 жыхароў і 8% у 
агульнай занятасці. 
   На жаль, прынятыя у 2006 годзе беларускім 
кіраўніцтвам непапулярныя змены заканадаўства аб 
прадпрымальніцтве, адмоўна сказаліся на занятасці 
насельніцтва ў малым бізнесе. 
   Але і пры такіх неспрыяльных умовах малое 
прадпрымальніцтва Шклоўшчыны эфектыўна канкурыруе 
з дзяржаўным сектарам. Так, на сённяшні дзень, малы 
бізнес стварае 18% валавога ўнутранага прадукту раёна. 
Доля падаткаў у бюджэце раёна даходзіла да 12%. Для 
параўнання прывядзём прыклады інтэграваных 
паказчыкаў, якія характарызуюць стан развіцця малых і 
сярэдніх прадпрыемстваў у розных краінах свету. 
 
Краіна 
 
 
 

Колькасць 
МП  (тыс.) 
 

Колькасць МП  
на 1000 
насельніцтва 

Занята  
ў  МП 
(млн. 
чал.) 
 

Доля МП 
у  
агульнай 
колькасці 
занятых 
(%) 

Доля МП 
ва УВП 
(%) 
 

Вял. 
Брытанія 
 
Нямеччына 
 
Італія 
 
Францыя 
 
Краіны ЕЗ  
(разам) 
 
ЗША 
 
Японія 
 
Расія 
 
Украіна 

 
2630 
 
2290 
 
3920 
 
1980 
 
15770 
 
 
19300 
 
6450 
 
890 
 
1706,6 

 
46 
 
37 
 
68 
 
35 
 
45 
 
 
74,2 
 
49,6 
 
6,1 
 
35,2 

 
13,6 
 
18,5 
 
16,8 
 
15,2 
 
68,0 
 
 
70,2 
 
39,5 
 
6,5 
дадзеныя 
адсутніч. 

 
49 
 

46 
 

73 
 

54 
 

72 
 
 

54 
 

78 
 

10 
дадзеныя 
адсутніч. 

 
50 – 53 
 
50 – 52   
 
57 – 60 
 
55 – 62  
 
63 – 67 
 
 
50 – 52  
 
52 – 55  
 
10 – 11 
дадзеныя 
адсутніч.   

   
   
 



 135 

 Прыведзеныя вышэй лічбы яскрава сведчаць аб 
спрыянні малога прадпрымальніцтва эканамічнаму 
развіццю краін. Развіццё малога бізнесу цесна звязана і 
мае прамую ўзаемасувязь з ўзроўнем жыцця  
насельніцтва рэгіёна або краіны. 

  На жаль выкарыстанне тэрміну “рынкавая 
эканоміка” яшчэ ніякім чынам не забяспечвае 
змястоўнага папаўнення дзяржаўнай палітыкі ў бок  
рынкавых пераўтварэнняў. Прыкладаў тут занадта. Гэта 
і высокая зарэгуляванасць эканомікі, высокі ўзровень 
хабарніцтва і ўмяшальніцтва дзяржавы ў гаспадарчыя 
адносіны і г.д.  
   Сярод перашкод развіцця малога бізнесу 
шклоўскія прадпрымальнікі з завідным пастаянствам 
вызначаюць рэгулюючыя ды адміністратыўныя бар ’еры, 
праблемы з выдачай дазволаў і шматлікія праверкі з 
боку кантралюючых органаў, а таксама частыя і 
непаслядоўныя змены ў прававым рэгуляванні. 
Крытэрам наяўнасці і эфектыўнасці палітыкі мясцовых 
уладаў да МП у першую чаргу з’яўляюцца прыведзеныя 
вышэй статыстычныя паказчыкі развіцця сектару ў 
іншых краінах. 

             Мал. 1.   Колькасць суб’ектаў  МП на 1000 
насельніцтва у розных краінах свету (дадзеныя 2005г.) 
 

  Як правіла, малы бізнес, хутчэй 
прыстасоўваецца да зменаў попыту з боку насельніцтва. 
Таму паводле структуры МП можна судзіць і аб 
спажывецкіх настроях насельніцтва рэгіёну. Каля 40%  
МП у Шклоўскім раёне занята ў сферы прамысловасці. 
Амаль столькі ж у сферы гандлю і грамадскага 
харчавання.  

  Крыху больш чым па 5%  МП  згодна 
статыстычных дадзеных скіравалі свае намаганні ў 

сферы сельскай гаспадаркі і будаўніцтва. Але апошнія  
статыстычныя лічбы можна смела аспрэчваць, асабліва 
ў сферы будаўніцтва. На жаль, раённыя ўлады не 
праводзяць штогадовага аналізу суадносін уведзенага ў 
строй жылля ў прыватным сектары і магчымасцяў 
рознага кшталту будаўнічых прадпрыемстваў. Аб’ёмы 
ўведзенага ў эксплуатацыю і адрамантаванага жылля, 
значна пераўзыходзяць магутнасці будаўнічага сектару 
эканомікі. А адсюль можна зрабіць высновы, што 
асноўная частка малога бізнесу занятага ў будаўніцтве, 
знаходзіцца ў цені. Можна смела казаць, што падобныя  
рэчы назіраюцца і ў сфера паслуг, асабліва рамонт 
аўтамабіляў, грузаперавозак, продажы бытавой тэхнікі і 
іншым. Аб сапраўднай сітуацыі існага стану 
прадпрымальніцтва ў гэтых сферах яскрава сведчыць 
рэклама ў выглядзе рознага роду аб’яў як у СМІ, так і ў 
месцах размяшчэння аб’яў. 

  Толькі зняццё з боку ўладаў рознага роду 
перашкод, стымуляванне МП дазволіць лег імітызаваць 
дадзеныя накірункі малога бізнесу, што ў значнай 
ступені паспрыяе папаўненню раённага бюджэту. Пры 
наяўнасці ў Шклоўскім раёне станоўчых умоў для  
развіцця малога бізнесу, вялікія перспектывы маглі б 
мець і іншыя накірункі МП. Асаблівую ўвагу, на наш 
погляд, тут неабходна было б звярнуць на развіццё 
турызму і агратурызму. З улікам многіх станоўчых 
фактараў для развіцця турызму: 
1) не забруджанасць тэрыторыі раёна 

радыёнуклідамі, 
2) наяўнасць транспартных сістэм, 
3) магчымасць падрыхтоўкі ў кароткія тэрміны 

г істарычных, культурніцкіх, геаграфічных 
аб’ектаў для наведванняў, 

4) наяўнасць неабходных матэрыялаў  па 
краязнаўству раёна  для распрацоўкі шматлікіх 
маршрутаў.   

  Можна з упэўненасцю канстатаваць, што дадзены 
накірунак развіцця малога бізнесу для раёна можа 
быць вельмі перспектыўным. 
  Неспрыяльныя умовы для развіцця малога бізнесу 
адмоўна сказваюцца на прыцягненні інвестыцый у 
эканоміку раёна. 

  На сённяшні дзень малы бізнес – гэта рэальны 
шанс стабілізацыі эканамічнага становішча раёна. 
Развіццё МП дазволіць значна павысіць матэрыяльны 
стан жыхароў, дасць магчымасць значна знізіць 
рэальны ўзровень беспрацоўя. 

Насельніцтва. 
 

  Па афіцыйных  дадзеных  дэмаграфічная   
сітуацыя  знаходзіцца пад пастаяннай  увагай дзяржавы. 
Колькасць насельніцтва Рэспублікі Беларусь на 1 
студзеня 2006 года складала 9750,2 тысяч чалавек і ў 
параўнанні з папярэднім годам скарацілася на 49,9 
тысяч, ці на 0,5%. 

  Калі прасачыць сітуацыю менавіта ў Шклоўскім 
раёне, то можна  заўважыць, што колькасць 
насельніцтва у ім  пастаяннна  змяншаецца. Калі  у 1990 
годзе ў раёне пражывала 43,4 тысячы чалавек, то у 2005 
годзе  засталося 34,6 тысяч. За 15 гадоў колькасць 
насельніцтва  зменшылася на 20%. З 1990 года па 2000 
год гарадское насельніцтва раёна трымалася на ўзроўні 
16,3 тысячы чалавек, у 2005 годзе ў Шклове пражывала 
15,8 тысяч чалавек. Але, на жаль,больш высокімі 
тэмпамі скарачэнне насельніцтва адбывалася ў 
асноўным за кошт сельскіх жыхароў. У 1990 годзе 
сельскае насельніцтва раёна складала 27,1 тысячу 
чалавек, у 2000 годзе – 22,2 тысячы чалавек, у 2005 
годзе – толькі 18,8 тысяч чалавек.    
  Страта насельніцтва адбывалася не толькі за кошт 
натуральнай убылі, а таксама і па прычыне масавага 
ад’езду за мяжы раёна.  

  Міграцыйны паток у апошнія дзесяцігоддзі ў 
Шклоўскім раёне вельмі значны. За 1990 год у  раён 
прыбыла 1462 чалавекі, а  выехала  з раёна 1376 
чалавек. У тым ліку гарадскога насельніцтва прыбыла 
541 чалавек, а выбыла 508, сельскага адпаведна – 921 і 
868 чалавек.  

  У 2004 годзе прыехала ў раён 621 чалавек, а 
выехала з раёна  ўжо 1037 чалавек. У Шклоў у гэтым 
годзе прыбыла 291 чалавек, а выбыла – 434. Па  

сельскаму  насельніцтву  гэтыя  дадзеныя  выглядаюць  
наступным  чынам : прыбыла 330 чалавек, выбыла 603 
чалавекі. У 2005 годзе з раёна выбыла на 62% грамадзян 
больш, чым прыбыла. У сярэднім па раёне штогод 
знікае сярэдніх памераў сельскі населены пункт. 

 Кожны год на 1000 жыхароў раён губляе 14 
чалавек  пры міграцыйным абмене. І гэта ў асноўным 
моладзь і жыхары сярэдняга ўзросту. Вялікі міграцыйны 
адток моладзі да 30 год складае дысбаланс ў 
суадносінах мужчына – жанчына і на бліжэйшыя  
дзесяцігоддзі параджае дэмаграфічныя праблемы 
колькаснага характару. 

Колькасць мужчын Шклоўскага раёна ў 1990 
годзе складала 19,7 тысяч, ці 45,4%  ад агульнай 
колькасці насельніцтва, жанчын – 23,7 тысяч, ці 54,6%. 
Ужо праз 15 год (у 2005) гэтыя лічбы істотна змяніліся. 
Мужчынскае насельніцтва складала 17,7 тысяч, ці 51,2% 
ад агульнай колькасці, жаночае – 16,9 тысяч, ці 48,8% 
агульнай колькасці насельніцтва. 

  У 1990 годзе на 100 мужчын у раёне 
прыходзілася 120 жанчын, а ў 2005 годзе – 95. Хаця 
дадзеныя па краіне выглядаюць інакш. Колькасць 
мужчын на пачатак 2006 года склала 4559,8 тысяч 
чалавек, ці 46,8% агульнай колькасці насельніцтва 
рэспублікі, жанчын – 5190,4 тысячы, ці 53,2% агульнай 
колькасці. На 1000 мужчын у рэспубліцы прыходзіцца 
1138 жанчын. 

 Акрамя таго, насельніцтва раёна зараз 
знаходзіцца ў стане дэмаграфічнага старэння. Расце 
колькасць асоб старэй за працоўны ўзрост. У 
Шклоўскім раёне кожны трэці жыхар – пенсіянер 
(10 040 чалавек). Па крытэрыях ААН насельніцтва 
рэгіёна лічыцца старым, калі доля асоб старэй за 65 год 
складае 7%, а на Шклоўшчыне такіх жыхароў 19,9%. 

 Асноўнымі мэтамі дзяржаўнай дэмаграфічнай 
палітыкі з’яўляюцца зніжэнне смяротнасці і павышэнне 
працягласці жыцця насельніцтва, павышэнне 
нараджальнасці, аптымізацыя міграцыйных працэсаў. 

  Важнейшай складаючай працэсу ўзнаўлення  
насельніцтва з’яўляецца нараджальнасць. У апошнія  
гады ў краіне адзначаецца павышэнне ўзроўню 
нараджальнасці, такую інфармацыю падаюць 
дзяржаўныя СМІ.  У 2005 годзе на 1000 насельніцтва 
нарадзілася 9,3 дзіцяці (у 2002 годзе – 8,9; у 2003 годзе – 
9; у 2004 годзе – 9,1). 

  Улічваючы важнасць рашэння дэмаграфічных 
праблем для будучыні нашай краіны, прыняты Закон аб 
дэмаграфічнай бяспецы і распрацавана Праграма 
дэмаграфічнай бяспекі, рэалізацыя якіх  створыць, па 
меркаваннях кіраўніцтва рэспублікі, прадпасылкі для  
змяншэння  негатыўных тэндэнцый у нараджальнасці і 
смяротнасці.  

 Для параўнання прывядзём  лічбы, якія  
паказваюць сітуацыю па гэтых паказчыках ў Шклоўскім 
раёне. У 1990 годзе нарадзілася 432 чалавекі, памерла 
587 чалавек, натуральны прырост склаў – -155 чалавек. 
Гарадскога насельніцтва ў той жа год нарадзілася 175 
чалавек, памерла 132 чалавекі, а сельскага адпаведна  
257 чалавек і 455 чалавек.     
   Праз 14 год у Шклоўскім раёне нарадзілася 261 
чалавек, памерла 731, натуральны прырост – -470 
чалавек. Жыхароў горада ў 2004 годзе нарадзілася 118 , 
памерла 178 чалавек. Прырост сельскага насельніцтва 
быў яшчэ меншы: нарадзілася 143 чалавекі, памерла 
553.  Як  бачым, за апошнія 15 гадоў нараджальнасць у 
раёне знізілася на 27% пры адначасовым росце 
смяротнасці на 52%. Па дадзеных 2005 года у 

Шклоўскім раёне смяротнасць перабольшыла 
нараджальнасць у тры разы. 

  Існуе шмат прычын, па якіх  жанчыны не 
жадаюць нараджаць – эканамічныя, псіхалагічныя, 
сацыяльныя. Адмоўна  сказваецца  на    гэтыя  паказчыкі  
нізкі  узровень  жыцця  насельніцтва  раёна.  Толькі 
некаторыя катэгорыі жыхароў маюць заробак 
прымальны для забеспячэння прыстойнага жыцця. 
Відавочна, што пры цяперашняй дзяржаўнай 
сацыяльнай палітыцы выйграе той чалавек, якому не 
трэба гадаваць дзяцей. Бо дзеці патрабуюць вялікіх 
расходаў на выхаванне, адукацыю, а калі яны 
вырастуць, іх трэба забяспечыць жыллём. Адно дзіця  
яшчэ можна выгадаваць, але  сыход  працуючай маці ў 
дэкрэтны водпуск пры нізкім  заробку мужа 
аўтаматычна ставіць сям’ю на грань галечы. Немагчыма 
пераканаць людзей нараджаць, калі яны адчуваюць сябе 
ў жыцці няўпэўнена. Сёння моладзь будуе асабістую 
мадэль сям”і. Гэта звязана з тым, што людзі патрабуюць 
больш якаснага жыцця і  жадаюць жыць не толькі для 
дзяцей, а і для сябе. Калі раней дзеці маглі расці на 
вуліцы, асабліва ў сельскай мясцовасці, даношваць 
адзенне старэйшых братоў і сясцёр, то зараз маладыя 
бацькі жадаюць сваіх дзетак лепш накарміць, прыгожа 
апрануць, даць ім добрую адукацыю і выхаванне.  

  Адным з важнейшых  дэмаграфічных 
паказчыкаў, якія характарызуюць узровень аховы 
здароўя ў дзяржаве, з’яўляецца ўзровень дзіцячай 
смяротнасці.  

   Пачынаючы з 1996 года, згодна статыстычных 
дадзеных, у рэспубліцы назіраецца тэндэнцыя зніжэння  
дзіцячай смяротнасці. У 2005 годзе каэфіцыент дзіцячай 
смяротнасці склаў 6,4 памерлых дзяцей ва ўзросце да 1 
года на 1000 нарадзіўшыхся  супраць 13,3 у 1995 годзе. 

   Чакаемая працягласць жыцця пры нараджэнні  
з’яўляецца адным з важнейшых інтэграваных 
паказчыкаў, якія характарызуюць узровень жыцця ў 
краіне. У 2004 годзе чакаемая  працягласць жыцця пры 
нараджэнні склала 69 гадоў, што вышэй чым у 1995 
годзе (68,6). 

  У апошнія гады ў рэспубліцы назіраецца 
тэндэнцыя росту зарэгістраваных шлюбаў, гэта на 12,5 
тысяч, ці на 21% болей, чым у 2004 годзе, лік разводаў 
практычна застаўся на ўзроўні 2004 года. Хаця маладыя 
жанчыны нярэдка аддаюць перавагу незарэгістраваным 
шлюбам і гадуюць дзяцей як маці-адзіночкі, бо так  
лепей для сямейнага бюджэту. 
   За 2005 год у разліку на 1000 чалавек 
насельніцтва колькасць шлюбаў склала 7,4, разводаў – 
3,1. Палепшыліся суадносіны зарэгістраваных і 
скасаваных шлюбаў: у 2005 годзе на 1000 шлюбаў 
прыходзілася 420 разводаў, у 2004 годзе – 483 разводы. 

  У Шклоўскім  раёне колькасць шлюбаў у 1990 
годзе зарэгістравана 308, ці 7,2 на 1000 чалавек  
насельніцтва, разводаў 68, ці 1,6 на 1000 чалавек  
насельніцтва.   

  На працягу 2000 года ў раёне зарэгістравана 217 
шлюбаў, ці 5,7 на 1000 жыхароў, колькасць разводаў 
121, ці 3,2на 1000 жыхароў. 
   У 2004 годзе колькасць шлюбаў яшчэ знізілася і 
склала 146, ці 4,2 на 1000 чалавек насельніцтва, 
разводаў было 60, ці 1,7 на 1000 жыхароў. Пры 
змяншэнні колькасці шлюбаў на 30%, рост разводаў 
склаў 35,2%.  

Змяншэнне колькасці жыхароў у горадзе і на сяле 
ў апошняе дзесяцігоддзе вельмі яскрава характарызуе  
ўзровень сацыяльна-эканамічнага развіцця нашага 
рэгіёна і яго перспектыў. 

Магчыма, інвестыцыі, якія ўкладаюцца апошнім 
часам у сельскагаспадарчую вытворчасць, у 
інфраструктуру сяла зменяць сітуацыю ў станоўчы 
бок у сельскай мясцовасці.  

У сувязі  з будаўніцтвам  новай  папяровай 
фабрыкі, не выключана павелічэнне колькасці 
гарадскога насельніцтва і яго структуры на карысць 
працаздольнага ўзросту.   

Але  гэтыя магчымыя  станоўчыя  змены - 
часовыя. Без  наяўнасці  дзяржаўнай  праграмы  па 
гэтых  пытаннях, з улікам  грамадскай  думкі, у  раёне  
могуць  узмацніцца  адмоўныя  дэмаграфічныя  працэсы, 
якія  у  далейшым  прывядуць  да  перакосаў  у  развіцці  
эканомікі. 

Адукацыя. 
  

    Створаная сістэма школьнай і дашкольнай 
адукацыі ў рэспубліцы, згодна афіцыйным 
статыстычным дадзеным, забяспечвае не толькі дагляд, 
выхаванне, адукацыю, развіццё дзяцей, але і 
аздараўленне, харчаванне, медыцынскае абслугоўванне.  
Ахоп дзяцей дашкольнымі ўстановамі ўзрос з 60,1% у 
1995 годзе да 80,6% у 2004 годзе. 
   Сёння бацькі маюць права выбару дашкольнай 
установы па віду, тыпу, профілю і рэжыму працы, 
магчымасці атрымаць дадатковыя паслугі па вывучэнню 
замежнай мовы, абучэнню харэаграфіі, гульне на 
музычных інструментах, плаванню. 

  Можа быць усё вышэй пералічанае ў некаторай 
ступені існуе ў сталіцы нашай рэспублікі і абласных 
цэнтрах. Паглядзім жа на рэальнае становішча ў 
Шклоўскім раёне.  Вялікая колькасць дзяцей 
дашкольнага ўзросту не маюць магчымасці наведваць 
дзіцячыя сады і яслі. Асабліва востра гэта праблема 
паўстае ў сельскай мясцовасці. У шэрагу вёсак, па 
незразумелых прычынах  зачынены дзіцячыя садкі, і 
бацькі вымушаны шукаць у іншых раёнах лепшыя  
ўмовы для жыцця і выхавання дзяцей. 

  У 1990 годзе ў Шклоўскім раёне працавала 34 
дашкольныя ўстановы і наведвала іх 1842 чалавекі. К 
2000 году дашкольных устаноў засталося 19, колькасць 
дзяцей у іх 914. Па дадзеных  2004 года такіх устаноў 
было 20, а дзетак, якія іх наведвалі - 780. За гэтыя гады 
колькасць дзяцей скарацілася больш чым удвая.  

 Як можна заўважыць, нічога агульнага з тым, 
што падаецца ў дзяржаўных СМІ, у Шклоўскім раёне не 
назіраецца. 

   Скарачаецца таксама і колькасць вучняў у раёне. 
Асабліва ў сельскай мясцовасці, бо зачыняюцца школы і 
дзецям неабходна кожны дзень дабірацца да школы за 
многа кіламетраў, каб атрымаць адукацыю. 

  І гэта ў той час, як распрацавана дзяржаўная  
праграма “Сельская школа”. Яе мэта забяспечыць 
роўныя магчымасці для сельскіх школьнікаў у 
атрыманні агульнай сярэдняй адукацыі. Распрацаваны 
розныя мадэлі арганізацыі навучальна-выхаваўчага 
працэсу ў сельскай школе; пашырэння сеткі 
гімназічных, ліцэйскіх класаў, арганізацыя навучання 
вучняў старэйшых класаў у абласных 
агульнаадукацыйных ліцэях. 

  У агульнаадукацыйных школах павялічваецца 
колькасць класаў інтэграванага навучання, адчыняюцца 
старэйшыя класы паглыбленай сацыяльнай і 
прафесіянальнай адаптацыі навучэнцаў. 
   Але ўсё ж такі, калі вярнуцца да лічбаў, то яны 
наступныя. Колькасць вучняў Шклоўскага раёна ў 1990 
– 1991 навучальным годзе складала 5 587, і працавала 38 
дзённых школ. Праз 10 год у раёне засталося працаваць 
27 школ, а ў 2004 – 2005 навучальным годзе – 24 школы 
з 4 373 вучнямі ў іх. Назіраецца цікавая тэндэнцыя: пры 
скарачэнні колькасці вучняў за 15 год усяго толькі на 
20%, колькасць школ у раёне скарацілась за гэты час на 
37%. Само сабой узнікае пытанне; ці гэта змяншэнне 
колькасці вучняў уплывае на колькасць школ, або 
наадварот – скарачэнне колькасці школ негатыўна 
сказваецца на колькасці вучныяў? 

  Тэндэнцыя скарачэння колькасці дзяцей 
прыводзіць да шматлікіх праблем, але ў першую чаргу 
да памяншэння працоўных месцаў  настаўнікаў і 
выхавацеляў.  

  Апошнім часам прафесія настаўніка губляе свой 
прэстыж. Нізкі заробак, кантрактная сістэма, 
самадурства дзяржаўных чыноўнікаў – усё гэта і так  
дрэнна адбіваецца на школе. А пры скарачэнні 
колькасці дзяцей адпаведна скарачаецца колькасць 
класаў ў школе. І нават тыя нешматлікія “ героі”, якія 
ўсё ж такі жадаюць “ сеяць разумнае, добрае, вечнае”, 
застаюцца без працы.                                

Камунальная гаспадарка. 
    

Кожную секунду на працягу ўсяго свайго жыцця  
чалавек выступае ў ролі спажыўца. У сваёй кватэры – ён 
спажывец паслуг сістэм ЖКГ. 
   Калі чалавек выходзіць з дому, ён пераходзіць у 
разрад жыхара населенага пункта: гаражаніна, 
сяльчаніна.  
   У парку, па дарозе на працу, у магазіне чалавек  
спажывае паслугі гарадской інфраструктуры і гарадской 
гаспадаркі, якасць якіх залежыць ад памеру мясцовага 
бюджэту, узроўню карупцыі і магчымасцяў асобных 
грамадзян уплываць на ўладу. 
   Як сумясціць рыначныя адносіны (імкненне 
вытворцаў паслуг хутка і лёгка нажыцца) і правы 
чалавека свабодна выбіраць і купляць паслугі ў сістэме 
ЖКГ (імкненне атрымліваць лепш і больш, але 
максімальна дзешавей)?  Ніхто не даў на гэтыя пытанні 
адказу. 

  Да гэтай пары, колькі б розных тэорый і 
праектаў рэформы ЖКГ не было, усе яны пісаны пад 
вуглом бачання вытворцаў паслуг і разумення толькі іх 
праблем. Пры гэтым лічыцца, што мэтаю рэформ 
павінна быць павышэнне тарыфаў пры паралельным 
павышэнні якасці і павелічэнні набору паслуг.                                               
   Стан жыллёвых умоў асобнага чалавека ў 
значнай ступені вызначае ўзровень дабрабыту 
грамадства. Згодна статыстычных дадзеных, на аднаго 
жыхара Шклоўскага раёна прыходзіцца ў сярэднім каля 
30 кв. м. агульнай плошчы жылля: у тым ліку ў горадзе 
– 23, 0 кв. м. і ў сельскай мясцовасці – 36,0 кв. м. На 
сённяшні дзень гэты паказчык вышэй чым у буйных 
гарадах Беларусі, але ніжэй больш чым ў 1,5 разы, у 
параўнанні з развітымі краінамі свету.    З пачатку 21 

стагоддзя ўзровень наяўнасці жылля на аднаго жыхара ў 
раёне павялічыўся на 11%. На першы погляд 
складваецца ўражанне, што ў раёне фармуецца 
станоўчая тэндэнцыя ў будаўніцтве і развіцці жыллёвага 
фонду. Але гэта не зусім так.  
   У дадзеным выпадку вялікую ролю ў фармаванні 
гэтых паказчыкаў адыгрывае пастаяннае змяншэнне 
насельніцтва. Так, напрыклад, колькасць жыхароў 
Шклоўскага раёна за 2004 г. зменшылася на 886 
чалавек. У тым ліку за кошт натуральнага спаду 
(перавышэнне смяротнасці над нараджальнасцю) – на 
470 чалавек і за кошт міграцыйнага адтоку – на 416 
чалавек. Невялікі прырост наяўнасці жыллёвага фонду ў 
раёне тут не адыгрывае значнай ролі. 
   Будаўніцтва жылля за кошт дзяржаўнага 
фінансавання вядзецца ў асноўным у сельскай 
мясцовасці, у вызначаных уладай аграгарадках. У тых 
жа вёсках, якія па волі ўладаў папалі ў разрад 
неперспектыўных, надыходзіць поўны заняпад. 
Падобны падыход да будаўніцтва жылля на сяле і без  
уліку пажаданняў тых, хто ў ім будзе  пражываць, без 
уліку вопыту развіцця сельскай гаспадаркі іншых 
еўрапейскіх краін, вядзе да мінімізацыі эфектыўнасці 
капіталаўкладанняў у дадзеную сферу.  
   У г. Шклове будаўніцтва вядзецца ў асноўным за 
кошт сродкаў грамадзян, атрыманых у якасці крэдытаў 
пры фармаванні будаўнічых кааператываў. Але пад 
сістэму крэдытавання падпадаюць толькі маладыя сем’ і, 
па ўзросту – да 30 год. Усе астатнія, згодна беларускага 
заканадаўства, не могуць атрымаць крэдытаў на 
будаўніцтва. Многія так і пражываюць свой век у 
інтэрнатах рознага тыпу. 

  На жаль у горадзе адсутнічае практыка 
фармавання зоны забудовы прыватнымі дамамі 

сядзібнага тыпу з забеспячэннем цэнтралізаванымі 
інжынернымі камунікацыямі.  

  Вельмі значная частка жылля як на сяле так і ў 
горадзе, ужо цалкам састарэла. У падобных дамах, дзе к  
таму ж адсутнічаюць і ўсялякія інжынерныя 
камунікацыі, пражываюць у асноўным людзі сталага 
ўзросту. 

  Асноўная частка дамоў шматпавярховай 
забудовы ў г. Шклове пабудавана ў апошнія 3 
дзесяцігоддзі 20 стагоддзя. А з улікам шматлікіх 
капіталаўкладанняў у іх рамонт у 1999 годзе  пры 
падрыхтоўцы да свята “Дажынкі”, большая частка 
шматпавярховых дамоў г. Шклова знаходзяцца ў 
адносна добрым стане. Але ў той час шэраг, у асноўным 
двухпавярховых, да гэтай пары яшчэ не забяспечаны 
інжынернымі камунікацыямі (з камунальнымі выгодамі 
на вуліцы). 

  Рэзкім кантрастам у горшы бок, у параўнанні з  
асноўнай часткай шматпавярховай забудовы  г. Шклова, 
выглядаюць інтэрнаты рознага тыпу. З-за адсутнасці 
сродкаў у прадпрыемстваў, якім яны прыналежаць, або 
належалі раней, рамонты ў іх не праводзіліся на працягу 
вялікага тэрміну. Гэта інтэрнаты маласямейнага тыпу 
райаграпрамснабу, ільнозаводу, фабрыкі “Спартак”, 
былой  МПМК-283.  

  Падобная сітуацыя са шматпавярховымі дамамі 
ў вёсках раёна. Па прычыне  іх  старэння, а асноўная іх 
частка пабудавана ў 60-х гадах  20  стагоддзя, і 
нездавальняючага абслугоўвання ў сельскагаспадарчых 
прадпрыемствах, якім яны ў свой час прыналежалі, 
многія дамы апынуліся ў аварыйным стане.  

  У некаторых вёсках, як, напрыклад, в. Гарадзец, 
з такога жылля жыхары цалкам адселены. На жаль, лёс 
пустуючых дамоў раённымі ўладамі ніякім чынам не 

вызначаны. Але ж асноўная маса падобных дамоў, 
патрабуючых капітальнага рамонту, у вёсках раёна яшчэ 
заселена.  Праўда, перадача іх на баланс раённага 
жыллёва-камунальнага прадпрыемства цалкам не 
вырашае праблемы з-за недастатковасці фінансавых 
сродкаў. 
          Не меней праблемаў маюць і іншыя камунальныя 
аб’екты Шклоўскага раёна. Калі ў горадзе яны 
праяўляюцца не так яскрава, то на сяле з імі 
прыходзіцца сутыкацца пры кожным кроку. Так, да 
прыкладу, на многіх участках цепласетак у сельскіх 
населеных пунктах (Фашчаўка, Гарадзішча, Уланава, 
Славені і іншых) страты цяпла дасягаюць да 30 – 50 %. 
Асаблівую трывогу ў гэтым плане вызывае стан 
артэзіянскіх свідравін і вадаправодных сетак.  

У сувязі са шматлікімі парушэннямі пры 
праектаванні, будаўніцтве і эксплуатацыі шматлікіх 
камунальных аб’ ектаў у час знаходжання на балансе 
сельскагаспадарчых прадпрыемстваў, многія з іх былі 
даведзены да аварыйнага стану. Прыняццё кіраўніцтвам 
раёна рашэння аб перадачы такіх аб’ ектаў на баланс 
раённага камунальнага прадпрыемства, у якойсьці 
ступені дазволіла палепшыць узровень іх эксплуатацыі і 
якасць прадстаўлення паслуг. Але ў той жа час, 
перадача вялікай колькасці аб’ектаў за кароткі тэрмін 
(напрыклад з 2002 па 2004 гады былі перададзены 88 
свідравін з 200 км. вадаправодных сетак) і 
недастатковасць фінансавання прадпрыемства 
“Жылкамгас” з раённага бюджэту з мэтай іх 
аднаўлення, прывялі да вельмі складанай фінансавай 
сітуацыі ў раённым прадпрыемстве ЖКГ. 

  Ускладняе сітуацыю на прадпрыемстве высокая  
энергаёмістасць абсталявання некаторых кацельняў пры 
малых падключаных нагрузках, а таксама зношанасць 

асноўных сродкаў і абсталявання, дасягнуўшая ў 
сярэднім 70%.  

  Вялікую пагрозу для акружаючага асяроддзя 
ўяўляе на сённяшні дзень нездавальняючы стан 
ачыстных збудаванняў і сістэмы каналізацыйных 
калектараў.   

  З найлепшага боку на гэтым фоне выглядае в. 
Гавяды, асноўную частку якой складае пасёлак, 
пабудаваны для перасяленцаў з раёнаў Магілёўшчыны, 
забруджаных  пры аварыі на Чарнобыльскай АЭС. 
Асноўная частка пасёлка пабудавана ў 80-х – 90-х гадах 
20 стагоддзя. З першых год эксплуатацыі  аб’ ектаў 
ЖКГ, было створана для гэтых мэтаў спецыялізаванае 
падраздзяленне, што дазволіла падтрымліваць якасць 
эксплуатацыі на неабходным узроўні. Але з-за 
адсутнасці дастатковай колькасці працоўных месцаў і, у 
сувязі з гэтым, высокім беспрацоўем, або нізкімі 
заробкамі сярод насельніцтва вёскі, шматлікія жыхары 
адключаюць сваё жыллё ад цэнтралізаваных 
камунальных паслуг. Іншыя вымушаны з’яджаць у 
пошуках працы на іншае месца жыхарства 

 Праблема аплаты за камунальныя паслугі не 
менш востра стаіць і перад жыхарамі іншых населеных 
пунктаў. Пастаяннае павышэнне кошту паслуг пры 
адсутнасці прапарцыянальнага росту сямейных 
прыбыткаў, вельмі адмоўна сказваецца на ўзроўні 
жыцця жыхароў раёна.  

  Асабліва гэта адбіваецца на сем’ях, якія  
пражываюць у шматкватэрных дамах. Нягледзячы на 
тое, што больш 70% жыллёвага фонду ў такіх дамах 
знаходзяцца ў прыватнай уласнасці грамадзян, усе 
будынкі застаюцца ва ўпраўленні дзяржаўнай 
арганізацыі. У такіх умовах жыхарам немагчыма 
разабрацца ў коштах камунальных паслуг, прыняць 

меры для пошуку варыянтаў зрабіць іх таннейшымі. 
Яны не могуць адмовіцца ад паслуг “Жылкамгаса” і 
звярнуцца да іншай арганізацыі, чые ўмовы могуць 
быць больш прыймальнымі. Да таго ж, у раёне ў многіх 
дамах маюцца прыклады здачы ў арэнду падвалаў, 
памяшканняў пад магазіны, офісы і г. д. Але жыхары 
гэтых дамоў, у значнай большасці з’яўляючыся 
уласнікамі, ніякім чынам не ўплываюць на гэтыя  
працэсы. Як правіла, для іх застаецца таямніцай, якія  
кошты неабходны для ўтрымання іх будынку і як яны 
выкарыстоўваюцца. Нават сродкі, якія выплачваюцца 
жыхарамі на капітальны рамонт сваіх дамоў і павінны 
якімсьці чынам накоплівацца на рахунку кожнага дому, 
у адкрытую расходуюцца арганізацыяй ЖКГ па зусім не 
зразумеламу для кватэраздымшчыкаў прынцыпу і на 
рэчы, якія ніякім чынам не стасуюцца з капітальным 
рамонтам.  

  У такой сітуацыі ўласнікі жылля ў сваёй масе не 
ўсведамляюць сябе такімі, не адчуваюць упэўненасці ў 
сваёй здольнасці вырашаць камунальныя праблемы, 
вызначаць перспектывы развіцця свайго будынку, 
кварталу, вуліцы. Спробы самаарганізацыі насельніцтва 
Шклоўскага раёна, згодна “Закона аб мясцовым 
самакіраванні”, у 1995 – 2001 гадах праз стварэнне 
дамавых і вулічных камітэтаў па месцы пражывання, на 
жаль не былі падтрыманы ўладамі. Створаныя ў гэтыя 
гады камітэты, праз агульныя паседжанні старшынь, 
мелі ўплыў на вызначэнне накірункаў выкарыстання 
фінансавых рэсурсаў раённага прадпрыемства ЖКГ, 
фонду яго заработнай платы і г. д.  

  Усё гэта ў вялікай ступені спрыяла фармаванню  
ў жыхароў адносін да жылля як сапраўдных гаспадароў 
не толькі ў сваёй кватэры, а і па-за яе межамі: у 
пад’ездзе, на прылягаючай тэрыторыі, у падвале. 

Падобныя фармаванні паступова рыхтавалі 
насельніцтва да аб’яднання ўласнікаў жылля ў 
канкрэтным будынку шляхам стварэння юрыдычнай 
асобы, якая магла б абараняць іх інтарэсы. У сусветнай 
практыцы такія аб’яднанні называюцца кандамініумамі.        

  У раёне былі прыняты ўсе захады для ліквідацыі 
падобных ініцыятыў.  Парэшткі камітэтаў 
выкарыстоўваюцца раённымі ўладамі толькі ў якасці 
рэдкіх сходаў старшынь для справаздачы перад 
вышэйстаячымі інстанцыямі аб выкананні прынятай 
Урадам РБ у 2003 годзе ”Канцэпцыі рэфармавання  
ЖКГ”. На сённяшні дзень у раёне склалася такая  
сітуацыя, пры якой насельніцтва жыве само па сабе, а 
раённая ўлада існуе сама па сабе, пры гэтым робячы 
выгляд пастаяннай заклапочанасці станам жыллёвых 
умоў жыхароў Шклоўшчыны. Нават законы і 
пастановы, прынятыя на рэспубліканскім узроўні, не 
выконваюцца ўладай на тэрыторыі Шклоўскага раёна. 

  А Шклоўшчына мае аграмадныя рэсурсы для  
павелічэння эфектыўнасці выкарыстання 
капіталаўкладанняў у жыллёва-камунальную сферу, для  
паніжэння сабекошту камунальных паслуг  з 
адначасовым павышэннем іх якасці.  

  У першую чаргу раённыя ўлады павінны зрабіць 
усе захады, каб жыхар любога  дома мог адчуваць сябе 
ў ім сапраўдным гаспадаром, а не  
кватэранаймальнікам. Неабходна, каб таварыства 
ўладальнікаў мела магчымасць выбару пастаўшчыкоў 
камунальных паслуг , бо манапалізм ніколі не з’яўляўся  
падмуркам павышэння эфектыўнасці і якасці пры 
зніжэнні сабекошту  прадукцыі. 
   Адсутнасць пачуццяў гаспадара, уласніка 
парадзіла такую з’яву ў грамадстве, як вандалізм, якая 
выцягвае з нашых кішэняў мільёны і мільёны рублёў, так 

неабходныя для паляпшэння жыллёвых умоў грамадзян. 
Толькі сапраўдныя гаспадары дома змогуць паставіць 
заслон нямэтаваму разбазарванню сродкаў,  
выплачваемых  жыхарамі на капітальны рамонт. 
   Важным чыннікам у паляпшэнні жыллёвых умоў 
насельніцтва раёна з’яўляецца павышэнне 
эфектыўнасці выкарыстання дзяржаўных сродкаў, 
сродкаў грамадзян, якія накіроўваюцца на будаўніцтва 
жылля.  

  Дзяржаўныя сродкі для будаўніцтва жылых 
дамоў на сяле, на жаль, размяркоўваюцца раённымі 
ўладамі без аналізу сітуацыі па кожнай гаспадарцы, па 
кожнай вёсцы. Усім даводзяцца планы без уліку 
наяўнасці нявыкарыстанага жылля, без уліку яго 
зношанасці па асобных вёсках. І што зусім ні  куды не 
варта, планы будаўніцтва ніякім чынам не ўвязваюцца з  
наяўнасцю і перспектывамі працоўных месцаў у кожнай 
гаспадарцы. Падобная сітуацыя і прывяла да таго, 
што ў шэрагу вёсак кватэры і асобныя дамы 
застаюцца не заселеныя. 

  Будаўніцтва жылля, як на вёсцы за кошт 
бюджэту, так і ў горадзе за кошт крэдытавання  
кааператываў, вядзецца без уліку пажаданняў тых 
людзей, хто ў ім будзе жыць. Людзей проста ставяць 
перад выбарам - мець жыллё, або не. А якое яно будзе і 
дзе, гэта адыходзіць на задні план. 

  На жаль, у раёне не пераймаецца вопыт іншых 
краін свету і нават нашых суседзяў: як Украіна, Літва, 
Польшча, дзе шырока выкарыстоўваецца іпатэчнае 
крэдытаванне без усялякіх узроставых абмежаванняў. 
Падобны падыход дазволіў бы любому чалавеку самому 
выбіраць сабе жыллё з улікам сваіх магчымасцяў. І, як 
паказвае вопыт, асноўная частка выбірала б дамы 
сядзібнага тыпу з камунальнымі выгодамі, замест 

кватэр ў шматпавярховым доме. Тым больш, што 
эксплуатацыя жылля сядзібнага тыпу для дзяржаўнага 
бюджэту нашмат танней. 
   Асобным радком неабходна прыпыніцца на 
стане іншых камунальных аб’ ектаў, такіх як гарадская 
лазня, гатэль, парк, турыстычны аб’ект “ Лысая гара” 
і іншыя. Наяўнасць дадзеных аб’ектаў у раёне з улікам 
іх добрага стану, нярэдка прыцягвае ў Шклоў 
спажыўцоў паслуг  з розных куткоў краіны. Але, на 
жаль, у раёне цалкам адсутнічае праграма па 
эфектыўнаму выкарыстанню дадзеных аб’ектаў. 

  Наяўнасць на тэрыторыі раёна шэрагу 
г істарычных, геаграфічных аб’ектаў, сучаснае 
добраўпарадкаванне горада, наяўнасць сучасных 
аб’ектаў па аказанню паслуг  ужо сёння могуць 
паспрыяць ператварэнню раёна ў турыстычны цэнтр 
не толькі рэспубліканскага, але і міжнароднага 
маштабу, што ў сваю чаргу паспрыяе папаўненню 
раённага бюджэту. 
   Па дадзеных афіцыйнай статыстыкі, 
насельніцтва раёна ў 2006 годзе аплачвала каля паловы 
кошту атрымліваемых камунальных паслуг , а ўсе 
астатнія рэальныя страты датаваліся за кошт 
сродкаў бюджэту, чаму станоўча спрыялі пастаўкі 
танных энерганосьбітаў з Расіі. Зараз у сувязі з ростам 
цэн на энерганосьбіты ўлада спрабуе перакласці 
адказнасць за ўтрыманне жылога фонду на плечы 
грамадзян.  Пры гэтым зберагаецца манапалізм 
абслугоўвання, збіраемыя на працягу дзесяткаў год 
сродкі на капітальны рамонт вяртаць насельніцтву не 
мяркуецца, так як іх няма. З улікам цяперашніх аб’ёмаў 
капітальнага рамонту, адставанне ў раёне па 
дадзенаму паказчыку складае амаль 200 год. На жаль, 
як і раней, сёння ў раёне практыкуюцца ініцыятывы па 

рэфармаванню ЖКГ толькі з боку чыноўнікаў, без  
удзелу грамадства, бо памылкова лічыцца, што сярод 
спажыўцоў паслуг  ЖКГ няма спецыялістаў. Спажыўцы 
паслуг  ЖКГ, як і спажыўцы іншых тавараў, павінны 
з’яўляцца дзеючымі асобамі. Гэта яны фінансуюць 
сістэму ЖКГ, гэта іх жыццё, фізічнае і псіхічнае 
здароўе. Больш таго, ад эффектыўнасці працы сістэмы 
ЖКГ  залежыць дабрабыт нашых грамадзян і 
аўтарытэт улады.    

Гандаль і грамадскае харчаванне. 
 

 Гандаль з’яўляецца адным з важнейшых бакоў 
паўсядзённага жыцця насельніцтва. У той жа час ён у 
найвялікшай ступені залежыць ад жыццёвага ўзроўню 
насельніцтва. Пашырэнне гандлю не толькі спрыяе 
больш поўнаму задавальненню асабістых 
спажыванняў, але і паскарэнню абароту грашовых 
сродкаў.  

  За апошняе дзесяцігоддзе ў структуры 
рознічнага гандлю  раёна рэзка ўзрасла доля 
прыватнага сектара - у 2004 годзе яна складала амаль 
30%. За гэты час ў Шклове з’явіліся шматлікія  
прыватныя магазіны. Развіваецца прыватны бізнес і на 
гарадскім рынку.  З 2001 па 2006 гады тавараабарот 
прыватнага бізнесу павялічыўся амаль у сем разоў і 
склаў каля 8 млрд. рублёў. 

  Але, у той жа час, на фоне дадзеных паказчыкаў 
зусім нікчэмна выглядае гандаль у сельскай 
мясцовасці. З маланаселеных вёсак дзяржаўны гандаль 
сышоў, але туды не прыйшоў яшчэ і прыватны. 
Гандаль у малых вёсках існуе толькі ў выглядзе 
аўталавак, якія дастаўляюць прадукты харчавання і 
тавары першай неабходнасці 1 – 2 разы на тыдзень. 
Набыццё іншых рэчаў для насельніцтва такіх вёсак, дзе 
ў асноўным пражываюць людзі пенсійнага ўзросту, 
застаецца вялікай праблемай. 

  Яшчэ больш востра ў раёне стаіць пытанне з  
развіццём грамадскага харчавання. Калі ў Шклове 
існуе шэраг такіх устаноў, то на сяле падобныя пункты 
працуюць толькі ў некалькіх вёсках у выглядзе 
сталовых сельгаспрадпрыемстваў.    
   На жаль, у адрозненні ад іншых гарадоў і 
рэгіёнаў краіны, у раёне цалкам адсутнічаюць пункты 

хуткага харчавання, якія звычайна карыстаюцца 
вялікай папулярнасцю ў насельніцтва. Нягледзячы ж 
на яўныя недахопы ў развіцці гандлю  і грамадскага 
харчавання, раённыя ўлады ўжо на працягу шэрагу год 
у розных праграмных дакументах развіцця раёна 
дадзеныя пытанні абыходзяць стараной.  
   На наш погляд, пры стварэнні спрыяльных умоў 
для развіцця гандлю і грамадскага харчавання  на сяле, 
прыватны бізнес паспяхова зойме тую нішу, якая 
вызваляецца дзяржавай. А наяўнасць на тэрыторыі 
раёна аўтамабільных трас міжнароднага і 
рэспубліканскага значэння, як паказвае вопыт суседніх 
краін, актыўна можа паспрыяць развіццю 
прыдарожнага гандлю і грамадскага харчавання. 

  У раёна даўно існуе праблема адсутнасці 
праграмы развіцця падобных ініцыятыў. Прыняццё і 
выкананне яе ў звязку з іншымі праграмамі, напрыклад 
развіцця агратурызму, шырока паспрыяе і стварэнню 
новых працоўных месцаў, і развіццю населеных 
пунктаў, і папаўненню раённага бюджэта.    

Паслугі. 
 

 Асаблівасцю  функцыянавання прадрыемстваў, 
якія адносяцца да сферы паслуг, з’яўляецца іх 
адаптацыя да рыначных умоў. 
   На сённяшні дзень у дадзенай сферы працуе 
больш 16% ад агульнай колькасці занятых у сферы 
вытворчасці раёна.  
  У структуру платных паслуг, згодна статыстычных 
дадзеных уключаны: 
 1) бытавыя,                                                  
 2) транспарту,                      
 3) сувязі,                                                 
 4) жыллёва-камунальныя,            
 5) адукацыі,                                                 
 6) арганізацый культуры,   
7) медыцыны, 
8) юрыдычныя і банкаўскія, 
9) ветэрынарныя, 
10) турыстычныя, фізкультуры і спорту, 
11) гасцініцы, 
12) іншыя. 

  За 2005 год насельніцтву Шклоўскага раёна 
аказана платных паслуг на суму 7 607 млн. рублёў. Але 
неабходна адзначыць, што асноўную ролю ў гэтых 
аб’ёмах займаюць паслугі жыллёва-камунальнай 
гаспадаркі, якія складаюць каля 50%. З 1995 года доля 
гэтай сферы платных паслуг у працэнтных адносінах 
да агульнага аб’ ёму узрасла больш чым удвая, пры 
павелічэнні фізічнага аб’ёму за гэтыя гады ўсяго на 
некалькі працэнтаў. 

  Гэта сведчыць аб тым, што адбылося рэзкае 
зніжэнне аб’ ёмаў іншых відаў паслуг. Так, з 1995 года 
па 2005 год больш чым у тры разы зменшыліся  

паказчыкі па бытавых паслугах, у 1,5 разоў – па 
паслугах  транспарту.  

  Аналізуючы сітуацыю склаўшуюся ў сферы 
бытавых паслуг, абапіраючыся на статыстычныя  
дадзеныя па колькасці атэлье (цэхаў, майстэрань); у 
раёне адбылося скарачэнне іх колькасці з 62 у 1990 
годзе да 20 к  2005 году. І калі ў Шклове іх колькасць 
скарацілася у 2 разы, то на сяле – ў 10 разоў (з 20 штук 
да 2). Практычна бытавое абслугоўванне ў сельскіх 
населеных пунктах раёна амаль адсутнічае.    

  Праблемай для мясцовых уладаў на сённяшні 
дзень з’яўляецца арганізацыя перавозкі пасажыраў. Ад 
работы пасажырскага транспарту ў значнай ступені 
залежыць якасць абслугоўвання насельніцтва. У сувязі 
са скарачэннем і старэннем насельніцтва сельскіх 
населеных пунктаў, для ўнутрыраённых перавозак 
характэрна вялікая нявызначанасць попыту на 
транспартныя паслугі, што прыводзіць к стратнасці 
многіх маршрутаў. Сказваецца на гэта і камплектацыя  
аўтапрадпрыемства ў асноўным аўтобусамі вялікай 
змяшчальнасці.  

  І калі ў 1990 годзе пасажыраабарот у раёне быў 
у памеры 60 147 тыс. пас./км., то ў 2004 годзе гэты 
паказчык складаў усяго толькі 18 184 тыс. пас./км.  На 
жаль раённыя ўлады не прынялі своечасовыя меры па 
прыцягненню прыватных прадпрымальнікаў для 
абслугоўвання сельскага насельніцтва ў сферы 
пасажыраперавозак. І калі на ўнутрыгарадскіх 
маршрутах прыватныя аўтобусы малой умяшчальнасці 
значна паспрыялі павышэнню якасці гэтых паслуг, то 
для сельскай мясцовасці многія маршруты ў бок 
раённага і абласнога цэнтраў па часе застаюцца не 
закрытымі. 

  Больш паспяхова апошняе дзесяцігоддзе ў раёне 
развіваецца сувязь. Паказчыкі гэтай сферы паслуг у 
агульнай структуры павялічыліся у 2,3 разы. Толькі з 
1995 года па 2005 год колькасць тэлефонных апаратаў 
агульнай сеткі карыстання вырасла з 5 627 да 9000 
штук. У 2000 годзе на Шклоўшчыне адначасова з 
абласным цэнтрам з’явілася і мабільная тэлефонная  
сувязь, карыстаючаяся ў насельніцтва раёна вялікай 
папулярнасцю.  

  І ў той жа час неабходна адзначыць, што 
паказчыкі іншых сфер паслуг у агульнай структуры 
вельмі нізкія. А, напрыклад, турыстычныя паслугі 
блізкія да нуля. На жаль мясцовыя ўлады не асэнсавалі 
да канца магчымасці турыстычнага бізнесу і яго 
карысці для раёна.   

 
 
                  

           
 
 
 
 
 
 
 
 
 
 



 163 

Праблемы, праблемы, праблемы… 
 

У планавай эканоміцы заўсёды чагосьці бракуе - 
ёсць прыродны газ, праблемы з дравамі, а цёплая зіма 
літаральна ўводзіць у стан эйфарыі амаль усе службы 
раёна. Глабальнае пацяпленне клімату -  ледзь не манна 
нябесная для цэлага штата службоўцаў. 

Мы стала ўспрымаем заклікі да навядзення  
парадку: то на вуліцах горада, то на зямлі, то ў нашых 
галовах. Само сабою зразумела, што парадак у горадзе і 
сельскіх населеных пунктах павінен стаць нормай 
жыцця, але не трэба забываць, што на каляндары трэцяе 
тысячагоддзе. Парой жа бывае сорамна за сам факт 
падобнай інфармацыі. Павінен у канцы канцоў быць 
распрацаван дзейсны механізм, у які неабходна закласці 
вызначаныя стымулы для забяспячэння так усімі 
любімага парадку. Тым не менш, на паседжаннях 
выканкамаў розных узроўняў і ў мясцовым друку  стала 
будзіруюцца праблемы,звязаныя з добраўпарадкаваннем 
тэрыторый.  

Пры гэтым старастам вёсак, старшыням дамавых 
і вулічных камітэтаў прапанавана інфармаваць 
райвыканкам аб фактах, калі і якія   раённыя службы 
дрэнна ставяцца да выканання сваіх абавязкаў у любой 
праяве. Ці не для Гогаля сюжэт? 

Чамусьці востра стаіць праблема 
несанкцыянаваных сметнікаў, якіх ужо да вясны на 
тэрыторыі горада налічваецца далёка за сотню. Няўжо 
няма каму навесці ў горадзе парадак? Або ў службоўцаў 
няма жадання пасварыцца адзін з адным? А то ў 
жыхароў раёна ствараецца уражанне, што ў Шклове 
ёсць толькі два праблемных прадпрыемства: УКП 
"Жылкамгас" і "ДРБУ-175", якія сістэматычна не 
даводзяць пачатыя працы да лагічнага завяршэння і 

пакідаюць недаробкі. Ну, так памкніцеся ўсім 
райвыканкамам і карайце (маральна) неўдзячных 
камунальнікаў з дарожнікамі. 

А так па-ранейшаму ў "Зваротах…"аддзела 
жыллёва-камунальнай гаспадаркі райвыканкама да 
грамадзян раёна 60%  інфармацыі  запалохваючага 
характару. Прыгажосць і парадак павінны засноўвацца 
на паразуменні людзей, у аснове якога - сучаснае 
выхаванне. Цвёрдае ж адміністраванне як праява сілы 
дзеючай улады акрамя ўсяго іншага высвятляе 
прымітыўнасць дзяржаўнай ідэалогіі, што яшчэ атрымае 
дастойную публічную адзнаку мясцовага насельніцтва.  

Гэтыя праблемы як раз і высвечваюць  
безгрунтоўнасць мясцовага самакіравання, больш таго, 
утрымоўваюць перадумовы для рознага роду 
злоўжыванняў з боку асоб,  займаючых высокія  
службовыя пасады і спараджальных імі няроўнасць 
грамадзян і скаргі на мясцовыя ж органы ўлады. А 
спроба некаторых былых кіраўнікоў раёна пабудаваць 
запасное жыллё за межамі Магілёўскай вобласці па-
свойму вытлумачальная і для іх сем'яў рацыянальная.  

Балазе, бюджэтныя сродкі пад рукамі. А гэта ўжо 
больш сур 'ёзная праблема для Шклоўскага раёна, якую 
ўлады падаюць як слабасць асобных службоўцаў. Імя  
гэтай праблеме - карупцыя. Нядзіўна, што ў 2004 годзе 
пракуратурай Магілёўскай вобласці па матэрыялах 
УБЭП узбуджана крымінальная справа ў дачыненні 
дырэктара Шклоўскага УКП "Жылкамгас". Па 
папярэдняй змове з  іншымі службовымі асобамі ён, 
злоўжываючы службовымі паўнамоцтвамі, шляхам 
складання фіктыўных працоўных дамоў, загадам аб 
прэміяванні, падтасоўкай таварна-транспартных 
накладных на атрыманне кацельнага абсталявання  
здзейсніў крадзеж грошай на суму звыш 104 млн. 

рублёў. Удзельнікі арганізаванай групы асуджаны да 
розных тэрмінаў пазбаўлення волі. Нам падаецца, што 
гэта не апошні працэс у жылкамунгасе з нагоды 
свавольстваў службоўцаў з народнымі грашыма. 

У Шклове таксама  спынена дзейнасць  
арганізаванай злачыннай групы з ліку службовых і 
матэрыяльна адказных асоб Шклоўскага 
райспажыўсаюза, якія на працягу значнага перыяду часу 
здзяйснялі крадзяжы грашовых сродкаў і таварна-
матэрыяльных каштоўнасцяў з крам у буйных і асоба 
буйных памерах. Перыядычна праходзяць суды і над 
"шэраговымі" працаўнікамі дзяржаўных гандлёвых 
прылаўкаў.  

І навогуле, ствараецца ўражанне, што асабісты 
патранаж, які ажыццяўляецца кіраўніцтвам краіны ў 
дачыненні да мясцовай ўлады, паступова вядзе да 
дэградацыі гэтай улады, замінае шлях любым 
рэформам. Маўляў, правінцыя ўсе сцерпіць. Але ж 
правінцыйнасць выяўляецца не ў аддаленасці ад 
геаграфічнага цэнтра краіны, а зусім у іншым: у 
самаўпраўнасці мясцовага кіраўніцтва, у непрабіўной 
руціне жыцця, у дрэнным забеспячэнні таварамі і 
прадуктамі, дрэннай інфармаванасці.  

Мы любім глядзець крымінальныя навіны, 
асабліва расійскія, дзе так і "прэ" бэзвыходнасць 
простых грамадзян, стаўшых на сцежку вайны са сваімі 
суграмадзянамі, і абсурднасць сітуацый, у якіх гінуць 
людзі. А вось прыклад ужо з нашай рэчаіснасці.  
Маршрутны аўтобус Магілёў - Шклоў на чыгуначных 
пераездах "сустракаецца" штодня з грузавымі і 
пасажырскімі цягнікамі. Няўжо нельга іх развесці ў часе 
- справа ж у некалькіх хвілінах, або чакаць чарговай 
трагедыі на пераездзе, а потым прымаць правільнае 

рашэнне? Дарэчы, дыспетчар магілеўскага аўтавакзала 
па дадзенай падставе прапанавала напісаць заяву.  
 П'янства мы часцей чамусьці згадваем з  
прыстаўкай бытавое. Як  быццам бывае вытворчае, 
культурнае, лячэбнае п'янства. Але, менавіта, п'янства 
з'яўляецца адным з галоўных фактараў фізічнай і 
сацыяльнай дэградацыі грамадства. Вядома, мы можам 
казаць аб якісціх міфічных народных традыцыях, нізкай 
культуры піцця і, наогул, аб нізкай культуры беларускіх 
грамадзян. Але ёсць у падобных развагах вельмі слабое 
звяно - танны алкаголь, кошты на які ўсталёўвае 
дзяржава. Не памыляйцеся - справа зусім не ў 
эканоміцы. Танны алкаголь спрыяе сацыяльна-
палітычнай стабільнасці ў грамадстве, але і спараджае 
генетычны звод нацыі. Задумайцеся, хто насамрэч 
знітоўвае бесхарактарнага беларуса. Праблема 
спойвання насельніцтва значна глыбей, а наступствы 
непрадказальныя па маштабах. І прагнозы навукоўцаў 
па зводзе тытульнай нацыі ўжо праз паўстагоддзя не так  
ужо і фантастычныя. 

Народ за апошнія паўтара дзесяцігоддзя 
прывучаны да неймаверна таннага, менавіта што 
паўсядзённага алкаголя. З кожным годам павялічваецца 
колькасць грамадзян, злоўжываючых спіртнымі 
напоямі, і, самае страшнае, што вялікімі тэмпамі расце 
колькасць жанчын, якія пакутуюць алкагалізмам, а 
таксама непаўнагадовых, прыцягваючыхся да 
адміністрацыйнай адказнасці за ўжыванне спіртнога. 
Практычна ў два разы за апошні час узрасла колькасць 
асоб, злоўжываючых спіртнымі напоямі, якія стаяць на 
ўліку ў наркалагічным кабінеце райпаліклінікі. Акрамя 
гэтага, на глебе п'янства людзі часта здзясняюць 
злачынствы, колькасць якіх з кожным годам узрастае. 
Часам з-за п'янства абрываецца нечае жыццё. 

Агульная колькасць загінулых па розных 
чынніках на тэрыторыі Шклоўскага раёна за апошні час 
наступнае: 2002 г. - 68, 2003 г. - 57, 2004 г. - 63, 2005 г. - 
61, 2006 г. - 49 чалавек. 

З іх на момант смерці знаходзіліся ў стане 
алкагольнага ап'янення: 2002 г. - 42 чалавека (62%), 
2003 г. - 44 (77%), 2004 г. - 49 (78%), 2005 г. - 39 (64%), 
2006 г. - 35 (71%). Атруціліся этылавым алкаголем у 
2002 г. 8 чалавек (12%), у 2003 г. - 13 (25%), у 2004 г. - 1 
(1.5%), у 2005 г. - 4 (6.5%), у 2006 г. - 5 (6.5%). 

Акрамя гэтага, у 2006 году тры чалавекі сканалі 
ад задушвання ў выніку зачынення дыхальных шляхоў 
ванітавымі масамі. Усе яны на момант смерці 
знаходзіліся ў стане моцнага алкагольнага ап'янення. 

Як мы бачым, пры агульным памяншэнні 
колькасці загінулых у апошнія гады, у адсоткавым 
дачыненні колькасць алкагольных смерцяў расце. І 
справа не ў адсутнасці "культуры пития".  

На 01.12.2006 г. на ўліку ў аддзеле ўнутраных 
спраў Шклоўскага райвыканкама знаходзілася 399 асоб, 
прызнаных хранічнымі алкаголікамі, з іх на ўлік у 2006 
году пастаўлена 98 чалавек (24.5%). На дыспансерным 
уліку наркалагічнага кабінета знаходзіцца каля 700 
чалавек. У 2005 г. п'янымі здзейснена 59 злачынстваў 
або кожнае шостае. У 2006 годзе ўжо кожнае чацвёртае 
злачынства здзейснена асобамі, знаходзячыхся ў стане 
алкагольнага дурману. 

У Шклоўскім раёне пражывае і выхоўваецца 113 
дзяцей-сірот і толькі 18 з іх з’яў-ляюцца круглымі 
сіротамі. Пад кантролем - 173 няшчасныя сям'і, 48 з іх - 
шматдзетныя. Галоўны чыннік сіроцтва пры жывых 
бацьках - усё тое ж п'янства. Зараз у нас сірот ў раёне 
больш, чым у цяжкі пасляваенны перыяд. 

80% пазбаўленых бацькоўскіх правоў - сельскія  
жыхары. Чыннікі розныя, але, у асноўным, сацыяльнага 
плану - беспрацоўе, нізкія прыбыткі, безвыходнасць 
жыцця, адсутнасць перспектывы. Ці дапамогуць 
вяскоўцам аграмястэчкі змяніць погляд на жыццё? 
Жадалася б. 

З 01.01.2007 г. уступіў у законную сілу Дэкрэт 
Прэзідэнта Рэспублікі Беларусь №18 "Аб дадатковых 
мерах па дзяржаўнай абароне дзяцей у няшчасных 
сем'ях". У раённы суд Шклоўскага раёна ўжо паступіла 
некалькі сотняў іскавых заяў да нерадзівых грамадзян аб 
спагнанні выдаткаў, выдаткаваных дзяржавай на 
ўтрыманне дзяцей, знаходзячыхся на дзяржаўным 
забеспячэнні. Сумы пазоваў вымяраюцца дзесяткамі 
мільёнаў рублёў. 

Пазапраўнае абарачэнне наркотыкаў таксама 
з'яўляецца досыць складанай праблемай у забяспячэнні 
правапарадку на тэрыторыі раёна. Паскарэнне 
наркатызацыі насельніцтва прывяло да таго, што ў 
арбіту наркатычнага дурману ўцягваюцца ўсе новыя 
пласты насельніцтва, у тым ліку жанчыны і дзеці. З 
прычыны гэтага рэзка пагаршаецца стан здароўя 
насельніцтва, расце смяротнасць, рэзка зніжаецца 
працягласць жыцця. 

Адмысловую трывогу выклікае 
распаўсюджванне наркаманіі сярод асобаў, не 
дасягнулых паўналецця, у тым ліку сярод школьнікаў 
горада Шклова. Варта адзначыць, што шмат у чым 
спрыяе распаўсюджванню наркотыкаў сацыяльная 
неўладкаванасць, беспрацоўе. Большасць асоб, якія 
здзейснілі злачынства па пазапраўным абарачэнні 
наркотыкаў, нідзе не працуюць і не вучацца, шматлікія з 
іх раней ужо здзяйснялі злачынствы. У 2001 г. 
здзейснена 7 злачынстваў, звязаных з пазапраўным 

абарачэннем наркатычных і псіхатропных сродкаў, у 
2002 г. - 6, у 2003 і 2004 гг. - 11, у 2005 г. - 9. У 2005 
году было канфіскавана 3244 гр. наркатычных сродкаў - 
дадзеныя злачынствы здзейснілі 11 чалавек. На ўліку ў 
РАЎС у 2005 г. стаяла 9 наркаманаў (6 мужчын і 3 
жанчыны). У 2006 г. было выяўлена ўжо 10 фактаў 
пазапраўнага абарачэння наркотыкаў на тэрыторыі 
раёна. Наркабізнесам займаюцца ў асноўным 
грамадзяне 18-29 летняга ўзросту - 56.8% ад агульнай 
колькасці, 1.8% - ва ўзросце ад 14 да 17 гадоў, 41.4% - 
звыш 30 гадоў. І ў дадзеным выпадку прафілактычная 
праца без рашэння цэлага шэрагу праблем сацыяльнага 
парадку малаэфектыўная.   

Выклікае занепакоенасць рост колькасці 
злачынстваў - шматлікасць фактаў разбояў, кватэрных 
крадзяжоў, угонаў аўтамашын, наўмысныя падпалы. 
Варта адзначыць, што росту колькасці злачынстваў 
шмат у чым спрыяе нізкая ступень тэхнічнай 
ўмацаванасці аб'ектаў, адсутнасць вартаўнічай аховы, 
бестурботнасць грамадзян, несвоечасовасць іх звароту ў 
органы ўнутраных спраў, адсутнасці кодавых замкаў у 
пад'ездах многаэтажных дамоў. Найболей 
крымінагеннае становішча склалася на тэрыторыі 
Каменна-Лаўскага (успомнім праблемы в.Ст.Вадва), 
Рыжкавічскага, Александрыйскага і Славенскага 
сельскіх Саветаў. 

Гінуць людзі і на пажарах: у 2005 г. у раёне 
адбыўся 71 пажар - загінула 11 чалавек, у 2006 г. на 68 
пажарах загінула 6 чалавек. Гібель людзей на пажарах 
адбываецца ў асноўным у выніку неасцярожнага 
палення цыгарэт.  

На працягу шэрагу гадоў не выконваюцца 
капітальныя супрацьпажарныя мерапрыемствы ў шэрагу 
прадпрыемстваў. 

Складаная сітуацыя на дарогах раёна: штогод 
гіне некалькі чалавек, дзесяткі параненых. У 2005 г. 
загінула 9 чалавек, у 2006 г. – 5; паранена ў 2005 г. 43 
чалавекі, у 2006 г. - 38. Чыннікі: перавышэнне хуткасці 
або няправільны выбар усталяванай хуткасці; па-
рушэнне правілаў дарожнага руху пешаходамі; 
алкагольнае ап'яненне кіроўцаў; парушэнне правілаў 
праезду чыгуначных пераездаў; парушэнне правілаў 
абгону. Найболей складаная дарога Орша - Шклоў - 
Магілёў праз Александрыю. Нонсэнс: большасць 
дарожна-транспартных здарэнняў сярод арганізацый 
раёна здзяйсняюць прадпрыемствы АПК і толькі адзінкі 
з іх падаюць транспарт  на штогадовы тэхагляд. Ёсць 
выпадкі, калі да кіравання транспартнымі сродкамі  
дапускаюцца кіроўцы, якія не маюць правы на 
кіраванне. Значная частка транспартных сродкаў, 
асабліва трактароў, эксплуатуецца без дамовы 
абавязковага страхавання. 

На гэтым фоне казаць аб камунальнай 
неўладкаванасці грамадзян шклоўшчыны нават не зусім 
зручна. Але менавіта паўсядзённы камфорт фармуе 
добры настрой, працоўнае становішча, паважлівае 
дачыненне сябар да сябра. Таму забяспечанасць гарачай 
і халоднай вадой, якаснае ацяпленне, своечасовы 
рамонт дарог і іх асфальтаванне, паляпшэнне жыллёвых 
умоў і рамонт жылога фонду, праблемы таксама 
першарадныя для нашых грамадзян. Зрэшты, на то 
ўлада і існуе, каб рашаць практычна ўсе праблемы. 
Вядома, для іх рашэння неабходныя вялікія фінансавыя 
сродкі. 
 Але ёсць праблемы, рашэнне якіх ляжыць на 
сумленні мясцовай улады. Напрыклад, у вв. Барсукі і 
Бушлякі дагэтуль няма нават прыстасаванага 
памяшкання для прыёму фельчарам хворых, і яму 

прыходзіцца штораз праводзіць падворны абход. 
Губляецца шмат часу, ды і дапамога аказваецца не ўсім 
жадаючым. У той жа час у в.Барсукі маецца пустуючы 
жылы дом, які можна было бы прыстасаваць для гэтых 
мэт. Няма каму або няма жадання? Або сумлення? І дзе 
нашы  “ўсенароднаабраныя” дэпутаты мясцовых 
Саветаў. 
 Па-ранейшаму не вырашаны праблемы па 
рамонту вулічнага асвятлення, водаразборных калонак і 
водаправодаў, спілаванню старых дрэў, усталёўцы 
тэлефонных апаратаў. На паседжанні райвыканкама 
ставіцца задача па актывізацыі замены старых ліхтароў 
на новыя (памятаецца, гадоў 15 назад па вёсках ездзілі 
спецыяльныя брыгады па дэмантажы дэкаратыўных 
ліхтароў, дарэчы, дзе яны?) або перыядычна ўзнікаюць 
грозныя ўказанні на неабходнасць прытрымлівання 
асартыменту тавараў у кожнай краме (ці можа, усё такі 
адмовіцца ад паслуг дзяржаўнага гандлю). Няўжо 
нельга выпрацаваць механізм аўтаматычнага рашэння  
гэтых праблем? Да гэтай пары застаецца не вырашаным 
пытанні па несанкцыянаваных сметніках (толькі ў 199 з 
206 населеных пунктаў маюцца "уладкаваныя" сметнікі 
цвёрдых бытавых адыходаў), добраўпарадкаванні 
могілкаў, ліквідацыя бесгаспадарчых хат. 

А вось дзе можна вельмі прадуктыўна прыкласці 
высілкі райвыканкаму ў рашэнні праблем вяскоўцаў і 
дачнікаў, так гэтае стварэнне матэрыяльнай базы на 
тэрыторыі кожнага сельскага Савета для апрацоўкі 
зямельных участкаў, уборкі зерневых культур і бульбы, 
прадастаўленне паслуг млыноў і піларам. 

Адмысловыя прэтэнзіі да ўлад у сельскага 
насельніцтва і ў забяспячэнні сучаснымі гандлевымі 
паслугамі. У цяперашні час у сельскай мясцовасці 
працуе 94 крамы, у 92 вёсках (а гэта 45% ад усёй 

колькасці вёсак у раёне) здзяйсняецца абслугоўванне 
насельніцтва аўтакрамамі. Вядома, у такіх умовах будзе 
маса нараканняў з боку жыхароў, але ёсць і 
справядлівыя прэтэнзіі - недастатковы асартымент 
прадукцыі, зрывы у абслугоўванні, продаж няякасных 
тавараў. 

І трэба задаць зусім прыкрае пытанне 
працаўнікам гандлю і дэпутатам мясцовых Саветаў: як 
можна трымаць такую вялізную гандлёвую нацэнку? 
Гандаль  прынцыпова абсалютна канкурэнтная галіна. 
Увага прыватным гандлярам: ёсць падазрэнне, што рост 
вашых выплат дзяржаве абумоўлены неканкурэнтнасцю  
якраз дзяржаўнага гандлю, а ў яе аснове - 
карумпаванасць усёй дзяржаўнай сістэмы. А падаткі і 
карупцыя і ёсць галоўны тормаз эканомікі краіны і 
рэгіенаў. 

Працягвае турбаваць кадравая забяспечанасць  
медыцынскімі працаўнікамі устаноў аховы здароўя. З 
аднаго боку, паляпшаецца матэрыяльная база, 
пабудавана Александрыйская медыцынская  
амбулаторыя, з іншага боку, па-ранейшаму адчуваецца 
дэфіцыт высока-кваліфікаваных медыцынскіх кадраў. 
Пасады ўрачоў ўкамплектаваны толькі на 78%, 
першаснае звяно - на 83%. У Шклоўскім раёне няма ні 
аднаго лекара вышэйшай катэгорыі, а сярод штатных 
працаўнікоў атэстацыю  прайшло толькі 66% лекараў і 
67% сярэдніх медыцынскіх работнікаў. Застаюцца 
нявырашанымі таксама праблемы сучаснага 
абсталявання, стварэння камфортных умоў для 
персанала, культуры абслугоўвання і клопату аб 
пацыентах. І як вынік - захворванне сухотамі ў 
Шклоўскім раёне нават некалькі вышэй, чым у сярэднім 
па рэспубліцы, пры гэтым узрасла  інфіцыраванасць 
пацыентаў дзіцячага і падлеткавага ўзросту. Ці не стала 

гэта вынікам  "недатыкальнасці" мясцовага 
медыцынскага начальства і бяздзейнасці “народных 
абраннікаў” усіх узроўняў. Нядзіўна, што Шклоўскі 
раён па смяротнасці ўпэўнена займае першае месца ў 
Магілеўскай вобласці. 

Некалькі слоў аб культуры. Яна заклікана 
ўсебакова развіваць асобу праз аказанне розных паслуг 
спецыфічнага характару. Безумоўна, вызначаная праца ў 
гэтым напрамку вядзецца. У апошні час адказныя  
службоўцы больш сур 'ёзна сталі адносіцца да захавання  
гістарычна-культурнай спадчыны; праводзяцца фэсты, 
конкурсы, святы, робяцца спробы да развіцця мастацкай 
самадзейнасці. Аднак, адным з галоўных сваім 
“ дасягненнем”, кіраўніцтва раёна  лічыць захаванне 
сеткі ўстаноў культуры ў сельскай мясцовасці. Як  
нагляднасць такога “дасягнення” - сельскі клуб у 
в.Дабрэйка. Яго будынак,  які да таго ж з'яўляецца 
прыватнай уласнасцю, абясточаны, не зачыняецца, не 
прыбіраецца, штатная адзінка на забеспячэнне яго 
функцыянавання раённым аддзелам культуры не 
вылучана, усе "мерапрыемствы" - танцы, вячоркі – 
абслугоўваюцца самой моладдзю вёскі. Праўда, часам 
па начах з'яўляецца нарад міліцыі для фізічнага 
ўздзеяння на маладых хлопцаў з мэтай іх выхавання. 
Падобнае дачыненне да культуры ў цэнтральнай сядзібе 
гаспадаркі з боку мясцовых і раённых улад у прамым 
сэнсе дыскрэдытуе вертыкаль. Удумайцеся: населены 
пункт, у якім находзіцца цэнтр  сельскагаспадарчага 
прадпрыемства, не мае клуба, бібліятэкі, ФАПа, 
дзіцячага саду, школы, вузла сувязі, ашчадкасы, затое 
маецца 2 крамы, што, зрэшты, і добра. Аграмястэчка, 
пабудаванае у чыстым полі, яшчэ запатрабуе сваіх 
фінансавых уліванняў на стварэнне інфраструктуры, але 
моладзь па ранейшаму аддае перавагу 

працаўладкоўвацца ў г.Магілёве. Карысна было б 
праваахоўным органам прааналізаваць сітуацыю са 
злачыннасцю на тэрыторыі Каменна-Лаўскага 
сельсавета, ці не ва ўзроўні даступнасці да 
"культурных" паслуг ляжыць чыннік высокай 
злачыннасці моладзі? Тым больш, што моладзевая  
злачыннасць расце. У рашэнні гэтых пытанняў  
неабходна мясцовым уладам задзейнічаць усе фактары, 
якія спрыяюць развіццю і самарэалізацыі асобы. 

Выклікае сумненне і выкананне ўсіх 44 
сацыяльных стандартаў, ва ўсякім разе - узровень 
абслугоўвання шматлікіх сельскіх населеных пунктаў і 
кожнага грамадзяніна ў асобнасці пакуль не вырашаны. 

 Недаацэнка сацыяльнага складніка, як правіла, 
вядзе да значнага адтоку моладзі ў горад і дэфіцыт 
працоўных рук пакрываецца за кошт перманентна 
мігруючых і ў большасці выпадкаў  не самых  лепшых 
працаўнікоў.  

Але, мабыць, самой балючай праблемай нашых 
грамадзян з'яўляецца ўтоенае беспрацоўе. У эканоміцы 
Шклоўскага раёна занята 10 700 жыхароў, што складае 
нешматлікім больш 60% ад эканамічна актыўнага 
насельніцтва. Цалкам слушна ў дадзеным выпадку 
казаць і аб росце скрытай занятасці за межамі 
Рэспублікі Беларусь. Праблема яшчэ і ў тым, што гэта, 
як правіла, найболей працаздольныя і кваліфікаваныя  
спецыялісты нашага раёна. На жаль, гэты патэнцыял для 
раёна практычна згублены. 

У раёне склалася даволі парадаксальная сітуацыя  
- колькасць працоўных месцаў у прамысловасці 
скарацілася на 11% і адначасова ж знізіўся ўзровень 
беспрацоўя (афіцыйна зарэгістравана на біржы працы 
чуць болей 100 чал.). Афіцыйна  колькасць 
беспрацоўных з года ў год зніжаецца (так трэба) і ў той 

жа час часова занята на вытворчасці больш 1200 
пенсіянераў.  

Чамусьці не звяртаецца ўвага на сельскае 
беспрацоўе, якое, насамрэч, нашмат вышэй і 
праблемней гарадскога. Бачнасць працоўнай занятасці 
сельскіх жыхароў утойвае ў сабе пагрозу ўскладнення  
дэмаграфічнай сітуацыі на сяле. Асабліва надзённай 
стала гэтая праблема з узбуйненнем гаспадарак і 
канцэнтрацыяй грамадскага пагалоўя на  буйных  
фермах. 

У планах раённых улад на 2007 год - стварэнне 
500 новых працоўных месцаў. Але не зусім зразумела, 
што разумеюць мясцовыя службоўцы пад "новым 
працоўным месцам". Бо стварэнне толькі аднаго з іх 
абыходзіцца мінімум у 3 мільёны рублёў, а ў суме гэта 
не меней паўтара мільярда рублёў. Падобныя выдаткі ў 
бюджэце раёна на 2007 год не прадугледжаны, а 
прадпрыемствам і сельгазарганізацыям захаваць бы 
наяўную колькасць працаўнікоў. Што гэта - 
недаразуменне сітуацыі, самапамылковасць, або 
дзяжурны ляп? 

Трэба сказаць, што і тым, хто  працуе таксама 
жывецца нялёгка. На фоне росту папяровага дабрабыту 
цяперашняя ўлада ўзяла курс на паніжэнне ільгот  для 
насельніцтва. Цікава, ці пацерпіць пры гэтым 
матэрыяльны дабрабыт службоўцаў? Хутчэй усяго, што 
не, бо лаяльная пазіцыя дзяржслужачых да існуючай 
улады важней для кіраўніцтва рэспублікі, чым 
меркаванне запалоханага грамадзяніна. Губляюць 
льготы "чарнобыльцы", значна скарочаны праграмы 
аздараўлення дзяцей за мяжой. Цяперашняя ўлада 
адабрала ільготы  нават ў сельскіх настаўнікаў, 
“ падараваныя” ім   рускім царом Аляксандрам 2 яшчэ 
150 гадоў таму назад. 

Улады ўпэўнены, што вызначаемае парадкаванне 
ільгот істотна не паўплывае на ўзровень жыцця народа. 
Па меркаванні кіраўніцтва рэспублікі, сістэма ільгот, 
якая дасталася нам у спадчыну ад СССР, не аказвае 
колькі-небудзь адчувальнага ўплыву на матэрыяльнае 
становішча малазабяспечаных людзей,  на паляпшэнне 
дэмаграфічнай сітуацыі ў краіне, паколькі  звязана з  
неэфектыўным распыленнем бюджэтных сродкаў. 
Дзіўна, але яшчэ зусім нядаўна ў вярхах існавала 
меркаванне, што сацыяльная палітыка СССР, адно з  
найважнейшых заваёў сацыялізму, годнае перайманню. 
Наогул, складваецца  ўражанне, што ад савецкай 
практыкі кіравання дзяржавай цяперашнія беларускія 
ўлады бяруць самае дрэннае, у надзеі, што паслухмяны 
электарат праглыне любую эканамічную ежу з 
палітычным соўсам. 

У той жа час, гэтаму грамадзяніну карысна 
ведаць, што галоўны чыннік нізкай сацыяльнай 
абароненасці беларускіх грамадзян крыецца ў камандна-
размеркавальнай сістэме кіравання эканомікай, у 
палітыцы задушвання  прадпрымальніцтва. 

Мала ж хто ведае, што Рэспубліка Беларусь 
займае  лідзіруючыя пазіцыі ў свеце па колькасці 
зняволеных у дачыненні да колькасці насельніцтва. 
Выходзіць, што кожны соты грамадзянін краіны 
з’яўляецца крымінальным элементам, якога патрабуецца 
ўтрымоўваць за кошт бюджэту ў месцах не гэтак  
аддаленых. А 30% зняволеных сядзяць за эканамічныя  
злачынствы. Супакойвае  тое, што немалая доля   
сядзельцаў - службоўцы-хабарнікі. 

Варыянты развіцця. 
 

Праблемы Шклоўскага раёна неабходна 
вырашаць зыходзячы з агульнарэспубліканскіх задач, 
але і з улікам мясцовых інтарэсаў і асаблівасцяў. У 
ідэале ж дзяржаўная палітыка павінна быць накіравана 
на стварэнне ў кожным раёне фінансавага патэнцыялу, 
дастатковага для забеспячэння асноўных напрамкаў 
сацыяльна-эканамічнага развіцця.  

Як падкрэслівае акадэмік П.Р. Нікіценка: 
"грамадства - не прадстаўленая прыродай дадзенасць, 
яно вынік дзейнасці людзей. Менавіта розум і дух 
чалавека фармуе грамадства". 

А так як стан грамадства наканаваны, у 
першую чаргу, узроўнем арганізацыі прадуктыўнай 
працы, то прагназаванне яго будучыні - занятак 
адказны і рызыкоўны. Для гэтага патрабуецца 
ўсебаковае веданне рэчаіснасці, у тым ліку аб'ектыўныя 
статыстычные  дадзеныя.  

Стратэгічна ператварэнне любога рэг іёна ў 
сучасны адміністрацыйна-палітычны і культурны 
цэнтр непасрэдна залежыць ад напрамку, тэмпаў, 
сродкаў і спосабаў рэфармавання эканомікі ў цэлым. 
Але і рэг іён, у сваю чаргу, здольны выступіць 
ініцыятарам і паскаральнікам сацыяльна-эканамічных 
ператварэнняў пры фарміраванні новага эканамічнага 
асяроддзя абранай мадэлі развіцця. 

Першым чынам, перспектывы раёна шмат у чым 
вызначаюцца наяўнасцю  рэсурсаў, якія могуць быць 
скарыстаны ў працэсе грамадскай вытворчасці. 
Рэсурсавы патэнцыял раёна - гэта сукупнасць 
прыродных, сацыяльных і эканамічных магчымасцяў 
рэг іёна. У дадзеным ракурсе прыродныя рэсурсы 
разглядаюцца як тэарэтычна даступныя для 

выкарыстання пры наяўных тэхналог іях. У той жа час 
адсутнасць на тэрыторыі значымых для эканомікі 
Шклоўскага раёна карысных выкапняў не з'яўляецца 
аргументам неканкурэнтаздольнасці  рэальнага 
сектара. У сваю чаргу, усё большае значэнне ў сучасных 
умовах набывае экалаг ічны патэнцыял і кампаненты 
навакольнага прыроднага асяроддзя - зямельныя 
рэсурсы, раслінны свет і нетры, якія з'яўляюцца 
аб'ектам тэрытарыяльнага кіравання. Для ўмоў 
Шклоўскага раёна аб'ектамі першараднай важнасці 
застаюцца зямельны фонд раёна і лясныя ўгоддзі. 

Сацыяльны патэнцыял характарызуецца 
сукупнасцю магчымасцяў раёна для забяспячэння 
найболей спрыяльных умоў жыццядзейнасці 
насельніцтва праз развіццё сацыяльнай 
інфраструктуры, да якой адносяцца: жылы фонд; 
прадпрыемствы камунальнай гаспадаркі, бытавога 
абслугоўвання, гандлю і грамадскага харчавання; 
установы адукацыі, аховы здароўя, культуры.  

Але адмысловае значэнне для перспектыў раёна 
мае эканамічны патэнцыял, які адлюстроўвае сукупную 
здольнасць рэг іёна вырабляць прадукцыю, выконваць 
працы і паслуг і. 

Рэсурсавы патэнцыял раёна прадвызначае яго 
спецыялізацыю і структуру гаспадаркі: галіновую і 
ведамасную. Пры тым, для эканомікі Шклоўскага раёна 
характэрна наяўнасць розных форм уласнасці - 
дзяржаўнай і прыватнай, у т.л. і замежнай. 
Заканамернасць шматстайнасці форм уласнасці 
наканавана паступовым уваходжаннем Рэспублікі 
Беларусь у рынкавую эканоміку, што мяркуе стварэнне 
новых эканамічных структур, развіццё 
прадпрымальніцтва і канкурэнцыі. Найболей актыўныя 
рынкавыя суб'екты эканомікі Шклоўскага раёна – 



 180 

прыватныя малыя прадпрыемствы, фермерскія 
гаспадаркі і індывідуальныя прадпрымальнікі. Па 
шматлікіх напрамках яны ўжо вызначаюць эканамічны 
і сацыяльны твар раёна.  

Яўна, што адміністрацыйна-камандны стыль 
кіравання раёнам мае істотнае значэнне на стадыі 
фармавання неабходных службоўцам паказчыкаў і 
размеркаванні рэсурсаў. Але ў працэсе вытворчасці, 
размеркавання і рэалізацыі прадукцыі ўмяшанне 
выканаўчай улады мінімальна. Сёння ідзе выцясненне 
дзяржавы з рэальнага сектара эканомікі і натуральнае 
паніжэнне ролі службоўцаў ва ўзнаўленчым працэсе. З  
ростам долі прыватнай уласнасці ў эканоміцы 
значнасць выканаўчай улады ў жыцці раёна паступова 
будзе пераарыентавана на сацыяльную сферу, а ва 
ўмовах дэмакратызацыі грамадства прыватная 
ўласнасць з'явіцца своеасаблівым трамплінам да 
мясцовага самакіравання раёна. 

Такім чынам, адносіны ўласнасці могуць згуляць 
вяршэнствуючую ролю ў жыцці шклоўшчыны. Але 
трэба разумець, што ў дадзеным ракурсе рэформа 
ўласнасці не з'яўляецца самамэтай, а толькі 
абавязковай умовай  развіцця рынкавых адносін. 

У сваю чаргу, раённае кіраўніцтва пераканана, 
што ўкаранёная сістэма самакіравання дае дадатныя 
вынікі і дапамагае раённай вертыкалі быць у курсе 
падзей і праблем, якія ўзнікаюць у жыхароў горада і ўсіх 
вёсак раёна. Дарэчы, быць у курсе падзей і рашаць 
праблемы, асабліва, вяскоўцаў - гэта розныя паняцці. У 
большасці населеных пунктаў раёна ёсць праблемы, якія 
не вырашаюцца гадамі. Элементарны парыў 
водаправода зводзіць на "не" ўсю дзяржаўную палітыку 
энергазахавання, а "пужанне" жыхарамі 
райвыканкамаўскіх службоўцаў зваротам да 

прэзідэнта па дадзенай падставе выклікае толькі буру 
абяцанняў умяшацца ў сітуацыю.  

Паказальная ў гэтым дачыненні кампанія па 
выбарах дэпутатаў мясцовых Саветаў. З’яўленне 
службоўца ў патрэбны час, прысваенне чужых заслуг , 
букет абяцанняў, запаветны мандат і… чаканне 
чарговых выбараў.  

Зрэшты, у актыў райвыканкама неабходна 
запісаць выезды сацыяльнага цягніка (чаму менавіта 
цягніка?) "Забота", у склад якога ўваходзяць 
прадстаўнікі арганізацый і служб раёна, і працу 
"гарачай лініі", якая, калі і не дапамагае, дык хоць 
фіксуе скарг і насельніцтва.  

Для азначэння перспектывы дарэчы аналіз  
магчымасцяў "кропак росту" Шклоўскага раёна - 
цэнтры, вакол якіх арганізуецца або самаарганізуецца 
эфектыўнае развіццё планаванага напрамку.  

Шклоў, як горад і раённы цэнтр, і ў падаленай 
будучыні захавае сваё прамыслова-сацыяльнае значэнне. 
Ідэальны варыянт развіцця рэг іёна - нарошчванне 
вытворчага патэнцыялу да ўзроўня поўнай занятасці 
эканамічна актыўнага насельніцтва. Гэта сітуацыя 
наканавана тэрытарыяльнай блізкасцю да г .Магілёву, 
які ў выніку актыўнага інтэграцыйнага працэсу 
Рэспублікі Беларусь з развітымі краінамі свету можа 
атрымаць магутнае прамысловае развіццё, што і 
ператворыць Шклоў у горад-сатэліт абласнога цэнтра 
з рэзкім узрастаннем  узроўня жыцця насельніцтва 
раёна. 
           На жаль, наяўная сістэма эканамічных адносін і 
структура прамысловай вытворчасці і АПК не дазваляе 
пэўна вылучыць "кропкі росту" для Шклоўскага раёна. 
Але з пэўнай дакладнасцю мы паспрабуем гэта зрабіць.  

Арганізацыя эканомікі ў Шклоўскім раёне 
магчыма па так называемым кластарным тыпе. 
Кластар прадстаўляе сабой тэрытарыяльную групоўку 
вытворчых магутнасцяў, у якой ёсць "якарныя" 
прадпрыемствы - паспяховыя фабрыка, завод, фірма, 
якія сваім бурным развіццём даказалі перспектыўнасць 
галіны. У гэтым выпадку "кропкамі росту" у горадзе 
могуць стаць завод газетнай паперы, папяровая 
фабрыка і комплекс арганізацый па забеспячэнні іх 
прадукцыйнай дзейнасці; камбікормавы і ільнозавод; 
службы аграсервіса. У раёне - усе сельскагаспадарчыя 
прадпрыемствы, але з элементамі ўласнай перапрацоўкі 
і рэалізацыі прадукцыі.  Пэўнае развіцце павінны 
атрымаць турыстычны і фізкультурна-аздараўленчы 
комплексы.  

На наш погляд, будаўніцтва завода газетнай 
паперы, з аднаго боку, ўсяляе вызначаную надзею на 
ажыўленне эканомікі і яе сацыяльнга складніка, але ў 
той жа час магчыма і стагнацыя вытворчасці ў сувязі 
з прагназуемым рэзкім падаражэннем дрэўнай 
сыравіны, энергетычных рэсурсаў і неабходнасці 
павелічэння іх імпарту. Дадзеная сітуацыя  можа 
спачатку вызваць перманентную  міграцыю моладзі і 
працоўнай сілы з аддаленых ад райцэнтра і чыгункі 
населеных пунктаў у Шклоў. Але ў выпадку пагаршэння 
эканамічнай сітуацыі на заводзе раён можа страціць 
гэтыя працоўныя рэсурсы за кошт іх міграцыі ў іншыя 
рэг іены краіны. Такім чынам, вёска назаўседы згубіць 
працоўныя кадры, якія аднавіць наўрад ці ўдасца. 

Але варта зазначыць, што негатыўныя 
фактары для Шклоўскага раёна пакуль не маюць 
парогавага значэння. У сваю чаргу, яны павінны быць у 
поле зроку мясцовай адміністрацыі, якой праз 
распрацоўку і рэалізацыю адпаведных праграм 

неабходна ўлічваць магчымыя негатыўныя наступствы 
і імкнуцца да змяншэння іх уздзеяння на сітуацыю. 

Пры распрацоўцы стратэгіі развіцця 
Шклоўскага раёна вылучана некалькі напрамкаў, якія, 
на наш погляд, з'яўляюцца прыярытэтнымі ў развіцці 
рэг іёна. 
 

Эканоміка. 
 

Вельмі перспектыўным напрамкам для эканомікі 
Шклоўскага раёна з'яўляецца падрыхтоўка кадраў для  
інавацыйнай эканомікі. Справа нават не ў сістэме – 
граматныя кадры патрэбны любой уладзе. У дадзеным  
выпадку карысна ўзяць на ўзбраенне падыходы заходніх 
фірм - найболей эфектыўны спосаб кадравага 
фармавання "тут і зараз" - рыхтаваць кадры на 
рэг іянальным узроўні неабходна для вырашэння бягучых 
праблем. Наяўнасць на сумежнай тэрыторыі 
Беларускай сельгасакадэміі стварае некаторую 
перавагу перад іншымі рэг іёнамі ў забеспячэнні кадрамі 
АПК і некаторых іншых галін. Але ў раёне назіраецца і 
высокая цякучасць кадраў, асабліва маладых 
спецыялістаў. Умовы жыцця, нізкая зарплата і 
склаўшыйся ўзровень дзелавога камфорта не зусім 
задавальняюць сучасную моладзь. 

Маніпуляцыі са статыстычнымі дадзенымі аб 
занятасці  працаздольнага насельніцтва характэрны 
для ўсіх раёнаў Беларусі. У адваротным выпадку, як 
дэклараваць сацыяльную  скіраванасць дзеянняў 
мясцовых і рэспубліканскіх уладаў пры татальным 
беспрацоўі, асабліва ў сельскай мясцовасці. Да 
прыкладу, у Шклоўскім раёне больш 22000 грамадзян 
працаздольнага ўзросту, уключаючы і навучэнскую 
моладзь. З іх у грамадскай вытворчасці занята 11800 

чалавек і ў Цэнтры занятасці на ўлік пастаўлена 
нямногім больш за 100 беспрацоўных. Акрамя таго, у  
вытворчасці на  дадзены час працуе больш 1200 
пенсіянераў. Які ж лёс яшчэ 5500  шклаўчан, якія  да  
гэтага  дня ў сілу розных акалічнасцяў не могуць быць 
карыснымі грамадству? І на чыгуначным вакзале не 
назіраецца шматтысячных натоўпаў,  ад'язджаючых 
на заробкі ў іншыя  гарады і весі. Сапраўднае ж 
беспрацоўе ў Шклоўскім раёне, як гэта не сумна гучыць, 
сёння складае каля 25%. Гэта шмат у чым вызначае 
нізкі ўзровень дабрабыту насельніцтва Шклоўскага 
раёна. Нельга сёння сур'ёзна ўспрымаць абяцанні 
службоўцаў аб росце дабрабыту народа, ігнаруючы 
праблемы занятасці. Або яны так адарваны ад 
рэчаіснасці (чытай: ад народа), або свядома 
прыхарошваюць нашу рэчаіснасць.  Бо шараговых 
грамадзян не ратуюць разавая праца, працаўладкаванне 
за мяжой, занятак рознымі рамёствамі і, нават, 
ценявым бізнэсам. Ці магчыма змена гэтай сітуацыі ў 
лепшы бок? 

Выхад жа са становішча на мясцовым узроўні ў 
дадзеным выпадку адзін - развіццё малога і сярэдняга 
бізнэсу.  

Кадравая палітыка раённых улад - гэта тэма 
для асобнага даследавання. Сур'ёзна ўспрымаць новых 
кіраўнікоў сабе (т.б. раёну, або пэўнаму 
прадпрыемству) даражэй і без адмысловага пачуцця 
гумару ў адзнацы іх дзеянняў не абыйсціся. Як правіла, 
новы кіраўнік райвыканкама пачынае з кадравых 
перастаноў - гэта ён сябе так сцвярджае ў вачах 
падпарадкаваных. Пры выпадку нават можа пахваліцца 
кадразваротам у коле сабе падобных "кадравікоў". 
Чыннікі для змены кіраўніка літаральна фармальныя - 
не дагадзіў, палітычна не даспеў, не даў патрэбных 

вынікаў. Праўда, часта ў змене кадраў "вінаватыя" 
праваахоўныя органы - перыядычна шклоўскія кіраўнікі 
папаўняюць шэрагі дзяржаўных эканамічных 
злачынцаў. Новыя ж "кадры", як правіла, гэта 
зарэкамендавалыя кіраўнікі і спецыялісты па ранейшай 
сумеснай працы старшыні райвыканкама. Такім чынам 
сфармавалася "касцюковіцкая" дыяспара ў нашым 
раёне. Зрэшты, годныя прадстаўнікі зямлі 
касцюковіцкай паступова былі выжыты з цёпленькіх 
мястэчкаў, некаторыя асоба прасунутыя кадры 
паспяхова адлоўліваюцца і садзяцца на лаву падсудных. 
Гісторыя папярэджвае - хлопцы з Горак і Круглага - 
рыхтуйцеся! 

Аб гонары цяперашніх службоўцаў лепш не 
гаварыць: на адным з паседжанняў райвыканкама 
чарговы старшыня заявіў: шклаўчане - гэта падонкі. 
Шклаўчане прамаўчалі. І сапраўды падонкі нейкія. 

Трэба зазначыць, што праблемы эканомікі 
Шклоўскага раёна характэрны для ўсіх 
сельскагаспадарчых раёнаў Рэспублікі Беларусь. І 
магчымасці іх рашэння ў большай ступені вызначаюцца 
эканамічнай мадэллю дзяржавы. Таму  рэкамендацыі па 
іх вырашэнню з прычыны стандартнасці сітуацыі 
носяць хутчэй агульны характар. Тым не менш, 
распрацоўка пэўных галіновых праграм развіцця рэг іёна 
з улікам дадзенай інфармацыі будзе мець станоўчыя 
вынікі як стратэгічна, так і тактычна. 

Для паспяховага развіцця эканомікі раёна з боку 
мясцовай улады неабходны наступныя дзеянні  
1. Актывізацыя інвестыцыйных і інавацыйных 
працэсаў, у тым ліку і праз прыцягненне  замежных 
фундатараў у рэальны сектар эканомікі. Распрацоўка 
механізма  прасоўвання інавацый; 



 186 

2. Праз рост канкурэнтаздольнасці прадпрыемстваў, іх 
структурнай  рэарганізацыі забяспечэнне падвышэння 
экспартнага патэнцыялу раёна; 
3.  Раздзяржаўленне  ўласнасці і прыватызацыя 
камунальнай маемасці; 
4. Садзейнічанне развіццю прадпрымальніцтва, 
стварэнне прывабнага бізнэс-клімату ў рамках  
дзеючага заканадаўства; 
5. Узмацненне жорсткасці крэдытна-грашовай і 
бюджэтна-падатковай палітыкі ў межах раёна ў 
дачыненні пэўных прадпрыемстваў і фізічных асоб; 
6. Максімальнае паніжэнне аб'ёму бартэрных аперацый 
і скарачэнне пратэрмінаванай крэдыторскай і 
дэбіторскай запазычанасці; 
7. Скарачэнне аб'ёму страт прадпрыемстваў праз 
паніжэнне выдаткаў на вытворчасць і рэалізацыю 
прадукцыі. Здольнасць эфектыўна кіраваць выдаткамі 
вытворчасці як раз і адрознівае высокаэфектыўную 
эканоміку ад нізкаэфектыўнай. У бліжэйшыя гады 
праблема росту выдаткаў на кожным прадпрыемстве 
будзе паступальна абвастрацца  і ў сілу  рэалізацыі 
дзяржаўных планаў па росце зарплаты; 
8. Павелічэнне вытворчасці тавараў народнага 
спажывання і асартыменту аказваемых паслуг  для 
ўнутранага спажывання; 
9. Забеспячэнне рацыянальнай занятасці грамадзян 
раёна. 

Варта зазначыць, што прынцыпова вядучая роля 
ў ажыццяўленні стратэгічных эканамічных 
ператварэнняў раёна павінна прыналежыць не 
класічнай грашова-крэдытнай, на якую так спадзяюцца 
нашы чыноўнікі, а інвестыцыйнай палітыцы. 
Адэкватнасць сістэмы фінансавання і адказнасці 
мясцовых улад павінны адпаведнай выявай спараджаць 



 187 

іх зацікаўленасць у падвышэнні эфектыўнасці 
функцыявання ўсіх гаспадарчых суб'ектаў, якія 
ствараюць стабільныя крыніцы прыбыткаў. Будучае, 
менавіта, за такой арганізацыяй эканомікі рэг іёна. 
 

Прамысловасць. 
 

У цэлым  можна вызначыць задачы для 
прамысловасці раёна, праз  рашэнне якіх магчыма 
больш прадуктыўнае развіццё горада Шклова і раёна ў 
цэлым:  

1. Актывізацыя інвестыцыйных працэсаў. Адно з  
напрамкаў інвестыцыйнай палітыкі сёння ўжо 
рашаецца дзяржавай - гэта будаўніцтва завода па 
вытворчасці газетнай паперы і піламатэрыялаў. Аднак 
нізкі ўзровень рэнтабельнасці шэрагу прамысловых 
прадпрыемстваў у цяперашні час не дазваляе весці 
нават прастое ўзнаўленне без пазыковых сродкаў - 
разлічваць жа на замежныя інвестыцыі без глабальных 
канстытуцыйных ператварэнняў не прыходзіцца; 
  2. Падвышэнне тэхналаг ічнага ўзроўня 
вытворчасці - для Шклоўскага раёна гэта мэта 
перагукваецца з праблемай інвестыцый; 
  3. Паляпшэнне фінансавага стану прамысловых 
прадпрыемстваў - гэта праблема любой эканомікі - 
тут таксама важная макраэканамічная палітыка 
дзяржавы. Захаванне татальнага дзяржаўнага 
кантролю над эканомікай толькі адцягвае трагічную 
развязку для прамысловасці ўсёй рэспублікі. 
Прадпрыемствам раёна неабходна рашаць праблемы 
павелічэнне аб'ёмаў выпуску прадукцыі, паніжэнні яе 
запасаў, тэхнічнага пераўзбраення і засваенні новых 
відаў канкурэнтаздольнай прадукцыі. 

4. Рэальная прыватызацыя прадпрыемстваў 
раена. 

У перспектыве ва ўмовах пераходу да рынкавай 
эканомікі пры заканамерным павышэнні коштаў на 
прывазныя рэсурсы ў прамысловасці раёна неабходны, 
першым чынам, структурные змены, якія спрыялі бы 
памяншэнню залежнасці вытворчасці ад паставок 
дараг іх рэсурсаў. І у дадзеным ракурсе будаўніцтва 
завода газетнай паперы не выглядае такім ужо 
перспектыўным, а спадарожныя праблемы могуць у 
цэлым нават дестабілізаваць эканамічную сітуацыю ў 
раёне. 
  Кіраўніцтву вобласці, раёна і галіновых 
структур неабходна прыняць меры па змяншэнню 
вытворчасці матэрыяла - і энергаёмістай прадукцыі і 
павелічэнню прадукцыі навукаемкіх вытворчасцяў. 
Адначасова трэба праводзіць палітыку рэсурса - і 
энергазахавання, уцягваць ў гаспадарчае абарачэнне 
другасных рэсурсаў, асабліва для забеспячэння патрэб 
папяровай фабрыкі "Спартак". 

На наш погляд, у бліжэйшай перспектыве ў 
Шклоўскім раёне могуць атрымаць далейшае развіццё 
вытворчасць будматэрыялаў, харчовая прамысловасць, 
камбінат кааператыўнай прамысловасці, ільнозавод і 
камбінат хлебапрадуктаў як прадпрыемствы-
спажыўцы мясцовых рэсурсаў. 
 

Сельская гаспадарка. 
 

У адпаведнасці з раённай праграмай развіцця 
сяла перад аграпрамысловым комплексам пастаўлена 
задача - штогод павялічваць аб'ёмы вытворчасці ўсіх 
відаў сельскагаспадарчай прадукцыі на 10-15%. Ці не 
занадта вялікі разрыў у прагназуемых выніках? І за 

кошт якіх фактараў неабходна забяспечыць дадзены 
прырост? Зноў ісці па экстэнсіўнаму шляху, 
нарошчваючы сабекошт вытворчасці і зводзячы на 
“ не” эканамічныя складаючыя працэсу? Але ж ва 
ўмовах экстэнсіўнага спосабу вытворчасці любая  
праграма патрабуе сталага падмацавання 
матэрыяльна-энергетычнымі рэсурсамі - у адваротным 
выпадку яна носіць дэкларатыўны характар. Зрэшты, 
дослед беларускай сельскай гаспадаркі яркае таму 
падцвярджэнне - ні адно сельскагаспадарчае 
прадпрыемства раёна без дапамогі дзяржавы не зможа 
праіснаваць (пражыць, прапрацаваць, вырабляць) 
нават на працягу года. Ці не таму дзяржаўнае 
умяшальніцтва ў сельскагаспадарчую вытворчасць у 
даўгачаснай перспектыве разбуральна? 

У АПК раёна неабходна рэалізацыя цэлага 
шэрагу арганізацыйна-эканамічных і тэхналаг ічных 
мерапрыемстваў, накіраваных на паглыбленне 
спецыялізацыі  вытворчасці з улікам глебава-
кліматычных умоў, больш поўнае выкарыстанне 
ўнутраных рэсурсаў і резерваў, канцэнтрацыю сродкаў 
на прыярытэтных напрамках  гаспадарання. 

У мэтах фінансавага аздараўлення 
сельскагаспадарчых прадпрыемстваў неабходна 
рэалізаваць шэраг  мерапрыемстваў па скарачэнні 
выдаткаў, падвышэнню рэнтабельнасці, паніжэнню 
дэбіторскай і крэдыторскай запазычанасці. Неабходна 
тэхнічна перааснасціць большасць сельскагаспадарчых 
арганізацый, мадэрнізаваць комплексы і буйныя  
жывелагадоўчыя фермы з мэтай забеспячэння 
аптымальнасці тэхналаг ічнага працэсу. Аднак, 
г ігантаманія і "мода" на заходнія тэхналог іі не павінны 
вызначаць стратэгію фінансавання развіцця сельскай 

гаспадаркі і "нішчыць" традыцыйны ўклад жыцця. У ім   
таксама сіла беларускага народа. 

Эфектыўнасць вытворчасці – у аб'ёмах 
атрыманага прыбытку, у яе рэнтабельнасці. Рэзервы 
ж іх павелічэння хрэстаматыйныя: 

1. Паніжэнне сабекошту прадукцыі праз  
павелічэнне аб'ёмаў вытворчасці на аснове падвышэння 
ўраджайнасці культур, прадуктыўнасці жывёлы і 
недапушчэння звышнарматыўных выдаткаў рэсурсаў 
пры дбайным прытрымліванні тэхналаг ічных 
рэгламентаў. Пры гэтым інвеставанне ў адваротныя 
сродкі пры ўсёй абмежаванасці фінансавых сродкаў 
павінны максімальна фармавацца па прынцыпах  
самаакупнасці і самафінансавання; 

2. Эфектыўнае выкарыстанне 
амартызацыйнага фонду як найважнай крыніцы 
фінансавання простага і пашыранага ўзнаўлення; 

3. Укараненне ў практыку навуковаабаснаванай 
праграмы падвышэння ўрадлівасці сельскагаспадарчых 
угоддзяў праз пашырэнне пажніўных пасеваў, 
культываванне ў неабходным аб'ёме бабовых і 
крыжакветных культур, нарыхтоўцы і ўнясенню 
арганічных угнаенняў; 

4. Канцэнтрацыя уваг і ў бліжэйшыя гады на 
рост вытворчасці раслінаводчай прадукцыі: збожжа і 
рапса.  

5. Вырашэнне праблемы стварэння сучасных паш 
для высокапрадукцыйнага статка (так, так, менавіта 
гэты фактар заўсёды недаацэньваўся спецыялістамі і 
кіраўнікамі сельскагаспадарчых арганізацый) і, такім 
чынам, зніжэнне аб'ёма унутранага спажывання 
прадуктаў зернеперапрацоўкі. 

Што прынцыпова новае сёння можна ўкараніць 
у сельскагаспадарчую вытворчасць пры  наяўных 

арганізацыйна-прававых формах сельскагаспадарчых 
прадпрыемстваў і цяперашнім узроўні арганізацыі 
вытворчасці. Вядома, вырашыць праблемы сельскай 
гаспадаркі за кошт укаранення  аднаго аграпрыёма пры 
апрацоўцы раслінаводчай прадукцыі або вызначанай 
навіны ў жывёлагадоўлі не зусім рэальна. На наш 
погляд, больш пільнай уваг і заслугоўвае ўдасканаленне 
сучасных тэхналог ій вытворчасці. У першую чаргу, 
гэтае ўкараненне гатунковых тэхналог ій вырошчвання 
культур у раслінаводстве і, другое, прымяненне ЭМ - 
тэхналог ій у раслінаводстве і жывёлагадоўлі. Прычым, 
гэтыя падыходы не патрабуюць вялікіх матэрыяльных 
выдаткаў, хоць першапачаткова выклікаюць вызначаны 
скепсіс у кіраўнікоў і спецыялістаў  сельскагаспадарчых 
прадпрыемстваў. 

Трохі падрабязней спынімся на прымяненні ЭМ 
(эфектыўныя мікраарганізмы) - тэхналог ій. Справа ў 
тым, што ўжо на працягу даволі значнага часу 
апрацоўка сельскагаспадарчых культур становіцца ўсё 
больш цяжкім працэсам з-за ўзнікаючых праблем, 
выкліканых празмернай антрапагеннай нагрузкай на 
навакольнае асяроддзе і, першым чынам, на глебу.  
Узнікаючыя  экалаг ічныя праблемы вядуць за сабою 
эканамічныя страты. Таму, як выхад з прагрэсуючай 
сітуацыі, вельмі  важна  звярнуць увагу на біялаг ічныя 
метады вядзення земляробства. Навукоўцамі розных  
краін адкрыты, вывучаны і прыстасаваны да 
выкарыстання шматлікія карысныя бактэрыі, якія 
дазваляюць павялічыць ураджайнасць 
сельскагаспадарчых культур і прадуктыўнасць жывёлы 
(!) у 2-3 разы. Ужыванне біятэхналог ій робіць 
прадукцыю высокаякаснай, а за кошт павелічэння 
валавой вытворчасці пры мінімальных выдатках, і 
высокарэнтабельнай. Паралельнае ўжыванне 

біятэхналог ій дазваляе выдатна спраўляцца з 
забруджваннем глеб атрутнымі хімічнымі рэчывамі, 
якія доўг ія гады назапашваліся ў выніку ўнясення 
мінеральных угнаенняў і пестыцыдаў, рэзка падвышае 
эфектыўнасць мерапрыемстваў па аднаўленні  
ўрадлівасці глебы і рашэнню праблем з  экалог іяй. 

ЭМ - тэхналог іі, фундатарам  якіх быў японскі 
навуковец Хіга Тэруа, сёння прымяняюцца  ва ўсіх 
развітых краінах, заваёўваючы сваіх прыхільнікаў і на 
прасторы СНД: у Расіі, Казахстане, Кыргызстане. 

ЭМ (эфектыўныя мікраарганізмы) - гэта 
супольнасць розных відаў мікробаў, "займаючыхся" 
раскладаннем арганікі, растварэннем мінералаў, 
ачысткай вады і паветра, сінтэзам антыбіётыкаў, 
вітамінаў, стымулятараў і іншых біяактыўных 
рэчываў. Глебы, насычаныя рэгенератыўнымі 
мікраарганізмамі, выключна ўрадлівыя. Расліны на 
такіх глебах растуць і развіваюцца, яны вольныя ад 
захворванняў. Такія глебы паступова паляпшаюцца. 

Сучасныя прэпараты ўтрымоўваюць да 100 
штамаў мікраарганізмаў. Такі сімбіёз дазваляе 
аздаравіць глебу, падвысіць яе ўрадлівасць і падвысіць 
ураджайнасць  сельскагаспадарчых культур. Расліны  
не так баяцца замаразкаў, лепш пераносяць засуху, у іх 
падвышаецца супраціўляльнасць да захворванняў,  а 
розныя шкодныя хімічныя рэчывы мікраарганізмамі  
ўтылізуюцца і не трапляюць у расліны. ЭМ  паскараюць 
рост раслін, паспяванне, аднаўляюць  натуральную 
ўрадлівасць глебы, рэзка зніжаюць змест таксічных 
элементаў, паляпшаюць смакавыя якасці прадукцыі, 
павялічваюць тэрміны захоўвання ўраджаю ў 
натуральным выглядзе, пераўтвараюць арганічныя 
адыходы ў эфектыўнае ўгнаенне ў выглядзе кампоста. 

ЭМ выкарыстоўваецца на пасевах зерневых, 
бульбы, гародніны ў выглядзе перадпасяўной апрацоўкі 
насення і падкормкі розных культур.  На пасевах 
зерневых ужыванне ЭМ - прэпаратаў павялічвае масу 
коласа і зерняў, што вядзе да павелічэння біялаг ічнай 
ураджайнасці на 36 - 40 %. 

Але самая эфектыўная і прадуктыўная  
тэхналог ія ў раслінаводстве - гэта ЭМ - 
кампаставанне. Для падрыхтоўкі ЭМ - кампостаў 
прыдатна любая арганіка. Падчас ферментацыі 
кампоста адбываецца вызваленне з клятчаткі 
пажыўных рэчываў і размнажэнне  з ЭМ - раствора 
мікраарганізмаў. Пры гэтым падвышаецца хуткасць 
кампаставання і павялічваецца пажыўная каштоўнасць 
атрымоўваемага ўгнаення. Адна тона арганікі, 
апрацаваная ЭМ - растворам, замяняе пяць тон 
арганікі, прыгатаванай звычайным спосабам. Асабліва 
гэта актуальна на буйных свінагадоўчых комплексах і 
вялікіх фермах БРЖ. Ферментацыя дазваляе вырашыць 
праблему з угнаеннямі і з экалог іяй (утылізацыя 
адыходаў, ачыстка сцёкавых вод). 

Атрыманы значныя практычныя вынікі ў 
жывёлагадоўлі і птушкагадоўлі. Прыбаўка па прывагах 
на свіннях складае ад 30% да 63% у залежнасці ад 
узросту, БРЖ - да 45%.    

Мы маем вопыт працы з ЭМ-прэпаратамі і 
гатовыя перадаць яго працаўнікам шклоўскіх 
сельгаспрадпрыемстваў. 

Адмысловай уваг і заслугоўвае перспектыва 
перапрацоўкі сельскагаспадарчай прадукцыі - малака і 
ільну. Нізкі ўзровень рэнтабельнасці прадукцыі 
малакаперапрацоўкі шмат у чым абумоўліваецца 
палітыкай дзяржавы,  ўсталяваўшай нізкія кошты на 
сацыяльна значымыя прадукты. У сувязі з гэтым 

вытворчасць малака і кісламалочнай прадукцыі  
прыносіць страты. Яшчэ больш стратным з'яўляецца 
вытворчасць сметанковага масла. Вось і 
атрымоўваецца ў выніку: такое найбольш паспяхова і 
дынамічна  развіваемае прадпрыемства раёна як 
Шклоўскі масларобчы завод мае адзін з самых нізкіх 
паказчыкаў рэнтабельнасці. Страты, атрымоўваемыя 
заводам ад непрадуктыўнай дзяржаўнай палітыкі, 
кампенсаваць у сучасных умовах магчыма, мабыць, 
толькі за кошт пашырэння экспарту прадукцыі. 
Дарэчы, рост коштаў на энерганосьбіты павінен  
павялічваць іх удзельную вагу ў сабекошце прадукцыі не 
больш чым на 2-4%, а пры ўжыванні сучасных 
тэхналог ій у цэлым энерганосьбіты  не павінны 
перавышаць 5% у структуры сабекошту малочнай 
прадукцыі. З аднаго боку, рост коштаў на 
энерганосьбіты не так ужо і страшны для  
высокатэхналаг ічнай вытворчасці, а з іншага, 
паніжэнне энергазатрат з'яўляецца амаль адзінай 
неманетарнай “ зброяй” процідзеяння росту цэн.  

Для Шклоўскага раёна ў дадзеным выпадку ёсць 
вельмі эфектыўны варыянт развіцця. Расейцы даўно 
праяўляюць цікавасць да прыватызацыі беларускіх 
малакаперапрацоўчых прадпрыемстваў і ў бліжэйшыя  
гады разлічваюць на глыбейшае супрацоўніцтва ў гэтай 
галіне. Прычым, для такой кампаніі як ААТ "Вім-Біль-
Дам" задача мець уласныя заводы на сумежных рынках 
з'яўляецца стратэгічнай мэтай кампаніі. 

Варта ўлічваць, што як раз расійскі бок на 
працягу апошніх гадоў спрабуе наладзіць 
супрацоўніцтва з беларускімі "малочнікамі". Пакуль жа 
ўсе формы супрацоўніцтва выключаюць удзел расейцаў 
у прыватызацыі айчынных малакаперапрацоўчых 
прадпрыемстваў. Не спазніцца б? 

Вядома, што раённае і абласное кіраўніцтва 
вытворчасці ільну надае першарадную ўвагу. Аднак 
аб'ёмы яго вырошчвання гаспадаркамі раёна і 
перапрацоўкі на ААТ "Шклоўскі льнозавод" застаюцца 
на ранейшым узроўні або нават значна зніжаюцца, як 
гэта адбылось ў 2006 г . Спробы растлумачыць 
сітуацыю ў вытворчасці метэаўмовамі, а эканамічныя 
вынікі ільнозавода няякаснай сыравінай (трасты), 
пастаўляемай сельскагаспадарчымі прадпрыемствамі 
ільнаводчай зоны завода і даючай нашмат меншы 
выхад доўгага валакна, несур’ёзныя. Справа хутчэй у 
тым механізме, які вызначае ўзровень развіцця гэтай 
галіны ў цэлым па рэспубліцы і палітыка 
ільнокамбіната - як манапаліста ў перапрацоўцы 
ільновалакна. Ці выратуюць беларускі лён розныя 
пасярэднікі, якія па-ранейшаму на міжнародным рынку 
канкуруюць паміж сабою і не ўплываюць на 
кан'юнктуру  льнапрадукцыі,  пастаўляемай  заходнімі 
перапрацоўшчыкамі? 
 Якая будучыня ў сельскай гаспадаркі раёна, як яе 
развіццё будзе ўплываць на сацыяльна-эканамічную 
сітуацыю і наколькі гэта адаб’ецца на дабрабыце 
шклаўчан? Пытанняў шмат, але адназначнага адказу 
няма. Многае будзе вырашаць дынаміка дзяржаўнай 
дапамогі гэтай галіне, узровень кваліфікацыі 
працаўнікой, іх заробкі. Відавочна адно, замарожванне 
сітуацыі ў арганізацыйна-канцэптуальным рэчышчы 
праз нейкі час вернецца балючым бумерангам для ўсяго 
грамадзтва. Адказаць жа пры існуючай уладзе за гэта 
будзе некаму. Дарэчы, як і за многія друг ія рэчы. 

                       Крыху  аб  палітыцы. 
 

У  другой  палове  80-х, пачатку  90-х гадоў  ХХ 
стагоддзя  ў  савецкай   камуністычнай  імперыі , якая  
мусіла  пратрываць  “вякі  вечныя”, адбываліся  змены, 
што вялі  да  яе  распаду і  да новага  размеркавання  сіл  
і  каштоўнасцяў  ў  свеце. 

Доўгі  час табуяваныя  палітычныя, гаспадарчыя і  
нацыянальныя  праблемы  вырываліся  на  паверхню, 
рэвалюцыйныя  падзеі  кумулявалі , узаемна  ўплывалі 
на  палітычны  працэс  і  паскаралі  яго. 

Не абмінула  ўсё  гэта  і Шклоўскі  раён. Многія  
прадстаўнікі  Шклоўшчыны  прымалі  непасрэдны  
ўдзел  у гэтых  працэсах. 

Так  склалася, што і па  сённяшні  дзень   
Шклоўскі  раён застаецца ў цэнтры  ўвагі з боку  
журналістаў, палітолагаў  і іншых  творчых  людзей. 
Сюды  пратаптаны  сцежкі-дарожкі  прадстаўнікамі  
творчых прафесій  не  толькі  нашай  краіны, а і  з 
Польшы, Расіі, Чэхіі, Канады, іншых  краін блізкага  і  
далёкага  замежжа. Зразумела, што  асноўную  цікавасць 
яны праяўляюць  да падзей  звязаных  з   лёсам  першага  
Прэзідэнта  Рэспублікі  Беларусь  А.Р. Лукашэнкі. 

Першая  вядомасць  да  Аляксандра  Рыгоравіча  
прыйшла ў часы  яго  дырэктарства  ў саўгасе 
“Гарадзец”, куды  ён  прыйшоў на  гэту  пасаду  ў  1987 
годзе.      А  ўжо  праз  год  ён  раз’язджаў  па  ўсіх  
абласцях  Беларусі  з папулярызацыяй  распрацовак  па 
ўкараненню арэнднага  падрада  ў сельскагаспадарчую  
вытворчасць. У  “Гарадзец” ехалі  шматлікія  дэлегацыі  
з усяго  Савецкага  Саюзу   з мэтай  вывучэння  арэнды. 

З асаблівым  захапленнем  шклаўчане  глядзелі  
па  тэлевізару  выступленне  Лукашэнкі  як удзельніка  

Усесаюзнага пасяджэння па  арэнднаму  падраду, якое  
не абмінуў увагай  М .С. Гарбачоў. 

Усё гэта  ў далейшым  станоўча  паспрыяла  
вылучэнню  Аляксандра  Рыгоравіча кандыдатам у 
дэпутаты  Вярхоўнага  Савета  на выбарах 1989 года. У 
той час  Лукашэнку са  сваёй  камандай  не удалося  
атрымаць перамогу. Дэпутатам  стаў  Кебіч В.Ф., 
прадстаўнік  старой партыйна-савецкай  наменклатуры. 

Але  гэтае  паражэнне не зламіла  волю   
Аляксандра  Рыгоравіча да перамогі і яго  імкненне  да 
ўлады, і ўжо ў сакавіку  1990 года  ён становіцца  
дэпутатам  Вярхоўнага  Савета  БССР, а ў  1994 годзе – 
Прэзідэнтам  РБ. 

Нельга  не адзначыць, што  ў першыя  гады сваёй 
палітычнай  кар ’еры  Лукашэнка актыўна  
супрацоўнічаў  з прадстаўнікамі  дэмакратычных  
арганізацый і прымаў  непасрэдна  актыўны  ўдзел ў 
шматлікіх  мерапрыемствах. Вось як  апісвала  адну з 
такіх  падзей  Шклоўская  раённая газета “Ударны 
фронт” ад 11 жніўня 1990 года:”…Прымаць  актыўны 
ўдзел у ахове і  выкарыстанні  гістарычнай спадчыны – 
паставіў  адной з мэт сваёй  дзейнасці  нядаўна  
заснаваны грамадска-палітычны клуб. Менавіта  па 
ініцыятыве  клуба  5 жніўня  праведзены працоўны  
нядзельнік  на гарадской ратушы. Членаў клуба горача  
падтрымаў  народны  дэпутат  Беларускай  ССР, 
дырэктар  саўгаса “Гарадзец” А.Р. Лукашэнка, які 
нароўні з усімі  рупіўся  на нядзельніку. Дарэчы, ён 
паклапаціўся  і  пра тое, каб  прадаставіць  аўтамашыну  
для  перавозкі грузаў. Добра  працавалі на нядзельніку  
У.І. Снегаў, А.М . Шчарбак, А.П. Грудзіна, А.М . 
Канаплёва, І.І. Кірыленка  і іншыя”… 

Варта  сказаць, што  ў 1992 годзе  будучы 
прэзідэнт  Беларусі  А.Р. Лукашэнка  быў адным  з  



 198 

сустаршынь  Партыі  Народнай  Згоды (ПНЗ), побач  з   
Генадзям  Карпенкам, у той час, мэрам горада  
Маладэчна. 

Нельга  абыйсці  і той  факт, што на нейкім  этапе  
дэпутацкай  дзейнасці, Аляксандр  Рыгоравіч  быў у 
добрых  адносінах, а як сведчаць  некаторыя  
фотаздымкі, амаль у сяброўскіх,  з лідэрам  БНФ  
Зянонам  Пазьняком. 

Актыўны  ўдзел у грамадска-палітычным  жыцці  
краіны  прымалі і іншыя  прадстаўнікі  Шклоўшчыны. 
Так, Кірыленка І.І. быў  адным з ўдзельнікаў  
устаноўчага  з’езду  ГА БНФ “Адраджэньне”, які  
адбыўся  ў чэрвені 1989 года ў г.Вільня. У 1991 годзе ён  
прымаў актыўны ўдзел  у стварэнні  Беларускай  
Сацыял-Дэмакратычнай  Грамады, устаноўчы  з’езд  
якой  адбыўся  2-3 сакавіка 1991 года. Зараз  працуе  
намеснікам  рэдактара  газеты  “Советская   
Белоруссия”(СБ). 

Другі  прадстаўнік  грамадска-палітычнага  клубу  
Шчарбак А.М . у час  выбарчых кампаній у  Вярхоўны  
Савет  СССР 1989 года  і Вярхоўны  Савет  БССР  у 
сакавіку  1990 года  з’яўляўся  адным з давераных  асоб  
А.Р. Лукашэнкі. Па сведчаннях  многіх  грамадзян, 
удзельнікаў  тых  падзей, у  вялікай  ступені, дзякуючы  
намаганням  і  адданай працы  Шчарбака, Аляксандр  
Рыгоравіч  і стаў  дэпутатам  ВС  БССР. Але  ў 
далейшым  іх  шляхі  разышліся.  

У  1990 годзе  Аляксандр  Маіісеевіч  прымаў  
актыўны ўдзел у стварэнні  Аб’яднанай  Дэмакратычнай  
Партыі, якая  была  заснавана ў лістападзе  гэтага ж года 
на базе  беларускіх  прыхільнікаў “Дэмакратычнай  
платформы ў  КПСС”. У 1992 годзе  ён быў  адным  з  
ініцыятараў  па стварэнню  Шклоўскай раённай  
арганізацыі  ГА  БНФ “Адраджэньне” і  з”яўляўся  яе 

старшынём  да  1995 года. Зараз  Аляксандр  Маісеевіч – 
пенсіянер, актывіст  БСДП(Г). 

Актыўны  ўдзел у працы  па  стварэнню   
Беларускай  Сялянскай  Партыі  прымаў  жыхар  
в.Княжыцы  Алейнікаў  У.У. У лютым  1991 года  ён  
з’яўляўся  ўдзельнікам  устаноўчага  сходу. На  той  час  
Уладзімір  Уладзіміравіч працаваў  пчаляром  у  саўгасе 
“Гарадзец”, потым у  Фашчаўскім  лясніцтве, адкуль у  
2003 годзе звольнены  з пасады  тэхніка за  ўдзел у 
выбарах  у  мясцовыя  Саветы. Зараз  займаецца  
прыватнай  гаспадаркай. Актывіст  Партыі  БНФ. 

На  пачатку  90-х  гадоў актыўна супрацоўнічала  
з прадстаўнікамі  дэмакратычных  плыняў  і  сям’я  
Канаплёвых: Ала  і  Уладзімір. Уладзімір  Мікалаевіч  
разам  з жонкай  ачольвалі на той час  на  шклоўскім  
ўзроўні  праграмы  фонду “Дзеці  Чарнобыля”. Да гэтага  
яны  актыўна  дапамагалі  Лукашэнку  ў час выбарчых  
кампаній. У 1995 года  Канаплёў У.М . быў  абраны  
дэпутатам  Вярхоўнага  Савета. Зараз  з’яўляецца  
Старшынёй  Палаты  Прадстаўнікоў  Нацыянальнага  
Сходу  РБ. 

Варта  сказаць  некалькі  слоў  і пра  лёс  іншых 
удзельнікаў  грамадска-палітычнага  клуба  г.Шклова  
пачатку  90-х  гадоў. 

Грудзіна  Аляксандр  Пятровіч  з тых  часоў 
актыўна  захапіўся  краязнаўствам, з’яўляецца  аўтарам  
шматлікіх  публікацый  у  розных выданях  на тэмы  
археалагічных  і  гістарычных  выданняў. З 1995 года  
ўзначальвае  раённую  арганізацыю   ТБМ . Зараз  працуе  
выкладчыкам  Шклоўскага  дзяржаўнага  прафесійнага  
ліцэя  №12. Дзякуючы  яго  намаганням  у мінулым  
годзе  пры  ліцэі  быў  адчынены  музей. Актывіст  
Партыі  БНФ. 

Снегаў  У.І.  яшчэ  у час  выбарчых  кампаній : 
1989 г.-па  выбарах  дэпутатаў  ВС  СССР  і  1990 г.-па  
выбарах  дэпутатаў  ВС  БССР  з’яўляўся  даверанай  
асобай  Лукашэнкі. На  той  час  ён працаваў старшынёй  
раённага  камітэта  прафсаюза  работнікаў  
аграпрамысловага  комплексу. Лёс  яго  склаўся  
трагічна, памёр  у 1994 годзе. 

Свой  уклад у  палітычныя  працэсы, якія  
адбываліся  у краіне  у тыя гады  ўнеслі  і іншыя  
прадстаўнікі  Шклоўшчыны: Анціпенка Л.М ., 
Аўчыннікаў Л.Я., Крупенька М .У.,Старасцін С.У., і  
іншыя (у т. л. і  аўтары  гэтай  кнігі). 

Наша  жыццё. 
 
Улада ўпарта перашкаджае структураванню  

інстытутаў  грамадства. Больш таго, любыя праявы і 
прапановы з боку прадстаўнікоў дэмакратычных 
арганізацый па ўдасканаленню грамадзкіх адносін, якія, 
дарэчы, маюць станоўчыя сацыяльна-эканамічныя  
перспектывы,  прымаюцца мясцовымі ўладамі ў штыкі 
без усялякіх абмеркаванняў. За апошнія 10 год мясцовая  
“ вертыкаль” не дазволіла ні аднаму прадстаўніку 
дэмакратычнай грамадзкасці “ абрацца” дэпутатам. За 
гэты ж час з усіх адказных пасад былі звольнены 
“ нелаяльныя” да існуючых парадкаў кіраўнікі і 
спецыялісты розных арганізацый і ўстаноў. У сваю 
чаргу, прадстаўнікі дэмакратычнай супольнасці, як 
паказвае, нават, вопыт  розных палітычных кампаній: 
рэферэндумы, выбары і г.д., больш адказна ставяцца да 
ўзятых на сябе абавязкаў. У час розных выбарчых 
кампаній людзі актыўна падтрымліваюць іх. Але 
безвынікова, бо адсутнасць у выбарчых камісіях 
прадстаўнікоў ад дэмакратычных арганізацый, 
немагчымасць прысутнасці ў час выбараў на ўчастках 
незалежных назіральнікаў, вядзе да ўседазволенасці 
асобных прадстаўнікоў ад улады ў выбарчых камісіях і 
зводзіць гэту працу да фармальнасці. Узнікае пытанне: 
чаму ўлада ўсімі сіламі стараецца не дапусціць у камісіі 
і на назіранне прадстаўнікоў дэмакратычнай 
грамадскасці? Чаго баяцца людзі, знаходзячыяся сёння  
ва ўладных кабінетах? Тут напрошваецца адзіны адказ: 
прадстаўнікі сённяшняй улады баяцца праўды. 

 Выказаць гэту праўду шырокай грамадзкасці 
ўлада пакуль дазваляе толькі ў час выбарчых кампаній. 

Выступленне  кандыдата  ў дэпутаты Палаты 
Прадстаўнікоў  Нацыянальнага  Сходу  РБ па 
Шклоўскай выбарчай акрузе Кастусёва Р.А., 17 
кастрычніка  2004 года.  

 
                   Шаноўныя   землякі! 
Я, Рыгор  Кастусёў,  іду ў  дэпутаты  парламента 

таму, што я – адзін з  вас. Мы жывём побач, адным 
жыццём. Я ніколі не адрываўся ад людзей і мне блізкія і 
зразумелыя нашы агульныя праблемы. 

Нам шмат чаго абяцалі. Але мы бачым, што 
калгасы бяднеюць, людзі адтуль з’язджаюць. У Шклове, 
Круглым , Бялынічах  зачыняюцца  прадпрыемствы, усё  
менш  работы. Мужыкі  вымушаны ехаць  на  заробкі  ў 
Расію. А там  іх, бывае,  падманваюць і, нават, 
забіваюць. Зачыняюцца вясковыя  школы. Растуць цэны  
на камунальныя  паслугі, на тавары і прадукты. Цэны  
растуць значна хутчэй, чым  дабаўкі да зарплат і пенсій. 

Але  чамусці  вінаватыя  ў гэтым  усе, толькі не 
тыя , хто пры ўладзе. Хто ўжо  дзесяць  год  сядзіць  у 
дэпутацкіх крэслах і ходзіць па мінскіх калідорах улады. 
Яны  даўно адарваліся ад людзей, забыліся пра нашы 
праблемы, не жывуць нашым жыццём. Яны 
ўспамінаюць пра  нас толькі перад выбарамі, каб сваімі 
падачкамі купіць нашы галасы. 

Але людзі ўсё бачаць, усё разумеюць. Яны 
кажуць, што “праўды нідзе не дабіцца”. Начальства, як 
удаўку, накідвае кантракты, пастаянна наязджае на 
прадпрымальнікаў. 

Я – чалавек незалежны ад уладных структур. Я 
магу смела ўслых запытаць у людзей, надзеленых сёння  
ўладай: чаму мы апынуліся ў такой сітуацыі? 

Чаму па справаздачах ураджаі растуць, а 
вяскоўцы бяднеюць? Вытворчасць павялічваецца, а 

жыццё даражэе? У нас Саюз з Расіяй, а нафта - па 
міравых цэнах? Жадаеш зарабіць грошы – едзь у Расію? 
Абноскі - адзенне і абноскі -машыны з Германіі? 

Час мірны , а вёскі выміраюць. І не маленькія, а 
такія, напрыклад, як вёска Машчаніца Бялыніцкага 
раёна, дзе зусім нядаўна  жыло каля тысячы чалавек. 

Пры пастаянных размовах пра дысцыпліну як 
кралі, так і крадуць, і  ў першую чаргу тыя, хто 
надзелены ўладай. 

У гэтай сітуацыі людзі шукаюць тых, хто можа 
дапамагчы. Да мяне звярталася шмат людзей, тых, з кім 
я вучыўся, працаваў, жыў побач. У Круглым, Бялынічах, 
Шклове людзі казалі, што ім трэба справядлівасць, 
праца, дабрабыт. Казалі аб тым, што ў парламенце 
павінны быць тыя, хто сапраўды будуць абараняць 
інтарэсы народа. 

Мая праграма простая і зразумелая. Яна зроблена 
для таго, каб забяспечыць справядлівасць, працу і 
дабрабыт для ўсіх нас. 

Першае. Дастойнае жыццё кожнаму! 
Нам патрэбна не паказуха, не палацы і парады, а 

нармальныя заробкі і пенсіі, каб жыць па-людзку, каб 
хапала на кватэру, а дзеці раслі здаровымі і шчаслівымі. 

Другое. Праца для людзей. 
Адмяніць прымусовыя кантракты. Каб 

працоўных месцаў стала болей, а заробкі выраслі, трэба 
спрасціць рэгістрацыю прадпрыемстваў, адмяніць 
непатрэбныя квоты і ліцэнзіі, зменшыць падаткі. 
            Трэцяе. Улада для народа. 

Замест самавольства начальства, дэкрэтаў і 
ўказаў - улада Канстытуцыі і закона. Перад законам усе 
роўныя. Стабільнасць грамадства будуецца на 
стабільным заканадаўстве. Нельга мяняць Канстытуцыю 
па жаданні аднаго чалавека. 

 Чацвёртае. Народныя грошы на службу народа. 
 Бюджэт краіны і ўсе сродкі дзяржаўных 
структураў павінны быць падкантрольны парламенту. 
Таемны прэзідэнцкі фонд – ліквідаваць, а грошы  
накіраваць на сацыяльную дапамогу шматдзетным, 
малазабяспечаным і няпоўным сем’ям. 
  Пятае. Павага  ў свеце. 

Сябраваць з усімі суседзямі. Спыніць  
самаізаляцыю Беларусі. Аднавіць узаемавыгадныя  
адносіны з развітымі краінамі. 

Мае дарагія землякі, 17 кастрычніка зрабіце 
СВОЙ выбар. Толькі вы вырашаеце: галасаваць за  
мяне, за КАСТУСЁВА, ці за кагосці іншага. 

Я ўпэўнены, мы можам і будзем жыць лепей. Не 
калі–небудзь, а цяпер! Для гэтага трэба прайсці пяць 
крокаў да лепшага жацця. Зробім іх разам! 

 
ШЧЫРА ВАШ, РЫГОР КАСТУСЁЎ. 

Зварот дэмакратычных  кандыдатаў у дэпутаты 
мясцовых Саветаў да выбаршчыкаў. 

 
Паважаныя выбаршчыкі! 

 Мы з Вамі жывем у няпросты час. Маладая 
дзяржава Рэспубліка Беларусь толькі спрабуе знайсці сваё 
месца ў цывілізаваным свеце, і зрабіць нашу краіну 
квітнеючай і паважанай ва ўсім свеце - доўг кожнага 
грамадзяніна. На жаль, у сваім развіцці мы паўтараем 
шматлікія памылкі якія былі дапушчаны як ў палітычным, 
так і ў эканамічным плане іншымі краінамі. Аўтарытарны 
стыль кіравання дзяржавай шмат у чым абумоўлівае 
праблемы самарэалізацыі большасці нашых суайчыннікаў, 
вядзе да ўзмацнення сацыяльнай напружанасці ў 
грамадстве. Не з'яўляецца выключэннем у гэтым шэрагу і 
Шклоўскі раён, які традыцыйна  працяглы час па ўзроўні 
сацыяльна-эканамічнага развіцця займаў  лідзіруючае 
месца сярод раёнаў Магілёўскай вобласці. Але цудаў не 
бывае - комплекс праблем, спароджаных у большасці 
выпадкаў суб'ектыўнымі фактарамі, сярод якіх галоўным 
з'яўляецца стыль кіравання даручанай тэрыторыяй 
выканаўчай уладай, не дазволяе ў бліжэйшы час карэнным 
чынам  змяніць узровень дабрабыту жыхароў раёна. 
Асноўныя з праблем: 
        1. Разбалансаванасць раённага бюджэту - 
прыбытковая частка бюджэту не пакрывае выдаткі і 
Шклоўскі раён пры вялізным наяўным патэнцыяле 
з'яўляецца датацыённым рэгіёнам, што шмат у чым 
вызначае нізкі ўзровень жыцця ў раёне; 
        2. Нізкі ўзровень рэальных прыбыткаў 
насельніцтва, у тым ліку і спецыялістаў. У раёне 
фактычна няма сярэдняга па прыбытках класа. Але ж у 
савецкія часы шклоўскія "агурэчнікі" шмат у чым 

вызначалі імідж нашага раёна ўзроўнем свайго 
дабрабыту.  

Прычын склаўшайся сітуацыі некалькі.  
1. Нізкі ўзровень прадукцыйнасці працы, асабліва 

ў сельскагаспадарчай вытворчасці. Мільярды рублёў 
інвестыцый у сельскагаспадарчыя прадпрыемствы 
даюць жаласныя адсоткі прыросту вытворчасці 
прадукцыі, прычым узровень прыпісак такі, што, пэўна, 
і раённае кіраўніцтва не валодае праўдзівай сітуацыяй 
пры ацэнцы эфектыўнасці сельскагаспадарчай 
вытворчасці. 

 2. Штогод колькасць насельніцтва раёна 
памяншаецца  на 450-500 чалавек. Чыннік не толькі ў 
перавышэнні смяротнасці над нараджальнасцю - у 
апошнія гады ў раёне назіраецца ўстойлівы адмоўны 
міграцыйны працэс. А  пакідае раён у пошуках лепшага 
жыцця, у асноўным, моладзь - будучыня эканомікі раёна 
ў бліжэйшыя 10-30 гадоў. Як, дарэчы, растлумачыць 
выбаршчыкам той факт, што ў Шклоўскім раёне самы 
высокі ўзровень смяротнасці насельніцтва ў 
Магілёўскай вобласці? Ці толькі ўзровень 
медыцынскага абслугоўвання ў тым  прычына? 
        3. У цывілізаваных краінах галоўнай умовай 
эканамічнага развіцця грамадства з'яўляецца 
актывізацыя малога і сярэдняга бізнэсу. Малы бізнэс - 
гэта спосаб самазабеспячэння насельніцтва, і 
перашкаджаць гэтаму працэсу, значыць, змагацца з 
насельніцтвам, з  яго прыбыткамі, змагацца са сваім 
НАРОДАМ, які, між іншым, забяспечвае адносна 
нябеднае жыццё мясцовых кіраўнікоў. Як зразумець 
логіку мясцовага кіраўніцтва, якое запланавала ў 
прыбытковай частцы бюджэту на 2006 год 
адміністрацыйныя штрафы і эканамічныя санкцыі ў 
аб'ёме 407 млн. рублёў? Для параўнання - прыбыткі ад 

рэалізацыі дзяржаўнай маёмасці запланаваныя ў аб'ёме 
1.6 млн. рублёў. І гэтыя паказчыкі зацвердзілі "абраныя" 
народам дэпутаты! 
        4. Неабходна звярнуць увагу на ўзровень кіравання 
даручанымі калектывамі. Яшчэ зусім нядаўна ў 
Шклоўскім раёне запраўлялі касцюковіцкія  
"вундэркінды". Сёння мы назіраем нашэсце "варагаў" з 
іншых раёнаў вобласці. Намі кіруе так званая "каманда", 
падабраная па прынцыпе асабістай адданасці. Гэтая  
каманда падсправаздачная раённаму кіраўніцтву і, 
парой, адкрыта ігнаруе запыты насельніцтва даручанай 
тэрыторыі. 

Варта зазначыць, што за апошнія гады асуджана 
за эканамічныя злачынствы 9 былых кіраўнікоў і 
спецыялістаў раёна, супраць асобных  заведзены 
крымінальныя справы ўжо па новых злачынствах. І гэта 
пры тым, што і пракурор з'яўляецца чальцом "каманды". 
        5. У Шклоўскім раёне вельмі высокі ўзровень 
беспрацоўя - з 22 000 працаздольных грамадзян у 
эканоміцы раёна занята 11 800 чалавек, з якіх больш 
1200 пенсіянеры. Зарэгістраваных жа беспрацоўных 
толькі нешматлікім больш 200 чалавек. Аналіз занятасці 
насельніцтва па асобных населеных пунктах раёна 
дазваляе казаць аб 25% узроўні рэальнага беспрацоўя ў 
раёне. Можна з упэўненасцю сказаць, што перашкода 
развіццю малога бізнэсу ў дадзенай сітуацыі - гэта яшчэ 
большае злачынства перад грамадствам. 
       6. Нізкі ўзровень грамадскай актыўнасці 
насельніцтва раёна, шмат у чым прадвызначаны 
кантрактнай сістэмай найму на працу. У сваю чаргу, 
дэмакратыя робіць празрыстай дзейнасць адміністрацыі 
любога ўзроўня. Хіба ў дэмакратычным грамадстве 
магчыма наступная сітуацыя? Адзін з "новых" 
кіраўнікоў сельскагаспадарчага прадпрыемства 

(звольнены за няздольнасць кіраваць у суседнім раёне) - 
чалец "каманды", натуральна, сваю працоўную 
дзейнасць пачаў з  будаўніцтва асабняка…па-за 
тэрыторыяй гаспадаркі, які быў аформлены на яго 
жонку (у гаспадарцы не працуе). Паралельна 
райвыканкам вылучае яму кватэру ў г.Шклове, якую ён 
неўзабаве паспяхова прыватызуе. Дазвольце, ці не з-за  
гэтага мы з вамі жывем нашмат горш, чым датычныя да 
"каманды"? Запомніце, паважаныя выбаршчыкі, 
службоўцы самі па сабе нічога не вырабляюць, а іх 
нахабства прадвызначана сістэмай улады і Вашай 
інэртнасцю. 

А вось некалькі нечаканая праблема, аднак не 
рашэнне якой можа, не дай бог, крануць любую сям'ю 
раёна або нашых гасцей. Рэйсавыя аўтобусы "Шклоў-
Мінск" на 06-30 і "Магілёў-Шклоў", адпраўленнем з  
Магілёва ў 17-01 з-за нерацыянальна складзенага 
раскладу вымушаны прапускаць на чыгуначных 
пераездах гружаныя нафтапрадуктамі эшалоны. Але ж 
гэта не толькі перарасход паліва і нерваў пасажыраў, але 
ў большай ступені праблема бяспекі. Змяніць 
адпраўленне аўтобусаў на некалькі хвілін і засцерагчы 
пасажыраў ад наступстваў практычна любой аварыі на 
пераездах - ці так ужо прынцыпова? Аднак, на ўсе 
вусныя заўвагі па дадзенай падставе рэакцыі 
працаўнікоў аўтавакзала не паследавала. 

Паважаныя выбаршчыкі! Мы жывем у 
хутказмяняльным свеце, але жывем не толькі для сябе - 
вакол нас родныя і блізкія, проста добрыя знаёмыя. Мы 
адказны не толькі за сваё жыццё. Да нас часта 
звяртаюцца нашы суграмадзяне за парадамі і дапамогай 
з нагоды вырашэння ў большасці сваёй дробязных 
праблем, шмат у чым штучна створаных дробязямі  на 
месцах. Валоданне депутацкім мандатам дазволіць 

пашырыць нашы магчымасці ў рашэнні вашых праблем. 
Вядома, гэта будзе каштаваць часу і нервоваму 
напружанню, але, галоўнае, з’явіцца надзея на змену 
сітуацыі ў лепшы бок у кожнай сям'і. 

Чаму Вы павінны галасаваць за дэмакратычна 
скіраванага кандыдата ў дэпутаты? 

1. Дэпутат ад улады мае свае абмежаванні у 
выкананні дэпутацкіх абавязкаў - ён абмежаваны сваёй 
пасадай, ён абмежаваны кантрактам з выканаўчай уладай і 
здзяйсняць учынкі супраць сябе ён не будзе. Існуе памылка, 
што дэпутат ад улады можа аказаць рэальную 
матэрыяльную дапамогу за кошт сродкаў прадпрыемства 
або раённага бюджэту. Калі падобная дапамога 
выбаршчыкам бізнэс-планам прадпрыемства не 
прадугледжана (а яна сапраўды не прадугледжана), то яна 
аказвацца не будзе. Яшчэ больш бесперспектыўная надзея 
на рэсурсы раённага бюджэту. Іншая справа незалежны 
дэпутат. Для рашэння праблем  выбаршчыкаў у выпадку 
адсутнасці паразумення з адказнымі асобамі будзе 
задзейнічаны ўвесь арсенал магчымасцяў. Гэта перамовы з 
адказнай асобай, дэпутацкі запыт, абскарджванне ў 
вышэйстаячы орган, зварот у Адміністрацыю  
Прэзідэнта, у сродкі масавай інфармацыі, і, нарэшце, 
інфармацыя ў незалежныя СМІ. Падобная схема працы 
дэпутата, калі праблема мае мясцовае рашэнне, 
прывядзе альбо да яе рашэння, альбо да адстаўкі 
службовай асобы. 

2. Актыўны ўдзел незалежнага дэпутата ў 
рашэнні перспектыўных пытанняў раёна. Найважны 
этап, які, пры гэтым, дае высвятленне прычын  нізкай 
эфектыўнасці выканаўчай улады.  

 
Алейнікаў.                                           14  снежня  2007 г. 
Кастусёў. 

Мігурскі. 
        12 студзеня 2007г. у Шклоўскім раённым  доме 
культуры праходзіла сустрэча са спікерам Палаты 
Прадстаўнікоў Нацыянальнага Сходу РБ Канаплёвым 
У.М . Сярод шматлікіх тэм былі закранутыя і выбары ў 
мясцовыя Саветы. Адзначыўшы, што прадстаўнікі 
апазіцыі сярод кандыдатаў у дэпутаты Магілёўскага 
абласнога Савета Кастусёў і Мігурскі - "добрыя 
хлопцы", але "у нас ёсць свае дэпутаты(?): Снапкоў - 
абласны кашалёк і Косач - прагрэсіўны кіраўнік.” 
Хтосьці са стаячых побач  з усмешкай зазначыў, што 
апазіцыі "ужо нічога не свеціць".  

 Можна прадставіць рэакцыю залы на падобную 
публічную заяву спікера ў Прыбалтыцы або, нават, ва 
Ўкраіне, і колькі дзён ён знаходзіўся б яшчэ на сваей 
дэпутацкай пасадзе. Шклаўчане ж да такой ступені  
звыкліся да падобных свавольстваў улад, што нават і не 
спрабавалі абурацца. 

Дарэчы, інфармацыя  аб дадзенай ўладамі  
ўстаноўцы   кіраўнікам выбарчых камісій  аб выдзяленні  
прадстаўнікам  апазіцыі  не  больш 10% галасоў  
выбаршчыкаў, пачала  паступаць  ужо  9 студзеня. 

Тое, што асобныя старшыні выбарчых камісій з  
"годнасцю" справілісь з пастаўленай задачай, гаворыць 
той факт, што неўзабаве пасля выбараў некаторыя 
спецыялісты сельгаспрадпрыемстваў атрымалі пасады ў 
будынку Шклоўскага райвыканкама. Віншуем! Хоць 
камусьці выбары прынеслі карысць. 

Выклікае турботу той факт, што падобныя гульні 
ў дэмакратыю абыходзяцца падаткаплацельшчыкам у 
мільярды рублёў. Зрэшты, чальцы камісій з лішкам 
атрымоўваюць за “ тытанічную” працу на гэтым шляху. 
Зазначце, што назіраннем за выбарамі ў РБ не займаецца 
ні адна колькі-небудзь сур 'ёзная арганізацыя. На жаль, 

вера электарата таксама не бязмежная - з кожным годам 
колькасць выбаршчыкаў, прыйшоўшых на выбарчыя 
ўчасткі, будзе няўмольна падаць. Або будзе расці да 
паказчыку ў 99.99%, як у савецкія часы (?). 

Няўжо так лёгка можна купіць беларускі народ? 
Дзесьці прагучала, што змагацца за такі народ няма 
сэнсу, народ гэтага не годны - змагацца трэба за ідэю і 
за тую частку насельніцтва, якая гэтую ідэю 
падтрымлівае. Згадзіцеся, у гэтым нешта ёсць. 

Выступленне 
Кандыдата ў дэпутаты Магілёўскага абласнога 
Савета  па Рыжкавіцкай  выбарчай акрузе №60. 

Мігурскага Пятра Сцяпанавіча. 
 

Паважаныя выбаршчыкі! 
  

Сёння дэпутацкі корпус абласнога і раённых 
Саветаў у большасці сваім прадстаўлен кіраўнікамі 
прадпрыемстваў, арганізацый і мясцовымі службоўцамі, 
якія ў прынцыпе не могуць у поўнай меры выконваць 
дэпутацкія абавязкі, бо ў сваіх дзеяннях поўнасцю  
залежныя ад працадаўцаў - той жа ўлады. 

У той жа час у нашай мясцовасці маса праблем: 
старэе і вымірае вёска, знішчаецца вытворчасць у малых 
населеных пунктах, расце беспрацоўе, галеюць людзі. 

І немалая віна ў гэтым мясцовых дэпутатаў, якія  
ідуць на павадку ў так званай "каманды" з мясцовага 
райвыканкама, а не адстойваюць інтарэсы народа, які іх 
памылкова абраў.  Такія дэпутаты не лічаць патрэбным 
рабіць справаздачы перад выбаршчыкамі. Такіх 
дэпутатаў большасць насельніцтва нават не ведае па 
прозвішчу.  
 Зато з якім запалам яны разглагольствуюць аб 
сваёй ролі ў будаўніцтве аграмястэчкаў, 
добраўпарадкаванні вёсак і бацькоўскім клопаце аб 
грамадзянах. Зрэшты, выкананне службовых абавязкаў 
таксама імі  прыпадносіцца як дэпутацкая дзейнасць. 
Доўгія гады такія гора-дэпутаты толькі дыскрэдытавалі 
званне народнага выбранніка. Менавіта такія дэпутаты 
патрэбны для ўлады, каб бяспрэчна падтрымліваць іх 
палітыку і ствараць бачнасць народаўладдзя. 
 І на гэтым фоне, калі ты асмеліўся  
пакрытыкаваць становішча ў краіне альбо, не дай бог, 

удзельнічаць у выбарчай кампаніі ў якасці незалежнага 
кандыдата, адразу цябе прылічаюць да шалёнай 
апазіцыі і мабілізуецца ўвесь адміністрацыйны рэсурс 
для барацьбы з такімі кандыдатамі. Бо незалежныя  
кандыдаты могуць разбурыць ідылію наяўнай улады. 
Дамы выбаршчыкаў абыходзіць каманда кандыдата ад 
улады, якая ганіць яго суперніка і малюе самыя  
змрочныя перспектывы ад яго абрання. 
 Але ёсць і карысць мясцоваму насельніцтву: 
неадкладна ўключаецца асвятленне населеных пунктаў, 
рамантуюцца водаразборныя калонкі, завозіцца паліва, 
абяцаюцца горы залатыя.  
 Пасля абрання падобныя кішэнныя дэпутаты ад 
улады зноў на чатыры гады западуць у спячку і 
ўспомняць аб Вас, паважаныя выбаршчыкі, толькі на 
пярэдадні чарговых выбараў. 
 Такім чынам, у асобах падобных дэпутатаў 
мясцовая ўлада фактычна  даўно ўжо з’яўляецца 
апазіцыяй беларускаму народу і чакаць прадуктыўных 
дзеянняў ад яе не прыходзіцца. 
  На гэтым фоне абраны Вамі незалежны дэпутат 
сваёй прынцыповасцю, безкампраміснасцю і 
кампетэнтнасцю з'яўляецца магутным фактарам 
актывізацыі грамадскага жыцця  і дэмакратызацыі 
грамадства. 
 У выпадку абрання мяне дэпутатам Магілёўскага 
абласнога  Савета прыкладу ўсе намаганні для рашэння 
мясцовых праблем па наступных напрамках: 
 1. Барацьба з беспрацоўем, якая ў Шклоўскім 
раёне ў сельскай мясцовасці дасягнула ўзроўня ў 25%. Я 
гатовы і буду ўдзельнічаць у распрацоўцы і рэалізацыі 
праграм па стварэнні новых працоўных месцаў на сяле; 
 2. Барацьба з беднасцю праз стварэнне і развіццё 
малога бізнэсу ў сельскай мясцовасці. Мы абавязкова 

ўдыхнем новае жыццё ў фермерскія гаспадаркі. Я 
гатовы асабіста аказаць дапамогу ў складанні бізнэс-
планаў для пачынаючых  бізнэсмэнаў або для 
пашырэння вытворчасці; 
 3. Гэта ўцягванне ў актыўнае грамадскае жыццё 
інвалідаў, якія пражываюць на сяле. Гэтае ціхае гора, 
гэта трагедыя сем'яў і саміх інвалідаў, якімі нашы 
кіраўнікі цікавяцца толькі ў знакавыя для ўлад падзеі; 
 4. Гэта абарона права грамадзян рэгіёна - я  
гатовы абараняць у судзе інтарэсы кожнага жыхара 
маёй выбарчай акругі, калі ён будзе незаслужана 
пакрыўджаны любой інстанцыяй. Чыноўнік - ён 
баязлівец па прыродзе і прынцыповасць сваю ён 
адпрацоўвае, як правіла, на слабых і бязвольных.. 
 У развітых краінах  дэмакратыя з'яўляецца 
асновай дабрабыту і справядлівасці ў грамадстве. У 
выпадку абрання мяне дэпутатам я прыкладу ўсе 
высілкі для рэалізацыі прынцыпаў дэмакратыі і ў 
будаўніцтве цывілізаванага грамадства. 
 
12.01.2007г. 

З  матэрыялаў  канферэнцыі  АДС  якая адбылася 
у  г.Кіеве  05-06 лістапада 2006 г. 

 
У свой час было сказана: ад вялікай ідэі да 

грандыёзнага парыва народа - адзін крок. Пытанне ў 
тым, што сёння трэба распачаць дэмакратычным сілам 
Беларусі, каб гэты крок народам быў зроблены? 

Праблема дэмакратыі для нашай дзяржавы 
далёка не безнадзейная - на пачатку цяперашняй 
палітычнай улады прапаганда маладога і славалюбівага 
прэзідэнта вельмі маляўніча асвятляла эканамічныя  
беды польскага народа, потым пакуты прыбалтаў і 
расейцаў, гэтага дня ў поле крытыкі находзіцца 
дзейнасць урада Ўкраіны. Я думаю, што пройдзе ўсяго 
некалькі гадоў і мы нямала здзівімся поспехам нашых 
паўднёвых суседзяў, а беларускі афіцыёз будзе 
падшукваць наступную дзяржаву ў якасці аргументу 
правільнасці абранага шляху развіцця. 

На жаль, большасці нашых суседзяў мы 
прайгралі - яны ўжо ў першай лізе сусветнай эканомікі, 
а шчаслівая квітнеючая Беларусь пакрыўджана 
падшуквае сярод ізгояў сусветнай супольнасці 
партнёраў у бізнэсе і палітыцы. Але ж прынцыпова ад 
суседзяў мы адрозніваемся, у тым ліку і ад Расіі, толькі 
узроўнем развіцця дэмакратыі, а таму складаней у нас і 
з узроўнем жыцця народа, які па-ранейшаму бедны. 
Падавалася, расійская коштавая фора на энерганосьбіты 
павінна вывесці беларускую эканоміку ў сусветныя  
лідэры, сфармаваць у цэнтры Еўропы своеасаблівага 
калі не зубра, то хоць ваўка эканомікі. На жаль, гэта 
пакуль нязбытныя мары не толькі нашага народа, але і 
беларускага кіраўніцтва. 

Я думаю, што справа ў дадзеным выпадку не ў 
інтрыгах сусветнай супольнасці, а ў адсутнасці 

магчымасці самарэалізацыі грамадзян Беларусі. І 
менавіта дэмакратыя павінна спрыяць гэтаму працэсу. І 
ёсць яшчэ мноства "чаму" мы павінны за яе змагацца. 

На жаль, спробы выказаць сваё меркаванне па 
гэтай падставе, гарантаваныя Канстытуцыяй РБ, рэальна 
ўздзейнічаць на палітычную сітуацыю ў краіне, 
атрымоўвае куды болей цвёрды адпор ад улад, чым у 
суседніх краінах, якія яшчэ нядаўна разам былі ў 
складзе СССР. Шматлікія з маіх таварышаў прайшлі 
турмы, звальненні з працы, немагчымасць 
працаўладкавання, нашым дзецям замоўлена дарога ў 
дзяржаўныя ўстановы і на кіруючыя пасады ў 
дзяржаўных прадпрыемствах. І, наогул, нас улада 
лічыць адмарозкамі, нягоднікамі, агентамі ЦРУ. Я 
думаю, што ні Пуцін, ні Юшчанка нават у сілу сваёй 
інтэлегентнасці ніколі не дазволяць сабе выказацца 
падобнай выявай аб сваіх палітычных апанентах. 

Шматлікія з прысутнічаючых тут былі 
ўдзельнікамі падзей у г.Менску 25 сакавіка 2006 года, 
якія былі задушаны з адмысловым цынізмам. Шматлікіх 
грамадзян Беларусі запалохалі, але, з іншага боку, і 
выгадавалі, загартавалі цэлую кагорту палітычных 
праціўнікаў наяўнаму рэжыму. Я не памылюся, калі 
скажу, што ўсе хто сабраўся  ў гэтай зале гуляюць 
актыўную ролю ў апазіцыйным працэсе РБ.  

Каб Беларусі стаць моцнай дзяржавай, краіна 
павінна адпавядаць  даволі складаным крытэрам: 
эфектыўная эканоміка, уключаная ў сусветны падзел 
працы; здаровае навакольнае асяроддзе;  працуючая на 
чалавека навука; развіты чалавечы патэнцыял; 
забяспячэнне правоў і свабод грамадзян. Як бачыце, 
нават тэарэтычна аўтарытарны рэжым нядоўгавечны і 
мы павінны прыкласці максімум высілкаў для вяртання 
нашай дзяржавы ў шэрагі цывілізаваных краін.   

Але наяўная ўлада моцная, яна таксама вучыцца 
на сваіх і чужых, у тым ліку і на нашых, памылках. 
Сёння службовец можа рашыць практычна любую 
праблему. А можа яе і не рашаць - галоўная ўмова 
асабістай бяспекі - дачыненне да каманды. На гэтым 
фоне апазіцыя як раз і выйгравае - яна не заплямленая  
карупцыяй, зладзействам, нявыкананымі абавязкамі, 
асабістыя прыбыткі не выклікаюць негатыўных эмоцый 
у электарата. 

Улада адначасова і слабая - яна баіцца адкрытага 
супрацьстаяння з апазіцыяй, але ўлада забывае, што 
сілавыя структуры таксама складаюцца з беларускіх 
грамадзян. І згасанне палітычнай актыўнасці народа - 
усяго толькі замарожванне сітуацыі, а не яе ліквідацыя. 
Чыноўнік баязлівы па прыродзе - ён баіцца начальства, 
народ; і рэдкі з іх на ўзроўні шчырасці выказваецца 
супраць апазіцыянераў. 

Сёння працэс дэмакратызацыі беларускага 
грамадства павінен выйсці на якасна больш высокі 
ўзровень. Жыццё ўносіць свае карэктывы ў яго 
стратэгію і тактыку. Стратэгія -  у зрушэнні ўмовы 
палітычнай барацьбы на рэгіянальны ўзровень,  
менавіта там, у канкрэтных раёнах, сёння перадавая 
палітычнай барацьбы. Менавіта там выяўляецца 
пастаянны гвалт над іншадумствам праз КДБ, міліцыю, 
адміністрацыю прадпрыемстваў, службу занятасці 
насельніцтва.  

Сіла падобнай стратэгіі ў лакальным уздзеянні на 
сітуацыю. Для некаторых аднадумцаў гэта чуць сёння  
не зусім звыкла -  мы выхаваныя буйнамаштабнымі 
праектамі і агульнанацыянальнымі кампаніямі.  

Тактыка - у аб'яднанні ўсіх дэмакратычна 
скіраваных грамадзян на ўзроўні кожнага рэгіёна. 
Аснова, база дадзенага працэсу - у напрацаваным 

досведзе палітычных і грамадскіх арганізацый, у даверы 
грамадзян лідэрам і чальцам апазіцыйных партый і 
грамадзкіх аб’яднанняў, якія працуюць у пэўным 
рэгіёне. Фактычна гэты працэс у шматлікіх раёнах ужо 
вядзецца даўно, бо на мясцовым узроўні ў аснове 
ўзаемаадносін паміж удзельнікамі апазіцыйнага працэсу 
ляжаць не фармальныя адносіны, а аўтарытэт, 
вызначаны не толькі стажам і пасадай, а пэўнымі 
дзеяннямі і пэўнай пазіцыяй. 
  Просты грамадзянін не павінен пакутліва шукаць 
нават прынцыповыя адрозненні між асобнымі партыямі 
- перад вачамі абывацеля пэўны чалавек і яго асабісты 
аўтарытэт, а не дачыненне да якой-небудзь партыі. Гэта 
і  вызначае лаяльнасць да дзеянняў апазіцыі. 

Пераносячы акцэнт на рэгіянальныя кааліцыі мы 
ні ў якім разе не прымяншаем ролю палітычных партый 
у працэсе дэмакратызацыі, наадварот, пры граматнай  
працы з насельніцтвам, грамадскімі арганізацыямі, мы 
актывізуем дэмакратычна скіраваных грамадзян і 
ствараем перадумовы для папаўнення шэрагаў 
дэмакратычнага руху. 

Партыйнае кіраўніцтва, пачынальна з абласнога 
ўзроўня, на мой погляд, павінна прыняць самы актыўны 
ўдзел у фармаванні і працы рэгіянальных 
дэмакратычных структур. Пагадзіцеся, на ўзроўні 
асобнага рэгіёна прынцыповых разнагалоссяў паміж 
лідэрамі партый быць не можа – бо справу  робім адну. 
Калі ж сітуацыі шкодзяць партыйныя амбіцыі, то, як 
правіла, перашкоды ствараюць сябры партыі, 
наладжаныя на ўнутрыпартыйную барацьбу альбо 
адкрытыя правакатары. Мы гэта ўжо праходзілі і многія   
партыі ад такіх палітычных  дэбашыраў у сваім 
кіраўніцтве ўжо пазбавіліся. 

Вядома, на працягу вызначанага часу асобныя  
адрозненні паміж роднаснымі партыямі не будуць такімі 
выразнымі - агульныя ідэі, агульная праца і агульныя 
мэты прывядуць да нівілявання  ва ўспрыманні пэўных 
партый. Але ў выпадку перамогі на палітычным рынгу 
гэта будзе не так важна. Галоўнае, што мы ўсе  
аднадумцы і мэта ў нас адна. 
  На гэтым форуме мне прыходзіцца прадстаўляць  
Шклоўскі раён Магілёўскай вобласці, які ў свой час 
з'явіўся своеасаблівай стартавай пляцоўкай у вялікую 
палітыку для цяперашняга прэзідэнта. У раёне актыўна 
працуюць дзве партыі: БНФ і БСДП(Г), а таксама 
раённая арганізацыя ТБМ . Ужо на працягу шэрагу гадоў 
у нашым раёне рэальна дзейнічае кааліцыя  
дэмакратычных сіл. У нас няма рознагалоссяў, у нас 
агульная тактыка, мы забяспечваем адзін аднаму 
падтрымку і маральна, і ў рашэнні пэўных праблем. Мы 
сумесна  праводзілі агітацыю, збор подпісаў, 
з'яўляючыся даверанымі асобамі на выбарах у Саветы 
сябар у сябра. Прайшла ўжо даўно пара, калі 
прыходзілася тлумачыць чальцам БНФ, што сацыял-
дэмакраты такія ж апазіцыянеры, як і яны. Асмельваюсь 
вам засведчыць, што сёння няма сілы ў рэспубліцы, якая 
магла бы пахіснуць наша супрацоўніцтва. 

У студзені 2007г. адбудуцца чарговыя выбары ў 
мясцовыя Саветы і мы зноў адзіны ў гэтай кампаніі і мы 
заклікаем да пашырэння падобнага вопыту і да 
актыўнага ўдзелу ў стварэнні адзінага дэмакратычнага 
фронту ў РБ. Яднанне на даўгачаснай аснове дазволіць 
стварыць цалкам новае дэмакратычнае фармаванне, 
якое і прывядзе да перамогі дэмакратычных сіл. 

Мігурскі П.С. 

Выступленне 
Кандыдата  ў дэпутаты  Магілёўскага  абласнога  

Савета 
па  Шклоўскай   выбарчай  акрузе  №59 

Кастусёва  Р.А. 
Я, Кастусёў Рыгор, кандыдат у дэпутаты 

Магілёўскага абласнога Савета дэпутатаў. Мы 
шклаўчане,  вельмі  розныя па поглядах, розныя  па 
характарах, але  ўсіх нас  аб'ядноўвае  жаданне, каб яму 
і ягоным  блізкім жылося  ў нашым горадзе па-людску. 
На жаль, рэаліі на сённяшні  дзень вельмі моцна 
разыходзяцца  з нашымі жаданнямі. Вось таму я  і  іду  ў  
дэпутаты, бо бачу  і магу адкрыта сказаць аб комплексе  
тых праблем, без ліквідацыі  якіх перспектывы  ў 
нашага  раёна  вельмі туманныя. 

 Мне, шклаўчаніну, вельмі балюча за наш горад, 
за наш раён. У мяне ёсць вопыт, я ведаю, што трэба  
рабіць, каб  змяніць наша  жыццё  ды лепшага. 

 У першую чаргу неабходна  звярнуць увагу на 
комплекс праблем  звязаных са стылем  упраўлення  
тэрыторыяй раёна, працоўнымі  калектывамі. Зусім 
нядаўна на Шклоўшчыне  запраўлялі  касцюковіцкія  
"вундэркінды", сёння  мы назіраем нашэсце  "варагаў"  з  
другіх раёнаў, адабраных па прынцыпу асабістай 
адданасці. Гэта каманда падсправаздачная  толькі  
кіраўніцтву  раёна і парой  адкрыта  ігнаруе запыты 
насельніцтва і калектываў. Падобныя  "врэменшчыкі"  
толькі  паспяваюць прыватызаваць выдзеленыя  кватэры 
і, прадаўшы  іх праз  2-3 гады,  з'язджаць  на новае 
падобнае месца. Заўважце, што толькі за апошнія 5 год  
за эканамічныя  злачынствы  асуджаны  9 былых  
кіраўнікоў  і спецыялістаў  раёна.  

Па-другое некампетэнтнасць некаторых  
кіраўнікоў  прывяла  ды ліквідацыі  шэрагу  

прадпрыемстваў і скарачэнню  працоўных  месцаў  у 
раёне. Рэальнае  беспрацоўе  ў раёне складае  25%. Гэта  
ўсё прывяло ды таго, што Шклоўскі  раён, які раней  па 
ўзроўню сацыяльна-эканамічнага  развіцця  займаў  
лідзіруючае становішча  ў вобласці, скаціўся  на 
апошнія месцы. Нават шклоўскія агурэчнікі, якія  раней 
славіліся  на  ўсю краіну, страцілі  свае пазіцыі. А як  
зразумець  бюджэт  раёна, дзе ў даходнай частцы, 
складзенай у пачатку  2006 г., адміністрацыйныя   
штрафы, эканамічныя санкцыі запланаваны  ў  памеры  
407 млн. рублёў  на год. 

 Усё гэта  ў сваю чаргу  прывяло  да таго, што 
колькасць насельніцтва ў раёне скарачаецца кожны год 
на 450-500 чалавек. І прычына тут не толькі ў тым, што 
смяротнасць перавышае нараджальнасць. У апошнія  
гады ў раёне назіраецца адмоўны міграцыйны паток. 
Пакідаюць жа раён людзі маладога ўзросту. 

 А як між іншым,  патлумачыць выбаршчыкам 
той факт, што ў Шклоўскім раёне самы высокі ўзровень 
смяротнасці на Магілёўшчыне.  

Існуе памылковае меркаванне, што дэпутат ад 
улады можа аказаць рэальную матэрыяльную дапамогу 
за кошт раённага або абласнога бюджэту. Але гэта 
немагчыма, калі на гэта няма дазволу кіраўніка 
выканаўчай улады, або гэта не закладзена ў бізнес-план. 
Толькі дэпутат, незалежны ад выканаўчай улады, 
застаецца свабодным у праве выбару метадаў уздзеяння 
на адказную асобу, нават да звароту ў незалежныя 
сродкі масавай інфармацыі. Упэўнены, што 14 студзеня 
вы зробіце правільны выбар.           
                   
               12.07.2007. 

Незалежнае назіранне 
за выбарамі ў Шклоўскім раёне. 

 
 У цэлым па рэспубліцы для ажыццяўлення  
незалежнага назірання за выбарамі Прэзідэнта краіны, 
якія адбыліся 09.09.2001г., пры садзейнічанні 
Кансультатыўна-Наглядальнай групы АБСЕ была 
створана Цэнтральная Каардынацыйная Рада па 
назіранні за выбарамі, у якую ўвайшлі 7 буйных 
няўрадавых арганізацый: РГА "Беларускі Хельсінскі 
Камітэт", РГА "Беларускі Жаночы Інфармацыйна-
каардынацыйны Цэнтр", РГА "Свабодны Прафсаюз 
Беларускі", РГА "Беларускі Рэспубліканскі Клуб 
Выбаршчыкаў", ГА "Рух за дэмакратычныя і свабодныя 
выбары", РГА "Фонд імя Льва Сапегі", РГА "Цэнтр 
"Беларуская ініцыятыва". 
 Цэнтральная Каардынацыйная Рада сумесна з  
Асамблеяй няўрадавых арганізацый склала грамадскую 
ініцыятыву "Незалежнае назіранне" і падрыхтавала 
звыш 16 000 назіральнікаў па ўсёй рэспубліцы. У 
Шклоўскім раёне падрыхтоўку прайшло 62 назіральнікі, 
якія пасля склалі касцяк незалежнага назірання на 
выбарчых участках раёна. Ад грамадскага аб'яднання  
"Вясна" незалежнае назіранне ў раёне ўзначаліў 
Фёдараў А.М ., ад "Незалежнага назірання" Мігурскі 
П.С.  
 Неабходна зазначыць, што група назіральнікаў 
незалежнага назірання ў Шклоўскім раёне была 
сфармавана яшчэ ў 2000 годзе да парламенцкіх выбараў. 
Быў напрацаваны вызначаны вопыт назірання, 
выбарчыя камісіі адчувалі кампетэнтнасць назіральнікаў 
і прынцыповых парушэнняў выбарчага кодэкса не 
дапускалі. Па выніках выбараў 15 кастрычніка 2000г. 
незалежнаму назіранню была дадзена станоўчая  

адзнака, як кіраўніцтвам Магілёўскай вобласці, так і 
мясцовай уладай Шклоўскага раёна. 
 Але на выбарах Прэзідэнта Рэспублікі Беларусь 
2001 года сітуацыя рэзка змянілася. За дзень да пачатку 
галасавання Цэнтральная Выбарчая Камісія пазапраўна, 
прысвоіўшы сабе паўнамоцтвы суда, прызнала 
"немаючым юрыдычнай сілы" накіраванне 2 000 
назіральнікаў ад ГА "Вясна", у тым ліку і па Шклоўскім 
раёне, што значна абцяжарыла працэс назірання. 
 Неабходна зазначыць, што АБСЕ і 
супрацоўнічаючыя з ёй Еўрапейскія інстытуты 
выпрацавалі чатыры ўмовы дэмакратызацыі  выбараў у 
Беларусі: 
-празрыстасць выбарчага працэсу; 
-доступ апанентаў да дзяржаўных СМІ; 
-адсутнасць дыскрымінацыі палітычных апанентаў; 
-пашырэнне функцый і паўнамоцтваў парламенцкага 
органа. 
 Аднак ні адна з гэтых умоў не была рэалізавана. 
Больш таго, сітуацыя значна пагоршылася ў параўнанні 
з выбарамі дэпутатаў Палаты прадстаўнікоў 
Нацыянальнага сходу 2000 г. Выбары 2001 г. былі 
непразрыстымі, што стварыла ўмовы для фальсіфікацый 
і дало падставы не давяраць абвешчаным афіцыйным 
вынікам, у тым ліку і па Шклоўскім раёне. 
 Дзеянні органаў выканаўчай улады і выбарчых 
камісій у парушэнне Выбарчага Кодэкса РБ значна 
скарацілі магчымасці назірання за выбарчым працэсам. 
Распачатыя дзеянні ўлад з далучэннем праваахоўных 
органаў і пракуратуры і зусім выключылі на заключнай 
стадыі незалежнае назіранне за выбарамі. Практычна 
поўнасцю непразрыстымі апынуліся важныя элементы 
выбараў:  

1. Фармаванне  выбарчых камісій (пры гэтым 
афармленне дакументаў пачалі праводзіць да 
афіцыйнага рашэння выканаўчай улады  аб нарэзцы меж 
выбарчых участкаў). Ад партый і дэмакратычных 
грамадскіх аб'яднанняў - БНФ, БСДП (НГ), ГА  
"Беларускі Рэспубліканскі Клуб Выбарнікаў" - не было 
дапушчана ў выбарчыя камісіі Шклоўскага  раёна ні 
аднаго чалавека;  
2. Немагчымасць кантролю пры складанні і 
ўдакладненні спіскаў выбаршчыкаў; забеспячэнні 
выбарчых камісій бюлетэнямі; за сапраўднасцю  
подпісаў выбаршчыкаў за вылучэнне кандыдатаў у 
Прэзідэнты; за працэдурай перадачы выніковых 
пратаколаў у вышэйстаячыя выбарчыя камісіі.  

Закрытай  інфармацыяй для назіральнікаў была 
колькасць выбаршчыкаў, якія прагаласавалі 
датэрмінова. Дарэчы, зацверджаная ЦВК Рэспублікі 
Беларусь па выбарах і правядзенню рэспубліканскіх 
рэферэндумаў форма выніковага пратаколу не 
прадугледжвае фіксацыі паасобнага падліку вынікаў 
галасавання (датэрміновага, па месцы знаходжання  
выбаршчыка і асноўнага), што дало магчымасць на 
практыцы ў шматлікіх выпадках змешваць бюлетэні з  
розных урн і агульнага іх падліку з мэтай схаваць 
маштабы датэрміновага галасавання і галасавання па 
месцы знаходжання выбарнікаў.  
 У Шклоўскім раёне незалежным назіраннем з 47 
выбарчых участкаў было ахоплена   45 (2 зачыненых), у 
тым уліку назіральнікамі ад ГА "Вясна" маніторынг 
выбарчага працэсу праводзіўся на 22 участках Акрамя 
таго, інфармацыя аб ходзе выбарчай кампаніі паступала 
ад дэмакратычна скіраваных працаўнікоў райвыканкама 
і чальцоў выбарчых камісій, якія па зразумелых 

чынніках не пажадалі афішаваць сваё дачыненне да 
прадастаўленых дадзеных.  
 На працягу перадвыбарнай кампаніі незалежныя  
назіральнікі падвяргаліся пагрозам і ганенням з боку 
ўлад і чальцоў выбарчых камісій. На выбарчых участках 
№№ 1, 10, 31, 44 на Мігурскага П.С., як кіраўніка 
незалежнага назірання, без усякіх падстаў складзены 
пратаколы. На ўчастку №44 здзейснена падробка 
дакументаў, члены камісіі паводзілі сябе правакацыйна. 
На ўчастку №18 назіральнік не дапушчаны ў 
памяшканне выбарчай камісіі. Адпаведныя дакументы 
на неправамерныя дзеянні службовых асоб  маюцца. 
 У сваю чаргу, першая заява на неправамерныя 
дзеянні выканаўчай улады ад грамадзяніна Мігурскага 
П.С., які пражывае па адрасе: Магілёўская вобласць, 
Шклоўскі раён, в.Дабрэйка было накіравана 25 чэрвеня 
2001 года пракурору Шклоўскага раёна, у Магілёўскую 
абласную камісію па выбарах Прэзідэнта Рэспублікі 
Беларусь, у Шклоўскую раённую камісію па выбарах 
Прэзідэнта Рэспублікі Беларусь, копія заявы ў КНГ 
АБСЕ ў Беларусі. 

Заява 
аб парушэнні заканадаўства аб выбарах. 

 
 22 чэрвеня 2001 года мной устаноўлена, што 
працаўнікі Каменна-Лаўскага сельскага Савета 
падраблялі збор подпісаў для вылучэння прадстаўнікоў 
у склад участковай камісіі. 
 У адпаведнасці з артыкулам 18 Выбарчага 
Кодэкса  Рэспублікі Беларусь участкі для галасавання па 
правядзенні выбараў утвараюцца ў раёнах выканаўчымі 
камітэтамі, а ў гарадах з раённым дзяленнем - раённымі 
адміністрацыямі. Прычым утварэнне ўчасткаў для  
галасавання ў адпаведнасці з гэтым артыкулам 
праводзіцца па ўзгадненні з адпаведнымі раённымі 
тэрытарыяльнымі камісіямі па выбарах Прэзідэнта 
Рэспублікі Беларусь. 
 Нормамі  паказанага артыкула ўсталявана, што 
ўчасткі для галасавання ўтвараюцца не пазней чым за 
два месяца да выбараў. Органы, якія ўтварылі ўчасткі 
для галасавання, абавязаны не пазней чым у 
дзесяцідзённы тэрмін апавясціць выбарнікаў аб межах 
кожнага ўчастка для галасавання з указаннем месца 
знаходжання ўчастковай камісіі і памяшканні для  
галасавання. 
 Паводле часткі 1 пункта 3 артыкула 40 ВК 
Беларусі раённыя камісіі па выбарах Прэзідэнта 
Рэспублікі Беларусь усталёўваюць адзіную нумарацыю 
ўчасткаў для галасавання па раёну, горадзе. 
 У артыкуле 35 ВК Беларусі запісана, што 
высоўваць сваіх прадстаўнікоў у склад камісій (у тым 
ліку і ўчастковых) маюць таксама грамадзяне шляхам 
падачы заявы. 
 Да цяперашняга часу органы, якія павінны 
ўтварыць участкі для галасавання ніякай выявай не 

апавяшчалі выбаршчыкаў аб межах кожнага ўчастку, а 
Шклоўская раённая камісія па выбарах Прэзідэнта 
Рэспублікі Беларусь не ўсталёўвала адзіную нумарацыю  
ўчасткаў для галасавання. 
 Такім чынам, зараз ажыццяўленне збору подпісаў 
для вылучэння прадстаўнікоў у склад участковых 
камісій па выбарах Прэзідэнта Рэспублікі Беларусь без 
адпавядаючых, прыведзеных вышэй папярэдніх 
рашэнняў і дзеянняў адпаведных дзяржаўных органаў 
з'яўляецца заўчасным і пазапраўным. Разглядаю  
ўказаны датэрміновы пазапраўны збор подпісаў 
жаданнем некаторых зацікаўленых асоб першымі "стаць 
у чаргу", тым самым адсунуўшы будучых прэтэндэнтаў 
у склад участковых камісій. Як паказала практыка 
выбараў, у далейшым паказаная акалічнасць становіцца 
асноўным матывам (хто першым падаў дакументы, той 
мае перавагу) дзяржаўнага органа для першачарговага 
ўключэння ў склад участковай камісіі. 
 У сувязі з выкладзеным і ў адпаведнасці з  
артыкулам 49 ВК Беларусі ПРАШУ: 
1. У выпадку паступлення заяў ад грамадзян, пратаколаў 
сходаў палітычных партый, іншых грамадскіх 
аб'яднанняў і працоўных калектываў у Шклоўскі 
райвыканкам, па вылучэнню  сваіх прадстаўнікоў у 
склад участковых камісій да: 
1.1 утварэння ўчасткаў для галасавання Шклоўскім 
райвыканкамам і адпаведнага ўзгаднення; 
1.2 усталявання адзінай нумарацыі ўчасткаў для 
галасавання; 
1.3 абвесткі выбаршчыкаў аб межах кожнага ўчастку 
для галасавання з указаннем месца знаходжання  
ўчастковай камісіі і памяшкання  для галасавання; 
Прызнаць указаныя дакументы несапраўднымі. 

2.Указаць  службовым асобам Шклоўскага 
райвыканкама на недапушчальнасць прыёму і 
рэгістрацыі ўказаных дакументаў аб вылучэнні 
прадстаўнікоў у склад участковых камісій да абвесткі 
выбаршчыкаў аб межах кожнага ўчастку для 
галасавання. 
3. Правесці праверку журнала ўваходнай перапіскі (або 
іншага журнала, дзе вядзецца ўлік прыёму заяў ад 
грамадзян, пратаколаў сходаў працоўных калектываў, 
партый і грамадскіх арганізацый па выбарах) на прадмет 
рэгістрацыі дакументаў, паказаных у пункце1. У 
далейшым, у выпадку прыёму і рэгістрацыі службовымі 
асобамі Шклоўскага райвыканкама дакументаў аб 
вылучэнні прадстаўнікоў у склад участковых камісій да 
абвесткі выбаршчыкаў аб межах кожнага ўчастку для 
галасавання, узбуджаць у дачыненні іх 
адміністратыўныя справы ў адпаведнасці з артыкулам 
167-3 Кодэкса Рэспублікі Беларусь аб адмністратыўных 
правапарушэннях. 
4. Растлумачыць ініцыятарам вылучэння прадстаўнікоў 
парадак і перыяд часу, калі магчыма вылучэнне 
прадстаўнікоў у склад участковых камісій. Пры 
паўторным датэрміновым вылучэнні прадстаўнікоў у 
склад участковых камісій узбуджаць адміністрацыйныя  
вытворчасці супраць асоб, наўмысна  дапусціўшых  
парушэнні. 
5. Аб вашым рашэнні паведаміць мне пісьмова ва 
ўсталяваны артыкулам 49 ВК Беларусі тэрмін. 

07 ліпеня 2001 года Магілёўская абласная камісія па 
выбарах Прэзідэнта Рэспублікі Беларусь дала 
наступны адказ (сых. №5 ад 07.07.2001г.): 

 
в.Дабрэйка 
Шклоўскага раёна 
Мігурскаму П.С. 
 Ваша заява, накіраваная ў Магілёўскую абласную 
камісію па выбарах Прэзідэнта Рэспублікі Беларусь 
разгледжана. 
 Паведамляем, што сапраўды, 20 чэрвеня 2001 
года, Шклоўскім раённым выканаўчым камітэтам па 
ўзгадненні са Шклоўскай раённай камісіяй па выбарах 
Прэзідэнта Рэспублікі Беларусь прынята рашэнне аб 
утварэнні ўчасткаў для галасавання. Імі ж ва 
ўсталяваныя выбарчым заканадаўствам тэрміны 
дадзенае рашэнне даведзена да ведама насельніцтва 
праз старшыняў сельвыканкамаў і апублікавана ў 
газеце. 
 Вылучэнне прадстаўнікоў у склад ўчастковых 
камісій здзяйсняецца са дня ўтварэння ўчасткаў для  
галасавання па 22 ліпеня бягучага года ўключна. 
 Паводле артыкулам 24 і 34 Выбарчага кодэкса 
Рэспублікі Беларусь азначэнне персанальнага складу 
ўчастковых камісій па выбарах Прэзідэнта Рэспублікі 
Беларусь аднесена да кампетэнцыі раённых выканаўчых 
камітэтаў. 
 
Старшыня абласной камісіі                          М  Мяцеліца. 
 
 Пабудова сапраўды дэмакратычнага грамадства ў 
цяперашніх умовах справа вельмі сур ’езная і, на жаль, 
марудная. Але і пачэсная. Зараз улада сапраўды 
перайшла ў апазіцыю да народа, бо пагарда да 

шэраговага грамадзяніна дасягнула такога ўзроўню з 
боку чыноўнікаў, што нават Прэзыдэнт вымушаны 
прымаць розныя дэкрэты і указы, каб абараніць сваіх 
выбаршчыкаў ад свавольстваў ім жа прызначаных 
вертыкальшчыкаў. Не дапаможа, бо якраз для 
прадаўжэння сваіх паўнамоцтваў прэзідэнт робіць 
стаўку на сваіх бессаромных васалаў. Мы ўжо не 
здзіўляемся таму, як, на выгляд звычайныя людзі, нічога 
не баючыся парушаюць асноўны Закон краіны – 
Канстытуцыю. Больш таго, іх не палохае адказнасць 
нават за парушэнне Выбарчага Кодэксу, тэрміну 
даўнасці за якое не існуе. 
 Не пажадана праводзіць для кагосці паралель, але  
нашы бабулі расказвалі, што ў час нямецкай акупацыі 
самымі нахабнымі, ганарлівымі і бессаромнымі ў сваіх 
паводзінах былі якраз не захопнікі, а свае хлопцы, якія 
служылі ў паліцыі. Гэта потым яны апраўдваліся, 
маўляў, не было іншага выйсця. Але сталінскі рэжым 
амаль усім адмерыў за здраду Радзіме па 15 год 
зняволення. Да гэтага часу нашчадкі тых глумлівых 
падонкаў адчуваюць сябе няёмка, асабліва на свята 
Перамогі. 
 Цана здрады Радзіме зараз вельмі смехатворна – 
нейкая сотня тысяч рублёў, прасоўванне па службе, 
некаторыя службовыя паблажкі. І страх, страх за 
будучыню перад цяперашнімі ўладамі, перад 
будучыняй, перад незаслужана пакаранымі людзьмі.Але 
ж, ва ўсялякім разе, да сценкі за адказ парушыць 
заканадаўства зараз ніхто не паставіць. 
 Гісторыя развіцця грамадства паказвае, што ні 
адна дыктатура ў свеце не жыве досыць доўга, асабліва 
ў цяперашні час. Прыйдзе пара адказаць за свае ўчынкі, 
здзейсненыя ва ўгоду ўладалюбца і яго ненажэрнай 
чэлядзі.   

 Але ж гонар і слава тым беларусам, якія 
ахвяруюць сваім жыццём, здароў’ем і працай дзеля 
развіцця дэмакратыі ў роднай Беларусі. Прыйдзе час, 
мы аддадзім гэтым людзям заслугоўваючае ўшанаванне 
і скажам вялікі дзякуй за грамадзянскі подзвіг, які яны 
здзяйсняюць зараз. Імёны гэтых людзей  будуць  
запісаны у  гісторыю  Шклоўшчыны  побач  з тымі, хто 
ў розныя  часы  спрыяў  адраджэнню, развіццю, 
вядомасці  нашага  краю. 
 У часы розных  ліхалеццяў, розных  навалаў  у  
шклаўчан  заўсёды  хапала  мужнасці  адстойваць сваю   
свабоду, сваю  незалежнасць  са  зброяй  у  руках, а  
пасля  адбудоўваць  спустошаныя войнамі  і пажарамі  
паселішчы. 
 Сапраўдная  гісторыя  зямлі  Шклоўскай  
вяртаецца  да нас  толькі зараз, уваскрашаючы  нашу  
годнасць, даруючы  веру  і надзею  ў будучыню, 
пераўтвараючы беларусаў  з беспамятнага  насельніцтва  
ў еўрапейскі народ. 
 У часы войнаў, у часы пажарышчаў і ліхалеццяў  
нашы  продкі разам  з небагатым скарбам і маёмасцю   
ўсяляк  зберагалі  рукапісы, кнігі, іншыя культурніцкія 
каштоўнасці. Дзякуючы  іх подзвігам, мы  зараз  можам 
ведаць імёны слынных землякоў, іншых людзей, лёс 
якіх  якімсьці  чынам звязаны  са  Шклоўскай  зямлёй. 
 І  сёння, ня гледзячы  на  спробы  мясцовых  
уладаў  падзяліць прадстаўнікоў  творчых прафесій  на 
“ правільных” і “няправільных”, на Шклоўскай зямлі  
пражывае немала  людзей, скіроўваючых  свае высілкі 
на  адраджэнне, развіццё  і захаванне  нашай  
культурніцкай  спадчыны. Яскравым  прыкладам  тут  
выглядаюць захаваныя і  памнажаючыяся  літаратурныя  
традыцыі, каштоўнасць якіх прадстаўнікі раённай  
улады да гэтай пары яшчэ не ўсвядомілі. 

                    Літаратурныя  традыцыі. 
 
Пра літаратурную дзейнасць на Шклоўшчыне дайшло да 

нас з 17 стагоддзя. У царкоўнай кнізе “ Чэцці –мінеі ”, якая 
захоўваецца ў  Віленскай дзяржаўнай бібліятэцы Літвы, напісанай 
па-беларуску ящчэ ў 1669 годзе, ёсць наступны запіс: “Сию кнігу 
глаголемую житие святыхъ отецъ на монастыръ Кутеецский панъ 
Іванъ Кособуцкій мешчанин Шкловскій”. (“ Ударны фронт”, 18 
чэрвеня 2003г.). 

Шклоўскі мешчанін Іван Касабуцкі, працуючы ў  
Куцеенскім манастыры каля Оршы, прадоўжыў справу беларуса 
Францішка Скарыны, зрабіўшы пачэсны ўклад у распаўсюджванне 
кніг на зразумелай простаму люду мове. 

У 18 – 19 стагоддзях у Шклове дзейнічаў Уваскрэсенскі  
манастыр, апошнім ігуменам якога быў вядомы Арэст – летапісец. 
З працамі Арэста можна азнаёміцца ў Магілёўскай абласной 
бібліатэцы. Яны былі напісаны аўтарам у Шклове. 

У 1793 годзе ў Волагдзе нарадзіўся будучы літаратар  
Мікалай Коншын. Быў залічаны ў роту для разначынцаў  (у  
Пецярбургу). З канца 1811 года – прапаршчык 2-й запасной 
артылерыйскай брыгады. У 1814 годзе ўдзельнічае ў паходзе пад  
Варшаву і Кракаў. Пасля служыць у Шклове. Пра гэты час у адным 
з энцыклапедычных расейскіх даведнікаў  запісана: “ … у Шклове 
Коншын знаёміцца з настаўнікам французкай мовы 
А.Старынкевічам, які аказаў на яго сур’ ёзнае маральнае ўздзеянне. 
Мікалай Міхайлавіч працягваў у Шклове звычайнае афіцэрскае 
жыццё: таварыскія вечарыны, гульні, любоўные прыгоды. Але 
пачынае афіцэр сачыць і за літаратурай, асабліва – за паэзіяй. 

Знаходзіцца ў вялікім захапленні ад вершаў В.Жукоўскага.  
Сімпатыі зразумелыя: Жукоўскі ўжо да таго часу напісаў шмат 
выдатных вершаў. І таксама –“Певца во стане русских воинов”. 

 М.Коншын у лютым 1818 года ідзе ў  ў адстаўку. Але 
неўзабаве (сакавік 1819года) былы шкловец служыць ізноў. Цяпер 
– у Філяндыі ў званні капітана. Служыць у адной роце з  паэтам 
Яўгенам Баратынскім. Першая публікацыя – пасланне 
“Баратынскаму”. Ў 1820 – 1824 гадах друкуецца 
“Благонамеренный”, “ Соревнователь”, “ Новости литературы» ў 
альманаху “ Палярная звезда”. Асаблівую вядомасць набыў яго  
верш “ Арыя”, пакладзены на музыку А.Гурылёвым. Памёр  
М.Коншын ў 1859 годзе ў Омску. 

Паэт і перакладчык Яфім Луцэнка нарадзіўся 23 
кастрычніка 1776 года ў Чарнігаўскай губерні ў сям’ і святара. З 
1791 года вучыўся ў мясцовай духоўнай семінарыі, затым – у 
Благародным вучылішчы ў Шклове. У друку дэбютаваў  у 1792 
годзе ў часопісе “Дело от безделья”. Хутчэй за ўсё пісаў са Шклова, 
бо толькі ў 1805 годзе колішні вучань рэдагуе “ Журнал для пользы 
и удовольствия”. Шмат часу аддае перакладчыцкай рабоце. Ў 1811 
годзе выдае “ Полную новейшую французскую грамматику”. 

Яшчэ адна повязь са Шкловам праз лёс Льва Мікалаевіча 
Неваховіча (1776 – 1831). Публіцыст, драматург, перакладчык. У  
энцыклапедычным даведніку запісана : “ Нарадзіўся у габрэйскай 
сям’ і, магчыма, вучыўся ў Шклове, які быў на той час буйным 
габрэйскім адукацыйным цэнтрам. Акрамя іўрыта, авалодаў  
асноўнымі еўрапейскімі мовамі, добра арыентаваўся ў еўрапейскай, 
асабліва нямецкай літаратуры і філасофіі”. 

У 1803 годзе ў Пецярбургу выходзіць публіцыстычная  
кніга “Вопль дщери иудейской” – алегарычнае адлюстраванне 
становішча габрэяў у  Расеі ў пачатку  19 стагоддзя. У 1804 годзе 
кніга друкуецца на іўрыце ў Шклове. 

“Вопль…” – першы твор расейскага габрэя, напісаны на 
рускай мове, твор, дзе пастаўлена пытанне выступленняў супраць  
абмежаванняў правоў габрэяў. 

У тым жа 1804 годзе Л.Неваховіч выдае ў Санкт – 
Пецярбургу філасофскі трактат “ Чалавек у прыродзе”. З 1813 года – 
літаратар у Польшчы. У Расею пісьменнік вярнуўся ў 1830 годзе. 
Памёр  Леў Мікалаевіч у  1831 годзе. Два сыны  Неваховіча таксама 
займаліся літаратурай. 

Вядомы беларускі пісьменнік Міхась Зарэцкі (Касянкоў  
Міхаіл Яўхімавіч) нарадзіўся 20 лістапада 1901 года ў сяле Высокі 
Гарадзец Сенненскага павета (цяпер Талачынскі раён) у сям’ і 
дзьяка. Неўзабаве яго бацька быў пераведзены на службу ў  царкву  
в. Зарэчча Шклоўскага раена. Тут рос і мужнеў будучы пісьменнік, 
узяў сабе псеўданім ад назвы  Шклоўскага паселішча – Зарэцкі. 

Калі хлопцу споўнілася 10 гадоў, пераступіў парог  
Аршанскага духоўнага вучылішча, працягваў педагагічную 
дзейнасць на пасадзе загадчыка Шклоўскага валаснога аддзела 
народнай асветы. Пазней быў палітінфарматарам у чырвонай арміі. 

Пачаў пісаць мастацкія творы ў 1921 годзе. Быў членам 
літаб’ яднанняў “ Маладняк”, “ Полымя”. Акрамя шматлікіх 
празаічных твораў, ён піша раман “ Вязьмо”, які друкуецца ў 

“ Полымі” у 1932 – 1933 гадах. Гэта лепшы твор таго часу, у якім 
аб’ ектыўна паказана калектывізацыя ў Беларусі. 

Але творчая актыўнасць пісьменніка трагічна 
прыпыняецца пасля даносу на яго. Міхася Зарэцкага арыштавалі ў  
лістападзе 1936 годзе. Спачатку ён праходзіў як шэраговы 
ўдзельнік контррэвалюцыйнай арганізацыі, якую быццам бы 
стварыў Янка Купала. Але пазней яе кіраўніком зрабілі  
М.Зарэцкага. Ён быў прыгавораны да расстрэлу. Прыгавор  
выкананы ў Мінску.Рэабілітаваны  ў снежні  1957 года. Такі лёс 
пісьменніка, які рос, мужнеў, сталеў на Шклоўшчыне, пачынаў  
сваю творчасць ад дняпроўскіх хваль. 

 
 

З пачаткоўцаў – у літаратурны вырай. 
 
Іван Шаўцоў нарадзіўся ў 1920 годзе ў вёсцы Нікіцінічы.  

Пасля заканчэння мясцовай сямігодкі нядоўга працаваў загадчыкам 
аддзела шклоўскай газеты “ Прамень камунізма”,бо паступіў у  
Аршанскі педтэхнікум. Адначасова супрацоўнічаў з  газетай 
“Ленінскі прызыў” як пазаштатны карэспандэнт. Па заканчэнні  
тэхнікума паступае ў ваеннае вучылішча памежных войскаў. 
Удзельнічае ў фінскім паходзе 1939 – 1940 гадоў. 
 Айчынная вайна застала І.Шаўцова на паўднёва – заходняй 
мяжы, дзе ён быў начальнікам пагранзаставы. Удзельнічаў у  
першых баях, камандаваў  разведгрупай і атрадам. Служыў у 
дэсантных вайсках. Пасля раненняў і лячэння паступіў у 
літаратурны інстытут імя М.Горкага. 
 Пісаць пачаў на ваенныя тэмы. Адначасова працуе 
спецыяльным карэспандэнтам газет “ Красная звезда” і “ Советский 
фронт”, уласным карэспандэнтам газеты “ Известия” у Балгарыі. 
Быў намеснікам галоўнага рэдактара часопіса “ Москва”. Яго пяру 
належыць першае апісанне ў  “ Известиях” подзвігаў  абаронцаў  
Брэсцкай крэпасці. 
 Іван Шаўцоў знаёмы чытачу сваімі кнігамі “ Свет не без 
добрых людей”, “ Семья грядущего”, “ Орёл смотрит на солнце”, 
“ На краю света” і многімі іншымі. 
 У 1964 годзе выйшаў  яго раман “Тля”, які прысвечаны  
актуальным праблемам дня, праблемам барацьбы на ідэалагічным 
фронце супраць носьбітаў рэакцыйнай ідэалогіі ў мастацтве. 
Дзеянне рамана адбываецца ў асноўным у Маскве, у асяродку  
мастакоў. У складаных жыццёвых сітуацыях аўтар паказвае 

вострую барацьбу паміж прадстаўнікамі рэалістычнага і 
фармалістычнага мастацтва. 

Следам за гэтым раманам выйшла кніга Івана Міхайлавіча 
“Любовь и ненависть”. Надалей ім былі напісаны кнігі пра міліцыю 
і яе подзвігі, пра цяжкую і ганаровую службу памежнікаў. 

У жыцці і творчасті натхняльнікам І.Шаўцоў абраў  
Сяргеева – Ценскага, якога таксама лічылі сваім настаўнікам 
Максім Горкі і Міхаіл Шолахаў. 

Кнігі нашага земляка чытаюцца лёгка і захапляльна. 
Уладзімір Шыцік нарадзіўся 31 жніўня 1922 года ў Шклове 

ў сям’ і рабочага. Вучыўся ў Маскоўскім электратэхнічным 
інстытуце інжэнераў чыгуначнага транспарту, у  Куйбышаўскім 
індустрыяльным інстытуце. У снежні 1944 года вярнуўся ў Шклоў і 
працаваў тэхнікам – канструтарам на папяровай фабрыцы  
“Спартак”. У 1949 годзе закончыў аддзяленне журналістыкі БДУ 
імя У.І.Леніна. 

Амаль 4 гады працаваў у рэдакцыі газеты “ Сталинская  
молодёжь”. Затым працуе ў рэдакцыях газет “ Калгасная прўда”, 
Літаратура і мастацства”, “ Сельская газета”. 

Член СП  РБ з 1962 года. 
Першае апавяданне апублікаваў у 1952 годзе. У 1958 годзе 

ў часопісе “ Полымя” надрукаваў аповесць “ Назаўсёды”. Аўтар  
аповесцяў “ Сосны адшумелі сваё”, “ Майская раніца”, зборнікаў 
фантастычных апавяданняў і аповесцяў “ Зорны камень”, “ Парсекі 
за кармой”, “ У час не вярнуліся”, “ Масткі над абрывам”, кніг 
фантастыкі і дэтэктываў “ Другая версія”, “ Трансплутонавыя афелі” 
і іншых.  

Георгі Вярбіцкі нарадзіўся ў 1922 годзе ў вёсцы Чарнавусы  
на Мсціслаўшчыне, закончыў Дзяржаўны інстытут народнай 
гаспадаркі ў Мінску. Ваяваў на франтах Вялікай айчыннай вайны і  
ў партызанскай брыгадзе “Чэкіст”. Працаваў у Шклоўскім раёне – у 
тым ліку ў райвыканкаме, дырэктарам ільнозавода. 

Друкаваўся ў літаратурна – мастацкім весніку “ Надежда”, у 
калектыўных зборніках “Лёгких кружев волшебная стая”, “ Вясёлка 
над Шклоўшчынай”, “ Голас майго краю”. Выпусціў паэтычную 
кнігу “ Зовут меня воспоминания”. 

Як і большасць аўтараў, Георгі Вярбіцкі не абмінуў тэмы  
радзімы. Сярод вершаў, прысвечаных ёй, вылучаецца “  Беларусь, 
мая родина славная…”. Аўтар называе яе сінявокай радасцю і  
далучае да ранейшых паэтаў свой голас нясмелы.. Ён захапляецца 

казачным борам, ураджайнымі палямі, прыгажосцю рэк  і азёраў, у  
тым ліку Шклоўшчынай і Дняпром, працавітымі людзьмі. 

Адна з галоўных тэм – ваенная: “ У абеліска” і іншыя. 
Рэальным асвятленнем падзей выдзяляецца паэма “ Чэкіст”. 
Партызанскі побыт, суровыя баі з акупантамі – у  цэнтры ўвагі  
паэта. 

Не менш цікавыя лірычныя вершы “ Не говори”, 
“ Запоздалое признание”, “ Воспоминания” і іншыя. На паэтычным 
узроўні напісаны вершы пра непаўторную прыроду Шклоўшчыны. 
 

З кагорты пасляваенных 
 
Леанід Галіноўскі нарадзіўся ў 1930 годзе ў вёсцы Вялікія 

Лазіцы. Вучыўся ў Магілёўскім педагагічным вучылішчы. 
Працаваў на розных калгасных пасадах ў роднай вёсцы.  

Друкаваўся ў часопісе “ Вожык”, газетах “ Піянер Беларусі”,  
“Чырвоны Барацьбіт”, “ Ударны фронт”, альманаху “ Дняпроўскія 
хвалі”, у калектыўных зборніках “Вясёлка над Шклоўшчынай”, 
“Голас майго краю”. У 2006 годзе займеў уласны зборнік вершаў  
“Карані жыцця”. 

Вачыма 11 – гадовага юнака пабачыў Леанід Галіноўскі  
мінулую вайну, перажыў нямала трагічных момантаў нямецкай 
акупацыі. Таму не выпадкова ў яго паэтычным побыту тэма вайны  
займае ці не галоўнае месца. “ Лес каля Лупалава” – адзін з ваенных  
вершаў. У ім узгадваюцца абарончыя баі нашых воінаў з 
“ нямеччынай”, у якіх трагічна абрываліся”жыцці чалавечыя”. А 
дзеля чаго? 

     Не ўяўлена ў свядомасці 
Яшчэ і ў нашых днях. 

Яго вершы ваеннай тэматыкі, як правіла, - перажытае,  
перацярпелае аўтарам. Характэрны ў гэтым плане верш “ Сестрына 
магіла”: 

    У нас на могілках з вайны 
Магіла ёсць сястрыная. 

Гэта вынік жахлівага злачынства фашысцкіх акупантаў,  
якія ў сэрцах не мелі ні чога чалавечага, а нагадвалі звярыную 
пачвару. Злыдні нікога не шкадавалі, нават старых і дзяцей. Яшчэ і 
сёння, сцвяржае аўтар: 

     Не сплю часамі ў ночы я,  
Бо дзявочыя костачкі 

Зямелькаю прыдушаны. 

“ У самым прыгожым ўзросте” закончыўся жыццёвы шлях 
яго бацькі, якога спасціг трагічны лёс ваенных дарог. Але ён 
прыходзіць у сне. Ды сон абрываецца. Вайна пакінула свае 
крывавыя сляды ў наступных пакаленнях. Толькі гісторыя не 
спыняе свой шлях. Сыны і ўнукі працягваюць жыццё. Менавіта пра 
гэта ўсхвалявана напісаў Л.Галіноўскі ў вершы “ Карані жыцця”. 

Разнастайнасцю тэм выдзяляецца падборка вершаў  
“Дзецям”. Ён скіроўвае позірк малечы ў прыроду, дзе вылучае 
нораў жыўнасці, як вяртлявых качак, хітрых стракатлівых сарок, 
турботных кнігавак. Як і людзі, птушкі, звяркі не падобныя адзін на 
другога. Гэта павінны ведаць дзеці. 

Леанід Галіноўскі ўдумліва разважаў над жыццём,  
вызначаў каштоўнасці яго для грамадства (“ Як выжыць”, “ Цёця 
Тося”, “ Смерць ветэрана”). Яго вершам характэрны гумар. 

На вялікі жаль, напрыканцы 2006 года яго не стала. 
 
 

Запаветнае 
Ой, ты, лецейка – лета! 
Шмат работ прываліла, 
Ды не страшна ўсё гэта, 

                               Каб была толькі сіла. 
                                                              Я махаў бы касою 

                   І дарэчы, вы б самі 
     Улягалі за мною 

                                                            Грэбаць сена граблямі. 
  Як, памру, дык скажыце, 

                                             Што я быў не лянівы, 
                                 І мяне пакладзіце 
                               Недалёка ад нівы. 
                                              З васілёчкамі ў жыце, 

                                   Дзеркачы дзе дзяркуюць, 
                                              Жаўрукоў пазавіце –  
                                              Няхай песні спяваюць. 

                                            А па мне не сумуйце, 
                              Не сумуйце! Не трэба! 

 Шчыра ў полі працуйце –  
                              Будзе хлеб і да хлеба.  

Яўгенія Гуцол нарадзілася ў 1931 годзе на Смаленшчыне.  
Пасля заканчэння цэлюлозна – папяровага тэхнікума працавала на 
папяровай фабрыцы “ Спартак”. 

Друкавалася ў раённай газеце “ Ударны фронт”, у  
калектыўных зборніках “ Вясёлка над Шклоўшчынай”, “ Голас 
майго краю”. 

Яна ў сваіх вершах паэтызавала дрэвы: “ Рябина”,  
“ Плакучая ивушка”, “ А сады цветут”. Ім надавала характэрныя 
рысы і паводзіны чалавека. 

Хвалявала Яўгенію Гуцол ваенная тэматыка, бо мінулая  
вайна пакінула ў яе глыбокі ўразлівы след трагізму, пакутаў народа. 
Кранае ў гэтым сэнсе верш “ Каждый четвёртый”. Менавіта такі лёс 
спасціг Беларусь. Кожнага чацвёртага беларуса, як вядома, загубілі 
фашысты, здзясняючы намеры свайго фюрэра пра сусветнае 
ўладаранне. Працяг ваеннай тэмы знайшоў у вершы, прысвечаным 
памяці загіблых воінаў, былых папернікаў фабрыкі “ Спартак”. 

 
Лявон (Леанід Міхайлавіч) Анціпенка нарадзіўся 25 

студзеня 1935 года ў вёсцы Цінькаў Крычаўскага раёна ў  сям’ і 
чыгуначніка і калгасніцы. Закончыў Бацвінаўскую сярэднюю 
школу, Мінскі дзяржаўны педагагічны інстытут – гісторыка – 
філалагічны факультэт, беларускае аддзяленне.Тры гады працаваў  
дырэктарам Ракашыцкай васьмігодкі на Уздзеншчыне. З 1963 года 
– літаратурны супрацоўнік, загадчык Шклоўскай раённай газеты  
“ Ударны фронт”. З 1975 – рэдактарам гэтай жа газеты. З 1995 – на 
пенсіі.  

Член СЖ РБ. 
Першая публікацыя ў Чэрыкаўскай “ раёнцы” 20 мая 1954 

года – байка “ Мядзведзь і самакрытыка”. Яго байкі, сатырычныя і 
лірычныя вершы, пародыі, апавяданні друкаваліся ў газетах  
“Магілёўская праўда”, “ Звязда”,”ЛІМ”,”Чырвоная змена”, у  
часопісах “ Вожык”, “ Полымя”, “ Беларусь” і іншых перыядычных 
выданнях. Сааўтар калектыўных зборнікаў “ Вожык ў дарозе”, 
“Беларуская байка”, “ Асцюкі за каўняром”,”Ранішняя дарога”, 
“Голас майго краю” і іншых. Выдаў зборнік вершаў эпіграмаў і  
пародый “ За лугамі, за ракою”, дзве кнігі аповесцяў “ Вайна без  
акопаў”, “ На скрыжаваннях лёсаў”. 

Характэрная рыса яго лірыкі – паэтызацыя роднага краю,  
чалавека працы, узаемнасці і любові, працоўнага гонару і  
звычайнай чалавечнасці. 

Людзей заўсёды цягне да вытокаў,каб спазнаць пэўныя  
заканамернасці, пераасэнсаваць пражытае і перажытае. Можа таму  
Л.Анціпенка шмат вершаў прысвячае роднай вёсцы, маці, Радзіме: 

Дзе жыць – выбіралі, 
          На струнах хтось трынкаў, 

                                  І вёску назвалі 
     Так ласкава – Цінькаў. 

Аднак галоўны творчы набытак Л.Анціпенкі – у прозе. 
Дарэчы, і тут заўважаюцца тыя ж матывы: узаемаадносіны  
пакаленняў, вернасць роднаму краю, вяртанне да вытокаў, этычна – 
маральная праблематыка. У цыкле апавяданняў, змешчаных ў  
калектыўным зборніку “ Ранішняя дарога”, гэта найбольш 
праявілася. Дзіцячыя клопаты паўсядзённасці з іх адмысловымі 
радасцямі дакладна перададзены ў  апавяданні  “ Зязюля белая, 
зязюля шэрая”. Ласкавасць маці, спазнанне першых таямніц жыцця, 
значэнне народных традыцый, міфалагічных вераванняў народа, 
прадвызначальнасць зязюльчанага кукавання  ў лёсе асобнага 
чалавека ў тлумачэнні маці перададзена псіхалагічна дакладна. 

Дзіцячыя турботы, трагізм вяскоўцаў у самы перададзень  
вызвалення, першыя клопаты пагарэльцаў добра выяўлены ў 
апавяданні “ Дзіцячы клопат”. Дзеці трагедыю ўспрыймаюць па-
свойму: выйшаўшы жывымі з жорсткай калатнечы, яны шкадуюць  
не хату і ўвесь набытак, а з болем перажываюць згарэлых у пажары  
малых кацяняткаў. Праз непасрэднасць дзіцячага ўспрымання  
пераканаўча паказана агульная людская трагедыя, прынесеная  
нямецкімі акупантамі. 

Паспяхова Л.Анціпенка абжыў і жанр аповесці. Пісьменнік  
у аповесці “ Краем жыцця” імкнуўся паказаць трагічнасць першых 
дзён вайны, баі каля мяжы, драматызм адступлення малых  
разрозненых груп. Яму шмат чаго ўдалося зрабіць: перадаць  
патрыятычную настроенасць маладых воінаў, такіх як Мікола і 
Міхась, праявы няўстойлівасці, таксама характэрнай для пэўнай 
часткі воінаў, у вобразе Паўла, пераадольванне розных спакусаў  
мірнага існавання ў гэтай невыразнай калатнечы. 

Істотнай удачай пісьменніка трэба лічыць аповесць  
“ Адчужэнне”. Гэта хроніка жыцця аднаго чалавека, лёс якога шмат 
у чым скалечаны сацыяльнай сістэмай. Юлік Мразевіч  
фарміраваўся пад уплывам розных супярэчлівых абставінаў і 
фактараў: несправядлівае раскулачванне і высылка бацькоў у Сібір, 
псіхалогія і светапогляд дзядзькі Стаса, асабліва яго адчужанасць  
ад іншых людзей – зрабілі глыбокі адбітак у душы Юліка. Падзеі 

вайны яшчэ больш пераканалі яго, што ў жыцці можна спадзявацца 
толькі на свае сілы. У аповесці гэта пададзена аб’ ёмна і 
псіхалагічна пераканаўча. 

Цікавымі з’яўляюцца і кароткія аповесці “Споведзь 
нямоглай”, “ Міця”, “ Жыццё не вечнае”, што склалі кніжку “ Вайна 
без акопаў”. Гэта маленькія жыццяпісы звычайных людзей, 
пададзеныя праз драматызм часу. Аўтару ўдаецца выбраць  
адпаведны ракурс выяўлення героя, падкрэсліць лагічнасць  
развіцця характару. 

Мастацкае пяро Лявона Анціпенкі не прытупілася, пра што  
сведчыць гумарыстычны вершаваны сказ “ Выкрутасы Мінчанка 
Панаса”, апублікаваны ў раённай газеце “ Ударны фронт”. 

 
  

         Непакідай адлётнай птушкай                                                    
У родным краі ў сіняве. 

           Як колісь, песняю пагушкай, 
                        Жыві са мною доўгі век. 

 
     Так добра мроіцца вясною, 

Калі у квецені наш сад, 
Калі, запешчаны табою, 

  Замілаваны, - вельмі рад. 
 

Жыві ты, родная галубка, 
І не жахайся небыццём. 

         На полі пойдзе жыта ў трубку 
Каторы раз за ўсё жыццё. 

 
18 снежня 1935 года ў  вёсцы Вялікія Лазіцы нарадзілася  

Ніна Галіноўская, будучая паэтка. Закончыла Магілёўскае 
дашкольнае вучылішча. Першыя вершы апублікавала ў 1958 годзе 
ў скідзельскай “ раёнцы”. Аўтарка кніжак для дзяцей і пра дзяцей 
“Давайце пазнаёмімся”, “ Лясная зарадка”, “ Размова сцяжынак ”, 
“Сяргейчыкаў параход”, “ Кніжчыны сябры” і іншых.  

Жахі вайны прайшлі ў свой час дзіцячае сэрца, асталіся ў  
памяці. Гэтаму перыяду жыцця Н.Галіноўская прысвяціла 
аўтабіяграфічны твор “ Пра дзяўчынку Галінку”. Яна піша: 

      …Раптоўна вестка паступіла, 
Бядою сонейка замгліла – 

                                      Фашысты пачалі вайну. 

                                   - Ўстань, дачушка, не да сну. 
Ідзе да нас навала – гора- 

      Напаў знянацку люты вораг! 
Усё перажытае знайшло адлюстраванне ў тым творы. 

Давялося нацярпецца ад фашысцкіх катаў маці Галінкі: 
              - Ледзь прыплялася маці дадому: 

                   Білі фашысты, білі без стомы 
                           Палкай гумовай, ножкай ад крэсла 

                   Чорную спіну маці прынесла. 
             Білі за тое, што не здавала 

               Хлеб акупантам, яйкі і сала. 
            Як адзначыў “ЛІМ”, - “ Яе паэзія прываблівае 
нестандартнасцю сюжэтаў, жанравай разнастайнасцю, гумарам, 
гульнявымі элементамі, актывізуе самастойнасць дзяцей, дае 
адказы на многія пытанні, выхоўвае паэтычныя пачуцці, цікавасць і 
любоў да роднай мовы”. 
 Наша зямлячка вызначаецца нястомнасцю, энергіяй,  
жыццялюбствам – яе верныя спадарожнікі на паэтычнай ніве, у 
здзяйсненні творчых планаў і задум. 

Лета 
У сукенцы каляровай 
У хусцінцы васільковай 
Ходзіць лета па палях, 
Па расквечаных лугах. 

Звоніць песняй жаўруковай 
Кожны дзень званчэйшай, новай. 

Дбайна сонечнае лета 
Спеліць ягадкі для дзетак. 
Загараць, спяваць, купацца. 
Дораць дзеці лету ўсмешкі, 
Гульні, песні і пацешкі. 

А расчуленае лета 
        Дорыць ім букеты кветак. 

 
 Яўген Крупенька (1936 – 1990 гады) – ураджэнец вёскі  
Саськаўка Шклоўскага раёна, выдаў больш дзесятка паэтычных  
зборнікаў. Апошняя кніжка “ Жыццём прысягаю” выйшла пасля яго 
смерці. У прадмове, якую напісаў паэт Мікола Федзюковіч, 
сцвярджаецца: “ Кожны сапраўдны паэт, нават гэткі незалежны ад  
славалюбівых летуценняў, якім быў Яўген Крупенька, немінуча 

разважае аб перажытым, аб пакутлівай патрэбе адчуваць побач  
плячо аднадумцы, роднасную душу. 

Справядлівае вызначэнне тэматыкі паэзіі нашага земляка,  
адданага патрыёта Шклоўшчыны. Ў апошняй сваёй кніжцы, як і 
папярэдніх, паэтызуе родныя мясціны, краявіды шклоўскага 
Падняпроўя, добрых, душэўных, сяброўскіх насельнікаў яго. А 
землякі паэта – хлебаробы, воіны, патрыёты роднай зямлі. І Яўген 
Крупенька гарманічна апявае сейбіта. Ён і сам у  вершах часта 
выступае ім, засяваючы аркушы паперы важнымі паэтычнымі  
радкамі – барознамі: 

     Адборным зернем поле засяваю, 
  Раблю дажынкі, радуюся дню, 
Калі сяўбу вясною пачынаю. 

Апошняя кніжка паэта разнастайна жанрава і тэматычна:  
лірычныя і публіцыстычныя вершы, творы пра мір і вайну. Тут і 
роздум пра сям’ю, сяброўства, каханне. У зборнік уключаны  
вольны паэтычны пераклад “ Слова аб палку Ігаравым”. 

Ў адным з вершаў Яўген Крупенька шчыра прызнаўся: 
“Крочу з песняй, з  якой мяне разлучыць толькі смерць”. Але з яго  
пявучай, рамантычнай паэзіяй не будзе разлукі жывым. 

Шклоўшчына 
(Урывак з паэмы) 

                                                  Я вас прашу: 
 На Шклоўшчыну прыедзьце, 
 Да нас хоць на хвіліну завітайце. 
 На выбар у любую хату 
 Заходзьце і не бойцеся сабак. 
 Іх не трымаюць землякі і нават  
 Дзвярэй не замыкаюць за сабой. 
 Вам будуць рады. І заўжды з дарогі 
 Вам твар сцюдзёнай асвяжаць вадой, 
 Засцеляць стол абрусам самым чыстым. 
 Вам на пачэсным покуце сядзець, 
 Да раніцы бяседзе быць сяброўскай. 
 Гасцінныя заўсёды землякі. 
 У іх сумленне, як крышталь, спрадвеку, 
Як назва роднай Шклоўшчыны маёй… 
                                                  Вы толькі 
 Назвы вёсак шклоўскіх пачытайце: 
 Тут пяць Дубровак і сяло Дубрава, 
 Бо меднастволыя гаі звіняць. 

 Барок – і малады лясок звініць. 
  Дубкі – дубовы гай стаіць тут старажылам, 
  Сасноўка – сосны ля дзвярэй і вокнаў, 
  А Вішанька – у вішнях расцвяла.                               
  Бель – па суседству ў яблыневым цвеце, 
  Якое хараство, які цудоўны пах! 
  Не толькі ў Белі, нат у Ганчарах, 
  Дзе круг ганчарны круціцца ад ранку. 
  Наведайце Заходы – дзе сонца не заходзіць. 
  Вось ціхі Прудок – толькі людзі не ціхія. 
  У Дабрэйцы – як заўсёды – сэрцы добрыя. 
  У Лакуцях – як усюды – адчувае  
                                             локаць сусед суседа. 
  У Славенях – коні слаўныя, 
  У Дзіўнаве – песні дзіўныя… 

 
 Пётр Конанаў нарадзіўся ў чэрвені 1937 года ў вёсцы  

Тросна. Пасля дзесяцігодкі прызваны на тэрміновую службу ў  
Запаляр’ е. Пасля вучобы ў Ленінградскай ВПШ працуе ў Комі ў  
тэлерадыёкамітэце галоўным рэдактарам рускай рэдакцыі. 

З 1971 года – журналісцкая дзейнасць у Маскве ў АПН, у 
акадэміі пры ЦК КПСС, рэдагаваў часопіс “ Кадры 
партыі”,”Вучоныя запіскі” МДСУ, быў членам рэдкалегіі  
літаратурна – публіцыстычнага альманаху  “ Ласіны востраў”, які 
выходзіў у Маскве. 

Да свайго 60-годдзя Пётр Конанаў выдаў зборнік лірычных 
вершаў “  Тебе”. Нізка іх прысвечана землякам і блізкім, роднай 

вёсцы, Шклоўшчыне. 
Астаецца пэўны настрой ад вершаў пра землякоў і блізкіх 

“Журавли”, “ Василёк”, “ Колыбельная”, “ Уже кричат вторые петухи 
…” Яго вершы вызначаюцца надзённасцю тэматыкі, ясенінскім 
лірызмам, прызнанай шчырасцю да шматграннага жыцця. 

 
Мікола Лісоўскі нарадзіўся ў 1939 годзе ў вёсцы Клін 

Старасельскага сельсавета. Закончыў Беларускі дзяржаўны  
універсітэт. Працаваў у Шклоўскай райгазеце, філіяле музея Янкі 
Купалы “ Ляўкі”, на камбікормавым заводзе Шклова. 

Друкаваўся ў часопісе “ Маладосць”, іншых перыядычных  
выданнях, ва “ Ударным фронце”, у калектыўным зборніку “ Голас 
майго краю”. 

Зусім маладым застаўся ў роднай вёсцы, калі бацька 
пайшоў на фронт і не вярнуўся з вайны. Таму не выпадкова 
напісана шмат вершаў пра роднага і незабываемага. Ён загінуў за 
права жыць іншым, дзяцей расціць, за шчасце любіць і быць 
любімым. Гэта гучыць як запавет для адзінага сына, якому паспеў  
даць жыццё… 

Не ўсе нямецкія акупанты былі фашыстамі. Дзіцячы позірк 
прыкмеціў немца – дзівака, які “ … спагадаў ахвярам – людзям 
нашым.”: 

     Ён разам з тым, над кім тварылі здзек, 
      Ад гора плакаў, плакаў так прышэлец, 
     Што кожны думаў: можа ён не немец, 

А ў форме немца – добры чалавек? 
Не меншая дабрыня была ў юнака – будучага паэта ў цяжкі 

пасляваенны час, калі  часцей частавалі сухарамі, “ Замест віна ім 
падавалі квас”, бо ледзь зводзілі “канцы з канцамі ”. І ўзрадаваўся  
ён, калі жыта ўзышло, “… закрасавала: гасцям – не сухары, а свежы 
хлеб!” 

Мікола Лісоўскі быў ўдзячны людзям за шчасліва пражыты 
дзень, які прыносіць згоду. Толькі так ён быў намераны жыць: 

           Ды дзякуй богу, што з усёй аддачай 
           Жывем і, пэўна, знаем напярод: 

          Мы будзем жыць, пакуль з крывёй гарачай 
           Цячэ па жылах вера ў свой народ, -  

прагучала, як запавет, з вуснаў паэта. 
У ліпені 1964 года “ раёнка”пісала: “ Мікола Лісоўскі – 

студэнт Беларускага дзяржаўнага універсі тэта імя У.І. Леніна. 
Будучы вучнем Старасельскай СШ, быў актыйным селькорам 
раённай газеты. Цяпер ен піша вершы. Падрыхтаваў да друку  
першую сваю паэтычную кніжку”. 

На вялікі жаль, ніводная кніжка пры жыцці паэта не 
вышла. Відаць, паэзіі ен аддаваў увесь свой час. 

 
*** 

Нам выпаў час далёка не мажорны: 
    Ад перагрузак, шкодных для грудзей, 

  Здаецца – сэрца перамелюць жорны 
                    Нуды, і параліч скуе людзей. 

 
 Ды дзякуй богу, што з усёй аддачай 

                     Жывем і ,пэўна, знаем напярод:   

            Мы будзем жыць, пакуль з крывёй гарачай 
                    Цячэ па жылах вера ў свой народ, -  

 
  Ты зведаў крах, смяротную знямогу 

                      І не скарыўся ў момант ракавы –  
   Таму, што мы прыйшлі на дапамогу 

                     Як людзі з першай групаю крыві. 
 
Паэзія – скарацечная плынь літаратуры, срэбразвонкі ручэй 

яе. Але не кожны з творцаў  адразу трапляя ў гэтую зачараваную 
плынь. І не адразу яна выносіць аўтара на грэбень плыннай хвалі. 
Бывае, што творца заспявае адразу галасі ста, як той салавей па 
вясне. Але наступае лета – і салавей сціхае. А ці заўсёды так  
здаецца з пачаткоўцам? Можа летам і ў наступныя поры года 
салавей – паэт набіраецца сіл і паступова ўліваецца ў паэтычны  
хор. 

Відаць, штосці падобнае перажыў – перацярпеў на 
сцяжынах паэзіі Мікола Лесюкоў. Часам занадта доўжылася дарога 
да чытаемага, жадаемага, магчыма, да асноўнай тэмы жыцця, да 
выпешчанай у пакутах асалоды. І яна, мэта, здаецца, ўвасабляецца, 
становіцца рэальнасцю: 

 Я думкі выкладаю на паперу 
   Без усялякай злобы, ад душы, 

                     Падказвае мне сэрца: 
                   “Людзям верыш, 

Абавязкова добра напішы”. 
Гэтымі праграмнымі радкамі адкрываецца першы яго 

зборнік паэзіі “ Іду насустрач сонцу”. Гэта душэўны парыў аўтара, 
экзамен перад землякамі, з якімі шчыраваў на полі, засяваючы 
зярняты з надзеяй на добры ураджай, бо  сам аграном па 
спецыяльнасці. 

Мікола (Мікалай Іванавіч) Лесюкоў нарадзіўся 15 студзеня  
1944 года ў пасёлку Кастрычнік на Краснапольшчыне. Закончыўшы 
агранамічны факультэт Белсельгасакадэміі, зведаў вайсковую 
службу. 

Віражамі лёсу назваў свае жыццёвыя перапетыі  
М.Лесюкоў. Але ў любой сітуацыі, часам крытычнай, “ не стаптаў… 
ніводнай душы”. Яго вылучала на рабоце і ў жыцці чалавечнасць, 
калі працаваў аграномам, завіхаўся эканамістам, памагатым 
старшыні калгаса як яго намеснік. І куды яго лёс ні закінуў, 
заўсёды помніў “ Рэчку Ялёнку між лоз”, ўздоўж якой прасціралася  

жытнёвае поле з песенным пошумам бяроз, у высі з блакітам 
нябёсаў – тут ён “ …Нарадзіўся і рос”. 

Тут пасябраваў з паэзіяй. Маладога аўтара ацаніў і  
блаславіў у нялёгкі шлях зямляк Аляксей Пысін, знакаміты  
беларускі паэт. 

Ухваляць жыццё, прыроду, працу, людскія пачуцці і  
ўзаемаадносіны – вялікае шчасце, адказнасць і маральнае 
задавальненне, дарованыя богам. Не выпадкова шмат вершаў яго  
прысвечаны працы, бо ён прызнаецца: 

  Я змалку працаваць прывык 
                            І не хачу зямлі цурацца. 

   Прыемна пад птушыны крык 
На полі з плугам завіхацца. 

Ён уважліва, замілавана ўзіраецца ў сад, калі той у квецені.  
Яго паэтычныя дэталі трапныя, ствараюць настрой, рэальны  
малюнак. Пра гэта сведчаць вершы “ Гімн саду”, “ Восень”, “ Іду 
сцяжынкай…”. 

Апошнім часам Мікола Лесюкоў завіхаўся ў сельскай 
гаспадарцы на Шклоўшчыне (вёска Любінічы). Сюды 
краснапольскі сейбіт перасяліўся не выпадкова: 

         Ступаю на парог бацькоўскай хаты. 
Няма тут бацькі, маці і сясцёр. 

      Чарнобыль – ты ў гэтым вінаваты, 
                         Маю радзіму дарагую сцёр. 
Жыццёвая дарога адлічыла 60 вёрстаў – гадоў. Напярэдадні  

свайго юбілею М.Лесюкоў выпусціў другі зборнік вершаў “ На 
плыні жыцця”. 

Паэт быў у росквіце сіл, але шлях жыцця абрынуўся – 
такое зрабіла невылечная хвароба. Відаць, “ у гэтым вінаваты” 
злачасны Чарнобыль. 

*** 
    Мне матуля гарачае сэрца дала 
   І зямлю шанаваць навучыла… 
Працавітай, нястомнай была, 
Такім бачыць хацела і сына. 

               Будзь з людзьмі ты лагодны, сынок, -  
Так аднойчы яна мне сказала 

                           І руку на плячо незнарок 
У дадатак пяшчотна паклала. 

     Мне матуля гарачае сэрца дала, 
І за гэта я ўдзячны бясконца. 

          Успрыняў я наказ, бо матуля была 
Для мяне – зіхатлівае сонца. 

 
Анатоль Сербантовіч (1941 – 1967) родам з Ордаці.  

Закончыў аддзяленне журналістыкі БДУ. Быў літсупрацоўнікам 
часопіса “ Бярозка”, газеты “ Піянер Беларусі”. 

Член СП РБ. 
Першыя вершы надрукаваў у  1959 годзе ў газеце 

“Магілёўская праўда”. Выйшлі зборнікі паэзіі “ Азбука”, “ Міннае 
поле”, Жаваранак у зеніце”. 

*** 
Спачатку аб прозвішчы. Прозвішча наша 
Мой прадзед калісці ў застоллі прыдбаў, 
Калі ён са смакам сярбаў сыраквашу, 

Капусту гарачую гучна сярбаў. 
І пэўна, і мела, і мае значэнне 

Тое, што каб на каленкі не ўпаў. 
Май нарадзіў, а хрысціў мяне чэрвень 

І ў свінцовай купелі купаў. 
Там дзе я вырас, - сасна пры сасонцы, 
Як дзеці, спавіты ў пялёнкі лугоў. 
І чырвань сцягоў уліваецца ў сонца, 
А сонца сцякае ў чырвань сцягоў. 

Я ўзяў  у ячменю характар яршысты. 
Даў мне задуменнасць задумлівы бор, 
А барвы сцягоў – уяўленне аб чыстым, 
Год сорак першы – нянавісць і боль. 

 
Алесь Жыўноў нарадзіўся ў 1954 годзе ў вёсцы Тройца ў  

сялянскай сям’ і. Па заканчэнні Новабрашчынскай СШ працаваў  
загадчыкам клуба ў вёсцы Баркі. Вышэйшую адукацыю набыў на 
філалагічным факультэце БДУ. Настаўнічаў у Чарневіцкай СШ 
Глыбоцкага раёна. З 1980 года карэспандэнт – арганізатар раённага 
радыё. Працуе ў рэдакцыі раённай газеты “ Веснік Глыбоччыны”. 

Член СП РБ.  
Аўтар чатырох паэтычных кніжак “ Матчына вышыванка”, 

“ Пагавары са мной пра восень”, “ Мая Тройца”, “ Дзе начуе апетыт”. 
Героямі яго вершаў, акрамя маці, з’ яўляюцца ў першую 

чаргу аднавяскоўцы. Паэт са скрухай узгадвае ўсё, што звязана з 
яго дзяцінствам і малой радзімай – вёскай Тройца, Не менш хвалюе 
яго трапятная, дэлікатная, любоўная лірыка: 

     Без цябе мне холадна і горка, 

Без цябе згасаю я ў журбе. 
                Дзень звычайны скоціцца з нагорка, 

     Дзень, які пражыў я без цябе. 
Кранаюць да шчымлівасці ў сэрцы вершы – прызнанні  

матулі. Паэт шчыруе, што ён любоў мацярынскую яшчэ больш 
спазнаў, калі яе ўжо няма ў жыцці, побач: 

Прасніся, мама, бо хачу 
        Пагаварыць з табою шчыра, 

                               Бо не жыву я, а лячу 
     Усё жыццё сваё – у вырай. 

 
Яму споўнілася ў 2004 годзе ўсяго 50. Чытачы яшчэ 

спасцігнуць шмат новых таленавітых вершаў паэта, пачуюць песні  
на яго словы, агучаныя музыкай таксама сына зямлі Шклоўскай 
кампазі тара Браніслава Грамакоўскага. 

 
Тройца 

Блукаў мой продак, 
Мусіў прыпыніцца, 

Бо затаміўся 
За паўдзен высокі. 
У боскай Тройцы 
Род мой караніцца, 

Ратаяў род, 
Музыкаў, хлебапёкаў. 
У гэтай вёсцы 
Я заўжды жаданы, 

Хоць сябраў сын 
Пацешна хмурыць броўкі. 

Як птушкі, 
Пасля доўгае радоўкі 

Вяртаюся – 
І гояцца ўсе раны. 

Мне крышку акрыяць, 
Крыляць даволі, 

Надыхацца 
Шчымлівым пахам мяты. 

Дачуць душой, 
Як на бацькоўскім полі 

На голас мой 
Праклюнуцца зярняты. 

 
Пятро Мігурскі дэбютаваў  ва “ Ударным фронце”, маючы  

ўжо даволі багаты набытак у паэзіі. Тады, у красавіку 2001 года пра 
дэбютанта паведамлялася: 

“ Ён ужо мае свае кніжкі. А ў “раёнцы” яшчэ не друкаваўся. 
Рэдкі выпадак, каб зямляк – творца “ абышоў” мясцовую газету, 
тым больш, што нарадзіўся (в. Н.Чамаданы – Л.А), вырас і 
працаваў на Шклоўшчыне. Гэта – Пятро Сцепанавіч Мігурскі. Але 
лепш пазней, чым ніколі, - сцвяржае народная мудрасць. 

Наш дэбютант – выкладчык Беларускага камерцыйнага 
універсітэта кіравання, кандыдат эканамічных навук. У паэзіі – не 
навічок. Яго вершы – не пачаткоўца. Яны вызначаюцца паэтычна – 
разважлівым позіркам на жыццё, якое найчасцей азмрочвае да таго, 
што “ … нету слёз и нету сил ” і “ надоело быть изгоем”. Нават назва 
вершаў падцвярджэнне таму “ Одиночество”, “ Тоска”. І ўсё ж – 
“ Надежда”. Без яе паэт – песіміст. А такі душэўны стан не доўжыць 
паэзію, яе стваральніка як мастака. Бо для паэтычных адкрыццяў  
патрэбны і настрой. І ён ёсць у паэта. 

… не цураецца і прозы. У ёй таксама ў  аўтара ёсць  
набытак ” (“ Ударны фронт”, 18 красавіка 2001 года). 

Пэўным лірычным настроем “ дыхае” верш “ Шкловские 
мотивы”. Для гэтага аўтар выкрыстаў вобраз восеньскага бала ў  
ліставым танцы. Адразу згадваеш шклоўскі гарадскі парк, які 
ахінуў таемнай цішынёю два сілуэты і “Рук желанное сплетенье”. 
Пры дапамозе паэтычных сродкаў абвострана перадаецца настрой 
закаханых. І нарэшце, фінал верша: “ Признание звучит – любовною 
молитвой”. 

Зборнік “ Эй, кому до Лотвы?!” характэрны тым, што ён 
жанрава шматпланавы. У ім чытач знойдзе вершы, кароткія навэлы, 
гумарыстычныя карацелькі. Гумарам “ натыхаюць” і больш 
аб’ ёмныя вершы. 

Паэтычная “ практыка” Пятра Сцяпанавіча фундаментавана 
на мясцовым матэрыяле.  Падцвярджэнне таму свайго роду  
песенны верш “Добрейка”. Музычнае агучанне А.Бенько. Зноў такі, 
фактура яго ідзе ад рэальнага жыцця, у якім разнастайнасць падзей, 
часам камічных. Асабліва ўспрымаюцца эпізоды “ гандлёвыя” і 
“ базарныя”, у якіх віно, гарэлка, нарэшце, піва заўсёды даступныя з 
рук гасцінна – ўслужлівых бабак, а для заможных, хто з пульхным 
кашальком “ Ром, вільяк і кальвадос”.  

Ёсць пэўныя набыткі і ў эканоміцы. Пра гэта сведчыць  
кніга “ Повышение эффективности производства 
агропромышленного комплекса в рыночных условиях”. Доктар 
эканамічных навук, прафесар, акадэмік А.М.Палякоў так ацаніў  
навукоўца Мігурскага, яго працу : “ … книга представляет большой 
научный и практический интерес для руководителей и 
специалистов всех уровней АПК». 

 
Летуценнi. 

 
Гронка бэзу твайго саду 
Падарунак лепшы мне. 
Я чакаю усе адказу - 
Ты кахаеш, або не? 

 
Тыя рэдкiя часiны 

Калi бачымся с табой. 
Ты, прабач, мяне адзiны 
Я кахаю, мiлы мой. 

 
Выпадковыя сустрэчы 
Выпадковы дотык твой. 
Асалода майго сэрца 

Ты пабудзь яшчэ са мной. 
 

Твае вочы – блiскавiцы 
I маланка – позiрк твой 
Не магу я больш нудзiцца 

Я кахаю, мiлы мой. 
 

 
Аляксандр Сенакосаў нарадзіўся ў 1951 годзе ў вёсцы  

Старыя Чамаданы, закончыў Фашчаўскую СШ, пасля службы ў  
арміі – Маскоўскі авіцыйны інстытут. Па спецыяльнасці абараніў  
кандыдацкую дысертацыю. 

Вершы пачаў пісаць рана. Жыве ў горадзе Цвер. 
Надрукаваўся ў першыню ў калектыўным зборніку “Родной край” 
(г.Цвер,1994). 

У 1999 годзе выдаў кнігу “ За летописною строкой (сцены 
из истории)” пад псеўданімам Аляксандр Валдайскі пра вялікага 
князя Мікаіла Яраслававіча Цвярскога. Твор характэрызуецца як 

драматычная паэма. Жыццё князя канчаецца трагічна – смерць у 
татарскай ардзе. 

 
 
 

 
Маладыя парасткі паэзіі 

 
Уладзімір Новікаў родам з вёскі Данькавічы. Пасля заканчэння 

Магілёўскага Дзяржаўнага педінстытута імя А.Куляшова выкладае 
беларускую мову і літаратуру ў Высоцкай базавай школе. 

Друкаваўся ў раённай газеце “ Ударны фронт”, у калектыўным 
зборніку “Голас майго краю”. 

Кожны чалавек, а тым больш паланёны паэзіяй, усё жыццё 
мроіць дзяцінствам. Гэтая тэма ўзрушвае паэтычнае крэда Уладзіміра 
Новікава. Спатканне з дзяцінствам хоць і ўмоўнае, але сагравае душу і 
абварожвае бясконца. 
          Пачатковец дорага цэніць дружбу лепшых сяброў: 

            А як прыедзеш да мяне –  
Якое гэта шчасце! 

                      Здаецца, пройдзе ўсё ў жыцці: 
                                    І гора і нянасці. 
Хвалюе яго і вечная тэма кахання. Ён гатовы: “Дай 

прачнуцца ў тваіх далонях!” І яшчэ глыбей: “ Дай забыцца ў тваіх 
вачах!” І гэтае паімкненне няхай будзе “ да скону”. 

*** 
 Аддаваў цябе лесу і бору, 
І далёкім палям, і лугам. 

         Не было ні жальбы, ні дакору, 
     Так, здавалася, думаў я сам. 

        Не на іншую сыдзеш планету, 
    Захачу – даганю, будзе след. 

             Схамянуўся – ні сцежкі, ні следу, 
        Толькі луг, толькі лес і сусвет. 

     Я гляжу праз гадоў павалоку: 
           Ні гукнуць, ні дагнаць, ні дайсці. 

Усміхаецца блізка здалёку,  
Як зялёная зорка ў лісці. 

Ён перакананы, што “ віноўнікам” я го паэтычнага 
захаплення стаў дзядзька, брат бацькі Леанід Пунчанка, які сам 

пісаў вершы і заахвоціў пляменніка.  Яшчэ вучнем, у 12 – 
гадовым узросце ён “ парадніўся ” з музай. Ужо тады былі  
напісаны  даволі  ўдалыя  вершы, якія вызначаліся выразнасцю,  
назіральнасцю пачаткоўца. 

Мікалай Пунчанка ўпершыню пабачыў святло жыцця ў  
вёсцы  Прасалы. Тут ён нарадзіўся 13 красавіка 1955 года.  
Сярэднюю адукацыю набыў у 1-й СШ у Шклове. Быў прызваны  
на тэрміновую службу. Лёс склаўся так, што  ў войску  застаўся  
на 25 гадоў. Цяпер ваенны пенсіянер жыве ў Шклове, не 
здрадзіў сваёй малой радзіме. 

Не растаўся і з  музай. Жыве паэзіяй і друкуе свае 
вершы ў першую чаргу  ў “ раёнцы ”, іншых  перыядычных  
выданнях. Як правіла, тэматыка іх надзённая. 

Галіна Грахольская нарадзілася ў вёсцы Путнікі. 
Закончыла філалагічны факультэт Магілёўскага дзяржаўнага 
педагагічнага інстытута імя А.Куляшова. Выкладае беларускую 
мову і літаратуру ў Гарадзецкай СШ. 

Яна безмежна аддана роднай зямлі, дзе: 
Дзяцінства дарагі куток, 

Жыцця ўсяго майго выток. 
Ты – жыватворная крыніца, 

              Плюскоча ў ёй бальзам – вадзіца. – 
Сцвяржае аўтарка ў вершы “Гімн зямлі бацькоў”. Яна 

звяртаецца да бога, каб ён не пакідаў край, “ …куды ляцяць і 
журавы, і гусі…”. Не абмінула паэтка вобраз маці, першае каханне. 
Яе хвалюе ўсмешка дзіцяці, вясновы першацвет, калоссе ў полі, 

родная мова, нарэшце. 
Не пакідай, мой бог, не пакідай 

Той край, куды лецяць і журавы, і гусі, 
Дзе пекла чорнае і светлы рай, - 
Не пакідай, о божа, Беларусі. 

Гадуем на забруджанай зямлі дзяцей, 
Ім баючыся зазірнуць у вочы. 

Мой бог, ім светлы астравок надзей 
Ты падары сярод зацяглай ночы. 
Як у вайну, пустуюць гарады, 

У заняпад прыходзяць сотні вёсак. 
Былых гаспадароў вярні хутчэй сюды, 
Бяды жахлівай сціш ты адгалосак. 

Галіна Стэсько дэбютавала ва “Ударным фронце” падборкай 
вершаў у маі 2002 года. У сваім лісце яна паведамляла: “ Піша вам 
жыхарка вёскі Еўдакімавічы. Дасылаю накалькі сваіх вершаў, хоць, можа, 
іх так нельга назваць. Пішу я ў асноўным для сябе і не стаўлю абавязкам 
іх друкаваць – хочацца часам “излить” свою душу. Але калі штосці здасца 
для вас цікавым, буду вельмі рада”. Жыхарка Еўдакімавічаў аказалася 
настаўніцай Заходскай сярэдняй школы. 

Нарадзілася Галіна Стэсько ў вёсцы Бялынкавічы 
Касцюковічскага раёна. Закончыла Магілёўскі педінстытут імя 
А.Куляшова (факультэт фізікі і матэматыкі). З 1992 года працуе на 
Шклоўшчыне педагогам. 

Акрамя “раёнкі” яе нізка вершаў змешчана ў калектыўным 
зборніку “Голас майго краю”. Паэтка імкнецца асэнсаваць імгненні 
шчасця і жыццёвыя заслоны ў каханні, якое часам перапоўнена 
неабдумнымі памылкамі. І ўсёж: 

У час сустрэчы і ў час растання 
       Ў жыцці ўсё шчасце – тваё каханне. 

Аўтарка імкнецца асэнсаваць, што такое шчасце. І знаходзіць яго 
на торнай сцяжыне з тым, хто крочыць побач. Нават  удзячная за гэта богу 
– шчырае, шчаслівае прызнанне. Такому пачуццю нельга здрадзіць. 

Боская душа жанчыны просіцца ўмацавацца ў веры сваёй. Жыць 
без азіранняў на мінулае неблага. Але ж у жыцці ёсць добрае. Бывае, 
што ў дом нахлынае няпрошанае гора. І таму трэба знайсці сілы, 
каб выстаяць. Такі лейтматыў яе вершаў. 

*** 
Іншы раз я адчуваю  

          Пэўны знак твайго адчаю: 
          Часам станеш засмучоны, 

             Зніклы, ціхі, як стамлёны… 
        Любы, што цябе хвалюе? 

Мне фантазія малюе 
     Непрыемную карціну –  

             Быццам я ўсяму прычына… 
           Ты ў адказ мне усміхнуўся, 

                Добра, значыць, лёд крануўся. 
     Дзверы адчыні ў вясну –  

 Абудзіўся свет ад сну. 
 

Любоў Курбацкая нарадзілася ў Шклове. Атрымала сярэднюю 
адукацыю. Працавала машыністкай на папяровай фабрыцы “Спартак”. 

Гараджанка з ахвотаю бывала ў полі, дзе хвалявала яе працавітасць 
хлебаробаў (верш “У полі”). Не ў меншай меры яна была ад захаплення 
родным горадам, нараджэннем мелодый, зорным небам, а сэрца належала 
Беларусі. На вялікі жаль, нядаўна творчай жанчыны не стала. 

Зорачка 
Зірні, як зоркі зіхацяць, 

Як дыяменты ў небе ззяюць, 
А прыдзе раніца ізноў 

Яны, як снег вясной, растаюць. 
 

А зараз – нельга палічыць… 
Вачэй не адарваць ад неба! 

Як быццам зорны дождж прайшоў, 
І ў тым была свая патрэба. 

 
Вунь, бачыш, зорачка адна 
Ярчэй за ўсіх на небе ззяе, 
Напэўна, гэта нас дваіх 
Каханне наша сустракае. 

 
Валянціна Канькова нарадзілася ў Шклове. Закончыла 

Магілёўскае медыцынскае вучылішча. Працуе фармацэўтам у  
філіяле Шклоўскай аптэкі. 

Паэтка не супраць вярнуцца ў юнацтва, каб займець сваё 
ранейшае шчасце, дзе пачула ўпершыню “ Я кахаю цябе”. Яна 
бачыць сябе ў белай палаце сярод радасных мам, дзе запах  
неўмалятка. Яе да трапятання сэрца хвалюе вясна, растанне са 
школай. Піша вершы пра каханне. 

 
*** 

 
У 2004 годзе выйшаў калектыўны зборнік паэтаў  

Шклоўшчыны. Акрамя даволі сціплых аўтараў, у ім прадстаўлены  
пачаткоўцы, якія нядаўна дэбютавалі ў  раённай газеце “ Ударны 
фронт”. 

Вера Бруева нарадзілася ў вёсцы Путнікі. Падчас выхаду 
зборніка была студэнткай Беларуска-Расейскага унівірсітэта 
(г.Магілёў). 

 
Сустрэча з Купалам 

“Я не для вас паны, о не!” – 

Радкі знаёмыя чытаю, 
І штосьці робіцца ва мне, 

Я думкі – мроі ўсвет пускаю… 
Купалу Янку сустракаю, 
Калі ля Вязынкі хаджу, 

Купальскі карагод я ў ім ваджу 
І пра жыццё – быццё пытаю. 
Пра што спяваў і што ён сніў – 
Вядома ж, сны аб Беларусі! 

Пра што ён марыў, чым ён жыў, 
Пра што крычаць трывожна гусі. 

Мяне паслухае паэт, 
“ Запомні, - скажа, - маё слова: 

Зямля – адзіны запавет, 
Усіх асноў тваіх аснова. 

Старонкай роднай і я жыў, 
Бярог няскоранае слова. 

Шчаслівы гэтай верай быў – 
Жыць будзе вечна наша мова”. 
Ён кветку папараць расціў, 
Пачуццяў разбудзіўшы гукі, 

І спадчыну, якою жыў, 
Аддаў надзейна ў мае рукі. 

 
 

Кацярына Юцова нарадзілася ў вёсцы Гарадзец. 
Выкладчыца Шклоўскай дзіцячай школы мастацтваў. 

*** 
Мне мілыя гаі, палеткі 

      І вёскі, што па-над ракой, 
Шырокія лугі і кветкі, 

     Прастораў веліч і спакой, 
  Твае жытнёвыя разлівы 
   І васількі між каласкоў, 

                  Духмяны хлеб з прырэчнай нівы, 
  Які пакладзены на стол. 

         Дый як мне гэта не любіць? 
                  Па сцежках тых здаўна хадзіла… 

           Ці ж можна хоць калі забыць, 
        Што я дачка твая, Радзіма?! 

Аляксей Грахольскі нарадзіўся ў вёсцы Малае Зарэчча. 
Вучыўся ў СШ № 3. 

*** 
 Радасць пазнання і светлыя нашы жаданні, 
Шчырасцю і дабрынёю зачараванне… 
Калі ў жыццё уваходзіш з каханнем, 
То чыстым юнацства асвеціцца раннем. 
Самая лепшая музыка ў свеце – каханне, 
Самае шчодрае – гэта імгненне спаткання. 
І поўдзень заўсёды удалым твой будзе, 
Калі падаруеш любоў сваю людзям. 
Самая пышная майская квецень – каханне. 
Дыхаць з табою паветрам адным – спадзяванне. 
Калі панясеш ты каханне ў жыццё – 
Адступяць тады і нягоды, і небыццё. 
 

Аляксей Скапцоў нарадзіўся ў 1993 годзе ў Шклове. 
Вучань СШ № 4. 

 
Бабуля хлеб пячэ 

       Бабуля ўчыняе хлеб… 
Натруджаныя рукі 

                 Снуюць у цеставым цяпле… 
Пацешацца ўнукі! 

 
    Нагадвае бабуля мне 

      Святую з той іконы… 
             Хоць і пабольвае ў спіне –  

  Дзяжы дае паклоны. 
 

     Мая бабуля хлеб пячэ, 
     Па – змоўніцку міргае 
   І нават песенку яшчэ 
Пра бохан напявае. 

 
    Бабулі дзякуй я скажу 
    За смачненькі акраец, 

      Яна ж пакажа на дзяжу: 
        “Расці, як цеста, малец!” 

Як бачна, маладыя парасткі паэзіі на Шклоўшчыне 
ўвачавідкі растуць, набіраюць дужасці і спрыту, будуць надзейнай 
зменай сталых паэтаў. 

